
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ  

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐅᑐᐱᕆ 30, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ 

ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 

ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅ ᑕᐅᑐᙱ, 

ᑐᔅᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ, ᒥᓂᔅᑐᐃᑦ, 

ᒪᓕᒐᓕᐅᖅᑏᑦ ᐅᓐᓄᓴᒃᑯᑦ. ᓄᓇᖅᑲᑎᒃᑲ 

ᒥᑦᑎᒪᑕᓕᖕᒥ ᓄᓇᕗᒻᒥᐅᖑᖃᑎᒃᑲᓗ 

ᒪᓕᒐᓕᐅᕐᕕᖁᑎᔅᓯᓐᓄᑦ ᑐᙵᓱᒋᑦᑎ.  

 

ᒫᓐᓇ ᑲᔪᓯᒋᐊᖏᓐᓂᑦᑎᓐᓂ, 

ᐱᕕᖃᖅᑎᑕᐅᓚᐅᕐᓚᖓ ᐅᓪᓗᒥ ᐱᓗᐊᖅᑐᒥᒃ 

ᐃᖅᑲᐅᒪᔪᒪᑎᓪᓗᖓ, ᐃᖅᑲᐅᒪᖃᑎᒋᔪᒪᓪᓗᓯᓗ 

ᓄᓇᑦᑎᓐᓂ ᐃᑉᐸᒃᓴᖅ ᓱᕈᓯᓛᕐᒥᒃ 

ᓄᓇᒧᐊᖅᓯᓚᐅᕐᒪᑕ ᐊᒻᒪ ᓱᓕ ᐅᓪᓗᒥ, 

ᐃᓅᖃᑎᒋᓚᐅᖅᑕᑦᑎᓐᓂᒃ ᓄᓇᒧᐊᖅᓯᓂᐊᕐᒪᑕ 

ᓄᓇᖅᑲᑎᒃᑲ.  

 

ᑖᓐᓇ ᐅᓪᓗᒥ ᓄᓇᒧᐊᖅᑕᐅᓂᐊᖅᑐᖅ ᐅᓄᖅᑐᓄᑦ 

ᖃᐅᔨᒪᔭᐅᓚᐅᖅᑐᖅ, ᐊᑎᖓ ᔫᓯ ᐱᑦᑎᐊᓛᖅ.  

ᓴᓇᙳᐊᖅᑎᒻᒪᕆᐅᓚᐅᕐᒪᑦ 

ᓴᓇᙳᐊᒃᑲᕐᔪᐊᒻᒪᕆᐊᓘᓪᓗᓂ ᑎᑎᕋᐅᔭᒃᑳᓘᓪᓗᓂ 

ᑭᓱᓕᒫᓂᒃ ᓴᓇᔭᕆᐊᖃᖅᑐᓂᒃ ᐊᔪᓚᐅᙱᑦᑐᖅ. 

 

ᐃᖅᑲᐃᓯᔪᒪᓪᓗᓯᓗ ᑖᔅᓱᒪ ᓴᓇᐅᒐᖓᓂᒃ 

ᐃᖅᓱᒐᙳᐊᕐᒥᒃ ᑐᓂᓯᓚᐅᖅᓯᒪᕗᒍᑦ ᐅᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᑕᐃᔅᓱᒧᖓ 

ᐃᖅᓱᖅᑎᒋᓚᐅᖅᑕᑦᑎᓐᓄᑦ.  

 

ᓄᓇᖅᑲᑎᒃᑲ ᐃᖅᑲᐅᒪᕙᑦᑎᒋᑦ ᐅᓪᓗᒥ. 

 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓚᐅᖅᑕ. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᒃ, ᒥᓂᔅᑐ 

ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 093 - 5(2): 2018−ᒥ 

ᓗᐊᕋ ᐅᓪᓗᕆᐊᖅ ᑰᑎᐊ ᐃᓕᓐᓂᐊᓂᕐᒧᑦ 

ᓴᓚᕐᓴᖑᓯᖓᖅ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓗᐊᖅ: ᖁᐊᓇ ᐅᖃᖅᑏ. 

(ᑐᓵᔨᒃᑯᑦ) ᐅᓐᓄᓴᒃᑯᑦ ᓄᓇᕗᒻᒥᐅᑦ, ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑏ, ᐅᓪᓗᒥ ᖁᕕᐊᓱᓪᓚᕆᑦᑐᖓ ᐅᖃᖅᑯᖓ 

ᒥᔅ ᔮᔅᒥᓐ ᕆᐊᑦᕘᓐ ᑖᓐᓇ ᐱᓂᐊᕐᖓᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ 2018−ᖑᑎᓪᓗᒍ ᓗᐊᕋ 

ᐅᓪᓗᕆᐊᖅ ᒎᑦᓯᐊᐃ, ᑮᓇᐅᔭᖏᓐᓂᒃ, ᑮᓇᐅᔭᓂᒃ 

ᐃᓕᓐᓂᐊᕈᑎᒃᓴᓂᒃ. 

 

ᒥᔅ ᕆᐊᑦᕘᓐ ᑖᓐᓇ ᓯᕗᓕᖅᑎᐅᓯᒪᔪᖅ 

ᐊᔭᐅᕆᔨᐅᓪᓗᓂ ᒪᒃᑯᒃᑐᓄᑦ ᓄᓇᖃᖅᑳᖅᑐᒥᓂᕐᓄᑦ. 

ᑖᓐᓇ ᓴᖅᑮᖃᑕᐅᓯᒪᔪᖅ ᓄᓇᕗᑦ ᑲᓇᑕᓕᒫᒥ 

ᓄᓇᖃᖅᑳᖅᑐᒥᓃᑦ ᐊᕐᓇᐃᑦ ᐃᓅᓱᑦᑐᐃᑦ 

ᑲᑎᒪᔨᖏᓐᓂ. ᐊᑯᓂᐊᓗᓪᓗ ᓯᓚᕐᔪᐊᕐᒥ ᓄᓇᕗᒻᒥ 

ᐱᔪᓐᓇᐅᑎᖏᓐᓄᑦ ᑲᑎᒪᔨᐅᖃᑕᐅᓯᒪᔪᖅ 

ᑮᓇᐅᔾᔭᔅᓴᒐᓂᓗ ᑕᕝᕙᓂ ᑲᒪᑦᓯᐊᖅᑐᓄᑦ 

ᐅᖄᓚᕕᐅᖃᑦᑕᕈᓐᓇᖅᓯᒪᔪᖅ.  

ᑖᓐᓇ ᓄᓇᕗᒻᒥ ᒪᓕᒐᕐᓂᐊᖅᑎᕈᕋᓱᓐᓂᐅᓴᒻᒪᑦ 

ᐃᓄᒃᑎᑐᑦ ᖃᓪᓗᓈᑎᑐᓪᓗ 

ᒪᓕᒐᕐᓂᐊᖅᑎᐅᕈᕈᒪᒻᒪᑦ ᑭᒡᒐᑐᐃᑦᑎᐊᖃᑦᑕᕐᓂᐊᕋᒥ 

ᓄᓇᖅᑲᑎᒥᓂᒃ. ᐊᓈᓇᒋᔭᐅᓪᓗᓂ ᑖᓐᓇ 

ᖃᐅᔾᔨᐊᓚᑦᑐᒥᓂᐅᒻᒪᒡᒎᖅ 

ᐊᑑᑎᖃᒻᒪᕆᓐᓂᐊᓗᐊᓂᒃ ᐃᓄᐃᑦ ᐅᖃᐅᓯᖓ 

ᑲᔪᓯᑎᑕᐅᑉᐸᑦ ᐱᖅᑯᓯᖓᓗ ᕿᑐᕐᖓᖏᓐᓄᑦ.  

 

ᑕᖃᓚᐅᖅᓯᒪᒐᓂ ᐊᔅᓱᕈᐃᓐᓇᖅᐸᓚᐅᖅᑐᖅ 

ᓄᓇᓕᓐᓂ ᓴᖅᑮᒐᓱᐊᖅᑐᓂ. 

ᐃᓕᓐᓂᐊᕋᓱᑦᑐᕕᔾᔪᐊᕌᓘᓯᓐᓈᕋᓗᐊᕆᓪᓗᓂᑦᑕᐅᖅ. 

ᑕᐃᒫᒃ ᑕᕝᕙᓂ ᐊᕐᕌᒍᑦᑎᓐᓂ ᐱᔪᔅᓴᒫᑦᑎᐊᕚᓘᕗᖅ.  

ᑖᒃᑯᐊᓕ ᐃᓕᓐᓂᐊᕈᑎᔅᓴᖏᑦ ᑐᓂᓪᓗᑎᒍᑦ 

ᐃᑲᔪᖅᓯᖅᑲᕗᑦ ᒥᔅ ᕆᐊᑦᕘᓐ ᐃᓕᓐᓂᐊᕈᒪᓂᕐᒥᓂᒃ 

ᑲᔪᓯᒐᓱᐊᖅᑎᓪᓗᒍ.  

 

ᑖᓐᓇ ᒪᓕᔅᓱᐊᕈᒥᓇᓪᓚᕆᑦᑐᖅ ᒪᒃᑯᑦᑐᖅ 

ᐊᒥᓱᐊᓗᓐᓂᒃ ᓯᕗᓕᖅᑎᐅᔾᔪᓯᕐᒥᒃ ᓗᐊᕋ 

ᐅᓪᓗᕆᐊᖅ ᒎᑦᓯᐊᑎᑐᑦ ᐃᓅᓯᖃᕐᖓᑦ. ᑕᕝᕘᓇ 

ᑮᓇᐅᔭᖅᑎᒍᑦ ᐃᓱᒪᒋᔭᐅᕗᖅ ᑖᓐᓇᐃᓛᒃ ᑮᓇᐅᔭᖅ 

ᓴᖅᑭᖅᑕᐅᓚᐅᖅᓯᒪᖕᒪᑦ ᐃᓱᒪᒋᔭᐅᓪᓗᓂ ᓗᐊᕋ. 

ᑖᓐᓇ ᓴᖅᑮᓚᐅᖅᓯᒪᒻᒪᑦ ᓄᓇᕗᒻᒥ ᓴᓇᔭᐅᓯᒪᔪᓂᒃ 

ᐆᒻᒪᖅᑯᑎᓕᕆᔨᐅᔪᓂᒃ. ᓯᕗᒧᓪᓗ ᓯᕗᓕᖅᑎᐅᓂᕐᒥᒃ 

ᖃᐅᔨᒪᔭᐅᑦᑎᐊᖅᑐᓂ. ᓗᐊᕋ 

ᖃᐅᔨᒪᔭᐅᑦᑎᐊᓪᓚᕆᓚᐅᖅᑐᖅ ᓄᓇᓕᓐᓂ 

ᐱᓕᕆᖃᑦᑕᕐᓂᖓᓄᑦ ᐊᒻᒪ ᐃᑲᔪᖅᓰᖃᑦᑕᕐᓂᖓᓄᑦ. 

 

ᐅᖃᖅᑏᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, 

ᐅᕙᖓᓗ, ᐅᐱᒍᓱᑉᐳᒍᑦ ᐃᑲᔪᖅᓰᒋᐊᔅᓴᖅ 

ᓄᓇᕗᒻᒥᐅᑕᕐᓂᒃ ᐃᓕᓐᓂᐊᒃᑲᓐᓂᕈᒪᑎᓪᓗᒋᑦ. 

ᐅᐱᒋᕙᕗᑦ ᐃᓕᓐᓂᐊᖅᑎᓕᒫᑦᑎᐊᑦ ᑕᐃᒃᑯᐊ 

ᐱᔭᕇᕈᒪᓂᖃᖅᑐᐃᑦ ᐃᓕᓐᓂᐊᕈᑎᔅᓴᒥᓂᒃ. 

ᐊᒻᒪᑦᑕᐅᖅ ᖁᔭᒋᕙᕗᑦ ᐊᔅᓱᕈᕐᓂᕆᕙᑦᑕᖏᑦ 

ᐃᖅᑲᓇᐃᔮᖅᑖᕋᓱᐊᖃᑦᑕᕐᖓ ᓄᓇᕗᓕᒫᒥ. ᑖᓐᓇ 

ᐅᐱᒋᓚᐅᕐᒪᕗᑦ ᒥᔅ ᕆᐊᑦᕘᓐ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, 

ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 094 - 5(2): 

ᑲᑐᔾᔨᖃᑎᖃᕐᓂᖅ ᐅᔭᕋᕐᓂᐊᓂᕐᒥ 

ᐱᓕᒻᒪᖅᓴᐃᒍᑎᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ, 

ᓄᓇᕗᒻᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᑕᐃᓯᒍᒪᓪᓗᖓ 

ᑲᑐᔾᔨᖃᑎᒌᓪᓗᐊᑲᓪᓚᓕᐊᓘᓂᐊᓕᖅᑐᒥᒃ ᑭᕙᓪᓕᖅ 

ᐃᓄᐃᑦ ᑲᑐᔾᔨᖃᑎᒌᓐᓂᑦ ᐊᒡᓃᑰ ᐄᒍᓪ 

ᐅᔭᕋᓐᓂᐊᑎᒃᑯᑦ, ᓯᐊᓐᑐ ᑎᐸᒪᐃᓴᓐ ᐳᕕᐊᓴᓂᐅᓪ 

ᓯᓚᑦᑐᓴᕐᕕᖏᓐᓂ ᕙᓪᑐᐊ ᑯᐸᑭᒥ ᐊᒻᒪᓗ ᓄᓇᕗᒻᒥ 

ᓯᓚᑦᑐᓴᕐᕕᒃᑯᑦ. ᑖᓐᓇ ᑲᑐᔾᔨᖃᑎᒌᓐᓂᐅᔪᖅ 

ᓴᖅᑮᒍᓐᓇᖅᑎᑦᑎᓯᒪᔪᖅ ᓄᓇᕗᒻᒥ ᓴᓇᔭᐅᓯᒪᔪᓂᒃ 

ᓄᓇᐅᑉ ᐃᑭᐊᖓᓂᒃ ᐅᔭᕋᓐᓂᐊᖅᑎᕈᕆᐅᖅᓴᓂᕐᒥᒃ 

ᐃᓕᓴᕆᔭᐅᔾᔪᑎᑖᕐᓗᑎᒃ. ᑖᓐᓇ 

ᐆᑦᑐᕋᐅᑎᐅᓚᐅᖅᑐᖅ ᐃᓕᓐᓂᐊᕋᔅᓴᖅ ᒫᓐᓇ 

ᐊᑐᖅᑕᐅᔪᖅ 8 ᐃᓕᓐᓂᐊᖅᑐᑎᑦ. 

 

ᐅᖃᖅᑏ, ᐅᖃᐅᑎᓯᒪᔭᒃᑲ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ 

ᓴᓇᖁᓪᓗᒋᑦ ᐊᐅᓪᓛᖅᑎᖃᑦᑕᕋᔅᓴᐅᔪᓂᒃ ᑕᐃᒫᒃ 

ᐃᓕᓐᓂᐊᕋᔅᓴᓂᒃ. ᑖᓐᓇᓗ ᐃᓕᓐᓂᐊᕐᓂᐅᔪᖅ 

ᖃᓄᐃᑦᑐᑐᐃᓐᓇᑦᑎᐊᒧᑦ ᓴᓇᔨᐅᔪᓄᑦ 

ᐊᑐᖅᑕᐅᒍᓐᓇᖅᑐᖅ. ᐱᒋᐊᙵᕈᑎᔅᓴᐃᑦ 

ᓯᕗᓪᓕᐹᖅᓯᐅᑏᑦ, ᓄᓇᓕᓐᓂ ᐃᓐᓇᐃᑦ  

ᐃᓕᓴᕕᖓᓂᒃ ᓴᖅᑭᖅᑕᐅᒋᐊᙵᕈᓐᓇᖅᑐᑦ. ᑖᓐᓇᓗ 

ᐊᔅᓱᑲᓪᓛᓗᒃ ᓄᓇᐅᑉ ᐃᑭᐊᖓᓂᒃ 

ᐅᔭᕋᓐᓂᐊᖅᑎᕈᕐᓂᕐᒥᒃ ᐱᕙᓪᓕᐊᑎᑕᐅᓂᕐᒥᒃ 

ᐃᓕᓴᒐᔭᖅᑐᑎᑦ. 

 

ᐊᒻᒪᓗ, ᐅᖃᖅᑏ, ᐃᑲᔪᖅᓯᕋᓱᑦᑐᒍᑦ ᑖᓐᓇ 

ᐱᓕᒻᒪᔅᓴᕐᓂᖅ ᑐᕌᒐᕗᑦ ᐱᔭᕆᐅᖅᓴᓂᕐᓗ ᓄᓇᕗᒻᒥ 

ᓯᓚᑦᑐᓴᕐᕕᒃ ᒫᓐᓇ ᓴᖅᑭᔮᕐᓂᖃᓕᖅᑐᖅ ᐋᒡᓃᒍᓪ 

ᐄᒍᓪ ᒥᐊᓚᑏᓐ ᐅᔭᕋᓐᓂᐊᕐᕕᖓᓂ ᑲᖏᖅᓯᓂᐅᑉ 

ᓯᓚᑖᓂ. ᑕᐃᑲᓂ ᐃᓕᓴᔪᐃᑦ ᓇᒻᒥᓂᖅ 

ᐱᖃᑕᐅᓪᓚᕆᓪᓗᑎᒃ ᐃᓕᓴᒍᓐᓇᓂᐊᕐᖓᑕ. 

ᓴᓂᕐᕙᖅᑕᐅᓯᒪᔪᒥᒃ ᓯᓚᑦᑐᓴᕐᕕᒻᒥ ᐃᓕᓴᔪᓄᑦ. 

ᓯᓚᑦᑐᓴᕐᕕᒻᒥ ᐃᓕᓴᔪᓄᓪᓗ ᖃᐅᔨᒪᔭᑎᑦ 

ᐊᑐᕐᓗᑎᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᔾᔨᕆᔭᖃᕈᒪᕗᖓ ᑖᓐᓇ 

ᐱᓕᕆᐊᑦᓴᖅ ᐱᓕᕆᖃᑎᒌᓐᓂᕆᔭᑦᑕ 

ᐱᓕᕆᖃᑎᒌᓐᓂᕆᔭᐅᔪᒧᓪᓗ ᑕᒪᓐᓇ 

ᐱᓕᕆᐊᖑᔪᖅ ᓴᖅᑭᔮᖅᑎᑦᑐᒪᓪᓗᒍ 

ᐊᔪᕐᓇᕋᔭᓚᐅᕐᓂᖓᓂᒃ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑐᖅᑕᐅᓯᒪᙱᓪᓗᓂ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ. ᖁᔭᓕᔪᒪᕙᒃᑲ 

ᐃᓚᐅᓚᐅᕐᓂᖏᓐᓄᑦ. ᑖᓐᓇ ᐃᓚᖓᑦ 

ᓯᕗᓪᓕᖅᐸᐅᔾᔭᐅᓯᒪᔪᖅ ᑖᒃᑯᓄᖓ ᒐᕙᒪᒃᑯᓐᓂ 

ᐅᓇᐅᕗᖅ: ᑲᑐᔾᔨᖃᑎᒌᖕᓂᕗᖅ. ᐱᓗᐊᙳᐊᕐᓗᓂᓗ 

ᓴᖅᑭᑎᑦᓯᓂᖅ ᖃᓄᐃᓕᐅᖅᐸᓪᓕᐊᓂᐅᓂᐊᕐᓂᕐᒧᑦ 

ᐱᓕᕆᖃᑎᒌᓐᓂᐊᕐᓂᕆᔭᐅᔪᓄᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᑕᐃᒪᐃᓐᓂᖓᓄᓪᓗ ᖁᕕᐊᓱᑉᐳᖓ 

ᐅᖃᕈᓐᓇᕋᒪ ᒪᓕᒐᓕᐅᕐᕕᒻᒧᑦ ᑕᒪᑐᖓ 

ᐱᓕᕆᖃᑎᒌᓐᓂᐅᔪᒧᑦ ᐃᑲᔫᑎᖃᕐᓂᐊᕐᒪᑦ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐳᐳᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒧᑦ ᓯᕗᓕᖅᑎ, ᒥᔅᑐ ᑕᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 095 - 5(2): 

ᑲᑎᒪᖃᑎᖃᕐᓂᖅ ᒥᓂᔅᑕ ᓕᐱᓛᒃᑭᒥᒃ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᒥᐅᑦ ᐅᓪᓗᒃᑰᑦᑎᐊᖅᐸᒃᑲ. ᐸᓂᓐᓈᒃ, 

ᐃᓪᓗᕐᔪᐃᑦ ᐊᖏᖅᕼᐊᐅᓕᕐᒪᑦ 

ᓂᖅᑯᖅᑐᓂᖅᕼᐊᐅᓕᕐᒪᑦ ᖁᕕᐊᕼᐅᖅᑰᕋᕕᑦ.  

 

(ᑐᓵᔨᑎᒍᑦ) ᐅᖃᖅᑏ, ᓂᑯᕕᑦᑐᖓ 

ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᒍᒪᓪᓗᒋᑦ ᐋᒡᒌᓯᒥᑦ 

ᑲᑎᒪᖃᑎᖃᓚᐅᕋᒪ ᒐᕙᒪᑐᖃᒃᑯᑦ ᒥᓂᔅᑕᕆᔭᖓᓂᑦ 

ᒐᕙᒪᐅᖃᑎᒌᓐᓂᕐᒧᑦ ᐅᑭᐅᖅᑕᖅᑐᓕᕆᓂᕐᒧᓪᓗ, 

ᑲᓇᑕᒥᓗ ᑕᐅᖅᑐᕋᐅᑎᖃᕐᓂᕐᒥᑦ ᑖᒪᓂᒃ ᓚᑉᓛᓐ.  

 

ᐅᖃᖅᑏ, ᖁᕕᐊᓱᓪᓚᕆᑦᑐᖓ ᑖᓐᓇ ᒥᓂᔅᑕ ᓚᑉᓛᓐ 

ᐊᖏᖅᓯᒪᒻᒪᑦ ᓄᓇᕘᒥ ᓂᓪᓕᐊᔨᐅᓂᐊᕐᓗᓂ 

ᑕᕝᕙᓂ ᑲᑎᒪᕐᔪᐊᕐᕕᖓᓂ. ᐅᖃᐅᔾᔭᐅᓚᐅᖅᑐᖅ 

ᑲᓇᑕᐅᑉ ᐊᖓᔪᖅᑳᒻᒪᕆᖓᓄᑦ ᐱᖓᓂᒃ 

ᓵᓐᖓᑦᑎᒋᐊᖁᔭᐅᓪᓗᓂ ᒐᕙᒪᑐᖃᒃᑯᑦ 

ᐱᒍᓐᓇᐅᑎᖏᓐᓂᑦ ᑐᓂᓯᕙᓪᓕᐊᓂᕐᒥᑦ, 

ᐱᕙᓪᓕᐊᔪᓕᕆᓂᕐᒥᒃ, ᓴᖅᑭᕋᔅᓴᐅᔪᓂᒃ 

ᐅᑭᐅᖅᑕᖅᑐᒥᑦ ᐊᒻᒪᓗ ᑲᔪᓯᒋᐊᕐᓗᑎᒃ 

ᐅᑭᐅᖅᑕᖅᑐᒥᑦ ᐊᑐᐊᒐᓕᐅᕆᓂᕐᒥᑦ.  

 

ᒥᓂᔅᑕ ᒪᑉᓛᓐ ᖃᐅᔨᒪᓪᓚᕆᒻᒪᑦ ᑖᓐᓇ 

ᓂᕿᑦᑎᐊᕙᓕᕆᔾᔪᑎ ᐅᑭᐅᖅᑕᖅᑐᒥ 

ᐋᖅᑭᒋᐊᖅᑕᐅᒋᐊᖃᓪᓚᕆᒻᒪᑦ. ᐳᓛᕆᐊᓚᐅᖅᑐᓂ 

ᓂᐅᕕᕐᕕᑎᓐᓄᑦ ᑖᓐᓇᓗ ᐅᖃᐅᓯᐅᓚᐅᖅᑎᓪᓗᒍ  

ᐅᖃᐅᔾᔨᓯᒪᔪᖅ ᐃᖅᑲᓇᐃᔭᖅᑎᒥᓂᒃ 

ᖃᐅᔨᓴᖁᔨᓪᓗᑎᒃ ᖃᖓᑦᑕᐅᑎᖏᓐᓂᒃ 

ᐃᑲᔫᓯᐅᖃᑦᑕᖅᑐᓂᒃ ᐋᖅᑭᒍᑎᔅᓴᖅᓯᐅᖁᔨᓪᓗᓂᓗ 

ᐊᑑᑎᖃᕐᔫᒥᓂᐊᕐᖓᑦ.  

 

ᐅᖃᖅᑏ, ᐅᖃᖃᑎᒋᓚᐅᖅᑕᕋ ᒥᓂᔅᑕ ᓚᑉᓛᓐ 

ᐅᖃᐅᓯᕆᓪᓗᒍ ᑐᐊᕕᕐᓇᓪᓚᕆᑦᑐᓂᒃ 

ᐃᑲᔪᖅᓰᒋᐊᖃᕐᖓᑦ, 

ᐃᓐᓇᑐᖃᒃᑯᕕᑦᑖᕆᐊᖃᕐᖓᕐᓂᑎᓐᓂᒃ ᓄᓇᕗᒻᒥ, 

ᐊᒻᒪᑦᑕᐅᖅ ᖁᕕᐊᓇᓚᐅᕐᒥᔪᖅ ᑖᓐᓇ 

ᐊᑭᑐᔪᕐᔪᐊᕌᓘᒐᒪᓐᖏᒻᒪᑦ ᐋᓐᓂᐊᕖᑦ ᐊᓯᐊᓂᑦ 

ᓴᓇᔭᐅᒋᐊᓖᑦ ᑕᑯᓐᓈᖅᑐᒋᑦ.  

 

ᑕᕝᕙᓂ ᐅᖃᖃᑎᒋᓪᓗᑎᒍ ᐳᔪᕐᓘᑉ 

ᐊᑭᒋᒐᔭᖅᑕᖓᓂᑦ, ᐃᓯᐊᖀᑦ ᐊᑭᒋᒐᔭᖅᑕᖓᓂᑦ 

ᒐᕙᒪᑐᖃᒃᑯᒡᒎᖅ ᑐᑭᓯᓯᒪᔪᑦ ᐊᔾᔨᐅᓐᖏᒻᒪᑦ 

ᓄᓇᕗᑦ ᐊᒻᒪᓗ ᑖᒃᓯᒧᑦ ᐊᑭᓖᔪᖃᕐᓂᐊᖅᑲᑦ 

ᓄᓇᕗᒻᒧᑦ ᑐᕌᖓᑎᑕᐅᔭᕆᐊᓕᒃ ᐊᒻᒪᓗ 

ᐅᑎᕈᓐᓇᕐᓗᑎᒃ ᐃᓚᖏᑦ ᑮᓇᐅᔭᐃᑦ, 

ᑕᐃᒪᐃᑐᐃᓐᓇᕆᐊᓕᒃ.  

 

ᒥᓂᔅᑕ ᓚᑉᓛᓐ ᐅᖃᐅᑎᓚᐅᖅᑕᕋ ᑕᒪᓐᓇ 

ᐊᐅᓚᒍᓐᓇᕋᔭᕐᒪᖔᖅ ᓄᑭᓪᓚᐅᑏᑦ ᒫᓂᑑᕙᒥᑦ 

ᓄᓇᕗᒻᒧᑦ ᐱᐅᓪᓚᕆᒃᑲᔭᕐᓂᕋᖅᑐᒍ ᐊᒻᒪᓗ ᑕᐃᒫᒃ 

ᓄᑭᓪᓚᐅᓯᖅᑕᐅᓂᖅᑲᑕ ᑕᓪᓕᒪᑦ ᓄᓇᓖᑦ ᐊᒻᒪᓗ 

ᒪᕐᕉᒃ ᐅᔭᕋᓐᓂᐊᕐᕖᒃ 

ᐅᖅᓱᐊᓗᑦᑐᕆᐊᖃᕈᓐᓃᕋᔭᖅᑐᑦ 

ᐆᒻᒪᖅᑯᑎᓕᐅᕐᓗᑎᒃ, ᑖᒃᑯᐊ ᒐᕙᒪᑐᖃᒃᑯᑦ 

ᐃᑲᔪᖅᑐᖁᓇᓪᓚᕆᑦᑑᒐᓗᐊᑦ ᖃᐅᔨᓴᕐᓂᐅᓛᖅᑐᒥᒃ.  

 

ᐊᒻᒪᓗ ᑲᑎᒪᖃᑎᒋᓂᕋᓚᐅᖅᑕᕋ ᑖᓐᓇ 

ᓯᕗᒧᐊᑦᑎᐊᓚᐅᖅᑐᖅ, 

ᒪᑐᐃᖓᖃᑎᒌᑦᑎᐊᓚᐅᖅᑐᓄᒃ, 

ᐅᖃᖃᑎᒌᑦᑎᐊᓚᐅᖅᑐᓄᓪᓗ ᐊᒻᒪᓗ ᑭᖑᓂᐊᒍᑦ 

ᐅᖄᓚᖃᑎᒋᓕᓚᐅᕐᒥᔭᕋ 

ᐅᖃᖃᑎᒌᒃᑲᓐᓂᕈᓐᓇᓚᐅᕋᓐᓄᒃ ᐅᑭᐅᖅᑕᖅᑐᒥᑦ 

ᓂᕿᑦᑎᐊᕙᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ 

ᒐᕙᒪᑐᖃᒃᑯᑦ ᐱᔪᓐᓇᐅᑎᖏᑦ ᐊᒻᒪᓗ 

ᐃᓯᐊᕿᓕᕆᓂᖅ.  

 

ᐅᖃᖅᑏ, ᓄᓇᕗᒻᒥ ᑲᑎᒪᖃᑎᖃᖅᑐᑕ 

ᑕᑯᑎᑦᑎᒍᓐᓇᐸᒃᑲᑦᑕ ᖃᓄᐃᒻᒪᖔᖅ ᒫᓂ 

ᐱᕈᖅᓰᒍᓐᓇᖅᐸᑦᑐᑕᓗ ᑲᑐᔾᔨᖃᑎᒌᒍᓐᓇᓂᑦᑎᓐᓂᑦ 

ᒐᕙᒪᑐᖃᒃᑯᓐᓂᑦ. ᑲᔪᖐᑦᑎᐊᖅᑐᖓ 

ᐳᓛᕆᐊᖃᑦᑕᖁᓪᓗᒋᑦ ᒐᕙᒪᑐᖃᒃᑯᑦ 

ᒥᓂᔅᑕᖁᑎᖏᑦ ᑖᒃᑯᐊᓗ ᒥᓂᔅᑕᐅᖃᑎᒥᓂᒃ 

ᖃᐃᖁᔨᖃᑦᑕᖁᕙᒃᑲ ᒥᓂᔅᑕᐅᔪᐃᑦ ᓄᓇᕗᒻᒥ 

ᑕᐃᒫᒃ ᑕᒪᒃᑯᐊ ᐱᖁᑎᕐᔪᐊᑦ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑦᑕᐅᒋᐊᓖᑦ ᓴᖅᑭᕈᓐᓇᖅᑐᓪᓗ ᓄᓇᕗᒻᒥ 

ᓴᖅᑭᓛᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓄᓕᕆᔨᒃᑯᓐᓄᑦ ᒥᓂᔅᑐ, ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᑉ ᐅᖃᐅᓯᖓ 096 - 5(2): ᓄᓇᕗᒻᒥ 

ᓂᕿᖃᑦᑎᐊᓂᕐᒧᑦ ᑲᑐᔾᔨᖃᑎᒌᑦ ᓄᓇᓕᓐᓂ 

ᐱᓕᕆᓂᕐᒧ ᑮᓇᐅᔭᐃᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᐃᓱᒪᒋᕙᒃᑲ ᓄᓇᖅᑲᑎᕗᑦ 

ᓄᓇᕗᒻᒦᑦᑐᑕ.  

 

(ᑐᓵᔨᑎᒍᑦ) ᐅᖃᖅᑏ, ᐃᓚᒌᖁᑎᕗᑦ ᐊᔅᓱᕈᖅᐸᑦᑐᑦ 

ᓈᒻᒪᑦᑐᓂᒃ ᓂᕆᔭᔅᓴᖅᑖᕋᓱᑦᑐᑎᒃ. ᓂᐅᕕᐊᒥᓃᑦ 

ᓱᓕ ᐊᑭᑐᓗᐊᕐᖓᑕ ᐱᔭᔅᓴᐅᕙᒐᑎᑦ ᐊᒥᓱᐊᓗᓐᓄᑦ 

ᓄᓇᕗᒻᒥᐅᑕᕐᓄᑦ, ᓂᕿᓂᒃ ᐊᑐᐃᓐᓇᖃᓐᖏᓐᓂᖅ 

ᐊᒥᓱᐊᓗᓐᓂᒃ ᐊᑦᑐᐃᖃᑦᑕᖅᑐᖅ, 

ᐋᓐᓂᐊᓕᕐᓂᐅᓴᓂᖅᓴᐅᖃᑦᑕᖅᑐᑕ, ᐃᓱᒪᕗᓪᓗ 

ᐊᑲᐅᓐᖏᓕᓂᖅᓴᐅᕙᑦᑐᑎᒃ, 

ᐃᓕᒍᓐᓇᖏᓐᓂᖅᓴᐅᓕᖅᐸᑦᑐᑕ, 

ᐃᖅᑲᓇᐃᔭᕈᓐᓇᖏᓐᓂᖅᓴᐅᓕᖅᐊᑦᑐᑕᓗ ᐃᓚᕗᑦ 

ᐊᔅᓱᕈᖅᑎᐸᑦᑕᕗᑦ ᓄᓇᓕᕗᑦ, ᓄᓇᖅᑲᑎᕗᓪᓗ.  

 

ᑲᑐᔾᔨᖃᑎᖃᖅᑐᑕ ᓄᓇᕗᑦ ᑐᓐᖓᕕᒃᑯᓐᓂᑦ 

ᐃᓄᓕᕆᔨᒃᑯᑦ ᐃᔅᓯᕙᐅᑕᐅᖃᑕᐅᔪᑦ ᓄᓇᕗᒻᒥ 

ᓂᕿᖃᖅᑎᑦᑎᒐᓱᐊᕐᓂᕐᒧᑦ ᑲᑎᒪᔨᐅᔪᓂᑦ. 

ᑲᑐᔾᔨᖃᑎᒌᑦᑐᓂᒃ ᑲᑎᑎᑦᑎᖃᑦᑕᖅᑐᑦ 

ᕿᒥᕐᕈᓪᓗᑎᒃ ᐊᑐᐊᒐᕐᓂᑦ ᐱᓕᕆᔨᐅᔪᓂᓪᓗ 

ᓂᕿᓂᒃ 

ᐊᑐᐃᓐᓇᕈᐃᒃᑲᓂᕐᓂᖅᓴᐅᒍᓐᓇᕋᔭᓐᖏᒃᑲᓗᐊᕐᒪᖔ

ᑕ ᐊᑭᑭᓐᓂᖅᓴᐅᔪᓂᒃ ᓄᓇᓕᓐᓂᓗ 

ᐱᒋᐊᖅᑎᑕᐅᓯᒪᔪᓂᒃ ᓂᕿᑖᖅᑎᑦᑎᒐᓱᐊᕐᓂᕐᒧᑦ 

ᐊᔪᖅᓴᓛᖑᖃᑦᑕᖅᑐᓂᒃ ᐃᑲᔪᖅᓰᓪᓗᓂ.  

 

ᖁᕕᐊᓱᓪᓚᕆᑦᑐᖓ ᐃᓕᔅᓯᓐᓄᑦ ᐅᖃᐅᓯᖃᕆᐊᔅᓴᖅ 

ᑖᒃᑯᐊ ᓂᕿᑦᑎᐊᕙᓕ1450ᕆᓂᕐᒧᑦ ᑲᑎᒪᔩᑦ 

ᐃᑲᔪᖅᓰᒻᒪᑕ 9−ᓂᒃ ᓄᓇᓕᓐᓂᑦ ᑐᓐᖓᕕᖃᖅᑐᓂᑦ 

ᓂᕿᓕᕆᓂᐅᔪᓂᑦ ᑲᑎᓪᓗᒋᑦ $236,000ᓂᒃ  

ᐱᓂᐊᖅᑐᑦ. ᒥᔅᑕ ᒪᐃᓐ ᖃᐅᔨᖓᓂᐊᕐᖓᑦ ᑖᒃᑯᐊ 

ᐃᓚᖃᖅᑐᑦ:  

 

 ᐃᓄᒃᓱᒃ ᑯᑦᑎᓂᖅᓴᒥᒃ ᖁᓛᓂ ᓂᕆᑎᑦᑎᓂᕐᒥᒃ 

ᑕᓪᓕᒪᓂᒃ ᖁᕝᕙᓯᓐᓂᓕᓐᓂᒃ 10-12 

ᐃᓕᓴᔪᓂᒃ ᓴᓇᑎᑦᑎᖃᑦᑕᖅᑐᑦ 

ᓂᕆᑎᑦᑎᖃᑦᑕᖅᑐᑎᓪᓗ ᐱᖓᓱᐊᖅᑎᖅᑐᑎᒃ 

ᐱᓇᓱᐊᕈᓯᕐᒥ ᐱᖓᓱᓂᒃ ᐅᓪᓗᓂᒃ 

ᐱᓇᓱᐊᕈᓯᑕᒫᑦ 150−ᓂᒃ ᐃᓕᓐᓂᐊᖅᑐᓂᒃ; 

 

 ᑭᒥᕈᒻᒥᓗ ᓂᖅᑎᐅᓂᕐᒧᑦ ᐊᓐᓂᑦᑎᓂᕐᒧᓪᓗ 

ᐱᓕᕆᓂᖅ 16−ᓂᒃ ᐃᓕᓴᑎᑦᑎᖃᑦᑕᖅᑐᑦ 

ᓂᕿᓕᕆᓗᓂᕐᒥᒃ ᓂᕿᓂᒃ ᑐᖅᑯᐃᓂᕐᒥᒃ 

ᓂᖅᑎᐅᓂᕐᒥᒃ ᓂᕿᓂᒃ ᑎᒍᒥᐊᑦᑎᐊᓂᕐᒥᒃ 

ᐊᒻᒪᓗᑦᑕᐅᖅ ᑮᓇᐅᔭᓂᕆᓂᕐᒥ; 

 

 ᖃᔪᖅᑐᕐᕕᒃ ᐃᑲᓇᐃᔭᖃᑎᒌᑦᑐᓂ 

ᐃᓕᓴᓂᑎᑦᑎᓂᕆᔭᖓ ᐱᖓᓱᓂᑦ 

ᐃᓕᓴᑐᐃᒐᔭᕐᒥᔪᖅ ᐃᑲᔪᖅᑎᐅᓗᑎᒃ 

ᑳᖃᑦᑕᖅᑐᓂᒃ ᓄᓇᖅᑲᑎᒋᔭᒥᓂᒃ ᐊᒻᒪᑦᑕᐅᖅ 

ᐃᓄᓕᕆᓂᒃᑯᑎᒍᑦ ᐃᑲᔪᖅᓰᓂᕐᒥᑦ ᓄᓇᖓᓂ. 

 

ᐱᖓᔪᒋᓕᖅᑕᖓᓂ ᐊᕐᕌᒍᖓᓂᑦ ᓄᓇᓕᓐᓂ 

ᓂᕿᓕᕆᓂᕐᒧᑦ ᑮᓇᐅᔭᖓ ᐃᑲᔪᖅᓰᖃᑦᑕᖅᓯᒪᔪᖅ 

34−ᓂ ᐱᒋᐊᖅᑕᐅᓯᒪᔪᓂᒃ 16−ᓂ ᓄᓇᓕᓐᓂᑦ. 

ᐱᓕᕆᓕᕐᒥᔪᐃᒃ ᒫᓐᓇ ᓄᓇᓖᑦ ᐱᖃᑕᐅᑎᒐᓱᒃᑐᑎᒃ 

ᑐᑭᓯᑎᑕᐅᒐᓱᒃᑐᑎᑦ ᖃᓄᖅ ᑖᒃᑯᐊ 

ᓴᖅᑭᖅᑕᐅᓯᒪᔪᐃᑦ ᓴᙱᓕᖅᑎᒋᐊᖅᑕᐅᒍᓐᓇᕐᒪᖔᑦ 

ᑲᔪᓯᑎᑕᐅᒍᓐᓇᕐᒪᖔᑕ ᐊᕐᕌᒍᑕᒫᑦ. 

 

ᒫᓐᓇ ᐊᑲᐅᓈᕐᓂᖓᓂᒃ ᖁᔭᓕᒍᒪᔭᒃᑲ 

ᐊᔅᓱᕈᖅᓯᒪᔪᐊᓗᐃᑦ ᓄᓇᓕᕈᓘᔭᕐᓂᒃ 

ᑮᓇᐅᔾᔭᒃᓴᒐᑎᒃ ᑕᐃᒪᐃᑦᑐᒥᒃ 

ᐱᒋᐊᖅᑎᑕᐅᔪᒥᓂᕐᓂᒃ ᐃᖏᕐᕋᑎᑦᑎᒍᓐᓇᐸᑦᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, 

ᒥᓂᔅᑐ ᑯᓱᒐᖅ. 



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 097 - 5(2): 

ᐅᖅᓱᐃᓗᐃᑦ ᐊᑭᖏᓐᓄᑦ ᐊᓯᔾᔨᖅᑐᑦ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐅᑉᓗᒃᑯᑦ ᑲᑎᒪᔨᐅᖃᑎᒃᑲ 

ᑲᖏᖅᖠᓂᕐᒥᐅᑦ ᓄᓇᕗᒻᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓕᒥ ᓂᑯᕕᑦᑐᖓ 

ᒪᓕᒐᓕᐅᖅᑎᐅᖃᑦᑎᒃᑲ ᑕᖅᑲᒃᑯᐊᓗ ᑐᓴᖁᓪᓗᒋᑦ 

ᐅᖅᓱᐊᓘᑉ ᐊᑭᒋᓕᖅᑕᖏᓐᓂᒃ ᐅᖅᓱᔅᓴᐃᑦ 

ᐊᑭᒋᓕᖅᑕᖏᓐᓂᒃ ᓄᓇᕘᒥ. 

 

ᐅᓱᐊᓗᒃ ᓯᓚᕐᔪᐊᕐᒥ ᐊᑭᑐᓂᖅᐹᖑᓕᖅᑐᖅ 

2014−ᒥᓂ ᐊᒥᓱᓂᒃ ᐱᔾᔪᑎᓕᒃ. ᓂᕈᐊᖅᑕᐅᓯᒪᔪᐃᑦ 

ᐊᒥᐊᓕᑲᒃᑯᑦ ᓇᖅᑲᑎᑦᑎᓯᒪᒻᒪᑕ ᐃᕋᐊᓐᒥᑦ 

ᓂᐅᕕᐊᖑᖃᑦᑕᔪᔪᓂᒃ ᓄᖅᑲᑎᑦᑎᓯᒪᓪᓗᑎᓪᓗ 

ᕕᓂᔅᕗᐃᓚᒥᑦ ᓂᐅᕕᐊᖑᕙᑦᑐᓂᒃ ᑖᕙᓂᓗ ᒥᑐ 

ᐄᔅᑦ−ᒥ ᐊᑭᑦᑐᖅᑎᑦᑎᓯᒪᔪᐊᓘᒻᒪᑕ 

ᐱᕈᔪᓐᓂᐅᖃᑦᑕᖅᑐᐃᑦ. 

 

ᐅᕝᕙᐅᑯᐊ ᐊᑮᑦ ᐋᖅᑭᒋᐊᕆᓃᑦ ᕘᕙᐃᕝᕙ 1 

ᐊᑐᓕᓛᖅᑐᐃᑦ:  

 

 ᐊᑭᑦᑐᕆᐊᓛᖅᑐᐃᑦ $0.10 ᐊᑕᐅᓯ ᖃᓪᓗᑎ 

ᓱᐱᔪᖅᓯᐅᑏᑦ ᐅᖅᓱᔅᓴᑦ ᐃᖃᓗᐃᑦ 

ᐱᖃᑕᐅᒐᓂ;  

 

 ᐊᑭᑦᑐᕆᐊᕋᔭᖅᑐᑦ $0.05-ᒥᒃ ᐊᑕᐅᓯᖅ 

ᖃᓪᓗᑎ ᐅᖅᓱᐊᓗᓕᒫᑦ ᓄᓇᕘᓕᒫᒥ 

ᐃᖃᓗᐃᑦ ᐱᖃᑕᐅᒐᓂ;  

 

 ᐊᑭᑦᑐᕆᐊᕋᔭᖅᑐᖅ $0.15 ᑕᒪᒃᑮᒃ ᓱᐱᔪᕐᒧᑦ 

ᐅᖅᓱᔅᓴᐃᑦ ᐊᒻᒪ ᐃᓪᓗᓄᑦ ᐅᖅᓱᔅᓴᐃᑦ 

ᐃᖃᓗᓐᓂ.  

 

ᐊᓯᔾᔨᔮᙱᑦᑐᖅ ᒑᓰᑦ ᓱᐴᔪᖅᓯᐅᑏᑦ ᐊᒻᒪ 

ᖃᖓᑕᓲᖅᓯᐅᑏᑦ ᒑᓯᑦ.  

 

ᒐᕙᒪᕗᑦ ᐊᖏᖅᓯᒪᓂᖃᐃᓐᓇᖅᑯᑦ ᐃᑲᔪᖅᓰᒋᐊᔅᓴᖅ 

ᓄᓇᓕᓐᓂᒃ ᐃᓚᒌᓐᓂᓪᓗ ᒥᑭᒪᐃᓐᓇᖁᓪᓗᒋᑦ 

ᐊᑭᑦᑐᐸᓪᓕᐊᔪᐊᓗᑐᐃᓐᓇᐅᒐᓗᐊᖅᑎᓪᓗᒋᑦ. 

2014-ᒥᓂ  

ᓄᓇᕗᑦ ᐊᑭᑭᓐᓂᖅᐹᓂᒃ ᐊᑭᑭᓐᓂᖅᐹᖃᖅᓯᒪᒻᒪᑕ 

ᒑᓯᓂᒃ ᐅᖅᓱᐊᓗᓐᓂᓗ ᑲᓇᑕᓕᒫᒥ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑲᔪᓯᓗᑕ. ᒪᓕᒐᓕᐅᖅᒡᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᑲᒥᓕᐅᕐᓂᕐᒧᑦ ᐃᓕᓐᓂᐊᕈᑎᒃ ᐸᓐᓂᖅᑑᒥ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᓐᓄᓴᒃᑯᑦ 

ᒪᓕᒐᓕᐅᖅᑎᖃᑎᒃᑲ ᐊᒻᒪ ᓄᓇᖅᑲᑎᒃᑲ.  

 

ᐅᓇ ᐅᐱᒋᔪᒪᓪᓗᒍ ᐸᖕᓂᖅᑑᒥ ᓯᐅᕋ ᐊᒻᒪ 

ᐊᑎᕈᓯᖓ ᐳᐃᒍᕐᒥᔭᕋ ᐊᒻᒪ ᒦᑲ ᐊᓕᕙᖅᑕᖅ. 

ᑮᓇᐅᔭᓂᒃ ᑐᔅᓯᕋᖅᓯᒪᓐᓂᕐᖓᑕ 

ᑲᒥᓕᐅᕆᐅᖅᓴᓂᕐᒧᑦ ᐃᓕᓐᓂᐊᑦᓯᒍᒪᓪᓗᑎᒃ 

ᐸᓐᓂᖅᑑᖅ ᐊᕐᕌᒍᓖᑦ 16-ᒥ ᐱᒋᐊᖅᑐᑎᑦ 30−ᒧᑦ. 

ᖁᓕᓂᒃ ᐃᓕᓐᓂᐊᖅᑎᓂᒃ ᐱᒍᒪᓯᒪᓪᓗᑎᒃ 

ᑐᔅᓯᕋᐅᑎᖓ ᒪᓕᑦᑐᒍ ᐊᑎᓕᐅᖅᑐᒥᓃᑦ 94 

ᐃᓕᓐᓂᐊᕈᒪᔪᑦ. 

 

ᐊᔅᓱᐊᓗ ᐅᐱᓐᓇᕐᖓᑦ ᑕᒪᓐᓇ 

ᑭᙴᒪᒋᔭᐅᖃᑦᑕᕐᖓᑦ ᑭᓯᓐᓂᒃ 

ᐊᓐᓄᕌᓕᐅᖃᑦᑕᕐᓂᖅ, ᑕᐃᒪ ᑖᓐᓇ ᑲᔪᓯᓯᒪᓕᕐᖓᑦ 

10-ᓂᒃ ᐃᓕᓐᓂᐊᖅᑎᖃᖅᑐᑎᒃ ᐅᒃᑑᕝᕙ 

ᐱᒋᐊᖅᑐᑎᒃ ᑏᓴᒻᕝᕙᒧᓄᒃ ᑲᔪᓯᓂᐊᖅᑐᖅ. ᑖᒃᑯᐊᓗ 

ᑭᓰᑦ ᓂᐅᕕᐊᖑᓯᒪᓪᓗᑎᒃ ᐊᓯᕙᖅᑎᓃᖔᖅᑐᑎᒃ 

ᐃᓛ, ᐊᓯᕙᖅᑎᓂᒃ ᐊᒻᒪᓗ ᑯᐊᐸᒃᑯᑦ 

ᐃᑲᔪᖅᓯᒪᒋᓪᓗᑎᒃ. 

 

ᑖᒃᑯᐊ ᐅᐱᒋᔪᒪᓪᓗᒋᑦ ᐃᓕᓴᐃᓰᑦ ᐱᖓᓲᒻᒪᑕ ᒦᑲ 

ᐊᓕᕙᖅᑕᖅ, ᔩᓂ ᐊᓕᕙᖅᑕᖅ ᐊᒻᒪᓗ ᑕᐱ ᑎᐊᓚ. 

ᑖᓐᓇ ᐃᓐᓇᓪᓚᕆᐅᙱᑦᑐᑯᓗᒃ ᐃᓚᖓ. ᑖᒃᑯᐊ 

ᐅᐱᒋᔪᒪᓪᓗᒋᑦ ᐸᓐᓂᖅᑑᕐᒥᐅᑦ. ᑕᕝᕙᑐᐊᖅ, 

ᐅᖃᖅᑎᑦᑎᔩ. 



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

ᐃᓕᓴᖅᓯᓂᖅ ᐊᒃᓱᕈᖅᑐᓂᑦ 

ᐋᓐᓂᐊᓯᐅᖅᑎᓂᑦ ᐅᖅᓱᖅᑑᒥ (ᐋᖁᐊᖅ) 

 

ᐋᖁᐊᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲᓪᓗ 

ᐅᖅᓱᖅᑑᕐᒥᐅᑦ ᑕᐅᑐᑦᑐᑦ ᐅᓪᓛᒃᑰᖅᐸᔅᓯ ᓱᓕ, 

ᐃᓚᒃᑲᓗ ᐱᓗᐊᖅᑐᒥ ᐃᕐᖑᑕᒃᑲ. 

ᐅᓪᓛᖃᑦᑎᐊᕐᓂᐊᖅᐳᓯ, ᓱᓕ ᐅᓪᓛᖑᔪᖅ 

ᐅᐊᓕᓂᕐᒥ. 

 

ᐅᓪᓗᒥ ᓇᖏᖅᓯᔪᖓ ᑕᐃᓐᓇ ᐋᓐᓂᐊᓯᐅᖅᑎᓄᑦ 

ᐃᓕᓴᕆᔪᒪᓪᓗᒍ ᐅᖅᓱᖅᑑᕐᒥ. ᑕᐃᓐᓇ ᒧᓇᖅᓯ 

ᑐᑭᓯᙱᒃᑯᔅᓯ ᐅᖃᐅᓯᓯᒍᑦ “ᓇᔭᙳᐊᑦ” 

ᐋᓐᓂᐊᓯᐅᖅᑏᑦ. ᓇᔭᙳᐊᑦ ᐅᖃᐅᓯᑦᑐᑦ ᐅᓪᓗᒥ 

ᑕᓪᓕᒥᐅᙱᒃᑲᓗᐊᖅᑎᓪᓗᒍ ᓇᔭᙳᐊᖅ ᑐᑭᓯᔭᕋᓕ 

ᓇᔭᙳᐊᖅ ᓲᕐᓗ ᑕᐃᒃᑯᐊ ᐃᒃᓯᕋᕐᔪᐊᑦ 

ᐃᒃᓯᕋᕐᔪᐊᓄᑦ ᑐᕌᖓᔪᑦ ᑕᐃᒃᑯᐊ 

ᓇᔭᐅᓂᕋᖅᑕᐅᖕᒪᑕ ᓲᕐᓗ ᐱᙳᐊᖑᓪᓗᓂ 

ᓇᔭᙳᐊᕇᒃ. ᑕᕝᕙ ᖁᖓᓐᓇᖅᑐᖁᑎᒐ ᐅᓪᓗᒥ.  

 

ᖁᔭᓐᓇᒦᖅᐸᒃᑲ ᐊᒻᒪᑦᑕᐅᖅ ᐱᕕᖃᕐᓂᓐᓂᒃ 

ᐃᓕᓴᕆᔪᒪᕙᒃᑲ ᐋᓐᓂᐊᓯᐅᖅᑎᕗᑦ ᐅᖅᓱᖅᑑᒥ 

ᑕᑎᒋᔭᒃᓴᐅᖕᒪᑕ ᐊᒃᓱᕈᖅᐸᒃᖢᑎᒡᓗ. ᐅᑭᐅᖅ 

ᐊᓂᒍᖅᓯᒪᔪᒥᒃ ᐊᒃᓱᕈᖅᓯᒪᒐᑦᑕ ᑕᐃᑲᓂ 

ᓄᓇᑦᑎᓐᓂ. ᐊᒻᒪᓗ ᑕᐃᒃᑯᐊ ᐃᓄᐃᑦ 

ᑭᒡᒐᖅᑐᖅᑕᒃᑲ ᐅᖅᓱᖅᑑᕐᒥᐅᑕᐃᑦ ᐃᓕᓴᕆᔪᒪᕙᒃᑲ 

ᐊᒻᒪᓗ ᐃᓱᒪᒋᕙᒃᑲ.  

 

ᑕᐃᒃᑯᐊ ᐅᖅᓱᖅᑑᕐᒥᐅᑦ ᑕᐃᒪᙵᓕᒫᖅ ᐃᑲᔪᕐᒪᑕ. 

ᐊᒻᒪᓗ ᑕᐃᑲᓂ ᐋᓐᓂᐊᓯᐅᖅᑏᑦ ᐊᒃᓱᐊᓗᒃ 

ᐃᑲᔪᖃᑦᑕᕐᒪᑕ. ᖁᔭᓐᓇᒦᕈᒪᕙᒃᑲ ᐊᒃᓱᕈᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᐅᖅᓱᖅᑑᕐᒥ. ᐊᒻᒪᓗ ᑕᐃᒃᑯᐊ  

ᐃᓘᓐᓇᓯᖕᓄᑦ ᐃᓕᓴᕆᔭᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

ᖁᔭᓕᓂᖅ ᐃᒡᓗᓕᒻᒥ ᑯᐊᐸᒃᑯᓐᓂᒃ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑖᒃᑯᐊ 

ᓄᓇᖅᑲᑎᒃᑲᐃᓛᒃ.  

 

ᐅᓪᓗᒥᐅᔪᖅ ᓇᖏᖅᓯᔪᒪᓚᐅᐱᓪᓚᑉᐳᖓᐃᓛᒃ 

ᒪᓕᒐᓕᐅᕐᕕᖕᒥ ᑕᕝᕙᓂ ᐅᐱᒋᔪᒪᓪᓗᒋᑦ ᑕᒪᒃᑯᐊ 

ᑯᐊᐸᒃᑯᑦ ᓄᓇᑦᑎᓐᓂ ᑯᐊᐸᖃᐅᖅᑰᕋᑦᑕ 

ᑕᒪᑦᑕᐸᓘᖅᑰᖅᑐᖅ. ᓄᓇᖕᓕᓂ ᑕᒫᓂ ᓄᓇᕗᒻᒥ. 

ᑕᐃᒪᐃᓛᒃ ᐱᓇᓱᐊᕈᓰᒃ ᒪᕐᕈᑲᓴᐅᓕᖅᑰᓕᖅᑑᒃ 

ᑖᒃᑯᐊ ᑯᐊᐸᒃᑯᑦ ᐅᓪᓗᕆᓚᐅᕐᒪᒋᑦ ᐊᒻᒪᓗ ᑕᒪᒃᑯᐊ 

ᐊᒥᓱᐃᑦ ᐃᓄᐃᑦ ᐃᓚᒋᔭᐅᔪᐃᑦ ᐅᑎᕐᕕᐅᖃᑦᑕᕐᒪ 

ᐃᑲᔫᑎᖃᕐᔪᐊᖃᑦᑕᕐᒪᑕ ᑖᒃᑯᐊ ᑯᐊᐸᐅᔪᐃᑦ. 

 

ᐊᒻᒪᓗ ᑖᓐᓇ ᑕᒪᒃᑯᐊ ᑯᐊᐸᐃᑦ ᓄᓇᑦᑎᓐᓂ ᓲᕐᓗ 

ᓄᓇᒋᔭᐅᔪᓂᒃ ᐱᒋᔭᐅᓪᒪᕆᖕᒪᑕ. 

ᐃᖅᑲᐅᒪᔪᒪᓪᓗᒋᓪᓗ ᑖᒃᑯᐊ 

ᐱᒋᐊᖅᑎᑦᑎᕙᓚᐅᖅᓯᒪᔪᑦ ᑕᐃᔅᓱᒪᓂᑲᓪᓚᒃ 

1940−ᐸᓗᖕᒥ ᐃᓚᖏᑦ ᑕᒪᒃᑯᐊ ᓴᖅᑭᑕᐅᓚᐅᕐᒪᑕ 

ᑯᐊᐸᖁᑎᕗᑦ. ᑲᔪᓯᑦᑎᐊᖅᑐᐊᓘᖃᑦᑕᖅᑐᑎᓪᓗ 

ᓲᕐᓗ ᓄᓇᓕᖕᒥ ᐊᑕᐅᓯᙳᖅᑎᑦᑎᖃᑦᑕᓚᐅᕐᒪᑕ 

ᑯᐊᐸᐃᑦ ᐃᓚᒋᔭᐅᓕᖅᑎᑦᑎᑕᐅᑎᓪᓗᒋᑦ ᓄᓇᓕᖕᓂ. 

 

ᑖᒃᑯᐊ ᖁᔭᓕᒃᑲᓐᓂᕈᒪᑐᐃᓐᓇᖅᑕᒃᑲ ᐅᖃᖅᑎᑦᑎᔩ 

ᐱᒋᐊᖅᑎᑦᑎᕙᓚᐅᖅᑐᐃᑦ ᑯᐊᐸᓂ 

ᑕᐃᔅᓱᒪᓂᑲᓪᓚᒡᔪᐊᖅ. ᕿᒧᒃᓯᖅᐸᑦᑎᓪᓗᒋᓪᓕ 

ᐊᒡᓛᑦ ᑖᒃᑯᐊ ᐱᒋᐊᓚᐅᖅᓯᒪᖕᒪᑕ. 

ᓯᕗᓪᓕᖅᐹᐸᓘᖅᑰᓚᐅᕐᒪᑕ ᐃᒪᓐᓇ ᖃᓪᓗᓈᑎᑐᑦ 

ᓇᒻᒥᓂᖃᕐᓂᕐᒥᒃ ᐱᕙᓪᓕᐊᓂᕐᒥᒃ. ᑖᓐᓇ 

ᓯᕗᓪᓕᓪᓚᕆᐅᖃᑕᐅᓚᐅᕐᒪᑦ. 

ᑖᒃᑯᐊ ᑯᐊᐸᒃᑯᑦ ᖁᔭᓐᓇᒦᕈᒪᔭᒃᑲ ᓄᓇᑦᑎᓐᓂ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᑦᑎᐊᖃᑦᑕᕐᒪᑕ, ᐃᑲᔪᕐᔪᐊᖃᑦᑕᕐᒪᑕᓗ 

ᐃᓄᖕᓂᑦ, ᓄᓇᑦᑎᓐᓂᓪᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 160 - 5(2): 

ᑕᕐᕋᓕᒃ ᐃᒃᔅ, ᑲᓇᑕ ᐅᑉ ᓯᕗᓕᖅᑎᒻᒪᕆᖓᑕ 

ᒪᒃᑯᒃᑐᓄᑦ ᖃᐅᔨᒪᔨᑕᖓ (ᓚᐃᑦᓯᑑᓐ) 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔫᓂ 

13-ᖑᑎᓪᓗᒍ 2018−ᒥ ᔭᔅᑎᓐ ᑐᕉᑐ, ᑲᓇᑕᒥ 

ᐊᖓᔪᖅᑳᖅ, ᖁᓕᓂᒃ ᑲᑎᒪᔨᓄᑦ 

ᐃᓕᓯᓚᐅᖅᓯᒪᖕᒪᑦ. ᑕᕐᕋᓕᒃ ᐃᑰᓪᔅ, ᑖᓐᓇ 

ᒪᒃᑯᒃᑑᓪᓗᓂ ᐃᑲᔪᓪᓚᕆᖕᓂᐊᖅᑐᖅ 

ᐃᑲᔪᖅᑎᒋᔭᐅᓪᓚᕆᖕᓂᐊᖅᑐᖅ. ᓯᕗᓕᖅᑎᕐᔪᐊᖅ 

ᑲᓇᑕᒥ ᒪᒃᑯᒃᑐᑦ ᑖᒃᑯᐊ ᖃᐅᔨᒪᔨᑕᕆᖃᑦᑕᕐᒪᒋᑦ. 

ᑖᓐᓇ ᐃᓚᒋᔭᐅᖃᑕᐅᔪᖅ.  
 

ᑕᕐᕋᓕᒃ, ᓯᕗᓕᖅᑎᕐᔪᐊᖅ ᑲᓇᑕᒥ 

ᐅᖃᐅᓯᖃᓚᐅᖅᓯᒪᖕᒪᑦ ᑎᑎᕋᖅᖢᓂ ᐊᒻᒪᓗ 

ᐅᖃᓪᓚᓚᐅᖅᖢᓂ ᑭᒡᒐᖅᑐᐃᓪᓗᓂ 

ᓄᓇᕗᒻᒥᐅᓕᒫᓂᑦ 70 ᐳᓴᓐ ᐃᓄᐃᑦ 

ᓂᕿᑭᒃᓴᖃᑦᑕᖅᑐᑦ ᑲᓇᑕᒥᐅᑕᐃᑦ 8.5 

ᐳᓴᒦᑎᓪᓗᒋᑦ. ᐃᓱᒪᓚᐅᖅᓯᒪᔪᖓ 

ᐃᓕᓐᓂᐊᖅᓯᒪᓂᑰᓕᕋᒪ ᑲᕝᕕᕐᔫᒥᓛᖅᑐᖓ. ᐊᒻᒪᓗ 

ᐃᓕᓐᓂᐊᕐᓂᖅ ᑕᒪᓐᓇ ᐱᕐᔪᐊᕌᓘᒐᓗᐊᖅᑎᓪᓗᒍ 

ᐱᔭᕐᓂᖏᑦᑐᐊᓗᒃ. ᖃᐅᑕᒫᑦ ᐅᓪᓛᕈᕌᖓᕕᑦ 

ᐃᓕᓐᓂᐊᕆᐊᕐᓗᑎᑦ.  
 

ᐱᔭᕇᕈᕕᑦ ᖁᕙᓯᖕᓂᖅᓴᒧᑦ ᐃᓕᓐᓂᐊᕆᐊᕐᓗᑎᑦ. 

ᑕᐃᒪᓗ ᑕᐃᒪᓐᓇ ᐱᐅᔪᒥᓇᖅᑐᖅ−ᖓᐃᑦ. ᐄ,  

ᓄᓇᕐᔪᐊᖅ ᓱᕈᕐᓂᖃᓐᖏᑉᐸᑦ, 

ᐃᓕᓐᓂᐊᕆᐊᓚᐅᖅᓯᒪᒐᒪ ᐃᓱᓕᑦᑎᓪᓗᖓᓗ 

ᐃᓕᓐᓂᐊᕐᕕᐊᓗᖕᒥᒃ ᑭᓯᐊᓂ ᑕᒪᒃᑯᐊ 

ᐱᖃᑎᐊᓗᒋᔭᒃᑲ ᐳᐃᒍᓚᐅᖅᓯᒪᓐᖏᓐᓇᒃᑭᑦ. 
 

ᑕᒪᒃᑯᐊ ᐊᖅᑯᓵᓚᐅᖏᒃᑯᒃᑭᑦ ᒫᓃᓐᓇᔭᓐᖏᑦᑐᖓ. 

ᒪᕐᕉᖕᓂᒃ ᐊᖓᔪᖅᑳᖃᓚᐅᕋᒪ ᓇᒡᓕᒋᔭᐅᓪᓗᖓ. 

ᑕᒪᕐᒥᒃ ᐃᖅᑲᓇᐃᔭᖅᖢᑎᒃ ᐃᒥᖅᐸᓐᖏᑦᑑᒃ. 

ᐱᑦᑎᐊᖅᑑᒃ. ᓇᒡᓕᒋᔭᐅᓪᓗᖓᓗ 

ᖃᓄᐃᓕᐅᕈᓘᔭᖃᑦᑕᕋᓗᐊᕋᒪ ᑭᓯᐊᓂ ᒪᑯᐊ 

ᐊᑐᕆᐊᖃᖅᑕᒃᑲ ᑕᒪᕐᒥᑦᑎᐊᖅ 

ᐊᑐᖃᑦᑕᓚᐅᖅᓯᒪᒐᒃᑭᑦ.  
 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐃᓱᓕᑦᑎᔪᒪᓪᓗᖓ ᐅᖃᐅᓯᒃᓴᓄᑦ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᓄᖕᒪᑦ 

ᑖᒃᑯᐊ ᐅᓪᓗᒥ ᐅᖃᐅᓯᕆᔭᓂ 

ᐱᔭᕇᕈᓐᓇᕈᒪᓪᓗᓂᒋᑦ ᐋᑳᖅᑐᖃᖅᐸ. 

ᑐᓴᓐᖏᓐᓇᒪ. ᒥᔅᑐ ᓚᐃᑦᓯᑑᓐ, ᑲᔪᓯᓚᐅᕆᑦ. 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑖᒃᑯᐊ ᑲᔪᓯᑎᓪᓗᒋᑦ ᑕᐃᒃᑯᐊᓕᑭᐊᖅ ᐊᒥᒐᖅᓯᔪᑦ 

ᑕᐃᒃᑯᐊ ᐃᓕᓴᕆᐊᖅᐸᒃᑐᑦ ᐃᑲᔪᖅᓱᖅᑕᐅᓇᑎᒃ 

ᐊᖓᔪᖅᑳᒥᓄᑦ. ᖃᓄᖅ ᐃᑲᔪᖅᓱᕋᓱᒃᐱᑎᒍᑦ 

ᑕᐃᒃᑯᐊ ᐃᓄᑐᐊᕐᓂᒃ ᐊᖓᔪᖅᑳᓖᑦ 

ᐊᖓᔪᖅᑳᖃᓐᖏᑦᑐᑦ ᐅᓪᓛᑯᓪᓗ 

ᐃᓕᓐᓂᐊᕆᐊᖃᑦᑕᖅᑐᑦ ᐃᓚᖏᑦ ᓯᓂᓚᐅᕐᓇᑎᒃ. 

 

ᒪᑯᐊ ᐱᑦᑎᐊᖅᑕᐅᖃᑦᑕᖏᑦᑐᑦ ᑕᐃᒪᓐᓇ ᑎᒥᒧᑦ 

ᐱᐅᖏᑦᑐᓂᒃ ᐊᑐᖃᑦᑕᕐᓂᖅ ᑕᐃᒪᐃᑦᑐᒥᒃ 

ᑕᑯᔪᒪᓐᖏᒃᑲᓗᐊᖅᑐᒍᑦ, ᒪᑯᐊᓗ 

ᑕᑯᓐᖏᓐᖑᐊᖅᑕᐅᖃᑦᑕᖅᑐᑦ ᐱᐅᓐᖏᓐᓃᑦ. 

ᓱᕈᓰᓪᓕ ᑕᐃᒪᐃᑦᑐᓂᒃ ᐱᕈᖅᓴᖅᑐᑦ ᖃᓄᖅ 

ᐃᑲᔪᖅᓱᖅᑕᐅᖃᑦᑕᖅᐸᑦ ᐊᒻᒪᓗ ᑕᐃᒃᑯᐊ  

ᐊᖓᔪᖅᑳᕆᔭᐅᔪᑦ ᐃᓄᑐᐊᑦ ᖃᓄᖅ 

ᐃᑲᔪᖅᓱᖅᑕᐅᖃᑦᑕᖅᐸᑦ. ᑕᐃᒃᑯᐊᓕᑭᐊᖅ 

ᓇᒡᓕᒋᔭᐅᓐᖏᑦᑐᑦ. 

 

ᐃᓚᖏᓪᓗ ᐃᓕᓐᓂᐊᕆᐊᖅᐸᒃᑐᑦ ᓂᕆᓚᐅᕋᑎᒃ  

ᐅᓪᓗᕈᒻᒥᑕᕐᓇᐅᑎᓪᓗᒍ ᐊᖏᕐᕋᕋᒥᒃ ᓂᕆᓚᐅᕋᑎᒃ 

ᐃᓕᓐᓂᐊᕆᐊᒃᑲᓐᓂᖅᐸᒃᑐᑦ. ᓲᖃᐃᒪᓕ 

ᓈᓚᑦᑎᐊᕈᓐᓃᖃᑦᑕᖅᐳᑦ ᒪᑯᐊᓗ ᐊᐳᖅᑕᐅᑎᑦ 

ᑕᒪᕐᒥᑦᑎᐊᖅ ᐊᐳᖅᑕᐅᑏᑦ ᐊᑐᖅᖢᓂᒋᑦ.  

 

ᐃᒪᐃᓕᓇᓱᒃᑐᖓ ᑕᐃᒪᐃᓕᖓᔪᓪᓕ ᖃᓄᖅ 

ᐃᑲᔪᕈᓐᓇᖅᐱᑎᒍᑦ ᐊᓚᓐᖑᐊᕈᓐᓇᐃᓪᓕᒐᑦᑎᒍᑦ 

ᓲᕐᓗ ᒪᑦᑐᑎᖅᓯᒪᑐᐃᓐᓇᖃᑦᑕᕐᒪᑕ. ᑖᒃᑯᐊᑦᑕᐅᖅ 

ᓲᕐᓗ ᑭᒡᓕᓕᒃ ᐃᑎᔪᒥᒃ. ᑖᓐᓇ ᑭᓯᐊᓂ 

ᑲᒪᒋᔭᐅᑦᑎᐊᖅᐸᑦ ᑭᒡᓕᖓ ᒪᒥᓐᓇᔭᖅᑐᖅ. ᑕᐃᒪ 

ᖃᓄᖅᑑᕈᑎᒃᓴᓕᐅᕆᐊᖃᓕᖅᑐᒍᑦ. ᒫᓐᓇ 

ᐊᑐᖅᑕᕗᑦ ᐊᖅᑭᒃᓱᐃᕙᓪᓕᐊᖏᒻᒪᑦ.  

 

ᑕᕝᕙᐅᕗᑦ ᒥᔅ ᐃᑯᓪᔅ ᑎᑎᕋᓚᐅᖅᑕᖏᑦ 

ᓯᕗᓕᖅᑎᕐᔪᐊᖅ ᑲᓇᑕᒥ ᑭᓯᐊᓂᑦᑕᐅᖅ 

ᑕᐃᒪᐃᒃᑲᓗᐊᖅᑎᓪᓗᒍ ᖁᕕᐊᓲᑎᒋᔪᒪᔭᕋ ᑖᓐᓇ 

ᑕᖅᕋᓕᒃ ᐃᐊᑯᓪᔅ ᑲᑉᐱᐊᓱᓐᖏᖦᖢᓂ ᓵᓐᖓᖕᒪᑦ 

ᐊᒻᒪᓗ ᑕᐃᒪᓐᓇ ᐅᖃᓪᓚᒍᓐᓇᕐᒪᑦ ᑲᓇᑕᒥ 

ᐊᖏᔪᖅᑳᕐᔪᐊᖓᓄᑦ. ᐅᖃᖅᑏ ᖁᕕᐊᓲᑎᒋᕙᕋ 

ᑕᖅᕋᓕᒃ ᐃᐊᑯᓪᔅ ᐊᒃᓱᕈᑦᑎᐊᖅᖢᓂ ᐱᓕᕆᖕᒪᑦ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 161 - 5(2): 

ᖁᔭᓕᓂᖅ ᖁᕐᓗᖅᑑᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

(ᖃᒥᓐᖑᐊᖅ) 

 

ᖃᒥᓐᖑᐊᖅ: ᖁᐊᓇᖅ (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕘᒥᐅᓪᓗ. ᖁᔭᓐᓇᒦᒡᓗ ᑕᕐᕋᓕᒃ 

ᑎᑎᕋᓚᐅᕐᓂᕋᕕᑦ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖁᔭᓐᓇᒦᕈᒪᓪᓗᒍ 

ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᖃᑦᑕᖅᑐᑦ ᑖᒃᑯᐊ 

ᑕᓪᓕᒪᑦ ᖁᕐᓗᒃᑐᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓃᑦᑐᑦ.  

 

ᖁᕐᓗᒃᑐᒥ ᐃᓕᓐᓂᐊᖅᑐᓕᕆᔩᑦ 

ᖃᓄᖅᑑᕈᑎᖃᖅᐸᒃᐳᑦ ᐅᓄᖅᓯᒃᑲᓐᓂᕈᓐᓇᕐᓂᐊᕐᒪᑕ 

ᐃᓕᓐᓂᐊᕆᐊᖅᐸᒃᑐᑦ ᐊᒻᒪᓗ 

ᐱᔪᒥᓇᖅᓯᑎᓐᓇᓱᒃᖢᓂᔾᔪᒃ ᒪᒃᑯᒃᑐᑦ 

ᐃᓕᓐᓂᐊᖏᓐᓇᕈᓐᓇᕐᓂᐊᕐᒪᑕ. ᑖᒃᑯᐊ ᑲᑎᒪᔨᖏᑦ 

ᐊᒃᓱᐊᓗᒃ ᐃᓱᒻᒥᑎᒃᓴᖅᓯᐅᖃᑦᑕᖅᑐᑦ ᐊᒻᒪ 

ᐊᒧᓯᓚᐅᖅᖢᑎᒃ ᓯᑕᒪᓕᖕᒥᒃ ᑐᓂᓯᔪᓐᓇᕐᓂᐊᕋᒥᒃ. 

 

ᐃᓕᓐᓂᐊᖅᑏᑦ ᐅᐸᑦᑎᐊᖃᑦᑕᖅᓯᒪᔪᑦ ᐊᑎᖏᑦ 

ᐃᓕᔭᐅᖃᑦᑕᖅᑐᑦ ᑕᖅᑭᑕᒫᑦ. ᐊᕐᕌᒍ ᐃᓱᓕᑉᐸᑦ 

ᐊᒧᔭᐅᓇᓱᒃᑲᔭᖅᑐᑦ ᑎᓴᒪᓕᒃᑖᕋᓱᒃᖢᑎᒃ. 

ᐅᐸᑦᑎᐊᖃᑦᑕᖅᐸᑕ ᐊᒧᔭᐅᓂᖅᓴᐅᔪᓐᓇᖅᑐᑦ.  

 

ᐊᒻᒪᓗ ᖁᕕᐊᓱᒃᑐᖓ ᑕᑯᓯᒪᓕᖅᑐᒍᑦ 

ᐃᓕᓐᓂᐊᕆᐊᖅᑐᑦ ᐅᓄᖅᓯᒃᑲᓐᓂᕐᓂᖏᓐᓂᒃ 

ᑕᐃᒪᖓᓐᓂ ᑕᒪᓐᓇ ᐱᒋᐊᖅᑕᐅᓚᐅᖅᓯᒪᖕᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᙳᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 162 - 5(2): 

ᐊᖑᑎᓄᑦ ᕿᒫᕕᒃᓴᖃᕆᐊᖃᕐᓂᖅ 

(ᕿᓐᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᑎᔨ.  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᐅᒪᖃᑎᒋᕙᑉᕼᐃᓗ ᓄᓇᖅᑲᑎᑦᑎᓐᓂ 

ᖁᕕᐊᓇᖏᑦᑐᒃᑯᑦ ᐊᑐᖅᐸᒃᑲᑉᑕ ᑕᒪᑉᑕ 

ᓄᓇᓕᑦᑎᒍᑦ. ᐅᖃᓯᕆᓂᐊᖅᑕᕋ ᑖᑉᓇ 

ᐊᖏᕐᕋᖃᖏᑦᑐᑦ ᒥᒃᓵᓄᑦ ᐊᓂᑕᐅᕙᒃᑐᑦ ᒥᒃᓵᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ  

ᓂᕈᐊᖅᑎᓄᑦ ᐃᓱᒫᓘᑎᒋᔭᐅᔪᖅ 

ᓂᓪᓕᐅᑎᒋᔪᒪᓪᓗᒍ ᑖᓐᓇ ᐊᑐᐊᓯᑐᐊᖑᙱᑦᑐᒧᑦ 

ᐃᓱᒫᓘᑎᒋᔭᐅᖕᒪᑦ ᓇᑦᑎᓕᖕᒥ ᑭᓯᐊᓂ 

ᓄᓇᕗᒥᐅᓕᒫᓄᑦ ᐊᑐᖅᑕᐅᔪᑦ. 

ᒪᑯᐊ ᐊᖑᑏᑦ ᐃᒡᓗᒥᖕᓂᒃ ᐊᓂᑕᐅᖃᑦᑕᖅᑐᑦ 

ᐊᒻᒪᓗ ᓇᓂ ᐃᓂᒃᓴᖃᑦᑎᐊᕈᓐᓃᖅᖢᑎᒃ 

ᐃᓛᓐᓂᒃᑯᓪᓗ ᐃᓂᒃᓴᖃᙱᑦᑎᐊᒻᒪᕆᖃᑦᑕᖅᖢᑎᒃ 

ᐅᓐᓄᐊᒃᑯᑦ ᐅᕝᕙᓘᓐᓃᑦ ᐅᓪᓗᒐᓴᖕᓄᑦ. 

 

ᐅᖃᖅᑏ, ᐃᓄᖕᓂᒃ ᑕᑯᕙᒃᑐᒍᑦ ᓯᕐᓗᐊᓂᒃ ᓯᓂᒃᑐᑦ, 

ᐃᒡᓗᕋᓛᓂᒃ ᐊᒻᒪᓘᓐᓃᑦ ᓄᓇᓯᐅᑎᒃᑯᕕᖕᓂ. 

ᐅᖃᖅᑏ, ᑭᓇᑐᐃᓐᓇᖅ ᑕᐃᒪᐃᑦᑐᓂᒃ 

ᓯᓂᒍᒪᓇᔭᖅᑐᒃᓴᐅᖏᑦᑐᖅ. ᓂᒡᓚᓱᖕᒪᑕ 

ᐃᖢᕐᕆᔮᖏᖦᖢᑎᒡᓗ ᓯᓂᒡᕕᒃᓴᖃᖦᖤᕋᑎᒡᓗ  

ᐃᓅᕕᒃᓴᐅᖏᖦᖢᑎᒡᓗ. 

 

ᐅᖃᖅᑏ, ᐃᓂᒃᓴᓕᐅᕆᐊᖃᖅᑐᒍᑦ ᐅᓐᓄᐊᒃᑯᑦ 

ᐅᖅᑰᖃᑦᑕᕐᓂᐊᕐᒪᑕ, ᐅᖅᑰᔪᒥᒡᓘᓐᓃᑦ 

ᓇᓂᓯᔪᓐᓇᖏᑦᑐᒍᑦ ᐃᑲᔪᖅᑎᒃᓴᖃᖏᑦᑎᐊᕐᒪᑕ 

ᐊᒻᒪᓗ ᐃᑲᔪᕋᓱᖏᑦᑎᐊᖅᑐᒍᑦ ᑕᒪᒃᑯᓂᖓ 

ᐃᓂᒃᓴᐃᕈᑎᓯᒪᔪᓂᒃ. 

 

ᐅᖃᖅᑏ, ᑕᒪᓐᓇ ᖃᓄᖅᑑᕈᑎᒋᓚᐅᕐᓚᕗᑦ. 

ᐃᒡᓗᑕᖃᕆᐊᓕᒃ ᓂᕈᐊᖅᑎᓕᒫᕗᑦ ᓄᓇᓕᓕᒫᓂᒃ 

ᐊᕕᒃᑐᖅᓯᒪᔪᓂᓪᓗ ᑕᒪᕐᒥᑦᑎᐊᖅ 

ᐃᓂᒃᓴᖃᕈᓐᓇᕐᓂᐊᕐᒪᑕ ᓄᓇᕗᑦ ᐃᓗᐊᓂ.  

 

ᓈᒻᒪᒃᓯᒃᐸᑦ ᑕᒪᓐᓇ ᐊᐱᖅᑯᑎᒋᓂᐊᖅᑕᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᑎᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕌᕐᔪᐊᒧᓪᓗ, ᒥᔅᑐ ᒪᐃᓐ. 

ᐱᖁᑎᕐᔪᐊᓪᓗᐊᑕᖅᑕᖃᕆᐊᖃᕐᓂᖓ 

ᓄᓇᓕᓕᒫᓂ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᖃᑎᒃᑲ, ᓯᕗᓕᖅᑎ, ᒥᓂᔅᑕᐃᑦ, ᐊᒻᒪ 

ᐊᕐᕕᐊᒥᐅᑦ ᑎᑭᕋᕐᔪᐊᒥᐅᑦ ᑕᐅᑐᒃᑲᓗᐊᕐᓂᖅᐸᑕ. 

 

ᐅᖃᖅᑎᑦᓯᔩ, ᓇᐃᑦᑐᒐᔮᒥᒃ ᐅᖃᐅᓯᒃᓴᖃᖅᑐᖓ 

ᒫᓐᓇ. ᐅᔾᔨᕆᔭᐅᖁᒐᓗᐊᕋᒃᑯᐃᓛᒃ ᑕᒪᓐᓇ 

ᐊᑭᑐᔫᑎᓂᒃ ᐅᖃᐅᕼᐃᖃᓕᕌᖓᑉᑕ 

ᐊᑭᑐᔫᑎᓕᕆᓂᖅ ᖃᑉᓗᓈᑐᑦ basic 

infrastructure. 

 

ᐅᖃᖅᑏ, ᑕᐃᒪᐃᑦᑐᓂᒃ ᐱᑕᖃᕆᐊᖃᓪᓚᕆᖕᒪᑦ 

ᓄᓇᕗᒻᒥ ᐊᒻᒪᓗ ᑕᒪᒃᑯᐊ ᐱᖁᑎᕐᔪᐊᑦ ᓲᕐᓗᖃᐃ 

ᒪᑯᐊ ᑕᑯᔭᐅᖏᓐᓇᐅᔭᖅᑐᑦ ᑲᓇᑕᓕᒫᒥ, ᖃᓪᓗᓈᑦ 

ᓄᓇᖏᓐᓂ ᐊᖅᑯᑏᑦ ᐊᒻᒪᓗ ᑐᓚᒃᑕᕐᕖᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᒪᐃᓐ: ᐅᖃᖅᑏ, ᐊᒃᓱᐊᓗᒃ ᐃᓱᕐᕆᔮᕐᓇᖏᑦᑐᖅ 

ᓄᓇᓖᑦ ᒥᑭᓐᓂᖅᓴᐃᑦ ᓄᓇᕗᓕᒫᒥ ᓄᓇᓕᖕᒧᑦ 

ᐊᖏᓂᖅᓴᒧᐊᕌᖓᒥᒃ ᐱᖁᑎᕐᔪᐊᓂᒃ 

ᓴᓇᔭᐅᔪᐊᓗᖕᓂᒃ ᑕᑯᖃᑦᑕᖅᑐᑦ.  

 

ᐃᓚᖓ ᑲᑎᒪᔨ: ᐄᓛᒃ, ᐄᓛᒃ! 

 

ᒪᐃᓐ: ᓱᓇᖃᔮᓐᖏᑎᓪᓗᒋᑦ ᐊᖅᑯᑎᖃᙱᑎᓪᓗᒋᑦ 

ᑭᓱᖃᙱᑎᓪᓗᒋᑦ. ᑕᐃᒪ ᒐᕙᒪᒃᑯᑦ ᐃᒪᐃᓕᕗᑦ 

ᑕᖅᑲᒃᑯᓄᖓ ᐃᓄᖕᓄᑦ, “ᐱᐅᒋᖏᒃᑯᖕᓂ ᑕᐃᒪᓐᓇ 

ᐃᖢᕐᕆᔮᕈᒪᒍᕕᑦ ᐊᖏᕐᕋᐃᑦ ᑭᓯᐊᓂ ᕿᒪᒡᓗᒍ.” 

 

ᐱᕙᓪᓕᐊᖅᑰᔨᔪᓐᓃᕋᑦᑕ ᑕᒪᒃᑯᐊ ᐊᖅᑯᑏᑦ 

ᑐᓚᒃᑕᕐᕖᓪᓗ ᐱᓪᓗᒋᑦ ᐊᒻᒪᓗ ᑕᐃᒪᐃᑦᑐᓂᒃ 

ᐅᖃᐅᓯᖃᖅᑎᓪᓗᖓ ᑮᓇᐅᔭᓕᐅᕋᓱᐊᖕᓂᒃᑯᑦ  

ᖄᖏᕐᓂᑯᓕᐊᑦ ᒪᑯᐊᓗ ᐃᓕᖅᑯᓯᓕᕆᓂᕐᒧᑦ 

ᐃᓅᓯᕐᒧᓪᓗ ᐊᑐᖅᑐᑦ ᐃᑲᔫᓯᐊᑦ 

ᐃᓚᐃᓐᓇᑯᓗᖏᓐᓄᑦ ᑐᓂᕐᕈᑕᐅᕙᓪᓕᐊᖕᒪᑕ 

ᐃᓐᓇᕐᓄᑦ ᒪᒃᑯᒃᑐᓄᓪᓗ. 

 

ᐅᑯᓇᓂ ᐃᒪᐃᓕᒐᓱᒃᑐᖓ 

ᐃᓚᐃᓐᓈᖅᑕᐅᓗᐊᖃᑦᑕᒻᒪᑕ  

ᓄᓇᓕᐊᓛᑦ ᐊᑭᑐᔪᖅᑐᕈᑎᒃᓴᐃᑦ ᐱᖁᑎᔾᔪᐊᑦ 

ᐱᔾᔪᑕᐅᑎᓪᓗᒋᑦ. ᐊᒃᖢᖏᑦᑐᐊᓗᐃᑦ 

ᐊᒃᖢᔪᓐᓃᖅᐸᓪᓕᐊᑐᐃᓐᓇᖅᐳᑦ. ᐊᒃᖢᔪᑦ 

ᐊᒃᖢᕙᓪᓕᐊᑐᐃᓐᓇᖅᐳᑦ.  

 

ᑕᐃᒪᓕᖓᖕᒪᑦ ᓂᙵᖕᓇᖅᑐᖅ 

ᓄᓇᕗᒻᒥᐅᑕᐅᓪᓗᓂ. ᐅᒃᐱᕆᔭᖃᕋᒪ ᑕᐃᒃᑯᐊ 

ᐊᒃᖢᓂᖅᐹᑦ ᑲᒪᒋᔭᕆᐊᖃᖅᑕᕗᑦ ᑕᐃᒪᓐᓇ 

ᐊᒃᖢᓂᖅᐹᑦ ᐃᓄᐃᑦ ᑲᒪᒋᖃᑦᑕᕋᑦᑎᒃᑯᑦ 

ᒐᕙᒪᐅᓪᓗᑕ. ᓄᓇᓖᑦᑕᐅᖅ ᑕᐃᒪᐃᑕᐅᔭᕆᐊᓖᑦ 

ᐃᒡᓗᓕᐅᕐᓂᖅ, ᐸᕐᓇᐃᓂᖅ, ᐱᖅᑯᑎᕐᔪᐊᓄᑦ ᓲᕐᓗ 

ᐊᖅᑯᑎᓄᑦ ᑐᓚᒃᑕᕐᕖᓪᓗ ᑕᒪᑐᒥᖓ 

ᐊᒃᑐᐃᓂᖃᓪᓚᕆᒃᑐᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 164 - 5(2): 

ᓄᓇᓖᒃᑲᑦ ᑕᒪᒻᒥᒃ ᐊᕝᕙᒃᑐᐃᓐᓇᐅᓚᐅᖅᑐᑦ 

ᐊᐅᔭᖅ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓐᓄᒃᓴᒃᑯᑦ ᑕᒪᕐᒥᒃ.  

 

ᐅᑉᓗᒥ ᐅᖃᖅᑏ, ᐅᐱᒋᔭᖃᕈᒪᒐᒪ ᓄᓇᓖᒃᑲᒃ 

ᑖᒃᑯᐊ ᓴᓪᓕᕐᒥᐅᑕᐃᓪᓗ ᓇᐅᔮᕐᒥᐅᑕᐃᓪᓗ ᑕᒪᕐᒥᒃ 

ᐊᕐᕕᓚᐅᕐᒪᑎᒃ. ᐊᕐᕕᒃᑐᐃᓐᓇᐅᓚᐅᕐᒪᑎᒃ 

ᓄᓇᓖᒃᑲᒃ ᑕᐃᓐᓇ... 

 

>>ᐸᑦᑕᑐᖅᑐᑦ 

 

ᖃᖏᐊᑯᓗᒐ ᐃᐅᕋᓐ ᐃᒥᖅᑕᐅᑦ, 

ᒪᒃᑯᒃᑐᑯᓘᒐᓗᐊᖅᓱᓂ ᐊᔪᐃᓐᓇᖅᑐᑯᓘᓚᐅᕐᒪᑦ 

ᐃᓱᒪᑕᕆᔭᐅᓪᓗᓂ ᑖᒃᑯᓄᖓ ᓄᑲᖅᖠᐅᔪᓄᑦ, 

ᐊᐃᐳᕆᒥᓂᓐᓇ ᐱᒋᐊᖅᑰᓚᐅᖅᑐᖅ, 

ᓯᓈᓕᐊᖅᐸᒃᓱᑎᒃ. ᔫᓂ 30−ᒥ ᐊᕐᕕᓚᐅᕐᒪᑕ.  

ᐊᔪᐃᓐᓇᕌᖓᑦᑕ ᐱᖃᑦᑕᓲᖑᔪᒍᑦ. 

ᐊᔪᐃᓐᓇᕐᓂᐊᕐᒥᔪᒍᑦ ᓄᓇᓕᑦᑕ ᐱᔪᒪᔭᖏᓐᓂᒃ, 

ᒪᓕᒐᓕᐅᖅᑎᐅᖃᑎᒃᑳ. 

 

ᐊᒻᒪ ᓇᐅᔮᕐᒥᐅᑕᐃᑦ ᑕᐃᓐᓇ ᓴᓪᓕᕐᒦᓚᒃ 

ᐱᔭᐅᓚᐅᖅᑐᖅ 27 ᐃᓯᒐᓂᒃ ᑕᑭᓂᖃᓚᐅᖅᑐᖅ 

ᐃᓄᒃᑎᑐᑦ. ᖃᑉᓗᓈᑎᑐᓂᓛᒃ, 27 ᕖᑦ (ᐃᓯᒐᐃᑦ).  

 

>>ᐃᒡᓚᖅᑐᑦ 

 

ᐊᒻᒪ, ᐅᖃᖅᑏ, ᐃᒃᑯᐊ ᓇᐅᔮᕐᒥᐅᑕᐃᑦᑕᐅᖅ 

ᐳᓚᕋᕋᑖᑦᑎᐊᖅᑎᓪᓗᖓ ᐊᐅᓪᓚᖅᓱᖓᓗ 

ᖃᐅᑐᐊᕐᒪᑦ ᐱᓚᐅᕐᒥᖕᒪᑕ 52 ᐃᓯᒐᓄᑦ 

ᑕᑭᓂᓕᖕᒥᒃ. 52 ᕖᑦ ᖃᑉᓗᓈᑎᑐᑦ. ᑕᐃᓐᓇ ᒥᓯᐅᓪ 

ᐊᑯᐊᔾᔪᒃ ᐃᓱᒪᑕᕆᔭᐅᓚᐅᕐᒪᑦ. 

 

ᖁᕕᐊᓇᓪᓚᕆᓚᐅᖅᑐᑦ ᑖᒃᑯᐊ ᓄᓇᓖᒃ 

ᑭᒡᒐᖅᑐᖅᑖᒃᑲᒃ ᑕᒪᕐᒥᒃ ᐱᔪᐃᓐᓇᐅᖕᒪᑎᒃ, 

ᐅᐱᒋᔪᒪᕙᕗᑦ ᐅᑉᓗᒥ ᐃᓄᒃᑎᒍᑦ 

ᐊᔪᙱᑦᑐᐊᓘᓕᕐᒪᑕ. ᐱᔪᓐᓇᖅᓯᒪᑕ ᑕᒪᒃᑯᓂᖓ 

ᓯᕗᓕᕆᓚᐅᖅᑖᓗᑦᑕ ᐃᓱᒪᒌᓐᓇᖅᐸᓚᐅᖅᑕᖏᓐᓂᒃ 

ᐱᖃᑦᑕᓕᕋᑦᑕ ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

ᖁᔭᓕᓂᖅ ᐊᑭᓕᖅᓱᖅᑕᐅᖏᑦᑐᓂᑦ 

ᓂᕈᐊᖅᑕᐅᕕᖓᓂ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᒪᓕᒐᓕᐅᖅᑏ, ᒥᓂᔅᑐᐃᓪᓗ, ᐱᓗᐊᖅᑐᒥ 

ᓄᓇᕘᒥᐅᑦ ᐊᒻᒪ ᐊᒥᑦᑐᕐᒥᐅᑕᐅᖃᑎᒃᑲ. 

ᐅᖃᖅᑎᑦᑎᔩ, ᐆᒥᖓ ᓂᑯᕕᔾᔪᑎᖃᖅᖢᖓ 

ᐅᐱᒍᓱᒍᒪᓪᓗᖓ ᑕᒪᐃᓐᓂᒃ ᓄᓇᓕᖕᓂᑦ. 

ᓯᕗᓪᓕᖅᐹᒥᒃ ᐃᒡᓗᓕᖕᒥᐅᑕᖅ, ᐃᑲᔪᖅᑎᒋᓪᓗᒍᓗ 

ᐊᒻᒪᓗ ᓄᓇᖅᑲᑎᖏᓐᓂᒃ ᐃᑲᔪᕋᓱᐃᓐᓇᖅᐸᒃᖢᓂ 

ᐃᖅᑲᓇᐃᔭᕈᓐᓃᕋᓗᐊᕌᖓᒥ. ᒪᑯᓂᖓ 

ᐊᔪᖅᓴᓗᐊᕐᓂᖅᓴᓂᒃ ᓂᕿᑎᒍᑦ ᐃᑲᔪᖃᑦᑕᕐᒪᑦ. 

ᐊᑎᖃᖅᑎᑕᐅᓪᓗᓂ ᐃᒡᓗᖕᒥ ᓂᕿᖃᑦᑎᐊᖏᑦᑐᓄᑦ 

ᓂᕿᑖᕐᕕᒃ. ᑖᔅᓱᒥᖓ ᐃᖅᑲᓇᐃᔮᓂᒃᑲᓗᐊᕌᖓᒥᒃ  

ᐃᖅᑲᓇᐃᔭᕆᐊᓚᐅᕋᓂᓘᓐᓃᑦ ᑕᒪᑐᒥᖓ 

ᑲᒪᖃᑦᑕᕐᒪᑦ ᑳᒃᑎᑦᑎᑦᑕᐃᓕᒪᓪᓗᓂ 

ᓄᓇᖅᑲᑎᖏᓐᓂᒃ. ᑕᒪᓐᓇᓗ 

ᑲᔪᓯᑎᑦᑎᐊᖅᑖᓗᒋᖕᒪᒍ. ᑕᐃᒪ 

ᑕᖅᑭᕆᓚᐅᖅᑕᑦᑎᓐᓂ ᑕᐅᓇᙵᑦ 

ᑐᓂᔭᐃᓐᓅᓚᐅᕐᒪᑦ ᓇᖕᒥᓂᖅ 

ᐱᒋᐊᖅᑎᓚᐅᖅᑕᖓᓂᒃ.  

 

ᑖᓐᓇ ᐅᐱᒋᑦᑎᐊᖅᖢᒍ ᓂᑯᕕᔾᔪᑎᒋᔭᕋ, ᐊᑭᑦᑎᖅ 

ᐊᖑᑎᕐᔪᐊᖅ, ᐃᒡᓗᓕᖕᒥᐅᑕᖅ. ᐅᐱᒋᓪᓗᒍ 

ᓂᑯᕕᔾᔪᑎᒋᔭᕋ ᑳᒃᑎᑦᑎᑦᑕᐃᓕᒪᖃᑦᑕᕐᒪᑦ. 

ᑳᒃᐸᖏᓪᓗᓂᒎᖅ ᐃᓱᒪᑦᑎᐊᕐᓇᕐᒪᑦ ᓱᓕᓪᓗᓂᓗ 

ᑕᒪᓐᓇ. ᑖᓐᓇ ᐅᐱᒋᔪᒪᓪᓗᒍ.  

 

ᐊᒻᒪ ᑕᐃᒪ ᓄᓇᖅᑲᑎᓐᓄᑦ ᓴᖑᓗᖓ ᓴᓂᕋᔭᖕᒧᑦ. 

ᐅᑯᐊ ᐊᕐᓇᐃᑦ ᒪᒥᓴᕐᓂᕐᒧᑦ ᐃᑲᔪᕋᓱᒃᑏᑦ 

ᓄᓇᑦᑎᓐᓂ, ᒪᒃᑯᒃᑐᓂᒃ ᐃᓕᓐᓂᐊᖅᑎᑦᑎᖃᑦᑕᕐᒪᑕ 

ᒥᖅᓱᕆᐅᖅᓴᕐᓂᕐᒥᒃ. ᐱᖃᓐᓈᑦ ᐊᐃᑉᐸᖃᕈᑎᒃ, 

ᐳᐊᓗᓕᐅᖅᑕᐅᔪᑦ, ᓇᑦᑎᖁᑎᓕᐅᖅᑕᐅᔪᑦ, 

ᐅᖅᑰᔪᓕᐅᖅᑕᐅᔪᐃᑦ. ᑕᐃᑰᓇᑦᑕᐅᖅ ᐊᐃᑉᐸᕐᒪ 

ᐳᐊᓗᓕᐅᓚᐅᕆᕚᖓ. ᑕᕝᕙ ᐅᖃᖃᑦᑕᖅᓯᒪᕗᖓ 

ᐊᕐᓇᐃᑦᑕᐅᕐᖑᑯᐊ ᐊᔪᙱᑦᑐᐊᓘᖕᒪᑕ ᐊᒻᒪ 

ᐅᖃᖃᑦᑕᖅᓯᒪᕗᖓ ᒪᓐᓇ ᐃᕐᓂᓱᒃᓰᓂᖅ ᑕᕝᕙ 

ᐱᒋᐊᕋᔭᕈᓂ ᑕᕝᕙ 

ᐃᓕᓐᓂᐊᖅᑎᑦᑎᔨᖃᐅᕌᓂᑦᑎᐊᕋᑦᑕ.  

 

ᑖᒃᑯᐊ ᐅᐱᒋᔪᒪᓪᓗᒋᑦ ᐊᑭᑦᑎᖅ ᐊᖑᑎᕐᔪᐊᖅ, 

ᐃᒡᓗᓕᖕᒥ ᐊᒻᒪᓗ ᒦᑲ ᐃᓄᒃᓱᒃ, ᓴᓂᕋᔭᖕᒥ 

ᑕᒪᑐᒥᖓ ᐱᒋᐊᖅᑎᑦᑎᓯᒪᖕᒪᑦ ᐊᕐᓇᐃᑦ 

ᒪᑭᒋᐊᕈᑎᒃᓴᖓᓂᒃ ᐃᑲᔪᕈᑎᒃᓴᖓᓂᒃ 

ᓴᖅᑭᑦᑎᑦᑎᐊᖅᓯᒪᖕᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 166 - 5(2): 

ᐃᓕᓴᖅᓯᓂᖅ ᐊᑯᓂᐅᔪᒧᑦ 

ᐃᖅᑲᓇᐃᔭᕐᓂᕐᒧᑦ ᐃᓕᓴᖅᓯᔾᔪᑎᑖᖅᑐᑦ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᐃᑉᐱᒍᓱᑦᑎᐊᖅᐳᒍᑦ 

ᓄᓇᖅᑲᑎᓐᓃᕕᑦ. ᑕᐃᒪᓐᓇᐃᑦᑎᓪᓗᒍ. ᑖᒃᑯᐊᓪᓗ 

ᖁᑦᑎᒃᑐᒦᑦᑐᐃᑦ ᒫᓐᓇ ᑎᑭᕌᖅᑕᐅᓂᕐᒧᑦ 

ᑎᑭᑕᐅᑲᑕᐃᓐᓇᓕᕐᒪᑕ ᐅᔾᔨᖅᓱᑦᑎᐊᖃᑦᑕᕐᓂᐊᖅᐳᓯ 

ᓇᓄᐃᑦ ᑎᑭᕌᕈᓘᔭᓗᐊᓕᕐᒪᑕ ᒫᓐᓇ. 

 

ᐅᓪᓗᒥᐅᔪᖅ ᐃᓕᓴᕆᔪᒪᔭᒃᑲ ᑕᐃᒃᑯᐊ 

ᐅᓪᓗᑐᐃᓐᓇᕐᒥᒃ ᐅᐱᒋᓚᐅᖅᑕᕗᑦ 

ᓂᕆᖃᑎᒋᓚᐅᖅᑕᕗᑦ ᐃᓚᖏᑦ. ᑖᒃᑯᐊ 

ᐃᖅᑲᓇᐃᔭᖅᑏᑦ ᐊᑯᓂᒻᒪᕆᐊᓗᒃ 

ᐃᖅᑲᓇᐃᔭᖅᓯᒪᔪᑦ. ᐃᓅᓯᕐᒥᓂᒃ ᑐᓂᓯᓯᒪᒻᒪᑕ 

ᑐᓂᓯᓯᒪᒻᒪᑕᐃᓛᒃ ᐅᕙᑦᑎᓐᓂᒃ ᐸᖅᑭᓇᓱᒃᑎᓪᓗᒋᑦ. 

ᑖᒃᑯᐊ ᑕᓪᓕᒪᐅᖕᒪᑕ ᑕᑉᐹᓂ ᖁᑦᑎᒃᑐᒦᙶᖅᑐᑦ. 

ᑖᒃᑯᐊ ᐱᖓᓱᑦ ᐊᕐᕌᒍᑦ 25-ᓂᒃ ᐃᖅᑲᓇᐃᔭᖅᓯᒪᔪᑦ.  

 

ᑖᓐᓇ ᐊᖓᒐ ᐊᐃᒨᓯ ᓄᑕᕌᕐᔪᒃ, ᖁᓪᓕᒃᑯᓐᓂ 

ᐱᓕᕆᔨᐅᔅᓲᔭᓚᐅᖅᑐᖅ. ᑕᒫᓂ ᓯᑏᕝᕙ ᓄᙳᐊᓂ 

ᓄᖅᑲᕋᑖᓚᐅᕐᒪᑦ ᐃᖅᑲᓇᐃᔮᖓᓄᑦ 

ᕿᑲᕈᒪᓕᖅᓱᓂ. ᑖᒃᑯᐊᓗ ᒪᕐᕉᒃ ᐋᓐᓂᐊᓯᐅᑏᒃ 

ᐃᒃᐱᐊᕐᔪᖕᒥ ᐊᒻᒪᓗ ᐊᐅᓱᐃᑦᑐᕐᒥ. ᑖᐸᓂ ᑲᕗᑕᓐ 

ᐊᒻᒪᓗ ᔫᐋᓐ ᑎᒡᓈᕐᑦ. ᑖᒃᑯᐊᒃ 

ᖁᔭᓐᓇᒦᑦᑎᐊᖅᑎᐊᖅᐹᒃᑲᒃ ᑕᑉᐹᓃᖏᓐᓇᖅᓱᑎᒃ 

ᐃᓕᓴᕐᓇᖅᓯᑦᑎᐊᖅᓱᑎᒃ ᑕᒪᒃᑯᓂᖓ ᐋᓐᓂᐊᖅᑐᓂᑦ 

ᑲᒪᑦᑎᐊᖃᑦᑕᕐᒪᑕ. 

 

ᑕᕝᕙᓂ ᐊᕐᕌᒍᓂᒃ 30−ᓂᒃ ᐅᑯᐊᕆᓂᕋᖃᑦᑕᖅᑕᕋ 

ᑲᓛᑎᐊᑦ ᖃᒪᓂᖅ. ᑭᒍᓯᓕᕆᓂᕐᒧᑦ ᑖᓐᓇ 

ᐱᓕᕆᔨᐅᔅᓲᔭᖅᑐᖅ ᑕᑉᐹᓂ, ᐅᐱᒋᑦᑎᐊᖅᓱᒍ 

ᑕᑉᐹᓃᖏᓐᓇᕐᒪᑦ ᐊᒻᒪᓗ ᓴᑭᒥᓂᒃ 

ᐸᖅᑭᑦᑎᐊᓕᖅᓱᓂ ᑕᑉᐹᓃᒐᐃᒐᒥ. 

 

ᐅᖃᖅᑎᑦᑎᔩ, ᐅᓇ ᐊᕐᕌᒍᓂᒃ 40−ᓂᒃ 

ᐃᓕᓴᐅᔨᐅᓯᒪᔪᖅ ᐊᒻᒪᓗ ᓱᓕ ᐃᓕᓴᐃᔨᐅᔪᖅ 

ᐅᒡᒍᕐᓇᓚᐅᖅᑑᒐᓗᐊᖅ 

ᑕᒫᓃᖃᑕᐅᒍᓐᓇᓚᐅᙱᒻᒪᑦ ᐅᐱᓐᓇᑦᑎᐊᕐᒪᑦ ᑖᓐᓇ 

ᐃᓕᓴᐃᔨᑦᑎᐊᕙᐅᓪᓗᓂᓗ ᐊᒻᒪᓗ ᐊᓯᖏᓐᓂᑦ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᓇᓱᒃᓯᒪᓪᓗᓂ ᐱᐅᔪᖅ ᐃᓄᒍ. ᐊᕐᕌᒍᓂ 40-

ᓂᒃ ᐃᓕᓴᐅᔨᐅᓪᓗᓂ ᑕᑉᐹᓂ ᓄᓇᓕᖁᑖᓂ 

ᐃᒃᐱᐊᕐᔪᖕᒥ ᐃᓕᓴᐃᔨᐅᖏᓐᓇᕐᒪᑦ 

ᖁᔭᓐᓇᒦᕈᒪᑦᑎᐊᖅᐸᕋ. 

 

ᑖᒃᑯᐊᓗ ᑕᓪᓕᒪᐃᑦ ᑕᒫᓂ ᑖᒃᑯᓂᖓ 

ᐃᖅᑲᓇᐃᔮᓂᒃ ᐊᖏᖅᓯᒪᑦᑎᐊᖅᖢᑎᒃ 

ᐱᓕᕆᓯᒪᔪᐃᑦ. ᖁᔭᓐᓇᒦᕈᒪᕙᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑐ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᑦ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᐃᒪ ᐱᕕᖃᕐᓂᓐᓂ 

ᐃᓕᓴᕆᔪᒪᕙᕋ ᑕᕐᕋᓕᒃ ᐃᑯᓪᔅ. ᐅᔪᕈᒐ 

ᐅᐱᒋᑦᑎᐊᖅᐸᒋᑦ ᒪᓕᒐᓕᐅᕐᕕᖕᒧ ᑐᙵᓱᒋᑦ 

ᑕᕐᕋᓖᒃ. 

 

>>ᐸᖅᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

ᒪᒥᐊᓇᖅ. ᐊᐃᑉᐸᖔᖓᓄᖅᑲᐃ ᐊᓐᖔᑎᓪᓗᑎᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐱᕕᖃᕐᓂᓐᓂ ᑕᕐᕋᓕᒃ ᐃᑰᓪᔅ ᑲᖏᖅᓯᓂᕐᒥᐅᑕᖅ 

ᐃᓕᓴᕆᔪᒻᒪᓪᓗᒍ. ᑕᕐᕋᓕᒃ ᑖᒃᑯᐊ ᑲᓇᑕᒥ 

ᐊᖓᔪᖅᑳᕐᔪᐊᑦ ᒪᒃᑯᒃᑐᓂᒃ ᑲᑎᒪᔨᖏᓐᓃᖃᑕᐅᔪᖅ  

ᑕᖅᑭᑦ ᐱᖓᓱᑦ ᐊᓂᒍᕌᖓᑦᑕ ᑲᑎᖃᑦᑕᖅᑐᑦ 

ᓇᖕᒥᓂᖅ ᑲᓇᑕᐅᑉ ᐊᖓᔪᖅᑳᕐᔪᐊᖓᓂᒃ ᒐᕙᒪᒃᑯᑦ 

ᐊᑐᐊᒐᖏᑦᑕ ᒥᒃᓵᓄᑦ ᑲᑎᔾᔪᑎᖃᖅᖢᑎᒃ. 

 

ᑕᕐᕋᓕᒃ ᐊᕐᕌᒎᑉ ᑐᒡᓕᐊᓃᓕᕐᒪᑦ ᓄᓇᕗᒻᒥ 

ᒪᓕᒐᕐᓂᐊᕐᓂᕐᒧᑦ ᑖᓐᓇ ᓄᓇᕗᒻᒦᓐᖔᖅᑐᓂᑦ 

ᒪᓕᒐᕐᓂᐊᖅᑎᒃᓴᓂᒃ ᐃᓚᐅᔪᖅ ᑕᕝᕙ ᑖᔅᓱᒥᖓ  

ᐅᐱᒋᔪᒪᒋᓪᓗᒍ. 

 

ᑕᕐᕋᓕᒃ ᓇᖕᒥᓂᖅ ᐸᖅᑭᓂᕐᒥᑦ 

ᐃᓕᓐᓂᐊᖅᑎᑦᑎᖃᑦᑕᔪᔪᖅ ᑭᕙᓪᓕᕐᒥᑦ 

ᖃᐅᔨᒪᔨᑕᕐᓄᑦ ᐃᑲᔪᖅᓱᐃᓂᕐᒧᑦ ᐅᐱᒍᓱᑦᑎᐊᖅᐳᖅ 

ᓄᓇᓕᖕᒥᓂᒃ ᑕᒪᒃᑯᐊ ᓄᓇᓕᓐᓂ 

ᐱᓕᕆᖃᑕᐅᓪᓗᓂᓗ. ᑕᒪᒃᑯᐊ ᐃᓄᒋᐊᑦᑐᒃᑯᕕᓐᓂ 

ᓴᓗᒻᒪᖅᓴᐃᖃᑕᐅᓪᓗᓂ ᐃᒪᓐᓇ ᑐᕌᒐᖃᕐᒪᑦ 

ᑳᓐᓇᒋᑦᑐᒥᒃ ᓄᓇᖃᕐᓗᓂ. ᒪᑯᐊ 

ᐅᑭᐅᖅᑕᖅᑐᒦᑦᑐᓪᓗ ᖃᓪᓗᓈᓃᑦᑐᓪᓗ ᐊᔾᔨᒌᑦᑐᑦ.  

 

ᑕᐃᒫᒃ ᐸᑦᑕᖅᑐᖅᐸᕋ ᒥᔅ ᐃᑰᓪᔅ 

ᓯᓐᓇᑦᑑᒪᒋᔭᖏᓐᓂᒃ ᐱᓕᕆᔪᒪᔭᖏᓐᓂᓪᓗ. ᑕᐃᒪ 

ᓯᓐᓇᑦᑑᒪᓂᖏᓐᓂᒃ ᓄᓇᕗᑦ ᑕᐃᒪ 

ᐃᑲᔪᕋᔭᙳᐊᕋᓗᐊᖅᐸᕗᑦ ᐱᓕᕆᓇᓱᒃᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᑎᖅᑕᖃᕈᓐᓃᕋᒪ. ᑕᐃᒃᑯᐊ 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓕᒫᑦ ᑐᓵᔪᓪᓗ 

ᑕᐅᑐᒃᑐᓪᓗ ᒪᓕᒐᓕᐅᕐᕕᖁᑎᔅᓯᓐᓄᑦ 

ᑐᙵᓱᖃᑦᑕᕆᑦᑎ. 

 

ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 212 - 5(2): ᖃᖓᑕᓲᖅᑏᑦ 

ᐅᓪᓗᖅᓯᐅᑎᖏᑦ ᐱᔨᑦᑎᕋᐅᑎᖏᓪᓗ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᓂᐊᖅᑕᕋ ᑐᕌᖅᑐᖅ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᓂᕐᒧᓪᓗ. 
 

ᐅᖃᖅᑎᑦᑎᔩ, ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᓂᕐᒧᓪᓗ ᐃᖅᑲᐅᒪᔪᒃᓴᐅᒻᒪᑦ ᑕᒪᓐᓇ 

ᐃᓱᒫᓘᑕᐅᔪᖅ ᐊᒥᓱᐊᖅᑎᖅᑐᒍ ᓴᖅᑭᓯᒪᓕᕋᒃᑯ 

ᐱᓪᓗᒋᑦ ᖃᖓᑕᓲᑦ ᐃᖏᕐᕋᖃᑦᑕᕐᓂᖏᑦ ᐊᒻᒪᓗ 

ᐱᔨᑦᑎᕋᕐᓂᖏᑦ ᓄᓇᓕᓐᓄᑦ ᒥᑭᔫᑕᐅᓂᖅᓴᐅᔪᓄᑦ, 

ᐆᑦᑑᑎᒋᓗᒍ ᑲᖏᖅᑐᒑᐱᒃ ᐊᒻᒪ ᕿᑭᖅᑕᕐᔪᐊᖅ. 

ᐅᖓᓯᒌᓗᐊᙱᒃᑲᓗᐊᕐᖓᑎᒃ ᑖᒃᑯᐊ ᒫᓐᓇ ᖃᖓᑕᓲᑦ 

ᑎᑭᖃᑦᑕᕐᓂᖏᓐᓄᑦ. ᖃᖓᑕᖃᑦᑕᕐᓂᖏᑦ ᒪᓕᑦᑐᒋᑦ 

ᓄᓇᖃᖅᑐᑦ ᐅᓪᓘᓐᓄᑦ ᒪᕐᕉᓐᓄ ᐃᓛᓐᓂᓗ ᐅᖓᑖᓄᑦ 

ᑕᕝᕗᖓ ᐅᐸᒍᑎᒐᓱᐊᖃᑦᑕᕐᒪᑎᒃ ᓄᓇᓕᓐᓄᑦ 

ᓄᓇᓕᐅᖃᑎᒥᓄᑦ. 
 

ᒥᓂᔅᑕ ᐱᕙᓪᓕᐊᔪᓕᕆᔨᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᑐᑭᓯᑦᑎᐊᕐᓂᐊᕐᒪ ᒪᓕᒐᓕᐅᖅᑎᐅᖃᑎᓕᒫᓐᓅᑦ 

ᑐᓂᓯᓚᐅᕐᒪᑦ ᒪᓕᒐᓕᐅᖅᑎᖃᑎᓖᒫᓐᓄᑦ ᒐᕙᒪᒃᑯᑦ 

ᑐᒃᓰᕌᖓᓂᒃ ᑐᓴᕈᒪᓪᓗᑎᒃ ᐱᓪᓗᒋᑦ ᓴᓇᓂᖏᑦ 

ᖃᖓᑕᓲᒃᑯᑦ ᐸᕐᓇᐅᑎᖏᓐᓄᑦ. ᐃᓚᖓᓂᒃ 

ᑎᑎᕋᖅᓯᒪᓂᖓᓂ 24.0 ᑖᒃᑯᓇᓂ ᑎᑎᖅᑲᓂᑦ 

ᐅᖃᖅᓯᒪᒻᒪᑦ ᐃᓚᖓ ᒐᕙᒪᒃᑯᑦ ᑐᕌᒐᔅᓴᖓᑦ 

ᐃᒪᐃᓕᖓᔪᖅ ᑖᒻᒧᒑᕐᓗᒍ ᑕᕝᕙᓂ ᐸᕐᓇᐅᑎᖏᓐᓂᒃ 

ᐅᖃᖅᓯᒪᔪᖅ ᐅᑯᓇᓂ 4.0 ᐅᖃᖅᓯᒪᔪᖅ ᑐᕌᒐᖏᑦ 

ᖃᖓᑕᓲᓕᕆᓂᕐᒧᑦ ᓂᐅᕐᕈᖃᑦᑕᓂᕐᒧᓗ ᐸᕐᓇᐅᑏᑦ 

ᓄᓇᕘ ᒐᕙᒪᒃᑯᑯᖏᑦ ᐃᓚᖏᓐᓂᒃ ᑐᕌᒐᖏᓐᓂᑦ. 

ᑖᓐᓇ ᑕᐃᒪᓐᓇ ᓇᓗᓇᐃᖅᓯᓯᒪᒻᒪᑦ ᑎᑎᕋᖅᓯᒪᔪᓂ 

ᑐᕌᖅᑕᕗᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓂᒃ 2018, 

ᐊᑭᑭᓪᓕᕚᓪᓕᖅᑎᑦᑎᓗᑎᒃ ᖃᖓᑦᑕᐅᑎᓂᒃ 

ᓄᓇᕗᒻᒥᐅᑕᐃᑦ ᓱᒃᑲᓂᖅᓴᒃᑯᑦ ᐊᓯᒥᓄᑦ 

ᐃᖏᕐᕋᖃᑦᑕᖁᓪᓗᒋᑦ ᐊᒻᒪᓗ ᑲᓇᑕᒧᑦ. ᑖᓐᓇ 

ᑖᐃᑯᙶᕇᖅᑲᕋ. ᐊᑭᑭᓪᓕᒋᐊᖁᓪᓗᒋᑦ 

ᖃᖓᑦᑕᐅᑎᐅᔪᑦ ᑎᑭᐅᑎᖃᑦᑕᕈᓐᓇᕐᓂᐊᕐᒪᑕ 

ᓄᓇᕗᒻᒥᐅᓄᑦ ᐊᓯᖏᓐᓄᓪᓗ ᑲᓇᑕᒥ.  
 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐱᓕᕆᐊᖃᕐᒪᖔᑕ ᒐᕙᒪᒃᑯᑦ ᑖᔅᓱᒧᖓ ᓱᕋᐃᔪᒥᒃ 

ᑕᒪᒃᑯᐊ ᑎᑭᐅᑎᖃᑦᑕᖁᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ, 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑐ, ᒥᔅᑐ ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᑖᔅᓱᒧᖓ ᐊᐱᕆᒻᒪᑦ. ᑖᒃᑯᐊ ᐅᖃᓕᒫᕐᕕᒋᕋᑖᖅᑕᖓᑕ 

ᐃᓗᐊᓂ ᒧᓄ ᒫᕐᕕᒋᕋᑖᖅᑕᖓᑕ ᐃᓗᐊᓂ 

6.0−ᓚᓯᒪᔪᒥᑦ ᑖᒃᑯᐊ ᐸᕐᓇᑕᐅᓯᒪᔪᑦ ᖃᓄᖅ ᑕᕝᕗᖓ 

ᑳᓐᑐᕌᑖᕈᓐᓇᖅᓯᓛᕈᓐᓇᕐᓂᑦᑎᓐᓄᑦ ᐸᕐᓇᐅᑎᓂᒃ 

ᓴᖅᑭᔮᖅᑎᑦᑎᓯᒪᒻᒪᑦ.  
 

ᑕᒪᒃᑯᓂᖓ ᑖᓐᓇ ᐅᖃᓕᒫᕋᑖᖅᑕᖓᑕ ᐃᓗᐊᓂ 

ᑖᒃᑯᐊ ᑐᔅᓯᕋᓚᐅᕋᑦᑎᒍ ᖃᖓᑕᓲᓕᕆᔨᒃᑯᓐᓄᑦ 

ᖃᓄᕐᓕ ᐋᖅᑭᒋᐊᒃᑲᓐᓂᕈᓐᓇᕐᓂᕈᑦᑎᒍ ᑖᒃᑯᐊ 

ᑐᑭᒧᐊᕝᕕᒋᓗᑎᒍᑦ. ᑖᒃᑯᐊᓗ ᓄᓇᓕᓐᓂᑦ ᐊᒻᒪᓗ 

ᒐᕙᒪᓕᕆᔨᒃᑯᓐᓂᑦ ᐱᓕᕆᖃᑎᖃᖅᓱᑕ ᐊᒻᒪᓗ  

ᐋᓐᓂᐊᖃᓐᖏᑦᑐᓕᕆᔨᒃᑯᑦ ᑖᒃᑯᐊᖑᓪᓗᑕ ᑖᔅᓱᒥᖓ 

ᐱᕕᔾᔪᐊᕆᓪᓗᑎᒍᑦ ᐱᓇᓱᒃᑲᑦᑎᒍᑦ.  

 

ᒫᓐᓇ ᑕᐃᒪ ᑕᕝᕙᓂ ᓂᕆᐅᑉᐳᒍᑦ 

ᑐᒃᓯᕋᕐᓂᐊᓕᖅᑐᑕ ᑖᒃᑯᓂᖓ 

ᖃᖓᑕᓲᓕᕆᔨᒃᑯᓃᓐᖔᖅᓯᒪᔪᓂᑦ ᖃᓄᕐᓕ 

ᐊᑭᖃᖅᑎᒐᔭᖅᐱᓯᐅᒃ ᑖᒃᑯᐊ 

ᖃᖓᑕᒋᐊᖃᖃᑦᑕᖅᑐᐃᑦ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᖁᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᐊᑯᓚᐃᑎᒋᔪᒥᒃ 

ᐱᓕᕆᕕᖓ ᑲᑎᒪᖃᑎᖃᑦᑕᕐᒪᖔᖅ ᖃᖓᑕᓲᒧᑦ 

ᑭᒡᒐᖅᑐᖅᑐᒥᑦ ᐅᖃᐅᓯᖃᕆᐊᖅᑐᖅᑐᑎᒃ 

ᐱᐅᓯᒋᖅᑕᐅᔾᔪᑎᔅᓴᖏᓐᓂᑦ ᖃᖓᑕᓲᑉ 

ᑎᑭᖃᑦᑕᕐᓂᖏᑕ ᐊᒻᒪᓗ ᐱᓕᕆᕕᖏᑕ 

ᓄᓇᓕᖁᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᑭᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᕝᕙᓂ ᐅᓪᓗᖁᑎᖏᓐᓂᑦ 

ᐋᖅᑭᔅᓱᖅᓯᒪᔪᓂᑦ, ᐅᕙᓐᓄᓪᓕ ᐋᖅᑭᔅᓱᖅᓯᒪᔪᓂᑦ 

ᑕᐃᒪᓐᓇ ᑲᑎᒪᖃᑎᒋᔭᐅᖃᑦᑕᖅᑐᓂᒃ ᐱᓯᒪᓇᖓ 

ᐊᒻᒪᓗ ᒫᓐᓇᐅᔪᖅ ᑐᔅᓯᕋᖅᐸᓪᓕᐊᓂᐊᓕᖃᑦᑕ 

ᑖᒃᑯᓂᖓ ᖃᖓᑕᓲᖅᑎᓕᕆᔨᒃᑯᓐᓂᓕᒫᖅ 

ᑐᔅᓯᖃᖅᓯᒪᒐᑦᑕ ᑖᒃᑯᓄᖓᓗ 

ᐃᖅᑲᓇᐃᔭᖅᑎᑦᑎᓐᓄᑦ ᑕᒪᒃᑯᓂᖓ 

ᑳᓐᑐᕌᓕᕆᔭᑦᓴᓂᑦ ᑖᒃᑯᓂᖓ ᑎᓕᓯᓯᒪᒐᑦᑕ ᑖᒃᑯᐊ 

ᐱᓕᕆᖁᓪᓗᑎᒍᑦ. ᑖᓐᓇ ᒥᓂᔅᑕᐅᖃᑎᒻᒪ 

ᐱᓕᕆᕝᕕᖓ ᐱᓕᕆᔪᕐᔪᐊᒻᒪᕆᐊᓘᒻᒪᑦ ᖁᔭᒋᕙᕋ 

ᑖᔅᓱᒥᖓ ᐱᓕᕆᐊᖃᖅᑎᓪᓗᒍ ᐅᔾᔨᕈᓱᒻᒪᑕ 

 

ᑖᒃᑯᐊ ᑳᓐᑐᕌᑖᕋᓱᓕᕋᐃᒐᑦᑕ ᑕᒪᒃᑯᐊ 

ᐅᑎᖅᑕᕐᕕᒋᔭᕆᐊᖃᖃᑦᑕᕐᓂᐊᕋᑦᑎᒍ ᐊᒻᒪᓗ 

ᐊᔾᔨᒌᓂᑦ ᐱᓕᕆᑦᑎᐊᕐᓂᐊᕐᒪᑕ, 

ᓇᑦᓯᐅᔾᔨᔭᕆᐊᖃᖃᑦᑕᕐᓂᐊᕐᒪᑕᓗ ᑕᒪᒃᑯᓂᖓ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

proposals−ᖑᓂᕋᖅᑕᐅᔪᓂᒃ. ᐃᓄᑦᑎᑐᑦ  

ᑕᑕᑎᖅᓯᒪᔪᓂᖅᑲᐃ ᓇᔅᓯᐅᔾᔨᔭᕆᐊᖃᕐᓂᐊᕐᒪᑕ. 

ᑖᒃᑯᐊ ᓇᔅᓯᐅᔾᔨᓚᐅᕐᓗᑎᒃ 

ᕿᒥᕐᕈᐊᑦᑎᐊᕆᐊᖃᕐᓂᐊᕐᒥᒻᒪᑕ, ᑖᒃᑯᐊ 

ᑳᓐᑐᕌᓕᕆᔨᖁᑎᕗᑦ.  

 

ᑕᕝᕘᓇ, ᑕᐃᑰᓇᑦᑕᐅᖅ ᐊᑯᓂᑲᓪᓛᕐᔪᒃ 

ᑳᓐᑐᕌᑖᕐᓂᐊᕋᑦᑕ, ᑕᐃᑰᓇ 

ᕿᒥᕐᕈᐊᕐᕕᖃᕐᓂᐊᕐᒥᒻᒪᑦ ᑖᒃᑯᓂᖓ ᖃᖓᑕᓲᖅᑏᑦ 

ᓂᕈᐊᖅᑕᐅᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. 

ᑭᖑᓪᓕᖅᐹᒥᑦ ᐃᓚᒋᐊᕈᑦ, ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒐᕙᒪᒃᑯᑦ 

ᑐᔅᓯᕋᐅᑎᒋᓚᐅᖅᑕᖏᑦ ᑐᓴᕋᓱᐊᕈᒪᑎᓪᓗᒋᑦ 

ᓴᓇᔭᐅᔾᔪᑎᔅᓴᖏᓐᓂᒃ ᓄᑖᑦ ᖃᖓᑕᓲᒃᑰᖅᑐᓄᑦ 

ᐸᕐᓇᐅᑎᔅᓴᐅᔪᖅ ᒪᑐᓚᐅᖅᑎᓪᓗᒍ ᐋᒌᓯ 31, 

2018, ᐅᓪᓗᒥᒧᑦ ᑎᑭᑦᑐᒍ ᖃᑦᑎᓂᒃ 

ᑭᐅᔭᐅᓯᒪᓕᖅᑲᑦ ᒐᕙᒪᒃᑯᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᒫᓐᓇᐅᑲᐅᑎᒋ ᐱᓯᒪᓇᒍ 

ᑖᒃᑯᐊ ᖃᑦᓯᓂᒃ ᑭᐅᔭᐅᓚᐅᕋᑦᑕᑭᐊᖅ ᑖᓐᓇ ᓱᓕ 

ᐱᓚᐅᕐᓇᒍ, ᑕᐅᒪ ᒫᓐᓇ ᑭᖑᕙᕆᐊᖅᑎᓚᐅᕋᑦᑎᒍᑦ 

ᓴᑉᑕᒻᐸᐅᑉ ᕿᑎᐸᓗᐊᓄᖔᖅ 

ᒪᑐᕕᒃᓴᖅᑖᖅᑎᓚᐅᕋᑦᑎᒍᑦ, ᐱᔪᒪᔭᕗᓪᓗ ᐊᒻᒪᓗ 

ᖃᖓᑕᓲᖅᑎᒃᑯᓐᓃᙶᖅᑐᓂᒡᓗ 

ᑐᓴᒃᑲᓐᓂᓐᓂᐊᕐᓂᑦᑎᓐᓂᒃ.ᑖᓐᓇ ᐱᓕᕆᐊᕆᔭᐅᒻᒪᑦ 

ᑖᓐᓇ ᐅᓂᒃᑳᕝᕕᐅᓐᓂᕈᒪ ᒪᓕᒐᓕᐅᖅᑎᒧᑦ 

ᑐᓴᐅᒪᑎᒍᓐᓇᑦᑎᐊᖅᓱᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᙳᖅ. 

ᕿᒫᕕᒃᓴᖃᕆᐊᖃᕐᓂᖅ (ᕿᙳᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐊᐱᖅᑯᑎᒐ 

ᑐᕌᖅᑎᑦᑐᒪᔭᕋ ᒥᓂᔅᑕᖓᓐᓄᑦ ᐃᓄᓕᕆᔨᒃᑯᑦ.  

 

ᐅᖃᖅᑏ, ᐅᖃᓪᓚᒃᑎᓪᓗᖓ ᐅᐊᑦᑎᐊᖅ 

ᐅᖃᖅᑲᐅᒐᒪ ᑭᙴᒪᒃᖠᓪᓚᕆᒃᑲᑦᑕ ᕿᒫᕝᕕᒃᓴᖓᓂᒃ 

ᐊᖑᑏᑦ ᐊᓂᑕᐅᖃᑦᑕᖅᑎᓪᓗᒋᑦ ᐊᖏᕐᕋᖏᓐᓂ 

ᓇᔪᒐᖃᕈᓐᓇᓐᓂᐊᕐᒪᑕ ᐅᖅᑰᔪᒥᒃ ᐅᓐᓄᐊᒃᑯᑦ, 

ᐅᓐᓄᐊᕐᒧᑦ ᐅᕝᕙᓘᓐᓃᑦ ᐅᓪᓗᓐᓄᑦ 

ᐅᓄᑲᓪᓚᒃᑐᓄᑦ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᑦᑐᓂᒃ 

ᐸᕐᓇᐅᑎᖃᕐᒪᖔᑦ ᐱᓕᕆᕕᖓ ᐊᖑᑏᑦ 

ᕿᒫᕕᒃᑖᖁᓪᓗᒋᑦ, ᓄᓇᕗᑦ ᐃᓘᓐᓇᖏᓐᓂ ᓄᓇᕗᑦ 

ᓄᓇᖁᑎᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪ ᖁᔭᓐᓇᒦᒃ ᑕᑦᓱᒥᖓ 

ᐊᐱᕆᒐᕕᑦ, ᓇᓗᓇᙱ ᐊᒃᑐᖅᑕᐅᕙᒃᑐᒍᑦ. 

ᐅᖃᕈᓐᓇᖅᑐᖓ ᒫᓐᓇ ᐃᖃᓗᓐᓂ 

ᐊᒥᓲᓂᖅᐹᖑᖃᑦᑕᖅᓯᒪᒻᒪᑕ ᐊᖑᑏᑦ ᒫᓂᖅᑭᔪᐃᑦ 

ᐊᓚᒃᑲᑕᐃᓐᓇᕋᓱᐊᓕᑕᐃᓐᓇᖅᑯᑦ ᐃᖃᓗᓐᓂ. 

ᑕᐃᓐᓇ ᓇᓗᓇᙱ ᐊᑑᑕᐅᒍᓐᓇᖅᑐᖅ ᖃᓄᖅ 

ᑲᑐᔾᔨᖃᑎᕇᓐᓂᒻᒪᖔᑦ ᐃᓄᓕᕆᔨᒃᑯᑦ, 

ᒐᕙᒪᑐᖃᒃᑯᑦ. 

 

ᐊᒻᒪ ᑲᑎᒪᓚᐅᖅᑎᓪᓗᑕ ᑲᖏᖅᓯᓂᒻᒥ, 

ᖃᐅᔨᓴᕆᐊᓚᖓᓚᐅᒻᒥᔪᐃᑦ ᓇᖕᒥᓂᖅ ᓄᓇᖏᓐᓂ 

ᑭᓱᑦ ᐊᑐᖅᑕᐅᙱᓗᐊᖅᐸᑦ. ᖃᓄᖅ 

ᐊᑐᕆᐊᕈᓐᓇᖅᑲᕗᓐ, ᐃᖃᓗᒃᑑᑦᑎᐊᕐᒥ ᐊᑐᖅᓯᒪᔪ 

ᑕᒪᓐᓇ ᑲᔪᓯᒋᐊᕈᑎᑦᓴᐅᒍᓐᓇᕐᖓᑕ 

ᑲᑐᔾᔨᖃᑎᒋᓗᒋᑦ ᓇᖕᒥᓂᖅ ᓄᓇᖏᓐᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᙳᖅ. 

 



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑭᐅᕐᓚᒃᑕᕋᓗᐊᖓ ᑖᒻᓇ ᑐᒡᓕᐊ 

ᐊᐱᖅᑯᑎᒋᓂᐊᖅᑕᕋ  

ᑐᑭᕼᐃᓐᓇᖅᕼᐃᑦᓯᐊᕈᒪᑉᓗᒍ 

ᐊᐱᖅᑯᑎᒋᖅᕼᐊᓐᓂᐊᐸᕋ.  

 

(ᑐᓵᔨᒃᑰᓕᖅᑐᖅ) ᐅᖃᖅᑏ, 

ᑎᑭᑉᐸᓪᓕᐊᔪᖃᐃᓐᓇᐅᔭᕐᒪᑦ ᐊᐅᓚᖅᐸᓪᓕᐊᔪᓪᓗ 

ᓄᓇᕗᑦ ᓄᓇᓕᖁᑎᖏᓐᓃᙵᖅᑐᑦ. ᐃᓚᖏᑦ 

ᓄᒃᑎᖃᑦᑕᖅᑐᑦ ᐱᔾᔪᑎᒋᓪᓗᒍ ᐃᓅᓯᖏᓐᓄᑦ 

ᐃᓱᒫᓗᓇᒻᒪᑕ ᐅᕝᕙᓘᓐᓃᑦ ᐃᓚᒌᑦᑎᐊᕈᓐᓂᕌᖓᑕ 

ᑐᑭᓯᖃᑦᑕᐅᑎᔪᓐᓃᖅᑎᓪᓗᒍ, 

ᐋᖅᑭᒃᓯᓯᒪᔭᕆᐊᖃᕐᒪᑕ ᑕᒪᒃᑯᐊ 

ᕿᒫᕕᖕᒧᐊᕈᓇᖁᓪᓗᒋᑦ ᐊᖑᑏᑦ.  

 

ᒥᓂᔅᑕ ᑐᓂᓯᔪᓐᓇᖅᐹ ᑐᓴᒐᒃᓴᓂᒃ ᖃᓄᐃᑦᑐᓂᒃ 

ᐱᓕᕆᕕᖓ ᖃᓄᐃᓕᐅᓕᕐᒪᖔᑕ ᑕᒪᒃᑯᐊ 

ᐊᖏᕐᕋᖃᙱᑦᑐᑦ ᓄᓇᕗᑦ ᓄᓇᓕᖁᑎᓕᒫᖏᓐᓂ 

ᓇᔪᒐᖃᖅᑯᓪᓗᒋᑦ ᐅᐸᒐᒃᓴᖃᓕᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᖁᔭᓐᓇᒦᓪᓗ ᑖᓐᓇ 

ᐊᐱᕆᒃᑲᓐᓂᕋᕕᑦ. ᐅᖃᖅᑲᐅᕗᖓ ᒫᓐᓇ ᓲᖃᐃ 

ᐊᔪᖅᓴᖃᑦᑕᕋᑦᑕ ᐃᓘᓐᓇᑎᒃ ᓄᓇᓕᒫᑦ 

ᖃᕈᒪᒐᓗᐊᖅᑎᓪᓗᑎᒃ ᑮᓇᐅᔭᖅ ᓲᖃᐃ 

ᑐᓗᖅᑕᕈᑕᐅᖃᑦᑕᕐᖓᑦ, ᑭᓇᒃᑯᑦ 

ᐊᒃᓱᕈᕐᓂᖅᐹᖑᕙᓐ, ᑕᐃᒫᖑᒻᒪᑦ ᑭᓯᐊᓂ 

ᐊᑕᐅᑦᓯᒃᑯᑦ ᐊᓚᒃᑲᐃᒍᓐᓇᑦᑎᓐᓇᑕ. 

ᐋᔩᖃᑎᖃᖃᑦᑕᖅᓯᒪᓕᖅᑐᖓ ᐊᔾᔨᒌᖏᑦᑐᓂᒃ 

ᖃᓄᖅ ᑲᔪᓯᒋᐊᕈᓐᓇᒻᒪᖔᑦᑕ, ᑭᐅᒍᓐᓇᖏᑦᑐᖓ 

ᒫᓐᓇ ᓇᓪᓕᐊ ᐊᓚᒃᑲᕝᕕᐅᖅᑳᓛᕐᒪᖔᑦ, ᑭᓯᐊᓂ 

ᖃᓄᖅᑑᖃᑎᒌᒐᓱᐊᖃᑦᑕᖅᑐᖓ ᒫᓐᓇ 

ᑲᔪᓯᒐᓱᐊᖅᑎᓪᓗᑕ ᑕᐃᓐᓇ ᐃᖃᓗᓐᓂ 

ᐊᑐᖅᑕᒥᓂᖅ ᕿᒥᕐᕈᐊᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑭᐅᔭᐅᑦᑎᐊᕈᒪᑉᓗᖓ ᕼᐃᕗᓪᓖᑦᑐᒥᒃ 

ᐊᐱᖅᑯᑎᖃᑦᓯᐊᓐᓂᐊᖅᑯᖓ.  

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᒐᕙᒪᐅᓪᓗᑕ 

ᐃᓄᖁᑎᕗᑦ ᓯᓚᒥ 

ᓂᒡᓚᓱᒃᑐᒦᑎᑦᑕᕆᐊᖃᙱᓐᓇᑦᑎᒍᑦ ᐃᓘᓐᓇᖏᑦ  

ᕿᒫᕕᖃᑦᑎᐊᖅᑐᐃᓐᓇᐅᔪᓐᓇᕆᐊᖃᕋᓗᐊᕐᒪᑕ.  

 

ᒥᓂᔅᑕ ᐊᖏᕈᓐᓇᖅᐹ ᖃᐅᔨᓴᐃᔪᓐᓇᕐᒪᖔᖅ ᖃᔅᓯᑦ 

ᐊᖏᕐᕋᖃᙱᑦᑑᖕᒪᖔᑕ ᓄᓇᕗᑦ 

ᓄᓇᓕᖁᑎᓕᒫᖏᓐᓂ ᓴᖅᑭᓛᕐᒪᒋᑦ ᖃᐅᔨᔭᖏᑦ 

ᒪᓕᒐᓕᐅᕐᕕᖕᒥ ᑕᕝᕙᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ 

ᓯᐅᑎᐊᐱᐅᑦᑕᐅᑐᐃᓐᓇᕋᔅᓯ.  

 

(ᑐᓵᔨᑎᒍᑦ) ᒪᕐᕉᖕᓂᒃ ᖃᐅᔨᓴᐃᓚᐅᖅᑐᒍᑦ 

ᐊᖏᕐᕋᖃᙱᑦᑐᓕᕆᓂᕐᒧᑦ ᐊᐃᕕᒃᑯᑦ ᐊᒻᒪᓗ 

ᐅᓂᒃᑳᕐᓂᐊᖅᑐᖓ ᐅᓂᒃᑳᓛᖅᑐᒍᑦ ᖃᔅᓯᑦ 

ᐊᖏᕐᕋᖃᙱᑦᑑᖕᒪᖔᑕ. ᓄᓇᖕᓕᓂ 

ᒐᕙᒪᑐᖃᒃᑯᓐᓃᙶᖅᑐᑦ ᑮᓇᐅᔭᐃᑦ 

ᖃᐅᔨᓴᕈᑎᐅᓚᐅᖅᑐᑦ ᐊᒻᒪ ᓄᓇᕗᑦ 

ᒐᕙᒪᒃᑯᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 

ᐃᒡᓗᓕᒑᕐᔪᒻᒥ (ᑕᐅᑐᓐᖏ) 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕐᓂᐊᖅᐸᕋ ᑖᓐᓇ ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ ᐃᖏᕐᕋᔪᓕᕆᔨᓄᑦ.  

 



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑭᒡᒐᖅᑐᖅᑕᕋ ᐃᒡᓗᓕᒑᕐᔪᒃ ᐳᐃᒍᖅᑕᐅᓯᒪᔪᖅ 

ᓄᓇᕗᑦ ᒐᕙᒪᒃᑯᓐᓄᑦ ᓇᓗᓇᙱᑦᑎᐊᖅᑐᖅ. 

ᑕᐃᒪᓐᓇᑦᑎᐊᖅ ᐊᒡᓛᑦ ᐊᑐᖅᑕᐅᔪᒥᒃ ᐃᒡᓗᕐᔪᐊᒥᒃ 

100−ᓂᒃ ᐅᑭᐅᖃᖅᑐᒥᒃ, ᐅᑉᓗᒥ ᓱᓕ ᐊᑐᖅᑕᐅᔪᖅ 

ᑕᐃᑲᓃᑦᑐᖃᖅᑐᖅ. ᐊᒻᒪᑦᑕᐅᖅ ᒪᑯᐊ  

ᐃᑦᑕᕐᓂᑕᙳᖅᐸᓪᓕᐊᔪᑦ ᕼᐋᒻᓚᒃᑯᑦ. ᑎᑎᕋᕐᕕᖓᑦ 

ᖃᑉᑎᕈᑎᖃᙱᑦᑐᖅ ᖃᑯᒍᑐᐃᓐᓇᖅ 

ᐃᑭᒍᓐᓇᖅᑐᖅ. ᐃᓐᓇᐃᑦ ᐃᓕᓐᓂᐊᕐᕕᖓᑦ 

ᐸᒻᒥᐅᖅᑐᒻᒪᕆᐊᓗᒃ. ᐸᐃᕆᕝᕕᒃ 

ᐃᑦᑕᕐᓂᑕᐅᓗᐊᕐᓂᑯᐊᓄᑦ ᐃᒃᑮᕐᓇᕆᐊᑐᐊᕌᖓᑦ 

ᓯᓚ ᐊᒻᒪᓗ ᐅᑉᓗᖅ ᐅᑦᑯᐊᖃᑦᑕᖅᑐᖅ. 

 

ᑖᑉᑯᐊ ᑕᒪᕐᒥᒃ ᐃᒡᓗᓕᒑᕐᔪᒃ ᓄᓇᕗᑖᕋᑉᑕ ᓄᑖᕐᒥᒃ 

ᐱᑖᖅᓯᒪᙱᑦᑐᖅ. ᐃᓱᒪᒋᔭᐅᓯᒪᙱᑦᑐᖅ. ᑭᓯᐊᓂ 

ᐱᒻᒪᕆᐅᓂᖅᐹᖅ. ᑎᖕᒥᓲᒃᑯᑦ ᑎᑭᑕᐅᑦᑕᕐᒪᑦ. 

ᑭᕙᓪᓕᓗᒃᑖᕐᒥ ᑎᑭᕌᕐᔪᐊᕐᓗ ᐃᒡᓗᓕᒑᕐᔪᒡᓗ 

ᑎᑭᑕᐅᒐᔪᙱᓐᓂᖅᐹᑦ ᑎᖕᒥᓲᒃᑯᑦ.  

 

ᐊᐱᖅᑯᑎᒐ ᐃᒡᓗᓕᒑᕐᔪᒃ ᑕᐃᒃᑯᐊ ᒥᑦᑕᕐᕕᖕᒥ 

ᐅᑕᖅᑭᕝᕕᖓ ᐃᑦᑕᕐᓂᑕᐅᓗᐊᕐᒪᑦ ᕿᔪᖁᑎᕗᑦ 

ᓯᓚᒦᑦᑕᕆᐊᖃᕐᒪᑕ. ᑕᐃᒪᓕ ᒥᓂᔅᑕ 

ᓇᓗᓇᐃᕈᓐᓇᖅᐹ ᖃᖓ ᖃᑯᒍ 

ᖃᐅᔨᒋᐊᖅᑕᐅᓂᐊᕐᒪᖔᑦ ᑖᓐᓇ ᐅᑕᖅᑭᕝᕕᒃ 

ᒥᑦᑕᕐᕕᖕᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᐊᐱᕆᖕᒪᑦ.  

 

ᑖᓐᓇ ᒥᑦᑕᕐᕕᐅᓂᐊᖅᑐᖅ ᑕᐃᑯᖓ ᑖᒃᑯᐊ 

ᑕᓪᓕᒪᐃᑦ ᓄᓇᓖᑦ ᑐᔅᓯᕋᓚᐅᕋᑦᑕ ᑕᓪᓕᒪᓂᑦ 

ᓄᑖᕈᕆᐊᖁᔨᓪᓗᑕ ᒐᕙᒪᑐᖃᒃᑯᑎᒍᑦ. ᑕᐃᑰᓇ 75 

ᐳᓴᒥᒃ ᐊᑭᓖᓗᑎᑦ ᓄᓇᕗᑦ ᒐᕙᒪᒃᑯᖏᑦ 25 ᐳᓴᓐ  

ᐊᑭᓖᓗᑎᒃ. 

 

ᑖᓐᓇ ᓄᓇᓕᖁᑏᑦ, ᑖᓐᓇ ᐱᖃᑕᐅᖕᒪᑦ. ᐊᒻᒪᓗ 

ᖁᕕᐊᓱᑦᑎᐊᖅᐳᖓ ᑕᕝᕙᓂ ᐃᓪᓗᕐᔪᐊᒥ 

ᕿᒥᕐᕈᐊᕐᓂᐊᕋᑦᑎᒍᑦ ᐱᖁᔭᒃᓴᖅ 9. ᑕᐃᑲᓂ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᓐᓄᑦ. ᕿᒥᕐᕈᐊᖅᑕᐅᓕᕈᑦᑕ 

ᑕᐃᑲᓂ ᓴᖅᑮᔮᕐᓂᐊᖅᑐᖅ, ᓴᖅᑭᔮᖅᑐᐃᓛᒃ 

ᑖᔅᓱᒧᖓ ᓄᓇᓕᒻᒧᑦ ᐸᕐᓇᑦᑕᐅᓂᖓ ᐱᒋᐊᓕᕐᓗᓂ 

ᑕᕝᕙᓂ ᐊᕐᕌᒎᔪᒥ ᐊᖏᖅᑕᐅᔪᓐᓇᖅᐸᑦ ᑕᕝᕙᓂ 

ᐃᒡᓗᕐᔪᐊᒥ ᑕᕝᕙᓂ ᐊᕐᕌᒎᔪᒥᒃ ᑖᒃᑯᐊ ᑮᓇᐅᔭᐃᑦ 

ᐊᕐᕌᒍᖁᑎᖏᓐᓂᑦ 2018-19 ᐱᒋᐊᖅᑕᐅᓂᐊᖅᑐᖅ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐃᒡᓗᓕᒑᕐᔪᖕᒥᐅᑕᓄᑦ ᑐᓴᖅᑕᐅᖏᓐᓇᓲᖅ. 

ᐱᒋᐊᖅᑕᐅᓂᐊᖅᑐᕉᖅ. ᑕᐃᔅᓱᒪᓂ ᐅᑭᐅᖑᔪᓂ 

ᓂᕆᐅᖃᑦᑕᖅᓯᒪᔪᑦ ᐅᑕᖅᑭᕐᕕᒃᑖᕐᓂᐊᕐᒪᑦ 

ᒥᑦᑕᕐᕕᖓᑦ. ᑭᓯᐊᓂᓕ ᐅᑉᓗᒥ ᒥᓂᒡᑕ 

ᓇᓗᓇᐃᕈᓐᓇᖅᐹ ᓱᓇᓪᓚᑦᑖᕐᒥᒃ ᓄᓇ 

ᕿᒥᕐᕈᐊᖅᑕᐅᓯᒪᕚ ᑎᑎᕋᐅᔭᖅᑕᐅᓯᒪᕚ 

ᐃᒡᓗᓕᒑᕐᔪᒃ ᐃᓂᓪᓚᒃᓴᕐᕕᐅᓂᐊᕐᓂᕆᔭᖓᓂᒃ? 

ᑖᓐᓇ ᑐᑭᓯᔪᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᑖᓐᓇ ᑕᕝᕙᓂ ᐊᖏᕈᓐᓇᕈᑦᑎᒍᑦ ᑖᒃᑯᐊ ᐊᑭᑐᔫᑏᑦ, 

ᑮᓇᐅᔭᒥᒃ ᓴᓂᕐᕙᖅᑕᐅᓂᐊᓕᖅᑐᑦ. ᑖᒃᑯᓄᖓ 

ᐸᕐᓇᐅᑎᔅᓴᖏᓐᓄᑦ ᖃᓄᖅ 

ᑎᑎᕋᐅᔭᖅᓯᒪᓂᖏᓐᓄᑦ ᓄᓇᖓᓗ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᐊᖅᑕᐅᓗᓂ ᑕᕝᕙᓂ 2018-19 ᐊᕐᕌᒎᑉ 

ᐃᓗᐊᓂ ᑕᒪᒃᑯᐊ ᐸᕐᓇᒃᑕᐅᓂᐊᖅᑐᑦ 

ᐱᓕᕆᐊᕆᔭᐅᓕᕐᓗᑎᑦ. ᐄ, ᐅᖃᖅᑏ, ᑖᓐᓇ ᐊᑯᓂ 

ᐅᖃᐅᓯᐅᓯᒪᔪᖅ ᐊᒻᒪᓗ ᐊᒥᓱᐃᑦ ᓄᓇᓕᓐᓄᑦ 

ᑐᕌᖓᔪᐃᑦ ᐅᖃᐅᓯᐅᓯᒪᓪᓗᑎᑦ.  

 

ᖁᕕᐊᓱᑦᑎᐊᖅᓱᖓ ᐅᖃᓚᐅᕋᒪᐃᓛᒃ ᑖᒃᑯᐊ 

ᑕᓪᓕᒪᐃᑦ ᓄᓇᓖᑦ ᐱᒋᐊᖅᑕᐅᓂᐊᓕᕐᒪᑕ ᑕᒫᓂ 

ᐊᕐᕌᒎᔪᒥ ᑖᒃᑯᐊ ᑮᓇᐅᔭᐃᑦ ᐃᒡᓗᕐᔪᐊᑦ ᐃᓗᐊᓂ 

ᕿᒥᕐᕈᐊᖅᑕᐅᓪᓗᐊᖅᑐᑦ ᕿᒥᕐᕈᐊᖅᑕᐅᑎᓪᓗᒋᑦ 

ᓄᓇᓖᓐᓂᒃ ᒪᕐᕉᓐᓂᒃ ᐱᒋᐊᑲᐅᑎᒋᒍᒪᓯᒪᒐᑦᑕ. 

ᐃᒡᓗᓕᒑᕐᔪᒃ ᓯᕗᓪᓕᖅᐹᖑᖃᑕᐅᓪᓗᓂ. ᑖᒃᑯᐊ 

ᑕᓪᓕᒪᐃᑦ ᓄᓇᓖᑦ ᐅᖃᐅᓯᕆᓯᒪᔭᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᓇᑦᓯᖅ. 

 

ᐊᐱᖅᑯᑦ 215 - 5(2): ᐃᑲᔫᑎᑦ 

ᐃᓕᓐᓂᐊᖅᑎᓄᑦ ᖁᑦᓯᓂᖅᓴᓄᑦ 

ᐃᓕᓐᓂᐊᕆᐊᕐᓂᐊᖅᑐᓄᑦ (ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐊᐱᖅᑯᑎᒋᓂᐊᖅᑕᕋ ᑖᒃᑯᓄᖓ ᒥᓂᔅᑕᖓᓐᓄᑦ 

ᐊᕙᑎᓕᕆᔨᒃᑯᑦ ᑭᓯᐊᓂᓕ ᑐᕌᖅᑎᓐᓂᐊᓕᕋᒃᑯ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕ ᑲᒪᔪᖅ ᓄᓇᕗᒻᒥ 

ᓯᓚᑦᑐᓴᕐᕕᒻᒥ ᑭᓯᐊᓂ ᐃᓕᓴᖅᓯᔪᒪᓪᓗᖓ 

ᐸᓂᑯᓗᒐ ᑐᓄᓐᓃᖅᑐᖅ. (ᑐᓵᔨᑎᒎᕈᓐᓃᖅᑐᖅ) 

ᐅᖃᖅᑏ, ᑐᙵᓱᖁᓪᓗᒍ. 

 

>>ᐸᑦᑕᑐᖅᑐᑦ 

 

ᐊᖓᔪᒃᓯᖅᐹᖁᑎᑯᓗᕗᑦ ᑖᓐᓇ. (ᑐᓵᔨᑎᒍᑦ) 

ᐅᖃᖅᑏ, ᐃᓚᖓ ᓂᕈᐊᖅᑎᒋᓯᒪᔭᕋ 

ᐃᓕᓐᓂᐊᓚᐅᖅᑐᖅ ᓄᓇᕗᒻᒥ ᓯᓚᑦᑐᓴᕐᕕᖕᒥ 

ᓄᖅᑲᖅᑎᑕᐅᑲᓪᓚᓚᐅᖅᓯᒪᖕᒪᑦ ᐃᓕᓐᓂᐊᖅᑕᖓ 

ᐃᓕᓐᓂᐊᖅᑎᑭᒃᓴᓗᐊᒧᑦ.  

ᐊᐱᕆᔭᐅᓚᐅᖅᑐᖅ ᐊᓯᖏᓐᓂᒃ 

ᐃᓕᓐᓂᐊᖁᔭᐅᓕᖅᖢᓂ ᑭᓯᐊᓂ 

ᐊᖑᒻᒪᑎᔭᕆᐊᖃᕐᒪᑦ ᑕᒪᒃᑯᓂᖓ 

ᐃᓕᓐᓂᐊᕆᐊᖃᖅᑕᖓᓂᒃ. ᐱᒋᐊᓕᓵᖅᑎᓪᓗᒍ 

ᓄᑖᒥᒃ ᐃᓕᓐᓂᐊᕈᒪᔭᖓ ᐋᒃᑳᖅᑕᐅᓪᓗᓂ 

ᐊᐃᑦᑖᕈᓱᓚᐅᖅᑐᖅ. 

 

(ᑐᓵᔨᑎᒎᕈᓐᓃᖅᑐᖅ) 

ᐃᓕᓐᓂᐊᕐᓂᐊᓚᐅᕋᓗᐊᖅᖢᓂ 

ᓴᖑᑕᐅᑲᓪᓚᓚᐅᕐᒪᑦ ᐅᕗᖓᖔᖅ 

ᐃᓕᓐᓂᐊᕐᓂᐊᓕᖅᑐᑏᓚᔭᐅᓪᓗᓂ. 

ᓄᖅᑲᕆᐊᖃᓕᓚᐅᕐᒪᑦ. ᑕᒪᓐᓇ ᐱᐅᙱᑦᑐᐊᓗᒃ 

ᐃᓕᓐᓂᐊᖅᑐᖁᑎᑦᑎᓐᓂ ᑕᐃᒫᒃ 

ᑕᐃᒪᐃᓕᐅᖃᑦᑕᕐᓂᐊᕈᑦᑕ, ᐅᖃᖅᑏ. 

 

(ᑐᓵᔨᑎᒍᑦ) ᒪᓕᒐᓕᐅᖅᑎ, ᐊᐃᓐᓈ, ᓯᓚᑦᑐᖅᓴᕐᕕᒃ 

ᑕᐃᒃᑯᐊ ᐊᑎᓕᐅᖅᑕᐅᖃᓯᐅᔾᔭᐅᓚᐅᙱᖕᒪᑦ. 

ᑕᐃᒃᑯᐊ ᓯᓚᑦᑐᒃᓴᕐᕕᖕᒥ ᐃᓕᓐᓂᐊᖁᔭᐅᔫᒐᓗᐊᖅ 

ᒫᓐᓇ ᓲᕐᓗ ᓱᒋᐊᖅᑕᐅᔪᑎᑐᑦ 

ᐅᑎᖅᑎᑕᐅᔪᓐᓇᐃᓪᓕᔪᖅ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒧᑦ ᐊᕐᕌᒍᓂᑦ ᐱᖓᓱᓄᑦ 

ᑮᓇᐅᔭᖅᑖᖅᑎᑕᐅᔪᓐᓇᐃᓕᓪᓗᓂ ᐃᓕᓐᓂᐊᖅᑏᑦ 

ᐃᑲᔫᓯᐊᒃᓴᓕᕆᔨᒃᑯᖏᓐᓂᑦ ᑮᓇᐅᔭᓂᒃ.  

  

(ᑐᓵᔨᑎᒎᕈᓐᓃᖅᑐᖅ) ᓯᓚᑦᑐᖅᓴᕐᕕᖓᓄᑦ 

ᐆᒃᑐᖅᑕᖅᐳᑦ ᓯᓚᑦᑐᖅᓴᕐᕕᖕᒧᑦ ᐊᖏᖅᑕᐅᒑᖓᑕ 

ᑖᒃᑯᓄᖓ ᐃᓅᓯᓕᕆᔨᒃᑯᓐᓄᑦ ᑐᒃᓯᕋᓕᖅᐸᖕᒪᑕ. 

ᐊᑕᐅᓯᕐᒦᒐᔭᖅᐸᑕ ᐃᒻᒪᖄ 

ᐅᐃᖕᒪᒃᑐᖃᓗᐊᖃᑦᑕᕋᔭᙱᑦᑑᒐᓗᐊᖅ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᒥᓂᔅᑕᑉ ᐊᒡᓚᒡᕕᖓ ᑐᓴᖅᑎᒃᖢᒍ 

ᐋᒡᒋᐅᓯᐅᑎᓪᓗᒍ ᐅᖃᓚᐅᖅᑐᖅ ᑕᒪᓐᓇ 

ᑭᐅᔭᐅᓂᐊᕐᒪᒡᒎᖅ. ᒥᓂᔅᑕ ᐅᖃᐅᔾᔨᔪᓐᓇᖅᐹ 

ᖃᓄᐃᓕᐅᓚᐅᖅᓯᒪᖕᒪᖔᑕ ᑕᒪᒃᑯᐊ 

ᐃᓕᓐᓂᐊᖅᑎᐅᔪᖅ ᑖᓐᓇ ᑕᐃᒫᒃ 

ᐊᑭᓖᑎᑕᐅᓂᐊᙱᒻᒪᑦ ᐊᐅᓚᓚᐅᙱᑕᖓᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᖕᒥ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᐊᐱᖅᓱᕐᒪᑦ 

ᑕᒪᑦᓱᒪᙵᑦ. ᓯᕗᓪᓕᕐᒥᖃᐃ ᑕᒪᒃᑯᐊ 

ᓯᓚᑦᑐᓴᕐᕕᒻᒧᑦ ᓄᓇᕗᑉ ᐃᓗᐊᓂ ᐅᕝᕙᓘᓐᓃᑦ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᓚᑖᓂ ᑮᓇᐅᔭᑎᒍᑦ ᐃᑲᔪᖅᓱᖅᑕᐅᕙᒻᒪᑕ, ᐄ, 

ᓯᓚᑦᑐᓴᕐᕕᐅᑉ ᓯᓚᑖᒎᖓᓪᓗᓂ ᐃᓄᓕᕆᔨᒃᑯᑎᒍᑦ 

ᑕᐃᒃᑯᐊ ᑮᓇᐅᔭᐃᑦ ᐱᓕᕆᐊᕆᔭᐅᕙᒻᒪᑕ ᑖᓐᓇ 

ᖃᓄᖅᑑᕋᓱᐊᖅᓯᒪᔭᕗᑦ ᐅᓪᓗᒥᒧᑦ ᐊᒻᒪᓗ 

ᓂᕆᐅᒃᑲᓗᐊᖅᑐᖓ ᐃᒻᒪᖄ ᐋᖅᑭᒋᐊᖅᓯᒪᔪᒥᒃ 

ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖅᑐᐃᑦ ᓯᓚᑦᑐᓴᕐᕕᒻᒧᑦ 

ᐃᑲᔪᑦᓯᐊᖃᑦᑕᕈᒪᒐᓗᐊᕋᑦᑎᒍᑦ. ᐊᒻᒪᓗ 

ᐊᔾᔨᒌᙱᑦᑐᓂᑦ ᓇᓖᕌᕈᑎᑦᓴᓂᒃ 

ᐊᑐᐃᓐᓇᖃᕐᕕᒋᒍᒪᐃᓐᓇᓲᕆᔭᕗᑦ. 

ᐊᐳᕈᑎᖃᑐᐊᖅᐸᑕ ᑕᐃᒪ ᐊᓯᐊᓄᑦ ᖃᓄᐃᑦᑐᓂᑦ 

ᐊᑐᐃᓐᓇᖃᕐᕕᖃᕈᓐᓇᕐᒪᖔᖅ 

ᐊᑐᐃᓐᓇᖃᕋᓱᐊᕈᒪᖃᑦᑕᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑭᐅᔭᐅᔫᔮᕋᑖᙱᓐᓇᒪ ᑕᐃᓐᓇ 

ᐃᓕᓐᓂᐊᖅᑐᖁᑎᕗᑦ ᒪᒃᑯᒃᑐᖁᑎᕗᑦ 

ᓄᖅᑲᖅᑎᑕᐅᑲᓪᓚᓚᐅᕐᒪᑦ ᐊᓯᐊᓄᑦ 

ᐃᓕᓐᓂᐊᕐᓂᐊᓕᖅᑐᑏᓚᔭᐅᓪᓗᓂ ᐊᒻᒪ 

ᐊᔪᓕᖅᑎᑕᐅᓯᒪᓪᓗᓂ ᐅᑭᐅᓄᑦ ᐱᖓᓱᓄᑦ. ᑖᓐᓇ 

ᐊᐱᖅᑯᑎᒋᖅᑲᐅᔭᕋᓗᐊᕋ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᑮᓇᐅᔭᓄᑦ 

ᐃᑲᔫᑎᐅᖃᑦᑕᖅᑐᐃᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᓄᓇᕗᒻᒥᐅᑦ ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔫᓯᐊᒃᓴᖏᓐᓂᒃ ᑲᒪᔨᐅᔪᑦ ᐊᑎᖃᖅᑎᑕᐅᔪᑦ 

ᐊᐅᓪᓚᖃᑦᑕᕐᖓᑕ, ᐃᓄᓕᕆᔨᒃᑯᑦ ᐊᑖᓂ, 

ᑭᓯᐊᓂᓕ ᓄᓇᕘᒥ ᓯᓚᑦᑐᓴᕐᕕᒃᑯᑦ 

ᐊᑎᓕᐅᕝᕕᐅᖃᑦᑕᖅᑐᒃ ᐊᑎᓕᐅᖃᑦᑕᖅᑐᒃ 

ᐃᓕᓐᓂᐊᕐᓂᐊᖅᑐᓂ. ᐊᒻᒪ ᐅᖃᕐᕕᖃᖅᑐᑎᒃ 

ᑮᓇᐅᔭᖅᑖᕈᓐᓇᖅᑐᖃᒻᒪᖔᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᓯᓚᑦᑐᓴᕝᕕᒻᒥᐅᖁᑎᖏᑦ ᐱᓕᕆᖃᑎᖃᖅᐸᒻᒪᖔᑕ 

ᑮᓇᐅᔭᓕᕆᔨᐅᔪᓂᒃ ᐃᓄᓕᕆᔨᒃᑯᓐᓂ 

ᐃᓕᓐᓂᐊᖅᑐᓄᑦ ᑮᓇᐅᔭᓕᕆᔨᐅᔪᓂᒃ ᑕᒪᒃᑯᐊ 

ᓄᓇᕘᒥᐅᑦ ᐃᓕᓐᓂᐊᖅᑏᑦ ᐃᓕᓐᓂᐊᕋᒃᓴᖏᓐᓂᑦ 

ᐱᙲᓐᓇᖃᑦᑕᓂᐊᖏᒻᒪᑕ ᑐᓴᐅᒪᖃᑎᒌᑲᒻᒪᓂᖅ 

ᐱᔾᔪᑎᒋᑐᐃᓐᓇᖅᑐᒍ. ᑖᒃᑯᐊ ᑎᒥᐅᔪᐃᑦ 

ᑐᓴᐅᒪᖃᑎᒌᖏᓐᓂᒃ, ᑕᐃᒪ 

ᐊᑲᐅᙱᓕᐅᕈᑎᕋᐃᒻᒪᑦ ᐋᖅᑭᒍᑎᒃᓴᖅᑕᖃᓱᖑᒻᒪᑦ 

ᒥᓂᔅᑕᒧᑦ ᑖᓐᓇ ᐋᖅᑭᑦᑕᐅᖁᑦᑕᕋᓗᐊᖅᑲᕋ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐊᐱᖅᓱᒻᒪᑦ. ᐄ, 

ᑕᒪᒃᑯᐊ ᖃᓄᐃᓕᐅᕈᓐᓇᒻᒪᖔᑦᑕ 

ᐱᓕᕆᖃᑎᒋᒐᓱᐊᓲᕆᔭᕗᑦ ᐃᓄᓕᕆᔨᒃᑯᑦ 

ᑖᑦᓱᒪᙵᑦ ᓄᓇᕗᒻᒥᐅᑦ ᐃᓕᓐᓂᐊᖅᑏᑦ 

ᑮᓇᐅᔭᖅᑎᒍᑦ ᐃᑲᔫᓯᐊᒃᓴᖏᓐᓂᒃ ᑲᒪᔨᐅᔪᓂ 

ᐊᐅᓚᑦᓯᑎᓪᓗᒋᑦ ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᕋᑦᓴᐅᖃᑦᑕᖅᑐᑦ ᓯᓚᑦᑐᓴᕝᕕᒻᒥ ᐃᓛᒃ, 

ᐃᓯᕋᓱᐊᖃᑦᑕᖅᑐᐃᑦ ᐊᖏᖃᑕᐅᓯᒪᓕᖅᑎᓪᓗᒋᑦ 

ᖃᐅᔨᑎᑲᐅᑎᒋᒐᓱᐊᖃᑦᑕᖅᑕᕗᑦ. 

ᐃᓄᓕᕆᔨᒃᑯᑦ ᑕᒪᑦᓱᒪᙵᑦ 

ᐱᓕᕆᖃᑎᒋᖃᑦᑕᖅᓱᑎᒍᓪᓗ.  

 

ᑖᓐᓇᖃᐃ ᒪᓕᒐᓕᐅᖅᑎᐅᖃᑎᒐ ᑐᓂᓯᒍᓐᓇᖅᐸᑦ 

ᑕᕝᕙᓂ ᑲᑎᒪᒍᓐᓃᖅᓯᒪᓕᕋᓗᐊᕈᑦᑕ 

ᐋᖅᑭᒍᑎᒃᓴᖓᓐᓂᖅᑲᐃ 

ᐃᓱᒪᒃᓴᖅᓯᐅᕈᑎᖃᕈᓐᓇᓐᓂᐊᖅᑯᒍᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) ᒫᓐᓇ 

ᐱᕕᖃᓐᓂᓐᓂ ᐃᖅᑲᐃᑎᑦᑎᒋᐊᑲᐃᓐᓇᕈᒪᔪᖓ 

ᐱᕙᓪᓕᐊᔪᓕᕆᔨᒃᑯᓐᓃᑦᑐᓂᒃ ᒪᓕᒐᓕᐅᑏᑦ 

ᐃᒃᐱᒋᑦᑎᐊᖃᑦᑕᓚᐅᖅᓯᐅᒃ ᖃᐅᒻᒪᓪᓚᒍᑎᓯ 

ᖃᐅᒻᒪᓚᒍᑎᖃᖃᑦᑕᖏᓪᓗᒍ ᐊᔾᔨᓕᐅᕆᒐᐃᒍᔅᓯ. 

ᖁᔭᓐᓇᒦᒃ.  

 

(ᑐᓵᔨᒃᑰᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 216 - 5(2): ᐃᓕᓐᓂᐊᕕᓐᓂ 

ᐅᓪᓛᕈᒥᑕᖅᑎᑦᑎᒍᑏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᒥᔅ ᐃᐊᑯᓪᔅ ᓯᕗᓕᖅᑎᒧᑦ ᐅᖃᐅᓯᕆᓯᒪᔭᖓ 

ᐱᒻᒪᕆᓪᓚᕆᐊᓘᒻᒪᑦ 70 ᐳᓴᒡᒎᖅ ᐃᓄᐃᑦ 

ᐊᖏᕐᕋᖏᑦ ᓂᕿᓂᒃ ᐊᔪᖅᓴᖅᑐᑦ ᐊᒻᒪᓗ 

ᐊᕝᕙᕆᓗᐊᖅᑕᖏᑦ ᐃᓄᑐᐃᓐᓇᐃᑦ 

18−ᖑᖅᓯᒪᙱᑦᑐᐃᑦ ᐊᖏᕐᕋᖃᖅᑐᐃᑦ 

ᓂᕿᖃᑦᑎᐊᙱᑦᑐᒥ. 

 



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐃᓄᓕᕆᔨᒃᑯᑦ ᐊᖏᖃᑎᒋᓪᓚᕆᑦᑕᕋ 

ᐊᒃᑐᖅᑕᐅᖃᑦᑕᕐᖓᑕ ᐃᓕᓐᓂᐊᖅᑏᑦ ᐊᕗᖔᓗᒃ, 

ᐊᒡᓛᑦ ᐱᐅᙱᓐᓂᖅᓴᐅᒋᓪᓗᓂ ᓄᓇᕘᑦ 

ᐊᒃᑐᖅᑕᐅᓂᖅᐹᖑᖃᑦᑕᕐᖓᑦ ᑲᓇᓕᒫᑦᑎᐊᒥᒃ, 

ᐃᓕᓐᓂᐊᖅᑏᑦ ᐃᓕᓐᓂᐊᖅᑎᖏᑦ 

ᐊᒃᑐᖅᑕᐅᓂᖅᐹᖑᖃᑦᑕᕐᖓᑕ. 

 

ᓯᕗᓪᓕᖅᐹᒥᒃ ᐊᐱᖅᑯᑎᒐ ᒥᓂᔅᑕᒧᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᖃᓄᐃᓕᐅᖅᑲᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᐊ ᑳᒃᑐᐃᑦ 

ᓂᕆᑎᑕᐅᖃᑦᑕᕋᓗᐊᕐᒪᖔᑕ ᖃᐅᔨᒪᒐᓱᑦᑐᑎᑦ? 

ᖃᑦᓯᑦ ᐃᓕᓴᕖᑦ ᓄᓇᕘᒻᒥ 

ᐅᓪᓛᕈᒥᑕᖅᑎᑦᑎᖃᑦᑕᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐊᐱᖅᓱᕐᒪᑦ. 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐊᖏᖃᑎᖃᖅᑐᒍᑦ 

ᓂᕿᓂᒃ ᐊᔪᖅᓴᓐᓂᖅ 

ᐋᓐᓂᐊᖃᓐᓇᖏᑦᑐᓕᕆᓂᒻᒧᑦ ᐱᒡᒐᓇᓪᓚᕆᒻᒪᑦ 

ᖃᐅᔨᒪᔪᒎᑦ ᐊᒥᓱᐊᓗᐃᑦ ᐃᓕᓐᓂᐊᖅᑏᑦ 

ᐃᓕᓴᕕᑦᑎᓐᓂ ᓂᕿᑦᑎᐊᕙᖃᕆᐊᖃᖅᐸᕐᒪᑕ 

ᓂᕆᑦᑎᐊᕆᐊᖃᖅᐸᒃᑲᓗᐊᕐᖓᑕ. 

ᐱᒋᐊᓕᖏᓪᓗ ᐱᑎᒐᓱᑉᐸᑦᑕᕋᓗᐊᖅᐳᑦ.  

 

ᐅᕙᖓᓕ ᖃᐅᔨᒪᔭᖓᒍᑦ ᐃᓕᓴᕕᓕᒫᑦ 

ᐅᓪᓛᕈᒥᑕᖅᑎᑦᑎᖃᑦᑕᖅᑐᐃᓐᓇᐅᔫᔮᖅᑐᑦ ᑕᒪᒃᑯᐊ 

ᓄᓇᓕᓐᓂ ᐱᒋᐊᖅᑎᑕᐅᓯᒪᔪᐃᑦ, 

ᓂᕆᑎᑦᑎᖃᑦᑕᓐᓃᑦ ᐊᐅᓚᑕᐅᖃᑦᑕᖅᑐᐃᑦ 

ᐊᑕᐅᓯᕐᒥᒃ ᒪᕐᕉᓐᓂᓪᓘᓐᓃᑦ ᐃᓕᓴᕕᓐᓂ 

ᐃᓕᓐᓂᐊᖅᑎᓕᒫᓂᒃ ᓂᕆᑎᑦᑎᖃᑦᑕᖅᑐᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐅᔭᐅᑎᓪᓗᒍ ᑕᐃᒪ ᑲᑎᖃᑎᖃᕈᓐᓇᓚᐅᒻᒥᒐᒪ 

ᐊᒥᓱᑲᓪᓛᓗᓐᓂᒃ ᐃᓕᓴᕕᒻᒥ  

ᐃᖅᑲᓇᐃᔭᖅᑎᒋᔭᑦᑎᓐᓂᒃ. 

ᐃᓕᖅᐹᓪᓕᕕᐅᑎᓚᐅᕋᒪ ᐊᐅᓚᑕᐅᕙᒻᒪᖔᑕ 

ᓂᕿᓕᕆᓃᑦ. ᑐᕚᖃᖅᐸᑦᑐᑦ ᐃᖅᑲᓇᐃᔭᖅᑎᓂᕿᑦ 

ᑮᓇᐅᔾᔭᒃᓴᒐᑎᑦ ᐱᒍᒪᓂᖏᓐᓂᑦ 

ᑐᑭᒧᐊᑦᑎᑦᑎᑎᑦᑎᕙᑦᑐᑎᑦ ᓂᕿᓕᐅᕐᓂᕐᒥᒃ. 

ᓇᒻᒥᓂᕐᓗ ᑮᓇᐅᔭᓂᑦ ᑐᔅᓯᕋᐅᑎᓕᐅᖅᐸᑦᑐᑎᑦ 

ᓯᓚᑖᓂᒥᐅᑕᕐᓄᑦ ᐃᓕᓐᓂᐊᖅᑎᖁᑎᖏᑦ 

ᓂᕿᖃᖁᒧᑦ ᓂᕆᖃᑦᑕᖁᒧᑦ.  

 

ᐃᓄᓕᕆᔨᒃᑯᑦ ᒥᓂᔅᑕᖓᑦ ᖁᔭᓕᔭᕋᓗᐊᕋ 

ᓴᖅᑮᓯᒪᒻᒪᑦ ᑮᓇᐅᔮᕐᔪᓐᓂᒃ ᓴᖅᑮᕋᕐᔪᒃᓯᒪᒻᒪᑦ 

ᐃᓕᓴᕕᒻᒥ ᐊᑐᕋᔅᓴᓂᑦ ᑭᓯᐊᓂᓕ 

ᒪᑦᑐᓯᖅᓯᑲᓐᓂᑐᐃᓐᓇᓂᐅᒻᒥᔪᖅ ᓯᕗᓂᑐᖃᑦᑎᓄᑦ 

ᐋᖅᑭᒍᑎᐅᙱᑦᑐᖅ. 

 

ᒥᓂᔅᑕ ᐅᖃᖅᑲᐅᔫᒐᓗᐊᖅ 

ᐃᓕᓐᓂᐊᖅᑐᓕᕆᔨᒃᑯᓂᓛᒃ ᒥᓂᔅᑕᖓᑦ 

ᐅᖃᖅᑲᐅᒻᒪᑦ ᐋᓐᓂᐊᖃᕐᓇᙱᑦᑐᓂᕆᓂᕐᒧᑦ 

ᐊᑦᑐᐊᒻᒪᑦ ᐊᖏᖃᑎᒋᙱᑕᕋ ᑖᓐᓇ 

ᐃᔨᓐᓂᐊᖅᑐᓕᕆᔨᒃᑯᓐᓄᑦ ᐃᓱᒫᓘᑎᐅᒋᐊᓕᒃ. 

ᐃᓕᓐᓂᐊᖅᑏᑦ ᐃᓕᓴᕕᐅᑉ ᓂᕆᑎᑕᐅᖃᑦᑕᕐᖓᑕ 

ᓯᓚᑦᑐᓴᕐᕕᒥᐅᙱᑦᑐᖅ ᐊᒻᒪ 

ᐋᓐᓂᐊᕕᓐᓂᐅᙱᑦᑐᖅ ᓱᒻᒪᓄᓇ 

ᐋᓐᓂᐊᖃᕐᓚᙱᑦᑐᓂᕆᔨᒃᑯᑦ ᑕᐃᔭᐅᖃᑦᑕᖅᑲᑦ 

ᑮᓇᐅᔭᖃᖅᑎᑦᑎᕙᑦᑐᑎᓪᓗ ᑐᒃᓯᖃᖅᑐᖃᕋᐃᒻᒪᑦ 

ᐃᓕᓴᐃᔨᓂᒃ ᐊᔅᓱᕈᖅᑐᐊᓘᕙᑦᑐᓂᒃ. 

ᐃᓕᓐᓂᐊᖅᑐᓕᕆᔨᒃᑯᖔᓄᑦ 

ᐃᓕᓐᓂᐊᖅᑐᓂᕆᔨᒃᑯᓐᓄᖔᖅ 

ᑲᒪᒋᔭᐅᒋᐊᖃᖅᑑᔭᕋᓗᐊᖅᑎᓪᓗᒍ. 

 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᐊᐱᕆᒍᒪᓕᖅᑕᕋ ᐱᓕᕆᕈᕕᖓ ᖃᓄᐃᓕᐅᕐᒪᖔᖅ. 

ᖃᐅᔨᒪᑦᑎᐊᕋᓱᓪᓗᓂ ᑕᒪᒃᑯᐊ 

ᐃᒃᓱᕈᑦᑐᐊᓘᖃᑦᑕᖅᑐᐃᑦ ᑮᓇᐅᔾᔭᔅᓴᒐᑎᒃ 

ᐃᑲᔪᖅᐸᑦᑐᐃᑦ ᐃᓕᓴᐃᔩᑦ ᓂᕆᑎᑦᑎᒐᓱᖃᑦᑕᕐᖓᑕ 

ᐃᓕᓐᓂᐊᖅᑎᒥᓂᒃ ᖃᓄᖅ ᐃᑲᔪᖅᓯᖃᑦᑕᖅᑭᓯᐅᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᑐᒥᖓ ᐊᐱᖅᑯᒻᒥᒃ ᓴᖅᑮᒻᒪᑦ. 

ᐊᖏᖃᑎᒋᓪᓚᕆᑦᑕᕋ ᕿᑐᕐᙵᕗᑦ 

ᐱᓯᒪᑦᑎᐊᕆᐊᖃᕋᑦᑎᒍᑦ ᓂᕆᑎᑦᑎᐊᖃᑦᑕᕐᓗᑎᒍᑦ 

ᐊᔪᖏᒐᐃᒍᑦᑕ ᐊᓈᓇᒃᑯᒋᔭᑐᐃᓐᓇᐅᖏᓪᓗᑖ 

ᐊᑖᑕᒃᑯᒋᔭᑐᐃᓐᓇᐅᙱᓪᓗᑕ ᓇᐅᒃᑯᓕᒫᖅ. 

 

ᖃᓄᐃᑦᑐᑐᐃᓐᓇᑦᑎᐊᑦ ᒐᕙᒪᒃᑯᑦ ᑎᒥᐅᔪᐃᑦ 

ᐱᔨᑦᑎᕋᖅᑎᐅᔪᓪᓗ ᐊᖏᓪᓕᒋᐊᖅᑎᑦᑎᒍᓐᓇᕐᖓᑕ 

ᓂᕿᓂᕆᓂᑦᑎᓐᓂᑦ ᓇᒥᓕᒫᑦᑎᐊᖅ, 

ᖃᐅᔨᖃᑦᑕᖅᓯᒪᔪᒍᑦ ᓄᓇᓕᓕᒫᖅ ᐊᐅᓚᑦᑎᑉᐸᑦ 

ᐃᓕᓴᕕᒃ ᐃᓄᑑᔾᔨᑎᓐᓇᒍ. 

ᑕᐃᒫᑕᕝᕙ ᐃᓕᓴᐃᔩᑦ 

ᐃᓕᓴᑎᑦᑎᓂᖅᓴᐅᖃᑦᑕᕋᓱᐊᕈᓐᓇᖅᐸᒻᒪᑕ ᐊᒻᒪ 

ᐃᓕᓴᕕᒻᒥᓗ ᐃᖅᑲᓇᐃᔭᖅᑏᑦ 

ᓄᓇᖅᑲᑐᐃᓐᓇᑐᐃᓪᓗ ᑮᓇᐅᔾᔭᓴᒐᑎᑦ 

ᐃᑲᔪᖅᑎᐸᑦᑐᐃᑦ ᐅᓛᕈᒥᑕᖅᓴᓂᒃ ᑲᑎᖅᓱᐃᓪᓗᑎᒃ. 

ᑮᓇᐅᔭᖏᑦ ᒐᕙᒪᒃᑯᑦ ᓱᓚᑖᓃᖔᖅᑐᓂᑦ 

ᐱᔾᔮᖃᑦᑕᖅᑐᐃᑦ ᓄᓇᕘ ᒐᕙᒪᒃᑯᖏᓪᓗ ᓄᓇᓕᓐᓂ, 

ᓄᓇᓕᓐᓄᑦ ᑐᕌᖓᔪᓂᑦ ᐊᒻᒪᓗ 

ᑮᓇᐅᔭᖅᑕᖃᐸᒃᑭᓪᓗᓂ 

ᐃᖅᑲᓇᐃᔭᖅᑎᑦᑎᒍᑎᒃᓴᓂᑦ ᓂᖅᑎᐅᑎᔅᓴᓂᒃ.  

 

ᑕᐃᒫᒃ ᑕᕝᕙ ᑕᒪᓐᓇ ᑲᔪᓯᑦᑎᐊᖁᓂᐊᖅᑕᕗᑦ 

ᐱᐅᓯᕚᓪᓕᖅᑎᒋᐊᖏᓐᓇᕐᓗᒍ 

ᐃᓕᓴᕕᓐᓂᑑᙱᑦᑐᖅ ᐱᓕᕆᖃᑎᒋᒍᒪᔭᒃᑲ 

ᒥᓂᔅᑕᐅᖃᑎᒃᑲ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᔭᕋ ᐃᓕᓐᓂᖅᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᒍᓐᓇᖅᓯᒪᒻᒪᑕ ᐃᖅᑲᓇᐃᔮᓄᑦ 

ᓂᖅᑎᐅᖅᑎᐅᓂᐊᖅᑐᓂᑦ ᐅᓛᕈᒻᒥᑕᕐᓂᕐᒧᑦ. ᑭᓯᐊᓂ 

ᐊᖏᖃᑎᒋᙱᓇᑯ ᐋᖅᑭᑦᑕᐅᓯᒪᔪᖅ ᓄᓇᓕᓐᓄᑦ 

ᐊᔭᕆᔾᔪᑕᐅᒋᐊᖃᖅᑎᑕᐅᓗᓂ. ᑕᑯᓐᓈᕋᒪᓕ 

ᐃᖃᓗᓐᓂ ᑕᕝᕙᓂ 

ᐃᓕᓴᐃᔨᖁᑎᖃᕈᓘᔭᖅᑐᐊᓘᒐᑦᑕ 

ᑲᔪᓰᓐᓇᑎᑦᑎᕙᑦᑐᓂᑦ ᓂᕆᑎᑦᑎᖃᑦᑕᕐᓂᕐᓂᒃ. 

ᓄᓇᓕᓕᒫᑦ ᑕᐃᒪᐃᑦᑐᓴᐅᒻᒥᒐᑎᑦ 

ᐊᔾᔨᒌᑦᑎᑕᐅᑦᑎᐊᐸᓪᓚᐃᙱᒻᒪᑕ 

ᐃᓕᓐᓂᐊᖅᑎᓕᒫᑦ ᓄᓇᕘᓕᒫᕌᓗᒻᒥ  

ᐅᓪᓛᕈᒥᑕᖅᐸᓪᓚᐃᕙᙱᒪᑕ ᑎᒥᒧᑦ ᐱᐊᔪᑯᓗᓐᓃᑦ.  

 

ᑕᐃᒪᓕ ᓂᕿᓕᕆᓂᐅᖃᑦᑕᖅᑐᖅ 

ᐊᖏᓪᓕᒋᐊᖅᑕᐅᖁᔭᕋᓗᐊᕋ ᖁᓛᓂᑦᑕᐅᖅ 

ᓂᕆᑎᑦᑎᖃᑦᑕᕐᓗᑎᒃ ᐃᓕᓴᕕᒻᒥ ᐃᖅᑲᓇᐃᔭᖅᑏᑦ 

ᐅᖃᖃᑎᒋᓪᓗᒋᑦ ᐊᐅᔭᖅ ᑐᓴᖃᑦᑕᓚᐅᕋᒪ ᐃᓛᒃ 

ᑐᓴᓪᓚᕆᓚᐅᕋᒫ ᐅᖃᔪᒻᒪᑕ ᐊᒥᓱᐊᓗᐃᒡᒎᖅ 

ᐊᖏᕐᕋᐸᒻᒪᑕ ᖁᓛᓂ ᐃᓕᓐᓂᐊᖁᑎᖏᑦ 

ᓂᕿᖃᙱᑦᑐᓄᑦ. ᐊᖏᕐᕋᑐᐃᓐᓇᐸᑦᑐᑦ 

ᓂᕆᔭᖅᑐᕋᑎᒃ 

ᐊᖏᕐᕋᖅᓯᒪᔭᖅᑐᑲᐃᓐᓇᑐᐃᓐᓇᖃᑦᑕᖅᑐᑦ.  

 

ᑕᐃᒫᒃ ᑕᕝᕙ ᒐᕙᒪᕗᑦ 

ᖃᐅᔨᒪᑦᑎᐊᕋᓱᐊᖁᓂᖅᓴᐅᖁᔭᕋᓗᐊᕋ 

ᐃᑲᔪᖅᓯᖅᑕᐅᓂᖅᓴᐅᒐᓗᐊᕐᒪᖔᑕ ᐃᓕᓴᕕᒻᒥ 

ᐃᖅᑲᓇᐃᔭᖅᑎᕗᑦ ᑕᐃᒫᒃ ᑮᓇᐅᔭᑎᒍᑦ 

ᐃᑲᔪᖅᓯᖅᑕᐅᖃᑦᑕᕋᓗᐊᕐᒪᖔᑕ. ᐊᓯᐊᒍᓪᓗ 

ᐃᑲᔪᖅᑕᐅᕕᒋᒋᐊᓕᖏᑎᒍᑦ ᑕᐃᒫᒃ 

ᖃᐅᔨᒪᑦᑎᐊᕐᓂᐊᕐᖓᑕ ᕿᑐᕐᖓᕗᑦ, ᓱᕈᓯᖁᑎᕗᑦ 

ᑎᒥᒧᑦ ᐱᐅᔪᓂᒃ ᓂᕆᑦᑎᐊᖃᑦᑕᕐᓂᐊᕐᖓᑕ 

ᐅᓪᓛᒃᑯᑦ, ᖁᓛᓂᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᓚᐃᑦᓯᑑᓐ ᐊᐱᕆᒃᑲᓂᕐᖓᑦ. ᑕᒪᒃᑯᐊ 

ᓇᓖᕌᕌᔅᓴᐃᑦ ᖃᐅᔨᒋᐊᕈᓐᓇᖅᑕᕗᑦ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᕋᑖᖅᑕᖏᑦ ᖁᓛᓂᑦ 

ᓂᕆᑎᑦᑎᖃᑦᑕᕐᓂᕐᒧᑦ, ᐅᓪᓛᕈᒥᑕᕐᓂᕐᒧᓂᓛᒃ 

ᐊᖏᔪᑲᓪᓚᕈᓗᓐᓂᑦ ᐃᓕᓯᖃᑦᑕᕋᑦᑕ, ᑖᓐᓇ 

ᐃᓚᓕᐅᑎᒐᔭᕐᒥᔪᖅ. ᐃᓱᒪᔅᓴᖅᓯᐅᕈᑎᔅᓴᑦᑎᐊᕙᒃ, 

ᖃᐅᔨᒋᐊᕈᓐᓇᖅᑐᒍᑦ ᖃᓄᖅ 

ᓯᕗᒧᐊᒋᐊᕈᓐᓇᕋᔭᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅ ᖃᒥᙳᐊᖅ.  

 

ᐊᐱᖅᑯᑦ 217 - 5(2): ᐸᕐᓇᐃᓂᖅ ᐊᑯᓂᐅᔪᒧᑦ 

ᐸᕐᕆᑦᓯᓂᕐᒧᑦ ᓄᓇᕘᒥ (ᖃᒥᓐᖑᐊᖅ) 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᑕᐃᒪ ᐱᑕᖃᕆᐊᖃᓪᓚᕆᒻᒪᑦ ᐊᑯᓂ 

ᐱᔨᒪᑦᑎᕕᐅᒍᓐᓇᖅᑐᓂᒃ ᐃᓐᓇᑐᖃᕐᓂᑦ ᓄᓇᕗᒻᒥᑦ. 

ᐊᒥᓱᐊᖅᑎᐊᓗᒃ ᐅᕙᓂ ᐅᖃᐅᓯᕆᓯᒪᓕᕐᖓᑦ 

ᐅᕙᖓᓗᑦᑕᐅᖅ ᐊᔅᓱᐊᓗᒃ ᐊᔭᐅᕆᔾᔪᑎᒋᓯᒪᒐᒃᑯ 

ᖁᕐᓗᖅᑐᕐᒥᐅᑕᐃᑦ ᐊᑯᓂᐊᓗᒃ 

ᐊᑐᐃᓐᓇᐅᓕᕋᓗᐊᕐᖓᑕ 

ᐃᓐᓇᑐᖃᒃᑯᕕᔅᓴᓕᐅᕐᕕᐅᔪᒪᓪᓗᑎᒃ.  

 

ᑖᓐᓇ ᑭᖑᕙᕆᐊᖅᑕᐅᖏᓐᓇᖃᑦᑕᖅᑐᓂ 

ᖁᓅᕐᒥᕐᔫᒥᓇᖅᓯᒪᓪᓚᕆᒻᒪᑦ ᖃᓄᕈᓘᔮᓗᒃ. ᒥᓂᔅᑕ 

ᑕᐃᒪ ᐃᖅᑲᐅᒪᒻᒪᑦ ᔫᓂ 14−ᖑᑎᓪᓗᒍ ᑕᕝᕙᓂ 

ᐊᕐᕌᒍᒥ ᒪᓕᒐᓕᐅᕐᕕᒻᒨᕆᓚᐅᕋᒪ 

ᐊᑎᓕᐅᖃᑎᒌᒍᑎᐅᓯᒪᔪᓂᑦ 300−ᖑᓗᐊᖅᑐᓂᒃ 

ᖁᕐᓗᖅᑑᕐᒥᐅᓄᑦ ᓴᖅᑮᖁᔨᓪᓗᑎᒃ 24−ᓄᑦ 

ᐃᑲᕐᕋᓄᑦ ᐱᓯᒪᑦᑎᕕᐅᒍᓐᓇᕋᔭᖅᑐᒥᑦ 

ᐃᓐᓇᑐᖃᕐᓂᑦ ᖁᕐᓗᖅᑑᒥ. ᑐᑭᓯᔪᖓ ᒥᓂᔅᑕ 

ᑐᔅᓯᕋᖅᓯᒪᒻᒪᑦ ᐅᖓᕙᕆᐊᖅᑕᐅᖁᓪᓗᓂᐅᒃ 

ᑎᓯᐱᕆᒧᑦ ᑭᐅᒐᓱᐊᕐᕕᔅᓴᖓ. ᒥᓂᔅᑕ 

ᓇᓗᓇᐃᖅᓯᖑᓐᓇᖅᑳ ᓱᒻᒪᑦ ᑕᐃᒫᒃ ᐊᑯᓂᐊᓗᒃ 

ᐱᕕᖃᕆᐊᖃᕐᒪᖔᖅ ᑭᐅᒐᓱᓐᓂᕐᒥᓄᒃ 

ᐊᑎᓕᐅᖃᑎᒌᑦᑐᒥᓂᕐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᕕᔾᔪᐊᖅᖢᒍ ᑖᓐᓇ 

ᒪᓕᒐᓕᐅᖅᑎ ᑖᔅᓱᒥᖓ ᐃᓱᒫᓘᑎᒋᔭᒥᓂᒃ 

ᓂᓪᓕᐅᑎᖃᕐᒪᑦ. ᑲᔪᓰᓐᓇᕈᓐᓇᕐᓂᐊᕐᒪᑦ, 

ᐅᖃᓪᓚᖃᑎᖃᐃᓐᓇᕈᓐᓇᕐᓂᐊᕐᒪᓪᓗ ᑕᒪᓐᓇ 

ᐸᖅᑭᔭᐅᑯᑖᒋᐊᓕᒃ ᑕᐃᒃᑯᐊ ᐱᔾᔪᑎᒋᓪᓗᒍ. 

ᑭᐅᑲᐅᑎᒋᔪᓐᓇᖅᑐᖓ ᐅᓪᓗᒥ ᓇᓖᕌᕈᑎᓂᒃ 

ᕿᒥᕐᕈᓇᑦᑐᒍᑦ ᑕᒫᓂ ᐸᖅᑭᕕᖕᒥ ᐱᑕᖃᓕᕐᓂᐊᕐᒪᑦ  

ᐊᒻᒪᓗ ᑎᓯᐱᕆᒧᓪᓘᓐᓃᑦ ᐅᑕᖅᑭᐅᑎᔪᓐᓇᖅᑐᒍᑦ 

ᖃᓄᐃᑦᑐᓂᑦ ᐸᕐᓇᐅᑎᓂᒃ ᑕᐃᑲᓂᐅᓕᖅᐸᑦ 

ᐱᑕᖃᓕᓛᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅ 

ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᐅᖃᖅᑏ, ᐱᕐᔪᐊᖑᔪᖅ 

ᐃᓘᓐᓇᖏᑦ ᓇᓖᕌᕈᑏᑦ ᕿᒥᕐᕈᓇᒃᑕᐅᓗᑎᒃ ᐊᒻᒪᓗ 

ᐊᖅᑯᑎᒋᔭᐅᔪᓐᓇᖅᑐᑦ. ᐅᐊᑦᑎᐊᕈᐊᐃ, 

ᐱᒋᐊᒃᑲᓐᓂᐊᓪᓚᓪᓚᖓ. ᐊᒃᓱᐊᓗᒃ ᐱᕐᔪᐊᖑᔪᖅ 

ᑕᒪᒃᑯᐊ ᐃᓘᓐᓇᖏᑦ ᕿᒥᕐᕈᓇᑦᑕᐅᖁᓪᓗᖏᑦ 

ᐊᖅᑯᑎᒋᔭᐅᔪᓐᓇᖅᑐᓪᓗ ᐃᓱᒪᔾᔪᑎᒃᓴᑦᑎᐊᕙᖕᒥᒃ 

ᓴᖅᑭᖅᑐᖃᕐᓂᐊᕐᒪᑦ. ᑕᐃᒪᐃᒃᑲᓗᐊᖅᑎᓪᓗᒍ 

ᑕᒪᒃᑯᐊ ᕿᒥᕐᕈᓃᑦ, ᖃᐅᔨᓴᐃᓃᑦ, ᐃᓱᒪᓕᐅᕈᑏᓪᓗ 

ᑕᒪᒃᑯᐊ ᑲᔪᓯᑦᑎᐊᕆᐊᓖᑦ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᖓ ᐊᕗᖓᐅᔨᔪᒃᑯᑦ 

ᐸᖅᑭᕕᑦᑕᖃᓕᕐᓂᐊᕐᒪᖔᑦ ᐃᓐᓇᒃᑯᕕᐅᔪᓂᒃ 

ᓄᓇᕗᒻᒥ ᐊᒻᒪᓗ ᖃᖓ ᐱᔭᕇᖅᑕᐅᓛᖅᐸ, 

ᑕᖅᑲᐅᖓᖅᑕᐅᓛᖅᐸᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓯᕗᓕᖅᑎᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᐊ ᑎᒍᒐᒃᑯ 

ᐅᖃᓪᓚᖃᑎᒋᓚᐅᖅᓯᒪᔭᕋ ᐊᒻᒪᓗ ᐸᖅᑭᕕᒻᒥᒃ 

ᓴᖅᑭᖅᑐᖃᖁᔨᓪᓗᓂ ᑕᒫᓂ ᓄᓇᕗᒻᒥ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᓕᕋᒪ 

ᑖᓐᓇ ᑲᒪᒋᔭᐅᖁᔭᐅᑦᑕᐅᑎᒋᓚᐅᖅᓯᒪᔪᖅ.  

 

ᒫᓐᓇ ᑕᐃᒪ ᐅᓂᒃᑳᓕᐊᕆᔭᐅᓯᒪᔪᑦ ᐃᓗᓕᑯᓘᔭᖏᑦ 

ᑕᒪᒃᑯᐊ ᕿᒥᕐᕈᓇᑉᐸᓪᓕᐊᓕᖅᑕᕗᑦ ᐊᒻᒪᓗ 

ᒥᓂᔅᑕᐅᖃᑎᒃᑲ ᑲᑎᒪᖃᑎᒋᓂᐊᖅᐸᕋ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᓐᓂᑦ ᐋᖅᑭᒃᓯᓂᐊᕋᑦᑕ. 

ᑕᐃᒪᐃᑦᑐᑑᖅᑰᙱᑦᑐᖓ ᑎᓕᔭᐅᓯᒪᑦᑎᐊᕐᒥᔪᖓ 

ᓯᕗᓕᖅᑎᒧᑦ ᑕᒪᓐᓇ ᐱᓕᕆᐊᕆᔭᐅᑲᐅᑎᒋᖁᓪᓗᒍ. 

ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᐊᑕᐅᓯᐊᕐᓇᖓ ᑕᕝᕙᓂ ᑲᑎᒪᕐᔪᐊᕐᕕᖕᒥ 

ᓂᓪᓕᖃᑦᑕᖅᓯᒪᒐᒪ ᖁᕐᓗᖅᑐᑉ ᕼᐋᒻᓚᒃᑯᖏᑦ 

ᑕᐃᒪᐃᑦᑐᒥᒃ ᓴᓇᔪᓐᓇᖅᑐᑦ ᖁᕐᓗᖅᑐᒥ 

ᒪᒥᐊᓇᖅᑑᒐᓗᐊᖅ ᑲᔪᓯᔪᓐᓇᓚᐅᙱᑦᑐᑦ ᓄᓇᕗᑦ 

ᒐᕙᒪᒃᑯᑦ ᐊᖏᕈᓐᓇᓚᐅᖏᒻᒪᑕ.  

 

ᕼᐋᒻᓚᒃᑯᑦ ᖁᕐᓗᒃᑐᖓᑦ ᓴᓇᔪᒪᓐᓂᖅᐸᑕ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᐸ ᐊᖕᒪᓗ ᑭᐅᓗᑎᒃ 

ᑕᐃᒃᑯᓄᖓ ᖃᐅᔨᓴᖅᑕᕕᓂᕐᓄᑦ ᖃᐅᔨᓴᖅᑕᕕᓃᑦ 

ᐱᔭᕇᑕᐅᓂᖅᐸᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᖅᑏ, ᑕᐃᒪᓐᓇ ᑐᔅᓯᕋᐅᒻᒥᒃ 

ᑕᑯᖅᑯᔾᔭᐅᔭᕌᖓᑦᑕ ᐃᓘᓐᓇᑕ 

ᕿᒥᕐᕈᓇᖃᑦᑕᖅᑕᕗᑦ 

ᖃᓄᖅᑑᕈᑎᒋᔪᓐᓇᕐᓂᐊᕐᒪᖔᖅ 

ᐃᑲᔪᖅᑕᐅᒃᑲᓐᓂᕈᓐᓇᕐᓂᐊᕐᒪᖔᕐᓗ 

ᓄᓇᕗᒻᒥᐅᓕᒫᓄᑦ. ᐊᒻᒪᓗ 

ᖃᐅᔨᓴᑦᑎᐊᕆᐊᖃᖅᑐᒍᑦ ᐃᓕᔅᓯᓐᓄᑦ 

ᑭᐅᑦᑕᕆᐊᕋᖃᑦᑕ ᓵᑕᒃᓴᐅᒐᑦᑕᓗ ᐊᖕᒪᓗ 

ᑕᖅᑲᒃᑯᓄᖓ. ᒪᓕᒐᓕᐅᖅᑎᒧᑦ 

ᓇᓗᓇᐃᖅᓯᔪᓐᓇᖅᑐᖓ ᓇᓖᕌᕈᑎᑕᖃᓕᕌᖓᑦ ᐄ 

ᕿᒥᕐᕈᓇᕐᓂᐊᖅᑕᕗᑦ ᐱᔾᔪᑎᒋᒡᓗᒋᑦ ᐸᖅᑭᕖᑦ 

ᑕᐃᒃᑯᐊ ᓴᓇᔭᐅᔪᒪᔪᑦ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᑎᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᒪᒥᐊᓇᖅ. ᒪᓕᒐᓕᐅᖅᑎ ᐊᒡᒍᒧᑦ, 

ᒥᔅᑐ ᖁᐊᓴᖅ. 

 

ᐊᐱᖅᑯᑦ 218 - 5(2): ᐃᑲᔫᑎᑦ 

ᓴᓇᓐᖑᐊᖅᑎᓄᑦ (ᖁᐊᓴ) 

 

ᖁᐊᓴᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒦᓛᒃ 

ᐱᕙᓪᓕᐊᔪᒪᒻᒪᕆᐅᖅᑰᓕᕋᑦᑕ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ.  

 

ᐄᓛᒃ ᓯᕗᓪᓕᖅᐹᒥᖃᐃ ᐅᖃᑐᐃᓐᓇᕐᓗᖓ, 

ᐃᖅᑲᐅᒪᔪᒃᓴᐅᖕᒪᑦ ᒥᓂᔅᑖᒃ ᒪᕐᕈᒻᒪᕇᒃ ᑕᐅᕙᓃᑦᑑᒃ. 

ᑕᑯᔭᖅᑐᖅᑎᑕᐅᓚᐅᖅᓯᒪᒐᑦᑕ ᑖᒃᑯᐊ ᖃᒡᒋᐊᕗᑦ 

ᐱᒋᐊᕈᒪᓕᖅᑎᓪᓗᒋᑦ ᐱᒃᑯᓇᓚᐅᖅᓯᒪᒋᓪᓗᑎᒡᓗ 

ᑕᐃᔅᓱᒪᓂ ᑕᑯᔭᖅᑐᕋᑦᑎᒍᑦ.  

 

ᑕᐃᒪᐃᓛᒃ ᑖᒃᑯᐊ ᐱᒋᐊᕈᒪᔭᖏᑦ ᐃᓄᐃᑦ 

ᐃᓕᖅᑯᓯᖏᓐᓂᒃ ᑕᑯᒃᓴᐅᑎᑦᑎᐊᕐᒪᑦ 

ᐊᔪᖏᓐᓂᖏᓐᓂᒃ, ᓴᓇᔪᓐᓇᕐᓂᖏᓐᓂᒃ 

ᐅᓂᒃᑲᐅᓯᕐᓂᒃ ᑕᑯᒃᓴᐅᑎᑦᑎᔪᓐᓇᕐᓂᖏᓐᓂᒃ. ᑖᓐᓇ 

ᑕᕝᕙ ᑐᑭᖃᕐᒪᑦ ᖃᒡᒋᐊᕗᑦ. ᑕᒪᓐᓇᐃᓛᒃ ᐃᓄᐃᑦ 

ᐃᓕᖅᑯᓯᓪᓚᕆᐊᓂᒃ ᑕᑯᒃᓴᐅᑎᑦᑎᖕᒪᑦ 

ᐅᖃᐅᓯᑦᑎᓐᓂᒡᓗ. 

 

ᑕᐃᒪ ᐆᒥᖓ ᐅᖃᒃᑲᓐᓂᐊᕐᔪᒍᒪᔪᖓ. ᐅᖃᖅᑎᑦᑎᔩ, 

ᓄᓇᕗᑦ ᑖᓐᓇᑐᐊᑦᑎᐊᖅ ᑕᐃᒪᓐᓇᐃᑦᑐᖃᙱᒻᒪᑦ 

ᑕᑯᕝᕕᐅᓇᔭᖅᑐᒥᒃ ᑕᒪᒃᑯᓂᖓ ᐃᓄᐃᑦ 

ᐱᔪᓐᓇᕐᓂᖏᓐᓂᒃ ᐃᓛᒃ ᐊᔪᙱᓐᓂᖏᓐᓂᒃ ᑕᒫᓂ 

ᓄᓇᕗᑦ. ᑲᓇᑕᓕᒫᒥ ᑕᐃᒪᓐᓇᐃᖅᑐᖅᑕᖃᙱᒻᒪᑦ. 

 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒪᑦᑎᐊᖅᑐᖅ 

ᑕᐃᒃᑯᐊ ᖃᒡᒋᐊᕗᑦ ᑲᑎᒪᔨᖏᑦ ᐊᖕᒪᓗ 

ᐊᑭᓕᖅᓱᖅᑕᐅᖏᖦᖢᑎᒃ ᐊᑭᓕᖅᓱᖅᑕᐅᖃᑦᑕᖅᑐᑦ 

ᐊᒃᓱᕈᑦᑎᐊᒃᖢᑎᒃ ᐃᖅᑲᓇᐃᔭᖅᓯᒪᔪᑦ 

ᓴᓇᔭᐅᔪᓐᓇᕐᓂᐊᕐᒪᑦ ᑕᐃᓐᓇ ᐱᙳᐊᕐᕕᒃ 

ᐃᓕᓐᓂᐊᕈᑎᒋᔭᐅᖃᑦᑕᕐᓂᐊᖅᑐᑦ ᐃᓄᐃᑦ 

ᐱᖅᑯᓯᖏᓐᓂᒃ ᓄᓇᕗᒻᒥ.  

 

ᑖᒃᑯᐊ ᑲᑎᒪᔩᑦ ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᑦ ᖃᒡᒋᐊᕘᒧᑦ ᑐᕌᖓᔪᑦ ᐅᕙᓂ 

ᑕᑯᔪᓐᓇᖅᑕᓯ ᓴᖅᑭᑕᐅᓚᐅᖅᓯᒪᔪᖅ ᑕᒪᑐᒪᓂ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᒥ ᐊᖕᒪ ᓇᓗᓇᐃᖅᓯᓯᒪᓪᓗᑎᒃ 

ᐱᓕᕆᐊᕆᔪᒪᔭᖏᑕ ᑮᓇᐅᔭᖅᑐᕈᑎᖏᑦ ᑕᒫᓂ 

$63.6 ᒥᓕᐊᓐᖏᓐᓃᖅᑐᖅ.ᑖᒃᑯᐊ ᖃᒡᒋᐊᕗᒃᑯᑦ 

ᐊᑭᑐᔪᖅᑐᕈᑎᒃᓴᓂᒃ ᑮᓇᐅᔭᓂᒃ ᐱᓇᓱᒃᑐᑦ 

$50−ᒥᓕᐊᖏᓐᓃᑦᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐊᖕᒪᓗ $5 ᒥᓕᐊᓐ ᐅᕙᒍᑦ ᒐᕙᒪᒃᑯᖏᓐᓂᒃ. 10 

ᐳᓴᓐᑎᖏᑦ ᑐᖔᓃᒻᒪᕆᒃᑐᑦ ᐃᓘᓐᓇᖓ 

ᑮᓇᐅᔭᖅᑐᕈᑏᑦ ᑕᑯᓐᓇᖅᑎᓪᓗᑎᒃᑯᑦ. ᓄᓇᕗᑦ 

ᒐᕙᒪᒃᑯᑦ ᑖᒃᑯᓂᖓ ᑮᓇᐅᔭᓂᒃ 

ᐊᑐᐃᓐᓇᕈᐃᓂᐊᖅᐸ, ᐄᓘᓐᓃᑦ ᐋᒃᑲᓘᓐᓃ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᐊᐱᕆᖕᒪᑦ. 

ᑕᕝᕙᓃᓛᒃ ᓯᑦᑕᕝᕙᐅᑎᓪᓗᒍ ᐱᒋᐊᕐᓂᖓᓂᒃ 

ᑖᒃᑯᐊ ᑲᑎᒪᔨᐅᖃᑎᖏᑦ ᐃᓛᒃ ᐃᓚᓕᒫᖏᑦ 

ᑲᑎᒪᕕᔾᔪᐊᑎᒡᓗᒋᑦ ᑕᐃᑯᖓᕈᓐᓇᖅᓯᓚᐅᕋᒪ 

ᐊᒻᒪᓗ ᐅᖃᒡᓚᖃᑎᒋᔪᓐᓇᑦᓯᐊᖅᑐᒋᑦ ᑖᔅᓱᒥᖓ 

ᑐᔅᓯᕋᖅᑕᖏᓐᓂᒃ, ᑐᔅᓯᕋᖅᑕᖏᑦ ᑮᓇᐅᔭᖏᑦ 

ᐊᓯᔾᔨᖅᑕᖃᑦᑕᖅᓯᒪᒻᒪᑕ ᐊᒻᒪᓗ ᐃᓚᖓᒍᑦ 

ᒐᕙᒪᑐᖃᒃᑯᓐᓂᑐᐊᖅ ᐱᓂᐊᖅᑰᔨᓕᖃᑦᑕᖅᓱᑎᑦ 

ᐅᕙᑦᑎᓐᓄᓪᓗ ᐅᖃᐅᑎᓚᐅᖅᓯᒪᓪᓗᒋᑦ ᓄᓇᕗᑦ 

ᒐᕙᒪᒃᑯᖏᓐᓂᑦ ᑐᔅᓯᕋᕐᓂᐊᕈᔅᓯ ᑮᓇᐅᔭᒥᒃ 

ᖃᐃᑦᑎᓂᐊᖅᐳᓯ ᑎᑎᕋᖅᓯᒪᔪᒥᒃ. ᓱᓕ ᑕᐃᒪᙵᓂᑦ 

ᓯᑏᕝᕙᒥᓂᑦ ᑐᔅᓯᕋᐅᑎᒥᒃ ᖃᐃᑦᑎᓚᐅᕐᓇᑎᑦ.  

 

ᐊᒻᒪᓗ ᐅᖃᐅᑎᒃᑲᓐᓂᓚᐅᖅᓱᒋᑦ ᑖᒃᑯᐊ ᒫᓐᓇᐅᔪᖅ 

ᐱᖅᑯᓯᓕᕆᓂᕈᔪᕐᒧᑦ ᐊᒻᒪᓗ ᑕᒪᒃᑯᓄᖓᕈᔪᒃ 

ᑐᔅᓯᕋᖅᓯᒪᔪᐃᑦ ᐱᖓᓱᐃᑦ ᐊᔾᔨᒌᑎᑦᑐᓂᑦ ᓄᓇᕗᑦ 

ᒐᕙᒪᒃᑯᓐᓂ ᑐᔅᓯᕋᖅᓯᒪᒻᒪᑕ. ᐱᓕᕆᕝᕕᒋᔭᕋ ᐊᒻᒪᓗ 

ᐱᖅᑯᓯᓕᕆᔨᒃᑯᑦ ᐱᓕᕆᕝᕕᖓ  

ᑲᑐᔾᔨᓪᓗᑕ ᑖᒃᑯᐊ ᑲᑎᑎᓪᓗᑎᒍᑦ ᖃᓄᖅ ᑭᓱᓂᑦ 

ᑐᔅᓯᕋᖅᑕᖏᓐᓂᑦ ᕿᒥᕐᕈᐊᖃᑎᒌᑦᑎᐊᓚᐅᖅᑕ 

ᐊᑕᐅᓯᐅᖃᑎᒌᓪᓗᑕ ᑕᐃᒪᓐᓇ 

ᐅᖃᖅᓯᒪᓇᓱᒃᓯᒪᓪᓗᑕ. ᒫᓐᓇ ᑕᐃᒪ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑎᓕᐅᕆᓯᒪᔭᒃᑭᑦ ᐊᑏ ᑕᐃᒃᑯᐊ 

ᐅᖃᓪᓚᖃᑎᒋᔭᖅᑐᒃᑲᓐᓂᖅᓯᐅᒃ. ᑖᒃᑯᐊ 

ᖃᒡᒋᐊᕗᒃᑯᑦ ᐅᖃᓪᓚᖃᑎᒋᓯᒪᓪᓗᒋᓪᓗ ᐊᒻᒪᓗ 

ᑎᓕᐅᕆᒃᑲᓐᓂᖅᓱᒋᑦ ᐃᖅᑲᓇᐃᔭᖅᑎᒃᑲ 

ᐃᓗᓕᑯᓗᖏᓐᓂᒃ ᐊᑏ ᐅᖃᓪᓚᖃᑎᒋᔭᖅᑐᖅᓯᐅᒃ. 

ᑕᐃᒪᓐᓇᐃᑎᓪᓗᒍ ᒫᓐᓇ ᑕᐃᒪᓐᓇᐃᓕᖓᔪᒍᑦ 

ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᑕᒪᑐᒥᖓ ᑐᑭᓯᕚᓪᓕᖅᑰᕋᑦᑕ ᓄᓇᕗᒻᒥᐅᑕᐅᔪᑎᒍᑦ. 

ᐅᖃᖅᑲᐅᑎᓪᓗᑕᐃᓛᒃ ᓄᓇᕗᑦ ᑕᐃᒪᓐᓇᐃᑦᑐᒥᒃ 

ᐱᑕᖃᙱᑦᑐᑐᐊᑦᓯᐊᖑᓕᕐᒪᑦ ᑲᓇᑕᓕᒫᒥ. 

ᑕᐃᒪᐃᓛᒃ ᐅᖃᓵᑦᑎᐊᖅᑎᓪᓗᑎᑦ ᐅᑕᖅᑭᒐᕕᑦ ᓱᓕ 

ᑕᐃᒃᑯᓇᙵᑦ ᑐᒃᓯᕋᖅᑕᕐᓂᒃ. ᑕᐃᒪ ᐱᓚᐅᖅᑎᓪᓗᒍ 

ᑖᒃᑯᐊ ᐃᑲᔪᖅᑑᑎᒥᒃ ᒐᕙᒪᑐᖃᒃᑯᓐᓄᑦ 

ᑐᓂᓯᔪᓐᓇᕋᔭᖅᐲᑦ ᐊᒻᒪᓗ ᑐᓂᓯᓐᓂᕈᕕᑦ ᑕᕝᕗᖓ 

ᒪᓕᒐᓕᐅᕐᕕᖕᒧᑦ ᑕᑯᒃᓴᐅᑎᑦᑎᔪᓐᓇᓛᖅᐲᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᒃᑯᐊ ᐅᖃᐅᑎᓚᐅᕋᒃᑭᑦ 

ᐃᑲᔪᖅᑐᖅᑕᐅᒍᒪᒍᑎᑦ ᑎᑎᕋᕈᓐᓇᑦᑎᐊᖅᑐᖓ 

ᐊᒻᒪᓗ ᑎᑎᕋᕋᓱᑦᑕᕋ ᓱᓕ ᒫᓐᓇ 

ᐋᖅᑭᑦᑎᐊᕋᓱᒃᓯᒪᓪᓗᒍ. ᐅᕙᓐᓂᒃ ᑐᒃᓯᕋᖅᓯᒪᔪᐃᑦ 

ᑖᔅᓱᒥᖓ. ᐅᖃᐅᑎᒃᑲᓐᓂᓚᐅᖅᓯᒪᒐᒃᑭᑦ ᑮᓇᐅᔭᓂᒃ 

ᑐᔅᓯᕋᕐᓂᐊᕈᔅᓯ ᐊᖏᓂᐊᖅᐸᑦ ᑖᒃᑯᐊ 

ᑮᓇᐅᔭᖁᑎᑦᑕ ᐃᓗᐊᓃᑦᑐᐃᑦ ᒥᑭᓗᐊᕐᓂᐊᕈᑎᑦ 

ᐃᒡᓗᕐᔪᐊᒃᑯᑎᒍᑦ ᑭᓯᐊᓂ 

ᐊᖏᖅᑕᐅᓇᓱᒋᐊᖃᓛᕐᒥᒐᑦᑕ. ᒫᓐᓇᐅᔪᖅ ᑖᒃᑯᐊ 

ᐊᕕᑦᑐᖅᓯᒪᔪᒐᓚᖕᓂᒃ ᑮᓇᐅᔭᓂᒃ ᑐᔅᓯᕋᖃᑦᑕᕐᒪᑕ 

ᓄᓇᕗᑦ ᒐᕙᒪᒃᑯᖏᓐᓄᑦ. ᑭᓯᐊᓂ ᑖᓐᓇ 

ᐊᖏᔪᕐᔪᐊᖑᓂᐊᖅᐸᑦ ᐃᓕᔅᓯᓐᓄᑦ ᑭᓯᐊᓂ 

ᑐᔅᓯᕋᕐᓗᑕᐅᔭᕆᐊᖃᓛᕐᒥᒐᑦᑕ ᐊᑭᑐᔫᑎᑎᒍᑦ 

ᐅᕝᕙᓘᓐᓃᑦ ᐊᓯᖔᖓᑦᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᖑᓪᓕᖅᐹᖅ 

ᑖᓐᓇ ᐊᐱᖅᑯᑎᒋᓂᐊᓕᖅᑕᕋ ᐊᒻᒪᓗ 

ᖁᔭᓐᓇᒦᒃᑲᓐᓂᖅᖢᒍᐃᓛᒃ ᒥᓂᔅᑕ ᑕᒪᑐᒥᖓ 

ᑐᑭᓯᕚᓪᓕᕈᓐᓇᖅᑰᕋᑦᑕ. ᑐᑭᓯᕚᓪᓕᖅᑎᑕᐅᖕᒥᒐᑦᑕ 

ᓄᓇᕗᒻᒥᐅᑕᐅᔪᑎᒍᑦ.  

 

(ᑐᓵᔨᑎᒍᑦ) ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᐅᒃᑯᒃᑲᓐᓂᖅ ᒐᕙᒪᒃᑯᑦ ᐃᑲᔪᖅᓱᕈᓐᓇᕐᓂᐊᕐᒪᖔᑦ 

ᖃᒡᒋᐊᕗᒃᑯᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ 2017-2018−ᒥ ᑖᒃᑯᐊ 

ᑮᓇᐅᔭᐃᑦ ᑐᓂᔭᐅᓯᒪᔪᑦ 

ᐱᖅᑯᓯᓕᕆᔨᒃᑯᓐᓃᙶᖅᓯᒪᔪᓂᑦ $118,000. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ $170,000 

ᐊᒻᒪᓗ ᑖᒃᑯᓇᙵᑦ ᑕᕝᕙᙵᓪᓕ ᓄᓇᕗᑦ 

ᒐᕙᒪᒃᑯᓐᓃᙶᖅᓯᒪᔪᓂᑦ ᑕᐃᒪᓐᓇᐃᓪᓗᐊᖅᑐᒥᒃ 

ᑐᓂᔭᐅᓯᒪᔪᑦ ᑕᒪᒃᑯᓂᖓ ᐱᓕᕆᐊᕆᓯᒪᔭᖏᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᑦ, ᒥᔅᑐ ᒪᐃᓐ. 

 

ᐊᐱᖅᑯᑦ 219 - 5(2): ᐱᖁᑎᕐᔪᐊᓂᑦ 

ᐱᔭᕆᐊᓖᑦ (ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᕙᖓᑦᑕᐅᖅ 

ᐊᐱᕆᕼᐅᐊᕐᒥᔪᖓ ᐱᕙᓪᓕᐊᑎᑦᓯᔨᒃᑯᑦ 

ᒥᓂᔅᑕᖓᓄᑦ.  

 

ᐅᐊᑦᓯᐊᖅ ᑕᐃᑉᑯᐊ ᐅᖃᐅᕼᐃᓚᐅᕋᑉᑭᑦ ᑕᒪᒃᑯᐊ 

ᐊᑉᖁᑏᓪᓗ, ᑐᓚᒃᑕᕐᕖᑦ, ᐃᒃᕼᐊᕐᕖᑦ. ᑕᐃᒪ 

ᑐᓚᒃᑕᕐᕕᓕᕆᓂᐅᑉ ᒥᒃᕼᐋᓄᑦ ᐊᐱᖅᑯᕈᐊᖅᖢᒍ 

ᒥᓂᔅᑕ ᓂᑯᕕᒃᑐᖓ ᑐᑭᕼᐃᑦᓯᐊᒃᑲᓐᓂᕈᐊᖅᖢᖓᓗ 

ᑕᒪᒃᑯᐊ ᕼᐊᓇᐅᔭᓇᖅᑐᑦ ᕼᐆᕐᓗᒃ ᐊᖏᔫᑎᓄᑦ 

ᐱᓕᕆᐊᓄᑦ  

ᐅᕝᕙᓘᓐᓃᑦ ᓴᓇᔪᓕᕆᓂᖅ. ᓄᑖᓂᒃ ᑐᓚᒃᑕᕐᕕᖕᓂᑦ 

ᖃᐅᔨᒪᓗᒃᑖᕋᑉᑕ ᐱᕼᐅᐊᖅᓯᒪᖕᒪᑕ ᓄᓇᕗᒻᒥᐅᑦ.  

 

ᖃᐅᔨᒪᔪᒍᑦ ᑐᕼᐊᐅᒪᓕᖅᑲᒥᙱᑐᒍᑦ ᑕᒪᑐᒥᖓ. 

ᑕᐃᒪ ᖃᓄᖅ ᐸᕐᓇᐃ’ᕼᐃᒪᕙᑦ ᑖᒃᑯᐊ 

ᐱᓕᕆᕝᕕᒋᔭᖏᑦ ᐸᕐᓇᐃ’ᕼᐃᒪᕙᑦ, ᓇᑭᑦ 

ᑮᓇᐅᔭᕐᓂᒃ ᓂᕆᐅᑉᐸᑦ? ᕼᐊᓇᔭᐅᔪᒃᕼᐊᑦ 

ᒥᒃᕼᐋᓄᑦ.  

 

ᖃᐅᔨᒪᔪᒍᑦ ᒥᑭᔪᓄᑦ ᑐᕌᖓᔪᓂᑦ 

ᑮᓇᐅᔭᖅᑕᓕᐅᒐᓗᐊᖅ, ᐄ, $500,000−ᒥᒃ 

ᑮᓇᐅᔭᖅᑕᓕᐅᒐᓗᐊᖅ. ᑭᕼᐃᐊᓂ ᑖᓐᓇ 

ᑭᕝᕚᖅᑎᓚᙱ’ᒪᑦ. ᓄᑖᒥᒃ ᕼᐊᓇᓂᓗᒋᐊᕋᔭᕐᓂᕈᑉᑕ 

ᑐᓚᒃᑕᕐᕕᖕᒥ ᕿᑭᖅᑕᕐᔪᐊᖅ, ᐆᑦᑑᑎᒋᓗᒍ, ᑕᒪᓐᓇ 

$500,000 ᒥᑭᓗᐊᕐᒪᑦ. ᓂᕆᐅᓇᖅᖢᓂ ᑖᓐᓇ 

ᒥᓂᔅᑕ ᑮᓇᐅᔭᓂᒃ ᐊᑐᖅᑐᒃᕼᐊᓂᒃ 

ᕿᓂᐅᔭᕐᓇ’ᓂᐊᕐᒪᑦ ᑐᓚᒃᑕᕐᕕᓕᕆᓂᐅᑉ ᒥᒃᕼᐋᓄᑦ, 

ᑐᑭᕼᐃᕼᐅᐊᖅᖢᖓ ᓇᑭᑦ ᕿᓂᕐ’ᒪᖔᑦ ᒫᓐᓇᐅᔪᖅ. 

ᐅᖃᖅᑎᑦᓯᔩ, ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᕌᓗᒃ ᐊᐱᕆᒐᕕᑦ 

ᑖᔅᓱᒥᖓ. ᐊᒃᓱᒻᒪᕆᐊᓗᒃ ᐱᓕᕆᓇᓱᒃᑲᑦᑎᒍᑦ ᑖᓐᓇ. 

ᑖᒃᑰᓪᓗᑕ ᒐᕙᒪᐅᓪᓗᑕ. ᑖᓐᓇ ᐊᔾᔨᒌᑎᑦᑐᓂᑦ 

ᑭᐅᔪᒪᑦᑎᐊᕋᒃᑭᑦ. ᑖᒃᑯᐊᓪᓗ ᒪᓕᒐᓕᐅᖅᑎᖃᑎᒃᑲ 

ᐊᒻᒪᓗ ᓄᓇᕗᒻᒥᐅᑕᐃᑦ ᑐᓵᓂᐊᕐᒪᑕ. ᑖᓐᓇ 

ᒐᕙᒪᑐᖃᒃᑯᓐᓄᑦ ᐱᒋᔭᐅᑎᒃᑲᒃᑯ, ᐱᒋᔭᐅᑎᒃᑲᑦᑎᒍᑦ 

ᒐᕙᒪᐅᔪᒍᑦ. ᑕᐅᑐᒃᓯᒪᒍᑦᑕ ᑲᓇᑕᓕᒫᒥ ᑕᐃᑲᙵᑦ 

ᓂᐅᕙᐅᓐᓛᓐᒥ ᕗᕆᑎᔅ ᑲᓚᒻᐱᐊᒧᑦ.  

ᖃᐅᒪᓪᓛᓯᒪᔪᑦ ᑖᒃᑯᓂᖓ ᑐᓚᒃᑕᕐᕕᓂᑦ ᓴᓇᓯᓯᒪᔪᑦ 

ᒐᕙᒪᑐᖃᒃᑯᑦ. ᑕᑉᐸᐅᖓ ᐅᑭᐅᖅᑕᖅᑐᒨᕋᒥᒃ  

ᐱᑕᖃᔮᕐᓇᑎᒃ. ᐊᑕᐅᓯᐅᓚᐅᖅᑐᖅ ᐸᖕᓂᖅᑑᒥ. 

 

ᒫᓐᓇ ᑕᑯᒥᓇᖅᑐᐊᓗᒃ ᒥᑦᑎᒪᑕᓕᒃ ᐊᒻᒪᓗ 

ᐃᖃᓗᐃᑦ, ᓴᓇᕕᐅᓕᖅᓱᓂ. ᑕᕝᕘᓇ ᑲᓇᑕᒥ 

ᓴᓇᔭᐅᓂᖓᓄᑦ ᑮᓇᐅᔭᖃᕐᕕᖓᒍᑦ ᑮᓇᐅᔭᖅᑎᒍᑦ 

ᑖᒃᑯᐊ ᓴᓇᔭᐅᕙᓪᓕᐊᓯᒪᓪᓗᑎᑦ. ᕿᑭᖅᑕᕐᔪᐊᒦᑦᑐᖅ 

ᑕᐃᓐᓇ ᐊᖏᔪᕐᔪᐊᖑᖕᒪᑦ. ᑐᔅᓯᕋᓚᐅᖅᑐᒍᑦ 

ᐊᖏᖅᑕᐅᓚᐅᕐᓇᑕ ᑭᓯᐊᓂ ᐅᖃᓚᐅᕋᒪ ᐃᑉᐸᔅᓴᖅ 

ᐅᖓᓕᐊᓂᐅᖅᑰᖅᑐᖅ, ᓴᐱᓕᔾᔮᙱᑦᑐᒍᑦ. 

ᒐᕙᒪᑐᖃᒃᑯᓐᓄᑦ ᑐᔅᓯᕋᓚᐅᕋᓗᐊᕋᑦᑕ. ᑕᐃᓐᓇ 

ᐋᒃᑳᖅᑕᐅᒃ 7−ᓂᒃ ᑐᑦᓯᕋᖅᓱᑕ ᐊᑕᐅᓯᕐᒥᒃ 

ᐊᖏᖅᑕᐅᓚᐅᕋᑦᑕ. 

 

ᑕᐃᒪᓕ ᒫᓐᓇᐅᔪᖅ ᑖᒃᑯᐊ ᑕᓪᓗᕈᑎᐅᑉ ᐃᒫᓃᑦᑐᑦ 

ᓄᓇᓖᑦ ᑕᓪᓕᒪᐃᑦ, ᑕᑉᐹᓂ ᖁᑦᑎᒃᑐᒥ 

ᑲᖏᖅᑐᒑᐱᖕᒧᑦ ᑎᑭᐅᒪᔪᑦ, ᑖᒃᑯᐊ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥᑎᒍᑦ 

ᐊᖏᕈᑎᑖᕋᓱᒻᒪᑕ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ.  

ᑕᐃᒃᑯᐊ ᑎᓴᒪᐃᑦ ᓄᓇᓖ ᑕᐃᒪᓐᓇᐃᑦᑐᖃᙱᑦᑐᑦ 

ᕿᒥᕐᕈᐊᖅᑕᐅᓯᒪᓪᓗᑎᑦ. ᑕᐃᒪ ᑕᐃᑰᓇ 

ᐊᖏᕈᑎᓕᐅᕋᓱᒃᑐᑎᒍᑦ ᐃᓗᐊᒍᑦ 

ᐱᔭᐅᓇᓱᒃᓯᒪᒻᒪᑕ. ᑕᐃᑰᓇ ᖁᕕᐊᒋᓪᓗᑎᒍᑦ. 

 

ᑖᒃᑯᐊᓪᓕ ᓄᓇᓖᑦ ᐊᓯᖏᑦ ᑐᔅᓯᕋᖅᓯᒪᔪᒍᑦ 

ᒐᕙᒪᑐᖃᒃᑯᑦ ᓴᖅᑭᓚᐅᖅᓯᒪᒻᒪᑕ $94 ᒥᓕᐊᓂᒃ 

ᐅᑭᐅᖅᑕᖅᑐᒥᒎᖅ ᐃᑲᔫᑕᐅᓂᐊᖅᑐᐃᑦ ᐃᒪᕐᒧᑦ 

ᐸᖅᑭᑦᑎᐊᕋᓱᖕᓂᕐᒧᑦ. ᑖᓐᓇᐅᑎᓪᓗᒍ 

ᐱᓕᕆᕝᕕᒋᔭᕋ ᑐᔅᓯᕋᓚᐅᖅᐳᑦ ᑖᒃᑯᓄᖓ ᑖᒃᑯᐊ 

ᓄᓇᓕᓕᒫᑦ ᐅᖃᐅᓯᕆᕋᑖᙱᑕᒃᑲ 

ᕿᒥᕐᕈᐊᖅᑕᐅᓗᑎᑦ ᑖᒃᑯᐊᓪᓗ ᖃᓄᖅ 

ᐊᑭᑐᑎᒋᕋᔭᕐᒪᑕᑭᐊᖅ ᓄᓇᓖᑦ ᐱᓕᕆᐊᕆᔭᐅᓗᑎᑦ. 

ᑕᐃᑰᓇ ᑮᓇᐅᔭᖏᑦᑎᒍᑦ ᐊᕐᕌᓄᑦ 

ᖁᓕᓅᖅᑰᖅᑑᑯᐊ ᐱᔭᐅᓯᒪᒻᒪᑕ. ᑕᐃᑰᓇ 

ᓴᓇᔭᐅᖁᔪᒥᓇᖅᓱᑎᒍᑦ ᐅᖃᐅᑎᓯᒪᑉᐸᒌᖅᑕᕗᑦ. 

ᕿᒥᕐᕈᐊᖅᑕᐅᑐᐃᓐᓇᙱᓵᕐᓗᑎᒃ 

ᑎᑎᕋᐅᔭᖅᑕᐅᙳᐃᑦᑕᙱᓪᓗᑎᑦ 

ᓴᓇᔭᐅᓪᓚᑦᑖᕐᓗᑎᒃ. ᑕᐃᒪᓐᓇ ᐅᖃᐅᑎᓯᒪᔭᕗᑦ.  

 

ᑭᓯᐊᓂ ᒫᓐᓇᐅᔪᖅ ᑐᔅᓯᕋᖅᓯᒪᔪᒍᑦ 

ᑎᑎᕋᐅᔭᕋᔭᖅᑕᐅᓯᒪᔪᓂᒡᓗ ᐊᒻᒪᓗ ᓄᓇᓕᓕᒫᑦ 

ᕿᒥᕐᕈᓗᒋᑦ ᑖᒃᑯᓄᖓ ᐱᓇᓱᒡᓗᑎᒍᑦ. ᑕᐃᒪᓐᓇ 

ᖁᕕᐊᓱᑉᐳᖓ, ᐊᒻᒪᓗ ᓂᕆᐅᑦᑎᐊᖅᐳᖓ ᑖᒃᑯᐊ 

ᒐᕙᒪᑐᖃᒃᑯᑦ ᐱᓕᕆᖃᑎᒋᓗᑎᒍᑦ ᑖᒃᑯᐊ 

ᓄᓇᓕᓕᒫᑦ ᐊᑏᑐᖅ 

ᑕᐃᒪᓐᓇᐃᑦᑐᑖᖅᑐᕐᓂᐊᖅᐳᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. 

ᑐᑭᕼᐃᓐᓇᑦᓯᐊᑯᓂ. ᐃᓛᒃ ᕼᐃᓚ  

ᓂᕆᐅᓇᖅᕼᐃᖅᑕᕼᐅᖅᑑᒐᓗᐊᖅ ᒐᕙᒪᑐᖃᒃᑯᓐᓂ 

ᑮᓇᐅᔭᓂᒃ ᑭᕼᐃᐊᓂ ᐃᓛᓐᓂᒃᑯᑦ 

ᓂᕆᐅᒃᑲᓗᐊᖅᖢᑕ ᐋᖅᑭᑦᑐᖃᕼᐅᐃᑦᑑ’ᒫᑦ. 

ᖃᐅᔨᒪᒐᑉᑕ. 

 

ᐅᓇ ᐊᖏᕈᑎᓕᐊᕈᕼᐃᒪᔪᖅ (ᑐᓵᔨᑎᒍᑦ) 

ᑮᓇᐅᔭᖃᖅᑎᑦᑎᓂᖅ ᑲᓇᑕᒥ. ᑐᑭᕼᐃᒪᑦᓯᐊᕐᓂᕈᒪ, 

ᓄᓇᓕᓐᓄᑦ ᒐᕙᒪᓄᓪᓗ ᒥᓂᔅᑕᖓᑕ ᐊᑎᓕᐅᓚᐅᒑ.  

$566 ᒥᓕᓂᒃ ᐅᑭᐅᑦ ᖁᓕᑦ. ᐊᕝᕙᖓ ᕕᓕᐊᓐ 

ᑮᓇᐅᔭᑦ. ᑕᕝᕙ ᐊᖏᖅᑕᐅᕼᐃᒫᓂᒃᑐᖅ. ᐊᒻᒪᓗ 

ᑕᕝᕙᓂ ᐅᖃᓕᒫᕐᓂᓗ ᑐᑭᕼᐃᓂᓕᓗᕋᐅ’ᒥᒐᑉᑯ 

ᑐᑭᕼᐃᑐᐃ’ᔪᐊᕋᓗᐊᖅᖢᖓ. ᐅᕙᓂ 

ᐃᓚᒋᔭᐅᔫᓪᓗᐊᕋᔭᖅᑐᓂᒃ ᐅᖃᖅᕼᐃᒪᔪᖃᖅᕼᐅᓂ 

ᑐᓚᒃᑕᕐᕖᑦ ᐃᒪᕐᒥᐅᑕᓕᕆᓂᕐᒧᑦ ᐱᖁᑎᕐᔪᐊᑦ.  

 

ᑕᐃᒪ ᐃᓚᒋᔭᐅᔫᓪᓗᐊᖅᑎᒃᖢᒋᑦ ᐊᒻᒪ ᒥᓂᔅᑕ 

ᐅᖄᓂᕼᐋᖅᑎᔾᔪᒍ ᑕᒪᒃᑯᐊ ᐱᔭᐅᕼᐅᐊᓪᓚᕆᖕᒪᑕ 

ᓄᓇᕗᒻᒥᐅᓄᑦ ᑕᑯᔭᐅᕼᐅᐊᓪᓚᕆᒃᑐᑦ. ᑖᑉᑯᐊ 

ᐱᕙᓪᓕᐊᑎᑦᓯᔨᒃᑯᑦ ᖃᓄᖅ ᖃᓄᑎᒋ ᑮᓇᐅᔭᓂᒃ 

ᑕᒪᑐᒪᑉ ᐃᓗᐊᓂᕼᐃᐅᖅᑐᓂᒃ ᐱᕼᐅᐊᖅᕼᐃᒪᕙᑦ? 

ᑐᓚᒃᑕᕐᕕᓕᐅᕐᓂᐅᓇᔭᖅᑑᑉ ᒥᒃᕼᐋᓄᑦ? ᒪ’ᓇ, 

ᐅᖃᖅᑎᑦᓯᔩ. 

 

ᐃᓚᖓᑦ ᒪᓕᒐᓕᐅᖅᑎ : ᐊᐱᖅᑯᑎᑦᑎᐊᕙᒃ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ 

ᐃᓕᓴᖅᓯᕋᑖᕐᒪᑦ. ᑖᓐᓇ ᒥᓂᔅᑕᐅᖃᑎᒐ ᑖᔅᓱᒥᖓ 

ᐱᖁᑎᕐᔪᐊᓄᑦ ᐊᖏᕈᑎᒥ ᑖᓐᓇ ᐄ, ᑖᔅᓱᒪᐅᑉ 

ᐱᓕᕆᔭᖓ ᐊᒻᒪᓗ ᑖᓐᓇ ᑭᖑᕝᕖᓚᐅᕐᒪᑦ ᑲᓇᑕ 

ᓴᓇᔭᐅᓂᖓᑕ ᑮᓇᐅᔭᖓᓂᒃ ᑖᒃᑯᐊ ᒪᕐᕉᓐᓂᒃ 

ᓄᓇᓖᓐᓂᒃ ᓴᓇᓯᒪᓕᕋᑦᑕ, ᐃᓛᒃ ᓴᓇᕙᓪᓕᐊᓕᕋᑦᑕ 

ᒫᓐᓇᐅᔪᖅ ᑖᒃᑯᓂᖓ ᑐᓚᑦᑕᕐᕕᒃᓴᖏᓐᓂᒃ. 

 

ᑖᓐᓇ ᓴᖅᑭᑦᑎᒌᓚᐅᖅᓯᒪᒻᒪᑕ ᑕᕝᕘᓇ ᐃᒪᕐᒥᒃ 

ᐸᖅᑭᑦᑎᐊᕋᓱᖕᓂᕐᒧᑦ ᐸᕐᓇᐅᑎᒥᒃ, ᑕᐃᑰᓇᖔᖅ 

ᐱᓇᓱᒃᓯᒪᒐᑦᑕ ᑖᒃᑯᓂᖓ ᑐᓚᒃᑕᕐᕕᒃᓴᓂᑦ. 

ᒪᒥᐊᓇᖅ. ᐊᒻᒪᓗ ᑖᓐᓇ ᐅᖃᐅᓯᕆᕋᑖᖅᑎᐊᖅᑕᐃᑦ 

ᑕᒪᒃᑯᓄᖓ ᓄᓇᓕᖕᓄᑦ ᑐᕌᖓᓂᒃᓴᓄᑦ 

ᐅᕙᒍᑦᑕᐅᖅ ᐃᔨᒋᓪᓗᑕ ᑖᔅᓱᒥᖓ ᐱᓕᕆᓇᓱᒃᑲᑦ. 

ᑕᒪᒃᑯᐊ ᑮᓇᐅᔭᐃᑦ ᐊᑐᐃᓐᓇᖃᕐᕕᒋᔭᐅᔪᐃᑦ 

ᒫᓐᓇᐅᔪᖅ ᐊᖏᕈᑎᓕᐅᖅᐸᓪᓕᐊᒐᑦᑎᒍᑦ. ᑖᓐᓇᓗ 

ᓂᕆᐅᑦᑎᐊᖅᓱᒍ ᐃᒪᕐᒧᑦ ᐸᖅᑮᖃᑦᑕᕐᓂᕐᒧᑦ 

ᐊᖏᕈᑎᒥᒃ ᓴᖅᑭᑦᑐᖃᓛᓕᖅᑐᖅ ᒫᓐᓇᕈᓗᒃ 

ᑖᒃᑯᓄᖓ ᑐᕌᖓᔪᓄᑦ ᑐᑦᓯᕋᓚᐅᖅᑕᑦᑎᓐᓄᑦ. ᑕᐃᒪ 

ᓂᕆᐅᑦᑎᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒡᓗ 

ᒥᓂᔅᑕ ᑭᐅᔾᔪᑎᖓᓄᑦ. ᐄ, ᑐᑭᓯᖕᒥᔪᖓ 

ᓂᕆᐅᓂᖅᑕᖃᖅᑑᒐᓗᐊᖅ ᑕᒫᓂ ᐃᒪᐅᑉ 

ᓴᐳᒻᒥᔭᐅᔾᔪᑎᖏᑦ ᑖᒃᑯᓄᖓᓗ ᑕᕆᐅᕐᒥ 

ᐱᖁᑎᕐᔪᐊᓕᕆᓂᖅ. ᑕᐃᒪ 

ᑐᑭᓯᒋᐊᒃᑲᓐᓂᕈᒪᔪᖓᖃᐃ ᐸᕐᓇᐅᑎᑕᖃᖅᐳᖃᐃ 

ᓇᓕᖓᖕᓄᑐᐃᓐᓇᑦᑎᐊᖅ ᑕᕆᐅᕐᒥ ᐱᖁᑎᕐᔪᐊᑦ 

ᑕᕝᕙᓂ ᑕᒫᓂ ᑲᓇᑕᒥ ᑮᓇᐅᔭᖃᖅᑎᑦᑎᓂᕐᒧᑦ 

ᐱᖁᑎᕐᔪᐊᓂᑦ ᑕᕝᕙᓂ ᑮᓇᐅᔭᖅᑕᖃᖅᐹ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 

ᑭᐅᔪᓐᓇᙱᑲᐃᓐᓇᖅᑕᕋ ᒫᓐᓇ. 

ᓯᕗᒃᑲᖅᑕᖅᑎᐅᓇᖓᓗ ᒥᓂᔅᑕᐅᓪᓗᖓ. 

 

ᑕᒪᑐᒧᖓ ᐊᖏᖃᑎᒌᒍᒻᒧᑦ. ᑕᐃᒪᓕ 

ᐅᖃᖃᑦᑕᖅᓯᒪᒐᒪ ᑕᕝᕙᓂ ᑕᕆᐅᑉ 

ᓴᐳᒻᒥᔭᐅᓂᖓᓄᑦ ᑮᓇᐅᔭᓂᑦ ᓴᓂᕐᕙᐃᓯᒪᔪᑦ 

ᑕᕆᐅᕐᒥ ᐱᖁᑎᕐᔪᐊᓄᑦ. ᒐᕙᒪᐅᓪᓗᑕ ᒐᕙᒪᐅᓪᓗᑕ 

ᑖᓐᓇ ᑕᐅᑐᒐᕆᓇᓱᒃᑲᑦᑎᒍᑦ. ᑕᐃᒪᐃᓕᐅᕋᓱᒃᑐᑦ 

ᑕᒪᒃᑯᓄᖓ ᑕᕆᐅᒧᑦ ᓴᐳᒻᒥᔭᐅᓂᕐᒧᑦ. ᑕᒪᑐᒧᖓᓕ 

ᐱᖁᑎᕐᔪᐊᑦ ᑖᓐᓇ ᐅᖃᖃᑎᒌᑉᐸᓪᓕᐊᒐᑦᑕ ᓱᓕ 

ᓇᓕᐊᖕᓂᒃ ᐱᓕᕆᐊᒃᓴᓂᑦ ᐱᓕᕆᓂᐊᕐᒪᖔᑕ. 

ᑖᓐᓇᓗ ᒥᓂᔅᑕ ᓯᕗᒃᑲᖅᑕᖅᑎᐅᔪᖅ ᓈᒻᒪᒃᓯᑉᐸᑦ 

ᑐᓴᖅᑎᑦᑎᓂᐊᖅᑐᒃᓴᐅᕗᖅ ᐃᑲᔪᖅᓯᖅᑕᐅᔪᒪᓗᓂᓗ 

ᐃᓕᔅᓯᖕᓂᒃ. ᑐᑭᓯᐅᒪᒍᒃᑯ ᑖᓐᓇ 25 ᐳᓴᒥᒃ 

ᑮᓇᐅᔭᖃᖅᑎᑦᑕᕆᐊᖃᕐᓂᐊᕋᑦᑎᒍ  

ᐅᕙᑦᑎᓐᓂ. ᐅᕙᒍᑦ ᒪᓕᒐᓕᐅᕐᕕᖓᓂ ᑖᓐᓇ 

ᑕᕆᐅᕐᒥ ᓴᐳᒻᒥᔾᔨᓂᖅ ᖃᐅᔨᒪᔪᓂᒃ 

ᐊᑕᖏᖅᑕᐅᑦᑎᐊᕐᓗᓂ ᒐᕙᒪᑐᖃᒃᑯᓐᓂ ᑮᓇᐅᔭᖅ.  

 

ᑖᓐᓇ ᖁᕕᐊᓇᕐᒪᑦ ᐅᕙᓐᓄᑦ. ᐄ, ᑖᒃᑯᓄᖓ 

ᑕᕆᐅᕐᒧᑦ ᐱᖁᑎᕐᔪᐊᑦ ᑕᕝᕙᓂᓗ ᓇᑉᐸᖅᑎᕆᓂᕐᒧᑦ 

ᑲᓇᑕᒥ ᑕᐃᒪᐃᓚᐅᕋᒪ ᐃᓚᒋᔭᐅᔭᕆᐊᖃᕋᑦᑕ  

ᑲᓇᑕᒥ ᑖᒃᑯᐊᓗ ᑐᓚᑦᑕᕐᕖᑦ ᐱᔭᕆᐊᖃᖅᑐᑎᒃ. 

ᑖᒃᑯᐊ ᐱᒻᒪᕆᐅᖕᒪᑕ. ᐱᖁᑎᕐᔪᐊᖑᓪᓗᑎᑦ ᑕᐃᒪ 

ᐅᖃᑦᑎᐊᖅᑐᒻᒪᕆᐅᖅᑲᐅᒐᕕᑦ ᒪᓕᒐᓕᐅᖅᑏᑦ 

ᐅᖃᐅᓯᖏᓐᓂᒃ ᐸᑦᑕᒃᑐᖅᖢᑎᒡᓗ ᑖᒃᑯᐊ ᑕᐃᒪᓐᓇ 

ᐊᔾᔨᒌᒃᑐᒥᒃ ᒪᓕᒐᓕᐅᖅᑏᑦ ᐊᑏ 

ᓂᐱᖃᖃᑎᒌᓚᐅᖅᑕ ᒐᕙᒪᑐᖃᒃᑯᓐᓂᑦ 

ᐱᓕᕆᖃᑎᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᕐᒧᑦ, ᒥᔅ 

ᐊᕐᓇᒃᑲᖅ.  

 

ᐊᐱᖅᑯᑦ 220 - 5(2): ᑎᒍᔭᐅᓯᒪᕖᑦ 

(ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, ᑕᒪᕐᒥᐅᔪᓯ. 

 

ᐅᖃᖅᑏ, ᐊᐱᖅᑯᑎᒐ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑕᖓᓐᓅᙱᑦᑐᖅ, ᐊᐱᖅᑯᑎᒃᑲᓕ ᑐᕌᕐᓂᐊᖅᑐᑦ 

ᒪᓕᒐᓕᕆᓂᕐᒧᑦ ᒥᓂᔅᑕᒧᑦ. 

  

ᑕᐃᒪ ᒥᓂᔅᑕ ᐃᖅᑲᐅᒪᔪᖅ ᑕᐃᒪ ᓈᒻᒪᙱᑦᑐᓂᑦ 

ᕿᑭᖅᑖᓗᒻᒥᑦ ᐃᑲᔪᖅᑕᐅᕕᒻᒥ ᑎᒍᔭᐅᖅᑲᕕᒻᒥ 

ᔫᓂᒥ ᑕᒫᓂ ᕿᓂᕐᕕᐅᑦᑕᒻᒪᕆᖅᑲᐅᔪᑦ ᑖᒃᑯᐊᓗ 

ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑎᖏᑦ ᑕᑉᐱᑲᓂ 

ᐊᒻᒪᓗ ᐸᓖᓯᒃᑯᑦ ᑖᒃᑯᐊᓗ ᑕᑉᐱᑯᖓ 

ᓄᖅᑲᖅᑎᒍᓐᓇᓚᐅᕐᒪᑕ ᑕᐃᑲᓂ.  

 

ᒥᓂᔅᑕᖃᐃ ᐅᖃᐅᔾᔨᒋᐊᒃᑲᓐᓂᕈᓐᓇᖅᑲ 

ᒪᓕᒐᓕᐅᕐᕕᖕᒥ ᐅᓪᓗᒥ ᖃᓄᐃᓕᖓᓕᕐᒪᖔᖅ 

ᑖᓐᓇ ᓴᓇᔭᐅᓂᖓ ᐊᒻᒪᓗ ᐅᑎᖅᑎᑕᐅᓂᖏᑦ 

ᑎᒍᔭᐅᓯᒪᔪᑦ ᓄᑦᑎᖅᑕᐅᓯᒪᑲᐃᓐᓇᖅᑐᑦ 

ᑎᒍᔭᐅᓯᒪᕕᒻᒥᑦ ᓄᓇᕗᑦ ᓯᓚᑖᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᔅ ᐊᕐᓇᒃᑲᖅ 

ᐊᐱᖅᑯᑎᖕᓄᑦ. ᒫᓐᓇᐅᔪᖅ ᑖᓐᓇ ᓴᓇᔭᐅᓂᖓ,  

ᑖᒃᑯᐊ ᓱᕋᒃᓯᒪᔪᑦ ᓴᓇᔭᐅᓂᖏᑦ ᕿᑭᖅᑖᓗᒻᒥ 

ᑎᒍᔭᐅᓯᒪᕝᕕᐅᑉ ᐱᔭᕇᖅᓯᒪᓕᖅᑐᑦ, ᑖᒃᑯᐊᓗ 

ᑎᒍᔭᐅᓯᒪᔪᑦ ᐅᑎᖅᑎᑕᐅᓯᒪᓕᖅᑐᑦ ᓄᓇᕗᒻᒧᑦ 12 

ᐋᒃᑲᑐᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᑭᐅᔾᔪᑎᓐᓄᑦ. ᑕᐃᒪ 

ᐅᖃᖅᑕᐅᓯᒪᒻᒪᑦ ᑐᓴᐅᑎᑎᒍᑦ ᑖᓐᓇ ᒐᕙᒪᒃᑯᓐᓂᑦ 

$1.5 ᒥᓕᐊᖑᓗᐊᖅᑐᓂᑦ ᑮᓇᐅᔭᐃᕈᑕᐅᓚᐅᕐᒪᑦ. 

ᐅᓪᓗᒥ ᒥᓂᔅᑕ ᐅᖃᕈᓐᓇᖅᐹ ᐱᓕᕆᕝᕕᖓᑦ 

ᑖᒃᑯᖅᑲᐃ ᑕᕝᕙᙵᑦ ᑮᓇᐅᖁᔭᑎᒋᕙᒌᖅᑕᖏᓐᓂᑦ 

ᐊᑭᓖᒍᓐᓇᖅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑭᐅᒍᓐᓇᙱᓐᓇᒃᑭᑦ 

ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑎᑭᐅᑎᓂᐊᖅᐸᑦ 

ᐊᖏᖅᑕᐅᒐᓱᓐᓂᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒪᓐᓇ ᑮᓇᐅᔭᖅᑐᕈᑎᔅᓴᑲᓐᓃᖅᑲᐃ ᑐᔅᓯᕋᐅᑕᐅᔪᑦ.  

 

ᑕᐃᒪ ᐃᓕᓴᖅᓯᔪᓐᓇᖅᑰᕋᑦᑕ ᑖᓐᓇ 

ᒪᑐᐃᖅᑕᐅᓂᖓ ᕿᑭᖅᑕᓂ ᒪᒥᓴᕐᕕᒃ, ᑕᐃᒪ 

ᒫᓐᓇᒫᒃᑯᑦ ᑲᔪᓯᔾᔮᙱᒻᒪᑦ,  

ᒥᓂᔅᑕ ᐅᖃᕈᓐᓇᖅᑳ ᖃᔅᓯᑦ ᑎᒍᔭᐅᖅᑲᔪᑦ, 

ᖃᔅᓯᐅᕙᑦ ᑎᒍᔭᐅᖅᑲᔪᑦ ᑕᒫᓂ ᕿᑭᖅᑖᓗᖕᒥ 

ᑎᒍᔭᐅᖅᑲᕕᒻᒥ ᐅᖃᕈᓐᓇᖅᐸᓘ ᑖᒃᑯᐊ ᖃᑦᓯᐅᕙᑦ 

ᐅᑕᖅᑭᔪᑦ ᐃᖅᑲᖅᑐᖅᑕᐅᕕᒃᓴᒥᓐᓂᒃ? ᖁᔭᓐᓇᒦᒃ,  

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ 39-ᓂᒃ 

ᐃᖅᑲᖅᑐᖅᑕᐅᑦᑎᖅᑐᑦ ᑎᒍᔭᐅᓯᒪᔪᑦ 70 

ᐃᖅᑲᖅᑐᖅᑕᐅᔭᕇᖅᓯᒪᓪᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᖃᐃᕐᓂᖅ.  

 

ᐱᒋᐊᖅᑎᑕᖅ 017 - 5(2): ᐊᐱᖅᓱᕐᓇᐅᔫᑉ 

ᐃᓚᔭᐅᓂᖓ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᖅᐳᑦ 

ᐊᑐᖅᑐᒍ ᑕᐃᒪᓐᓇ ᐅᖂᑕᖅ 7, ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᐃᕕᓕᖕᒧᑦ 

ᑖᓐᓇ ᐊᐱᖅᓱᕐᓂᕗᑦ ᐅᐃᒍᔭᐅᒋᐊᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ, 

ᓂᓪᓕᕐᕕᒋᔪᓐᓇᕋᓯᐊᓪᓗ. ᐱᖁᔨᕗᖔᕈᒻᒥᑦ 

ᓈᒻᒪᔅᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᙱᑦᑐᑦ? 

ᓂᕈᐊᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ, 

ᑕᐃᒪᐃᒻᒪᓪᓗ ᑖᓐᓇ ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ 

ᐃᓚᒋᐊᖅᐳᖅ ᐃᑲᕐᕋᐅᑉ ᐊᕝᕙᖓᓂᑦ, 30 ᒥᓂᒥᑦ, 

ᒫᓐᓇᒥᑦ ᐱᒋᐊᕐᓗᓂ.  

 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 221 - 5(2): ᐅᖃᐅᓯᓕᕆᓂᕐᒧᑦ 

ᐊᓯᔾᔨᖅᑐᖅ: ᓱᕐᕋᓇᖅᑐᖅ 

ᓯᕘᖅᑐᕐᓗᒐᒧᖔᖅ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᑮᓇᐅᔭᓂᕆᔨᒃᑯᓐᓄᑦ.  

 

ᐅᓇ ᐊᐱᖅᓲᑎᒋᓚᐅᖅᓯᒪᔭᕋ ᐅᐱᕐᖔᖅ ᑕᒪᓐᓇ 

ᐅᔭᕋᒃ ᑕᐃᒎᓯᖃᖅᑎᑕᐅᓪᓗᓂ “ᓱᕐᕋᖕᓇᖅᑐᖅ”.  

ᐅᓇ ᐊᐱᖅᓲᑎᒋᔪᒪᔭᕋ, ᑕᐃᒪ ᒥᓂᔅᑕᐅᓚᐅᖅᑐᖅ 

ᑕᐃᔅᓱᒪᓂ ᐅᖃᓚᐅᖅᓯᒪᖕᒪᑦ ᑖᓐᓇᒎᖅ ᐃᓄᐃᑦ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᓂ ᒐᕙᒪᒃᑯᓐᓂ 

ᐊᑐᓕᖅᑕᐅᓚᐅᖅᓯᒪᖕᒪᑦ. ᑕᐃᒪᖃᐃ ᑖᓐᓇ ᒫᓐᓇ 

ᒥᓂᔅᑕᐅᓕᖅᑐᖅ ᑖᒃᑯᓇᖓᑦ ᑕᐃᒎᓯᓕᐅᖅᑎᓂᒃ 

ᐅᖃᖃᑎᖃᖅᓯᒪᓕᖅᐳᖅ ᑕᒪᓐᓇ ᓱᕐᕋᖕᓇᖅᑐᖅ 

ᑕᐅᒎᓯᖓ ᐊᓯᔾᔨᖅᑕᐅᖁᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᓱᕐᕋᒃᑕᕐᓂᓕᕆᔨᒃᑯᑦ 

ᐱᓕᕆᓯᒪᔪᒻᒪᕆᐅᖕᒪᑕ ᐱᖁᔭᓕᐅᖅᑐᓂᒃ. 

ᖃᐅᔨᓯᒪᙱᑦᑐᖓ ᐅᖃᖃᑎᖃᖅᓯᒪᒻᒪᖔᑕ 

ᑕᐃᒃᑯᓄᖓ ᑎᒥᐅᔪᓄᑦ ᖃᐅᔨᒋᐊᕆᐊᖃᕐᓂᐊᖅᑕᕋ 

ᐅᑎᕐᕕᒋᓂᐊᕐᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

  

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐄ, ᑖᒃᑯᐊ ᓂᕈᐊᖅᑎᒃᑲ ᐅᖃᖃᑎᒋᖃᑦᑕᖅᓯᒪᒐᒃᑭᑦ 

ᑖᓐᓇ ᑕᐃᒎᓯᖓ ᓱᕐᕋᓐᓇᖅᑐᖅ ᑐᑭᓯᐅᒪᖕᒪᒍᓕ 

ᐅᖃᐅᓯᕋ ᐊᑐᖅᖢᒍ ᓱᕐᕋᖕᓇᖅᑐᖅ ᑕᐃᒎᓯᖓ 

ᐊᑐᕐᓗᒍ ᐅᖃᖅᑰᔨᖕᒪᑦ ᑖᓐᓇ ᓴᙱᓂᖅᓴᓂᒃ 

ᐋᖓᔮᕐᓇᖅᑐᓂᑦ ᓲᕐᓗ ᓂᐅᖅᓯᑳᒐᕐᓂᒃ ᒪᑯᐊ 

ᓱᐴᖅᑐᒐᐅᔪᑦ ᓴᙱᓂᖅᓴᐃᑦ ᑕᒪᒃᑯᐊ 

ᓴᙱᓂᖅᓴᐅᖕᒪᑕ ᐊᖔᔭᖅᓇᖅᑐᑦ ᑕᐃᒪᓐᓇ 

ᑐᑭᓯᔭᐅᖕᒪᑦ ᑕᐃᒎᓯᖓ ᓂᕈᐊᖅᑎᓐᓂᒃ. 

 

ᓱᕐᕋᓐᓇᖅᑐᖅ ᐊᑐᖅᑕᐅᑎᓪᓗᒍ ᑖᓐᓇ 

ᐊᐱᖅᑯᑎᒃᑲᓐᓂᕋ ᒐᕙᒪᒃᑯᑦ ᐃᑭᐊᖅᑭᕕᖓ ᑕᑯᓪᓗᒍ 

ᐅᔾᔨᕆᓯᒪᒐᒃᑯ ᐊᑐᖃᑦᑕᓕᖅᓯᒪᒻᒪᑕ ᐊᖓᔮᕐᓇᖅᑐᒥᑦ 

ᓱᕋᓐᓇᖅᑐᖅ ᑭᓯᐊᓂᓕ ᑐᑭᓯᐅᒪᓂᒃᑯᑦ, ᐅᖃᖅᑏ, 

ᑳᓂᕕᔅ ᓲᕐᓗ ᐅᔭᕋᒃ ᑖᔅᓱᒥᖓᓕᒫᖅ ᐅᖃᐅᓯᖃᕐᒪᑦ. 

ᒥᓂᔅᑕ ᐅᕙᓐᓄᑦ ᐅᖃᕈᓐᓇᖅᐹ, ᒐᕙᒪᒃᑯᑦ 

ᐃᑭᐊᖅᑭᕕᖓᑦ ᐃᓄᑦᑎᑦᑑᖓᔪᖅ 

ᓇᒧᕈᓘᔭᓘᔮᓘᖓᖕᒪᑦ. ᐋᖓᔮᕐᓇᖅᑐᒥᒃ 

ᓱᕐᕋᓐᓇᖅᑐᒧᑦ ᑕᐃᒫ ᑖᒃᑯᓄᖓᑯᓘᔭᖅ.  

 

ᐊᐱᖅᑯᑎᒐᓕ ᑕᐃᒪ ᒥᓂᔅᑕ ᑖᔅᓱᒥᖓ ᑕᐃᒎᓯᒥᑦ 

ᐅᔭᕋᕐᒥᑦ ᐊᑐᖔᕈᓐᓇᖅᐹᑦ ᑖᒃᑯᐊ ᐃᓄᒃᑎᑦᑐ 

ᑕᐃᒎᓯᖏᑦ ᑖᓐᓇ ᓱᐴᖅᑐᕐᓗᒐᖅ 

ᐅᖃᐅᓯᓕᐅᕌᖓᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᑐᑭᓯᑦᑎᐊᖅᑕᕋ ᑖᓐᓇ 

ᒪᓕᒐᓕᐅᖅᑎ ᐊᔭᐅᕆᔾᔪᑎᐅᒻᒪ ᐊᔾᔨᒌᔾᔪᒥᔪᒥᒃ 

ᐊᑐᖁᔨᓪᓗᓂ. ᐃᒪᓐᓇ ᑕᐃᒎᓯᖅ ᐊᔾᔨᒌᔾᔫᒥᔪᖅ 

ᐊᑐᖅᑕᐅ...ᑖᒃᑯᐊ ᐃᖅᑲᓇᐃᔭᖅᑎᒃᑲ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓐᓂᒃ 

ᐅᖃᖃᑎᖃᖅᑎᓐᓂᐊᖅᐸᕗᑦ ᑖᔅᓱᒥᖓ 

ᑕᒻᒪᖅᓯᒪᙱᑦᑐᒥᒃ ᑕᐃᒎᓯᓕᐅᕐᓂ ᐊᑐᖁᓂᐊᖅᐸᒃᑲ 

ᓄᓇᕘᓕᒫᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, 

ᑕᒪᓐᓇ ᓈᒻᒪᒋᔭᐅᙱᑦᑐᖅ 

ᑭᒡᒐᖅᑐᖅᑕᓂᑐᐃᓐᓇᐅᙱᑦᑐᒃᓴᐅᔪᖅ. ᓄᓇᕘᒥ 

ᐊᒥᓱᐃᑦ ᓈᒻᒪᒃᓴᖏᑦᑐᒃᓴᐅᔪᑦ ᑖᓱᒥᖓ 

ᓱᕐᕋᖕᓇᖅᑐᒥᒃ. ᑕᐃᒪᓕ ᐄ, ᐅᖃᓵᖅᐳᑎᑦ 

ᑕᐃᒃᑯᓄᖓᒎᖅ ᐃᓄᐃᑦ ᐅᖃᐅᓯᖏᓐᓄᑦ 

ᑕᐃᒎᓯᓕᐅᖅᑎᓄᑦ ᖃᐅᔨᒋᐊᒃᑲᓐᓂᕐᓂᐊᖅᐳᑎᑦ. 

 

ᑕᐃᒪ ᐅᓇ ᐊᐱᖅᑯᑎᒋᔪᒪᓕᕐᒥᔭᕋ ᑕᒪᓐᓇ 

ᖃᓪᓗᓈᑑᖓᔭᖓᓗ ᐃᓄᒃᑑᖓᔭᖓᓗ ᐱᓗᐊᖅᑐᒥᒃ 

ᐃᓄᒃᑑᖓᔭᖓ ᓇᒧᕈᓘᔮᕐᒫᑦ. ᑕᐅᒎᓯᖏᑦ 

ᖃᓪᓗᓈᑎᑐᑦ ᐅᕙᓂ ᖃᓪᓗᓈᑑᖓᔪᓂᒃ. ᐄ, 

ᑐᑭᓯᓇᖅᖢᑎᒃ. ᐃᓄᑐᐃᓐᓇᐅᓗᖓ 

ᑕᕝᕗᙵᓚᐅᖅᓯᒪᙱᓐᓇᒪ ᑕᕝᕗᖓᑕᐅ 

ᑕᑯᓂᐊᓕᑕᐃᓐᓇᖅᑲᐅᖕᒥᒐᒃᑯ ᒪᓐᓇ 

ᐋᖓᔮᕐᓇᖅᑐᓕᕆᖦᖤᖅᐳᖅ ᐆᒥᖓᓗ ᑕᐃᓐᓇ 

ᒪᓕᒐᒃᓴᒥᒃ ᐅᐱᕐᖔᖅ ᐱᓕᕆᑎᓪᓗᑕ, 

ᑕᐃᒎᓯᓕᐅᖅᑏᑦ ᐅᖃᓚᐅᖅᓯᒪᖕᒪᑕ ᐅᓇᒎᖅ 

ᑕᐃᒎᓯᖃᖅᑎᑕᐅᓂᐊᖅᐳᖅ ᓱᕐᕋᖕᓇᖅᑐᒥᒃ. 

 



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓚᐅᖅᓯᒪᒐᓗᐊᕆᓪᓗᖓ ᑕᒪᓐᓇ ᓱᕐᕋᖕᓇᖅᑐᖅ 

ᒥᒃᓯᖃᓗᐊᕆᖏᖦᖢᒍ ᑖᔅᓱᒧᖓ ᑕᐃᒎᓯᖓᓄᑦ. 

ᓴᙱᔪᓂᒃ ᓴᙱᓂᖅᓵᓗᖕᓂᒃ ᐋᖓᔮᕐᓇᖅᑐᓂᒃ 

ᐅᖃᐅᓯᖃᖅᑰᔨᖕᒪᑦ. ᑕᐃᒪᓕᑭᐊᖅ ᒥᓂᔅᑕ 

ᑕᐃᒃᑯᓄᖓ ᐊᐱᖅᓱᓕᕈᓂ, ᖃᓄᕐᓕ ᑕᐃᒪ ᑖᒃᑯᐊ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐊᓯᔾᔩᔪᒪᙱᒃᑯᑎᒃ ᑕᐃᒪᓕ ᖃᓄᖅ? ᑖᓐᓇ 

ᐅᖃᐅᓯᐅᙱᓐᓇᕐᓂᐊᖅᐹ? ᓱᕐᕋᖕᓇᖅᑐᖅ. 

ᓈᒻᒪᒃᓴᓗᐊᖃᑦᑕᖏᑎᓪᓗᒋᑦ ᐃᓚᖏᑦ 

ᖃᐅᔨᒪᔪᒃᓴᐅᔪᖓ ᓄᓇᕘᒥᐅᑦ ᓈᒻᒪᒃᓴᙱᑦᑐᐃᑦ.  

ᑕᐃᒪᓕ ᐊᓯᔾᔨᖅᑕᐅᔪᓐᓇᖏᑉᐸᑦ ᑕᒪᓐᓇ 

ᓱᕐᕋᖕᓇᖅᑐᖅ, ᑕᐃᒪᓐᓇ ᐊᑎᖃᐃᓐᓇᕐᓂᐊᖅᐹ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖅᑎᒃᑲ ᓈᓚᖕᒪᑕ 

ᒫᓐᓇ ᐅᖃᖃᑎᖃᖅᑎᒡᓗᒋᑦ ᐅᖃᐅᓯᓕᕆᔩᑦ 

ᑕᐃᒎᓯᓕᐅᖅᑎᖏᓐᓂᒃ. ᐃᓱᒫᓘᑎᒋᔭᕐᓂᒃ 

ᑐᓂᓯᓂᐊᖅᑐᑦ ᐊᒻᒪᓗᑦᑕᐅᖅ ᑕᑯᔪᒪᑦᑎᐊᕆᒡᓗᖓ 

ᑐᓴᒐᒃᓴᒃᑲᓐᓂᕐᓂᒃ ᖃᐃᑦᑎᔪᒪᓪᓗᑎᒃ 

ᑲᑎᒪᖃᑎᒌᔭᕇᕈᑦᑕ. ᒫᓐᓇᐅᔪᖅ ᑕᐃᒎᓰᑦ 

ᐊᑐᖅᑕᕗᑦ ᑖᓐᓇ ᑐᓂᔭᐅᓚᐅᖅᑐᖅ ᐃᓄᐃᑦ 

ᑕᐃᒎᓯᓕᐅᖅᑎᑯᓐᓂᒃ. ᐃᓱᒫᓘᑏᑦ ᑕᐃᒃᑯᓄᖓ 

ᐅᑎᖅᑎᓐᓂᐊᖅᐸᕗᑦ ᖃᐅᔨᒋᐊᕐᓂᐊᕋᑦᑕ 

ᐋᖅᑭᒋᐊᕈᑎᒃᓴᐅᓂᐊᖅᑐᒥᒃ ᑖᔅᓱᒧᖓ. ᖁᔭᓐᓇᒦᒃ,  

ᐅᖃᖅᑎ.   

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ. 

 

ᐊᐱᖅᑯᑦ 222 - 5(2): ᐊᑐᐊᒐᐃᑦ 

ᓄᖅᑲᖔᑎᑦᑎᔪᑦ ᐃᓚᒌᓂᑦ ᐃᑲᔫᑎᓄᑦ 

(ᑕᐅᑐᓐᖏ) 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᖕᒪ 

ᐅᒡᒍᐊᓪᓚᑦᑖᕋᒪ ᔫᓯ ᐱᑦᓯᐅᓛᖅ ᐱᑕᖃᕈᓐᓃᕐᒪᑦ.  

ᓄᓇᖅᑲᑎᑎᑦ ᐊᒻᒪ ᐃᕝᕕᑦ ᐃᒃᐱᒋᖃᑎᒋᕙᒋᑦ 

ᓴᓇᙳᐊᑎᒻᒪᕆᐊᓘᓚᐅᕐᒪᑦ ᑕᑉᐱᑯᙵᖅᓱᓂ 

ᐅᒡᒍᕐᓇᖅ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᓐᓂᐊᑕᒃᑲ 

ᒥᓂᔅᑕᖓᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  

 

ᐅᖃᖅᑏ, ᐃᓚᖓᑦ ᓂᕈᐊᖅᑎᒋᔭᕗᑦ 

ᐃᒡᓗᓕᒑᕐᔪᖕᒦᙶᖅᑐᖅ ᒫᓐᓇ 

ᐊᒃᓱᕈᕐᓇᖅᑐᒃᑰᕋᑖᕐᒪᑦ ᐊᐅᔭᕋᑕᖅ 

ᐳᓛᕆᐊᖅᑎᓪᓗᒍ ᐊᑖᑕᒥᓐᓂᒃ ᐃᑦᑐᕐᒥᒃ 

ᐊᐅᓪᓚᖅᑎᑕᐅᓯᒪᔪᒥᒃ ᕕᓂᐱᒡ−ᒧᑦ 

ᐃᓅᓕᓴᖅᑕᐅᔭᖅᑐᖅᖢᓂ ᑳᓐᓱᒧᑦ. ᓂᕈᐊᖅᑎᒐ 

ᐊᒃᓱᕈᖅᑐᐊᓘᓚᐅᖕᒪᑦ ᑲᑎᒪᒃᓯᑦᑕᕆᐊᒃᓴᖅ 

ᐊᑖᑕᒥᓄᑦ ᑭᕙᓪᓕᖅ ᑐᔪᕐᒥᕕᖓᓃᑦᑐᑦ ᐃᓄᐃᑦ 

ᑐᔪᕐᒥᕕᖓᓂ ᐱᔾᔪᑎᒋᓪᓗᒍ ᒪᓕᒐᖃᕐᒪᑕ ᐳᓛᖅᑏᑦ 

ᐱᓪᓗᒋᑦ. 

 

ᐅᖃᖅᑏ, ᑐᙵᓇᕐᓂᖅ ᐃᓄᐃᑦ ᖃᐅᔨᒪᔭᑐᖃᖓᒍᑦ 

ᐊᒃᓱᐊᓗᒃ ᐱᒻᒪᕆᐅᖕᒪᑦ ᐃᓕᖅᑯᓯᑦᑎᓐᓄᑦ. 

ᑭᓯᐊᓂᓕ ᓄᓇᕘᑉ ᒐᕙᒪᒃᑯᖏᑦ ᑖᒃᑯᐊ 

ᐱᔨᔅᓯᑐᐃᓐᓇᕐᒪᑕ ᑖᑦᓱᒥᖓ ᐊᑐᕋᑎᒃ, ᓲᕐᓗ 

ᐅᖃᙳᐊᑐᐃᓐᓇᖅᑐᑎᑐᑦ.  

 

ᒥᓂᔅᑕ ᑖᓐᓇ ᐱᓕᕆᔪᓐᓇᖅᐸ ᐃᓚᒌᑦ 

ᑲᑎᙵᔪᓐᓇᖅᐸᑕ ᐋᓐᓂᐊᖅᑐᐊᓘᓕᖅᑎᒡᓗᒍ 

ᐃᓅᔪᓐᓃᕐᓂᐅᓴᓕᖅᑎᓪᓗᒍᓘᓐᓃᑦ, ᑭᓯᐊᓂ 

ᐊᒡᓚᒡᕕᓕᕆᔩᑦ ᐸᐃᐹᓕᕆᔩᑦ ᐊᑐᐊᒐᖏᑦ 

ᐊᒡᕕᐊᓕᖃᑦᑕᕐᒪᑕ ᑖᒃᑯᐊ 

ᓇᒡᓕᒍᓱᒃᑲᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ ᑲᑎᒪᔨᓗ ᑖᓐᓇ 

ᐅᖃᐅᓯᕆᓚᐅᖅᓯᒪᔭᕗᑦ ᖃᓄᐃᓐᓂᐅᔪᖅ. 

ᒪᒥᐊᓇᖅᑑᒐᓗᐊᖅ, ᐅᓪᓗᒥᐅᓕᖅᑐᖅ 

ᐊᑕᓇᕐᔪᐊᖅᓯᒪᖃᑦᑕᕐᒪᑕ ᑕᐃᒪᓐᓇ 

ᐃᓅᑎᖃᑦᑕᕐᓗᒋᑦ ᑕᒪᒃᑯᐊᓗ ᑳᓐᑐᕌᖅᑕᐅᓯᒪᔪᑦ 

ᐋᓐᓂᐊᕖᑦ. 

 

ᐅᖃᓚᐅᕋᒪᐃᓛᒃ ᐅᖃᒃᑲᓐᓂᕈᓐᓇᖅᖢᖓᓗ 

ᐅᖃᐃᓐᓇᕐᓂᐊᖅᐳᖓ. ᓯᕗᓪᓕᐅᑎᓯᒪᒐᑦᑎᒍᑦ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑕᕐᓇᖅᑕᐃᔾᔭᐅᓯᒪᖁᓪᓗᒋᑦ ᑕᐃᒃᑯᐊ ᐸᖅᑭᔭᐅᔪᑦ. 

 ᒪᓕᒐᖅᑕᐅᖃᐅᕐᒪᑦ ᐃᓚᒌᑦ ᐳᓛᕆᐊᕈᒪᓐᓂᕈᑎᒃ 

ᐃᓚᒥᓐᓂᒃ, ᓇᔪᒐᕐᒦᑦᑐᑦ ᓄᓇᕗᑦ ᐃᓗᐊᓂ 

ᓯᓚᑖᓂᓘᓐᓃᑦ ᒪᓕᒐᖅᑕᖃᐅᕐᒪᑕ 

ᐊᑐᖅᑕᐅᖃᑦᑕᖅᑐᓂᒃ ᐊᑦᑕᓐᓇᖏᑦᑐᒦᖃᑦᑕᖁᓪᓗᒋᑦ 

ᐃᓄᐃᑦ ᐳᓛᕆᐊᖅᑕᐅᔪᑦ ᐊᖕᒪᓗ ᐳᓛᕆᐊᖅᑐᑦ. 

 

ᑎᓕᐅᕆᕗᖓ ᑭᓇᑐᐃᓐᓇᖅ ᑕᐃᒪᓕ 

ᐊᐅᓪᓚᕐᓂᐊᕈᕕᑦ ᐳᓛᕆᐊᕈᒪᒍᕕᑦ ᐃᓚᓐᓂᒃ 

ᓇᔪᖃᕐᒦᑦᑐᓂᒃ ᑐᓴᖅᑎᖅᑳᕐᓗᒋᑦ ᖃᐅᔨᒃᑲᕐᓗᒋᑦ 

ᐅᐸᓐᓂᐊᓂᕐᓂᒃ, ᐃᓱᒫᓘᑎᓂᒃ ᐋᖅᑭᔅᓯᖄᕈᓐᓇᕐᒪᑕ 

ᐃᓯᕋᓱᓚᐅᖏᓐᓂᖓᓂ ᐃᓱᒪᒋᑦᑎᐊᕐᓗᒋᑦ ᐃᓚᒥᓂᒃ 

ᑕᑯᔪᒪᑦᑎᐊᕐᒪᑕ ᓯᕗᕐᖓᒍᑦ ᐃᓯᓚᐅᖅᑳᙱᓐᓂᖓᓂ 

ᐸᕐᓇᒃᐸᒌᖃᑦᑕᕐᓗᒋᑦ ᐃᓯᕈᓐᓇᕐᓂᐊᕐᒪᑕ 

ᑕᐃᒃᑯᓄᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓱᖅᑯᐃᑦᑎᐊᖅᑕᕋ. ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᖅ 

ᒪᓕᒐᖃᕐᓂᕐᓗ ᑕᒪᒃᑯᐊ ᐱᒻᒪᕆᐊᓘᖕᒪᑎᒃ ᑭᓯᐊᓂ 

ᐅᖃᖃᑎᒋᓪᓗᒍ ᑕᐃᓐᓇ ᐃᒥᐊᓗᓲᖑᙱᑦᑐᖅ  

ᐃᒪᐃᓕᐅᕈᒪᑐᐃᓐᓇᖅᑐᖅ, ᐊᑖᑕᒥᓂᒃ 

ᐱᖃᑎᖃᕈᒪᓪᓗᓂ ᐊᑖᑕᖓᓗ ᑕᐅᓄᖓ 

ᐊᖅᑲᕈᓐᓇᕋᓂ. ᖃᓂᒪᔪᐊᓘᖕᒪᑦ. ᐃᒻᒥᓂᒃ 

ᓅᑦᑐᓐᓇᙱᒻᒪᑦ ᐊᑎᓕᐅᕈᓐᓇᙱᖦᖢᓂᓗ. 

ᐊᒃᓱᕈᑦᑎᐊᕐᓗᓂ ᑭᓯᐊᓂ 

ᐊᑎᓕᐅᕋᓱᒍᓐᓇᓚᐅᖅᑐᖓ.  

 

ᓱᖅᑯᐃᖅᓯᓪᓗᖓᓗ ᑕᐃᒃᑯᐊ ᑎᑎᕋᕐᕕᖓᑦ 

ᐅᓐᓂᕐᓗᒃᓴᕐᕖᑦ ᑕᐃᓐᓇ ᐃᑲᔪᕆᐊᖃᕐᒪᑕᒎᖅ 

ᑕᐃᒪᓐᓇᐃᑦᑐᓂᒃ ᑕᐃᒪᐃᑦᑐᖃᖅᑎᓪᓗᒍ. 

ᖃᐅᔨᒪᓪᓗᖓᓗ ᐃᖅᑲᓇᐃᔭᖅᑏᑦ ᐊᒃᓱᕈᖃᑦᑕᖅᑐᑦ. 

ᑭᓯᐊᓂᓕ ᑕᕝᕙᓂ ᐅᖃᐅᓯᕆᔭᓐᓂ ᑎᑎᕋᕐᕕᖓ  

ᐅᓐᓂᕐᓗᒃᓴᕐᕕᐅᖃᑦᑕᖅᑐᖅ ᐅᖄᓚᐅᒻᒧᐊᕋᒥᒃ 

ᓂᕈᐊᖅᑎᓐᓄᑦ ᐅᖄᓚᓪᓗᑎᒃ 

ᐅᖃᒃᑲᓐᓂᑐᐃᓐᓇᖅᖢᑎᒃ ᑭᕙᓪᓕᕐᒥ ᐃᓄᐃᑦ 

ᐳᓛᖅᑕᐅᓂᖓ ᐊᑐᐊᒐᖓᓂᒃ 

ᐅᖃᐅᓯᖃᒃᑲᓐᓂᑐᐃᓐᓇᓚᐅᕐᒪᑕ.  

ᐅᓪᓗᐃᑦ ᐊᒥᓲᙱᑦᑐᑦ ᐊᓂᒍᖅᑎᓪᓗᒋᑦ 

ᐃᓅᔪᓐᓃᓚᐅᖅᑐᖅ ᑕᐃᓐᓇ ᐊᑖᑕᖓ. ᑕᐃᒪᓐᓇᑎᒋ 

ᐱᕕᖃᓚᐅᖅᑑᒐᓗᐊᖅ ᐃᕐᓂᖓ ᐊᑖᑕᒥᓂᒃ 

ᐱᖃᑎᖃᕈᓐᓇᓪᓗᐊᓚᐅᖅᑑᒐᓗᐊᖅ 

ᐅᐸᒍᑎᔭᐅᑎᑕᐅᑐᐃᓐᓇᓚᐅᙱᑦᑐᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐱᔪᓐᓇᕐᓂᖃᕐᒪᖔᑦ ᑎᑎᕋᕐᕕᖓ 

ᐃᓅᓕᓴᖅᑕᐅᔭᖅᑐᖅᑐᑦ ᐅᓐᓂᕐᓗᒃᓴᕐᕕᖓᓂᒃ 

ᖃᓄᐃᑦᑐᓂᒃ ᓴᙱᓂᖃᕐᒪᑕ ᐋᖅᑮᒋᐊᕈᓐᓇᕐᓂᕐᒥᒃ 

ᐱᖃᓯᐅᑎᓗᒋᑦ ᑕᒪᒃᑯᐊ ᐊᑐᓂ ᐃᓅᑉ 

ᖃᓄᐃᓐᓂᕆᔭᖏᑦ? ᐱᓗᐊᖅᑐᒥᒃ 

ᐃᓅᔪᓐᓃᕐᓂᐅᓴᔪᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᐃᑦᑖᕈᓱᒃᐳᖓ ᒪᒥᐊᑉᐳᖓ 

ᐃᓚᒌᓄᑦ.  

 

ᑕᐃᒪᓐᓇᐃᑦᑐᓂᒃ ᑕᐃᒪᓐᓇᐃᑦᑐᖃᖅᑎᓪᓗᒍ 

ᐱᔭᕐᓂᙱᑦᑐᐊᓘᒃᑰᖃᑦᑕᕐᒪᑕ ᒥᓂᔅᑕᐅᓪᓗᖓ. 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᐋᓐᓂᐊᕆᐊᖅᑐᖅᓯᒪᔪᓄᑦ 

ᐅᓐᓂᕐᓗᒃᓴᕐᕕᐅᖃᑦᑕᖅᑐᖅ ᑎᑎᕋᕐᕕᖓ ᑕᐃᑲᓂ 

ᐊᔭᐅᖅᑐᐃᔨ. ᑕᐃᒪᓐᓇ ᐅᖃᖅᓯᒪᖕᒪᑦ. 

ᐊᔭᐅᖅᑐᐃᖃᑦᑕᖅᑐᑦ ᐋᓐᓂᐊᖅᑐᑦ 

ᑭᒡᒐᖅᑐᖔᖅᑐᒋᑦ. ᐃᓚᒋᔭᐅᔪᓪᓘᓐᓃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᔪᑦ. 

ᐱᔪᓐᓇᕐᓂᖃᙱᒻᒪᑕ ᐊᑐᐊᒐᕐᓂᑦ ᓵᓚᖃᕆᐊᒃᓴᖅ  

ᐊᓯᔾᔩᔪᓐᓇᙱᑦᑐᑦ ᒪᓕᒐᕐᓂᒃ. ᑭᓯᐊᓂ ᑕᐃᑲᓂ 

ᐃᑲᔪᖅᑎᐅᔭᖅᑐᖅᑐᑦ ᒪᓕᓐᓂᐊᕐᒪᑕ ᐊᑐᐊᒐᕐᓂᒃ 

ᒪᓕᒐᕐᓂᒃ. ᓱᖅᑯᐃᒃᓯᑦᑎᐊᕐᓂᐊᕐᒪᑕᓗ ᒪᓕᒐᖏᓐᓂᒃ 

ᒪᓕᑦᑕᐅᔭᕆᐊᖃᖅᑐᓂᒃ ᐱᔪᒪᔭᖏᑦ 

ᑎᑭᓐᓇᓱᓐᓂᖏᓐᓂ. 

 

ᑎᑎᕋᕐᕕᒃ ᑕᐃᓐᓇ ᐱᓕᕆᐊᒃᓴᓕᐊᓘᖃᑦᑕᕐᒪᑦ 

ᐅᖃᐅᓯᕆᕙᓪᓕᐊᓪᓗᑎᒍᑦ ᓄᓇᕗᒥ ᑕᒪᓐᓇ 

ᐅᓂᒃᑳᖅᑎᓪᓗᑎᑦ ᐅᐊᑦᑎᐊᖅ ᐊᒃᓱᕈᖅᖢᑎᑦ 

ᐃᖅᑲᓇᐃᔭᖃᑦᑕᖅᑐᑦ ᐅᖃᖅᑲᐅᒐᕕᑦ ᒫᓐᓇ 

ᐅᐱᒋᔪᒪᓪᓗᒋᑦ ᑕᐃᒃᑯᐊ ᐃᖅᑲᓇᐃᔭᖅᑐᑦ. ᑕᐃᒪᓐᓇ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖓᑖᓄᐊᓗᐊᖃᑦᑕᙱᒻᒪᑕ ᑖᒃᑯᐊ ᑎᑎᕋᕐᕕᖓᑦᑕ 

ᐃᖅᑲᓇᐃᔭᑦᑎᐊᖅᑐᐊᓘᖕᒪᑕ ᐃᑲᔪᖅᑐᐃᓪᓗᑎᑦ 

ᐃᓚᒋᔭᐅᔪᓂᒃ ᖃᓄᖅ ᐱᔭᕆᐊᖃᕐᒪᖔᑕ. 

ᑐᑭᒧᐊᑦᑎᑦᑎᒡᓗᑎᑦ ᐃᑲᔪᖅᑐᐃᖃᑦᑕᖅᑐᑦ. 

ᐱᔪᒪᔭᖏᓐᓂᒃ ᐱᓇᓱᒃᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐃᑦᑖᕌᓘᒐᓗᐊᖅ ᐅᖃᐅᓯᖃᙱᑦᑐᖓ 

ᐃᖅᑲᓇᐃᔭᖅᑎᓂᑦ. ᑭᓯᐊᓂ ᐸᐃᑉᐹᓕᕆᔩᑦ 

ᐊᑐᐊᒐᖏᑦ ᒪᓕᒐᖏᑦ ᑐᑭᖃᖅᑐᑦ ᐃᕐᓂᕆᔭᐅᔪᖅ 

ᐊᒃᓱᕉᓴᒃᑐᒻᒪᕆᐊᓘᓕᓚᐅᖅᑐᖅ ᑕᑯᓇᓱᒃᖢᓂ 

ᐃᑲᔪᕋᓱᒃᖢᓂ ᐊᑖᑕᒥᓄᑦ 

ᐃᓅᔪᓐᓃᕐᓂᐅᓴᓕᖅᑎᓪᓗᒍ. ᕿᐱᓗᒃᑕᐅᒪᐅᕐᒪᑦ. 

ᑕᐃᒪᐃᑦᑕᕆᐊᖃᙱᑦᑑᒐᓗᐊᖅ. ᓇᐅᒡᓕ ᐃᓄᐃᑦ 

ᖃᐅᔨᒪᔭᑐᖃᖏᑦ ᑕᕝᕙᓂ? ᓇᒡᓕᒍᓱᖕᓂᖅ, 

ᑐᙵᓇᕐᓂᕐᓗ? ᐃᓅᔪᓐᓃᕐᓂᐊᓕᖅᑎᓪᓗᒍ ᐃᕐᓂᖓ 

ᑕᐃᑲᓂ ᐊᑖᑕᖓᓂᒃ ᐱᖃᑎᖃᕈᒪᓚᐅᖅᑑᒐᓗᐊᖅ.  

 

ᒥᓂᔅᑕ ᐊᖏᕈᓐᓇᖅᐹ ᐄᓘᓐᓃᑦ ᐋᒃᑲᓘᓐᓃᑦ 

ᕿᒥᕐᕈᓇᒡᓗᓂᒋᑦ ᐊᑐᐊᒐᐃᑦ ᒪᓕᒐᐃᓪᓗ 

ᐃᓚᒋᔭᐅᔪᑦ ᑕᒪᒃᑯᐊ ᐊᔾᔨᐅᙱᑦᑐᒃᑯᑦ ᓵᙵᒃᓯᖅᑐᑦ 

ᐃᑲᔪᖅᑐᐃᓇᓱᒃᑎᓪᓗᒋᑦ ᖃᓂᒪᔪᓂᑦ ᐃᓚᒋᔭᖏᓐᓂᑦ  

ᐱᓗᐊᖅᑐᒥᒃ ᑕᐃᒃᑯᐊ ᐱᔪᓐᓃᕈᓐᓇᙱᑦᑐᓂᑦ 

ᐋᓐᓂᐊᕈᑎᓖᑦ ᐅᐸᒍᑎᔪᓐᓇᕐᓂᐊᕐᒪᑕ 

ᓇᒡᓕᒋᔭᐅᓗᑎᑦ ᐊᑐᙱᖔᕐᓗᑎᑦ ᐸᐃᑉᐹᓕᕆᔩᑦ?  

 

ᐅᖃᖅᑏ, ᐅᖃᖅᑎᓪᓗᖓ ᑕᐃᒪᓐᓇ 

ᐊᖏᖁᖦᖤᕋᓗᐊᖅᐸᕋ ᒥᓂᔅᑕ 

ᐱᓕᕆᐊᒃᓴᕆᓂᐊᖅᑕᖏᓐᓄᑦ ᐊᑐᐊᒐᐃᑦ ᐱᓪᓗᒋᑦ. 

ᐃᕐᓂᖓ ᐃᒻᒥᓂᒃ ᐊᑭᓕᖅᖢᓂ ᐊᑭᓕᖅᖢᓂ 

ᑕᐅᓄᙵᓚᐅᖅᑐᖅ ᑮᓇᐅᔭᖃᕋᒥ, ᒐᕙᒪᒃᑯᓐᓂ 

ᐃᑲᔪᖅᑕᐅᙱᒃᑲᓗᐊᖅᖢᓂ ᐃᒻᒥᓂᒃ 

ᑕᐅᓄᙵᓚᐅᖅᑐᖅ ᒐᕙᒪᒃᑯᓐᓄᑦ 

ᐃᑲᔪᖅᑎᒋᔭᐅᙱᒻᒪᑦ ᐱᖃᑎᒋᔭᐅᙱᒻᒪᑦ  

ᑐᙵᓱᒃᑎᑕᐅᓚᐅᙱᑦᑐᖅ ᐃᓄᐃᑦ ᑐᔪᕐᒥᕕᖓᓄᑦ 

ᑕᐅᑯᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᔪᖓ ᑲᑎᒪᔩᑦ ᐄ, 

ᐋᒃᑳᖁᔨᕋᑖᖅᑑᒐᓗᐊᖅ ᑭᓯᐊᓂ ᓇᐃᓈᕐᓗᒍ 

ᑭᐅᓂᐊᖅᐸᕋ. ᐊᐃᑦᑖᖑᒐᓗᐊᖅ. ᑕᕝᕙᓂ 

ᐃᒡᓗᕈᓯᕐᒥ ᑕᕝᕙᓃᑦᑐᓕᒫᒍᑦ ᑕᐃᒪᓐᓇ ᑐᓴᖅᖢᓂ 

ᓇᒡᓕᒍᓱᖕᓇᕐᒪᑦ.  

 

ᐅᖃᓚᐅᕐᒥᒐᒪᐃᓛᒃ ᐃᓘᓐᓈᓗᖏᓐᓂᑦ 

ᕿᒥᕐᕈᓇᒃᑐᒍᑦ ᐊᐅᓪᓚᐅᑎᖏᓐᓂᑦ ᑕᒪᒃᑯᐊ 

ᐋᓐᓂᐊᕆᐊᖅᑐᖅᓯᒪᔪᑦ ᖃᖓᑦᑕᐅᑏᑦ ᐳᓛᕐᓂᐅᑉ 

ᒥᒃᓵᓄᑦ ᐃᓚᒋᙱᑉᐸᒍ ᕿᒥᕐᕈᓇᖁᔨᓂᐊᖅᐳᖓ 

ᐊᑐᐊᒐᖏᓐᓂᑦ ᐳᓛᕆᐊᖅᑐᑦ 

ᐊᑐᐊᒐᖁᑎᒋᔭᖏᓐᓂᑦ ᓄᓇᕗᑦ ᓯᓚᑖᓄᑦ 

ᐳᓛᕆᐊᖅᑐᑦ. ᐊᔭᐅᖅᑐᐃᖏᓐᓇᕐᓂᐊᖅᐳᖓᓕ 

ᑭᓯᐊᓂ ᐊᑦᑕᕐᓇᖅᑐᒦᑦᑕᕆᐊᖃᙱᒻᒪᑕ ᑕᒪᒃᑯᐊ 

ᐋᓐᓂᐊᕆᐊᖅᑐᖅᓯᒪᔪᑦ ᐃᖅᑲᐅᒪᔭᕆᐊᖃᖅᐳᒍ. 

ᒪᓕᒐᖅᑕᖃᕆᐊᖃᕐᒪᑦ. ᒪᑐᐃᖓᑐᐃᓐᓇᕐᓗᑎᑦ 

ᐊᑐᐊᒐᖃᕆᐊᖃᙱᓐᓇᑦᑕ. ᑭᓯᐊᓂᓕ 

ᐃᖅᑲᓇᐃᔭᖃᑎᒋᓂᐊᖅᑕᒃᑲ ᐱᓕᕆᕕᕗᑦ 

ᐃᓚᒌᖕᓄᑦ ᐊᒃᓱᕉᓴᖕᓇᙱᓐᓂᖅᓴᐅᓕᕈᓐᓇᕐᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᙳᐊᖅ. 

 

ᐊᐱᖅᑯᑦ 223 - 5(2): ᒥᓂᔅᑕᐃᑦ 

ᑲᑎᒪᖃᑎᖃᕐᓂᖏᑦ ᐃᓄᑐᖃᐃᑦ 

ᑲᑎᒪᔨᕋᓛᖏᓐᓂᒃ (ᖃᒥᓐᖑᐊᖅ) 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑦᑐᒪᔭᕋ 

ᐃᓐᓇᕐᓄᑦ ᑲᒪᔪᓄᑦ.  

 

ᐅᖃᖅᑏ, ᐃᓕᓴᖅᓯᔪᒪᓪᓗᖓ ᖁᕐᓗᖅᑐᖅ ᐃᓐᓇᐃᑦ 

ᑲᑎᒪᔨᕋᓛᖏᑦ ᐊᖏᖅᓯᒪᑦᑎᐊᕐᒪᑕ 

ᐱᓕᕆᔪᒪᓪᓗᑎᑦ ᑭᙴᒪᔭᐅᔪᓂᒃ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒫᓘᑎᒋᔭᐅᔪᓂᒡᓗ ᓄᓇᓕᖕᓂ ᐃᓐᓇᕐᓄᑦ.  

 

ᒥᓂᔅᑕ ᑲᒪᔪᖅ ᐃᓐᓇᑐᖃᕐᓄᑦ ᐅᖃᕈᓐᓇᖅᐹ 

ᖃᓄᐃᑦᑐᓂᒃ ᐸᕐᓇᐅᑎᖃᕐᒪᖔᑕ ᐃᓐᓇᑐᖃᕐᓂᒃ 

ᑲᑎᒪᔨᕋᓛᖏᓐᓂᒃ ᑲᑎᒪᖃᑎᖃᕐᓗᑎᑦ 

ᐅᖃᐅᓯᖃᕆᐊᖅᑐᕐᓗᑎᑦ ᑭᙴᒪᔭᖏᓐᓂᑦ ᐊᒻᒪ 

ᐃᓱᒫᓘᑎᒋᔭᖏᓐᓂᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ, 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓐᓇᑐᖃᐃᑦ 

ᑲᑎᒪᖃᑎᒋᓚᐅᖅᑕᒃᑲ ᑲᑐᔾᔨᖃᑎᒌᖏᑦ ᐃᖃᓗᖕᓂ 

ᑭᒡᒐᖅᑐᐃᔪᑦ ᓄᓇᕗᒥᐅᓂᑦ. ᐊᐅᔭᐅᕋᑖᖅᑐᖅ 

ᑲᑎᒪᖃᑎᒌᑦᑎᐊᓚᐅᕆᓪᓗᑕ ᐊᒻᒪᓗᑦᑕᐅᖅ ᓄᓇᕗᑦ 

ᒐᕙᒪᒃᑯᖏᓐᓂᑦ ᑮᓇᐅᔭᖃᖅᑖᖅᑎᑕᐅᖃᑦᑕᕐᒪᑕ 

ᐊᐅᓚᔾᔪᑎᒃᓴᖏᓐᓂᒃ ᐱᓕᕆᐊᒃᓴᖏᓐᓂᑦ 

ᐱᓕᕆᔪᓐᓇᕐᓂᐊᕐᒪᑕ ᑲᑎᒪᓂᖃᑦᑎᐊᓚᐅᖅᑐᒍᑦ 

ᓯᕗᒧᐊᖕᓂᖃᑦᑎᐊᖅᑐᒥᒃ. ᐃᓱᒫᓘᑎᒋᔭᒥᖕᓂᓪᓗ 

ᐃᓐᓇᑐᖃᕐᓃᙶᖅᑐᓂᑦ ᐅᖃᐅᓯᖃᓚᐅᕐᒥᔪᑦ 

ᖃᓄᐃᓕᐅᕈᒪᒻᒪᖔᕐᒥᒃ ᐊᒻᒪᓗᑦᑕᐅᖅ ᒫᓐᓇ 

ᐅᓂᒃᑳᓚᐅᖅᑐᑦ ᖃᓄᐃᓕᐅᖃᑦᑕᕐᒪᖔᑕ 

ᐃᓐᓇᑐᖃᕐᓄᑦ. ᑲᑎᒪᓂᕐᓗ ᑖᓐᓇ 

ᐱᐅᔪᐊᓘᓚᐅᖅᖢᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓚᖓᑦ ᑭᐅᔭᕋᓗᐊᖓ ᐊᐱᖅᑯᑎᒋᓂᐊᖅᑕᒪ. 

ᐅᖃᖅᑏ, ᐃᓕᓴᖅᓯᔪᖓ ᓄᓇᕗᒻᒥ ᐃᓐᓇᑐᖃᐃᑦ 

ᑲᑐᔾᔨᖃᑎᒌᖑᔪᑦ ᑐᓂᔭᐅᖃᑦᑕᕐᒪᑕ 

ᑮᓇᐅᔭᑲᓪᓚᖕᓂᒃ ᓄᓇᕗᑉ ᒐᕙᒪᒃᑯᖏᓐᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᑎᒋ ᑭᙴᒪᔭᐅᔪᑦ 

ᐃᓱᒫᓘᑎᒋᔭᐅᔪᓪᓗ ᐃᓐᓇᑐᖃᕐᓄᑦ ᓄᓇᕗᒥ 

ᑲᒪᒋᔭᐅᑦᑎᐊᖁᓪᓗᒋᑦ. ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ, 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓄᓇᕗᒻᒥ ᑲᑐᔾᔨᖃᑎᒌᖑᖕᒪᑕ 

ᐃᓐᓇᑐᖃᐃᑦ ᑲᑎᒪᔨᖃᖅᖢᑎᒃ 

ᐊᔾᔨᒌᙱᑦᑐᓃᙶᖅᑐᓂᒃ ᓄᓇᓕᖕᓂ. ᑲᑎᒪᔨᖏᑦ 

ᑖᒃᑯᐊ ᐃᓱᒫᓘᑎᒋᔭᐅᔪᓂᑦ ᓄᓇᓕᖕᓂ ᐱᓪᓗᑎᒃ 

ᑲᑎᒪᔪᓄᑦ ᐃᖅᑯᓪᓕᐅᑎᒋᓪᓗᓂᒋᑦ ᒫᓐᓇᕋᑖᖅ 

ᐊᕐᕌᒍᑕᒫᖅᓯᐅᑎᒻᒧᑦ ᑲᑎᒪᓚᐅᕐᒪᑕ ᐊᔾᔨᖏᓐᓂᑦ 

ᓱᓕ ᑲᑎᒪᔾᔪᑎᕕᓂᖏᑕ ᐱᓚᐅᙱᓐᓇᒪ, 

ᑐᓂᔭᐅᓚᐅᙱᓐᓇᒪ ᓱᓕ. ᑭᓯᐊᓂᓕ 

ᐅᖃᐅᓯᖃᖅᑐᑦ ᓄᓇᕗᒻᒥᐅᓂᒃ ᑭᒡᒐᖅᑐᐃᓪᓗᑎᑦ. 

ᐱᐅᔪᐊᓗᖕᓂᑦᑕᐅᖅ ᓄᓇᕗᑦ ᐃᓐᓇᑐᖃᖏᓐᓄᑦ 

ᐱᓕᕆᐊᒃᓴᖃᕐᒥᔪᑦ ᐱᓕᕆᐊᒃᓴᖏᓐᓄᓪᓗ 

ᐸᕐᓇᐅᑎᖃᖅᖢᑎᑦ. ᐊᒻᒪ ᓂᐱᒋᔭᐅᔪᒪᖕᒪᑕ 

ᐃᓐᓇᑐᖃᕐᓄᑦ ᓄᓇᕗᒻᒥ. 

ᐃᓐᓇᕐᓄᒡᓗ ᑭᒡᒐᖅᑐᐃᓪᓗᑎᑦ ᐅᖃᓪᓚᖃᑦᑕᖅᑐᑦ 

ᓄᓇᕗᒥ ᐃᓐᓇᑐᖃᕐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖁᕐᓗᖅᑐᑦ ᐃᓐᓇᐃᑦ ᑲᑎᒪᔨᕋᓛᖏᓐᓂᒃ 

ᐃᒃᓯᕙᐅᑕᖅ ᒫᓐᓇᕋᑖᖑᓚᐅᖅᑐᖅ ᑐᓴᖅᑎᑦᑎᓚᕐᒪᑦ 

ᐅᕙᓐᓄᑦ ᑐᓴᕆᐊᖁᓪᓗᓂᖓ ᒥᓂᔅᑕᒧᑦ ᑲᒪᔪᒧᑦ 

ᐃᓐᓇᑐᖃᕐᓄᑦ ᖃᖓᒃᑯᑦ ᑐᓴᖅᑎᑦᑎᓂᐊᕐᒪᖔᑕ 

ᑲᑎᒪᔨᕋᓛᕐᓄᑦ ᑲᑎᒪᖃᑎᒋᓗᓂᒋᓪᓗ. ᒥᓂᔅᑕ 

ᐊᖏᕈᓐᓇᖅᐹᑦ ᖁᕐᓗᖅᑐᕐᒥ ᐃᓐᓇᑐᖃᐃᑦ  

ᑲᑎᒪᔨᕋᓛᖏᓐᓂᒃ ᑲᑎᒪᖃᑎᖃᕈᓐᓇᕐᓂᐊᕐᒪᑕ 

ᑲᑎᒪᕐᔪᐊᕐᓂᖅ ᐱᔭᕇᓚᐅᙱᓐᓂᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐊᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏᑦ. ᐅᖃᖅᑏᑦ, ᑕᐃᒫᒃ ᐃᑲᔪᖅᓱᐃᔩᑦ ᐊᕙᖓ 

ᐊᒡᓚᒡᕕᖓᓃᒻᒪᑦ, ᐃᓐᓇᑐᖃᕐᓄᑦ. 

ᒪᑐᐊᖓᑦᑎᐊᖅᑐᖓ ᐃᓐᓇᑐᖃᐃ ᓄᓇᕗᒻᒥ 

ᐅᖃᖃᑎᖃᕈᒪᒃᐸᑕ ᐃᓱᒫᓗᒋᔭᒥᓂᒃ, ᐱᔪᒪᔭᒥᓂᒡᓗ 

ᐅᖃᐅᓯᖃᕈᒪᓗᑎᒃ ᑐᙵᓱᒃᑐᑦ.  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕆᐊᑭᓐᓂᖅᓴᐅᒐᔭᖅᑐᑦ, ᐃᓛ ᐊᒡᓚᒡᕕᒐ 

ᖃᐅᔨᒃᑲᑕᐅᑦᑎᐊᒻᒪᕆᒃᐸ, ᐃᖅᑲᓇᐃᔭᖅᑎᒃᑲᓗ.  

ᒪᑐᐃᖓᑦᑎᐊᖅᑐᒍᑦ ᖃᐅᔨᒋᐊᕐᕕᐅᔪᒪᓐᓂᕈᑦᑕ.  

ᐃᓐᓇᑐᖃᕐᓄᑑᙱᑦᑐᑦ ᑭᒃᑯᑐᐃᓐᓇᕐᓄᑦ.  

 

ᐃᓐᓇᑐᖃᕐᓄᑦ ᐃᑲᔪᖅᓱᐃᔨᐅᓪᓗᖓ 

ᒪᑐᐃᖓᑦᑎᐊᖅᑐᖓ ᖃᓄᑐᐃᓐᓇᑦᑎᐊᖅ 

ᐃᓐᓇᑐᖃᖅ, ᓇᓕᐊᑐᐃᓐᓇᑦᑎᐊᖅ 

ᐅᖃᖃᑎᖃᕈᒪᒃᐸᑦ. ᐃᓱᒫᓗᒋᔭᖏᑦ 

ᐱᓕᕆᐊᕆᓇᓱᖕᓂᐊᕋᑦᑎᒍᑦ. ᓇᖕᒥᓂᖅ 

ᐅᕙᓐᓄᑦᑎᐊᒻᒪᕆᒃ ᐅᖄᓚᒍᓐᓇᖅᑐᑦ, ᐅᕝᕙᓘᓐᓃᒃ 

ᓄᓇᕗᒻᒥ ᐃᓐᓇᑐᖃᓕᕆᔨᓄᑦ ᑎᒥᖁᑎᖓᓄ 

ᑕᓚᕖᓴᒃᑯᑦ ᑕᑯᓐᓈᖅᑐᒃᓴᐅᒐᕕᑦ 

ᐅᖄᓚᕕᐅᓛᖅᐳᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᐊᐱᖅᑯᑦ 224 - 5(2): ᐃᓄᖃᓐᖏᑦᑐᓗᑦ 

ᐃᖅᑲᓇᐃᔭᖅᑎᓄᑦ ᐃᒡᓗᓄᑦ ᐊᑐᐊᒐᖅ 

(ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᐱᖅᓱᕈᒪᔭᕋ 

ᐃᒡᓗᓕᕆᔨᕐᔪᐊᒃᑯᓐᓄ ᒥᓂᔅᑕᒧᑦ, ᐃᓛᒃ ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᑦ ᑲᒪᔨᐅᕙᒃᑐᑦ.  

 

ᑕᐃᒪᐃᓛᒃ ᑐᓴᖃᑦᑕᕋᑦᑕ ᓇᓂᑐᐃᓐᓇᖅ ᐊᒻᒪᓗ 

ᑕᒫᓂ ᐃᒃᓯᕚᖅᑐᑎᒍᑦ ᐅᖃᐅᓯᕇᓐᓇᖅᐸᒃᑲᑦᑎᒍᑦ 

ᑐᓴᐅᒪᓪᓚᕆᔭᒃᓴᕆᔭᐃᑦ, ᐃᒡᓗᑭᒃᓴᕐᓂᖅ ᐊᒻᒪᓗ 

ᑕᒪᒃᑯᐊ ᒐᕙᒪᒃᑯᓐᓄ ᐃᒡᓗᕐᔪᐊᑦ ᑐᕌᖓᔭᐃᑦ 

ᑕᒪᔾᔭᐅᖕᒥᖕᒪᑕ. 

ᑕᐃᒪᐃᓛᒃ ᑐᓴᖃᑦᑕᕐᔪᐊᖅᓯᒪᓪᓗᑕᓗ ᐊᒻᒪᓗ 

ᐅᖃᐅᓯᕆᖃᑦᑕᖅᓯᒪᓪᓗᑎᒍᑦ, ᑕᒪᑦᑕᐸᓘᖅᑰᓕᖅᑐᖅ  

ᑕᒪᒃᑯᐊ ᒐᕙᒪᒃᑯᓐᓄᑦ ᐃᒡᓗᕐᔪᐊᑦ ᑐᕌᖓᔪᐃᑦ 

ᓄᓇᑦᑎᓐᓂ ᐱᑕᖃᐅᕐᒪᑕ, 

ᐃᓄᖃᓗᐊᖅᐸᙱᖦᖢᑎᒡᓗ ᐃᓄᖃᖅᐸᙱᖦᖢᑎᒡᓗ, 

ᐊᑯᓂᐊᓗᒡᓗ ᐃᓄᖃᕈᓐᓃᖅᐸᒃᖢᓂᓗ, ᑕᒪᓐᓇ 

ᑐᓴᐅᒪᑦᑎᐊᖅᑕᖓ ᑖᔅᒧᒪ ᒥᓂᔅᑕᐅᑉ. 

 

ᑕᐃᒪᐃᓛᒃ ᑭᓯᐊᓂ ᐊᑐᐊᒐᖃᕐᒥᖕᒪᑕ. ᐊᑐᐊᒐᐃᑦ 

ᐊᑐᖅᑕᐅᓪᓚᕆᖕᒪᑕ ᒐᕙᒪᒃᑯᓐᓂᒃ ᑕᒪᓐᓇ, 

ᑐᓴᖃᑦᑕᓵᖅᖢᑕᓗ ᑕᐃᒪ ᐊᑐᐊᒐᖕᓂᒡᒎᖅ 

ᐃᒪᓐᓇᐃᓕᖓᖕᒪᑕ. ᐊᑐᐊᒐᖃᐅᕐᔪᐊᕐᒪᑕ. ᑕᐃᒪᓕ 

ᑕᒪᓐᓇ ᐱᔾᔪᑎᒋᓪᓗᒍ ᓄᓇᑦᑎᓐᓂᑦᑕᐅ ᑕᒪᓐᓇ 

ᑐᓴᖃᑦᑕᕐᔪᐊᕐᒥᒐᒃᑯ, ᒐᕙᒪᒃᑯ ᐃᒡᓗᖁᑎᖏᑦ 

ᐃᓄᖃᙱᑎᓪᓗᒋᑦ, ᒪᔾᔭ ᒪᑯᐊ ᐃᒡᓗᖃᐅᙱᑦᑐᑦ 

ᑕᐃᒪᓐᓇᐃᓕᖓᑎᓪᓗᒍᑦ. 

 

ᒥᓂᔅᑕ ᐊᐱᕆᔪᒪᕙᒋᑦ, ᐊᒻᒪᓗ 

ᑭᐅᔪᓐᓇᑦᑎᐊᕈᓐᓇᕈᕕᑦ ᑖᔅᓱᒥᖓ 

ᑭᐅᔭᐅᑦᑎᐊᕈᒪᕗᖓ. ᑖᒃᑯᐊ ᒐᕙᒪᒃᑯᓐᓄᑦ ᓴᓇᔨᓄᑦ 

ᐃᒡᓗᕐᔪᐊᖑᔪᐃᑦ ᒥᒃᓵᓄᑦ, ᐊᑐᐊᒐᖏᓐᓂᖃᐃ 

ᐊᓯᔾᔨᖅᑎᑦᑎᔪᓐᓇᖅᐱᓯ? ᑐᓴᖃᑦᑖᓂᖅᑰᕋᑦᑕ 

ᓄᓇᓕᖕᓂ ᐊᒥᓱᓂᒃ. ᐃᓄᖃᐅᙱᒻᒪᑕ, 

ᐃᓯᖅᑕᐅᔪᓐᓇᖦᖤᕋᑎᒡᓗ, ᐊᓯᖏᓐᓂᒃ ᒪᑯᓂᖓ 

ᐃᒡᓗᖃᙱᑦᑐᓂᒃ. ᑖᓐᓇ ᐊᑐᐊᒐᖅ, ᐅᖃᖅᑎᑦᑎᔩᑦ, 

ᐊᓯᔾᔨᕈᓐᓇᖅᐱᐅᒃ, ᐃᓛᒃ ᐅᖃᖅᑎᑦᑎᔩ 

ᐃᕝᕕᐅᙱᑦᑑᒐᓗᐊᖅ… 

 

>>ᐃᓪᓚᖅᑐᑦ 

 

... ᑭᓯᐊᓂ ᐃᓕᒃᑰᕐᓗᖓ ᐊᐱᕆᕗᖓ. 

ᐊᓯᔾᔨᕈᓐᓇᖅᐹ ᐊᑐᐊᒐᐃᑦ? ᐊᓯᔾᔨᕐᓗᒋᑦ ᑭᓯᐊᓂ 

ᑕᒪᓐᓇ. 

 

ᓲᕐᓗ ᐃᓱᒫᓗᒋᔭᐅᕙᒃᑐᐃᑦ ᓄᓇᓕᖕᓂ 

ᐱᕚᓪᓕᓪᓚᕆᖕᓂᐊᕐᒪᑕ, ᐃᒡᓗᑭᒃᓴᓗᐊᖅᐸᒃᑎᓪᓗᑕ 

ᑕᒪᓐᓇ ᐱᔾᔪᑎᒋᓪᓗᒍᑦ, ᐊᑐᐊᒐᐃᑦ 

ᐊᓯᔾᔨᕈᓐᓇᖅᐹᑦ? ᒥᓂᔅᑕᒧᑦ ᐊᐱᕆᕗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓯᐅᖕᒪᑦ 

ᑭᐅᔭᕆᐊᖄᓗᖦᖤᕐᓂᐊᓕᖅᖢᑎᑦ.  

 

ᐅᖃᖅᑎᑦᑎᔩ, ᑕᒪᒃᑯᐊᖏᓛᒃ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᕆᕙᒃᑕᖏᑦ ᐊᒥᓲᖕᒪᑕ, ᐃᒡᓗᐃᑦ ᒥᒃᓵᓄᑦ 

ᑐᕌᖓᔪᓗᒃᑖᑦ. ᑭᓯᐊᓂ ᐃᓱᒪᓕᐅᖅᑎᐅᙱᓐᓇᑉᑕ  

ᓇᓕᐊᖕᓄᑦ ᓄᓇᓕᒃ ᐃᒡᓗᕐᔪᐊᑦ ᑭᐊᑉ 

ᐊᑐᕐᓂᐊᕐᒪᖔᒍᑦ. 

ᑎᓕᔭᐅᓯᒪᒐᑉᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᒻᒪ 

ᐊᔾᔨᒌᙱᑦᑐᓂ ᑎᒥᐅᔪᓂ 

ᐃᒡᓗᒃᓴᖃᕆᐊᖃᕐᓂᐊᖅᑐᓂ ᐱᓕᕆᔨᖁᑎᖏᓐᓄᒃ. 

ᐃᒡᓗᓕᕆᔨᕐᔪᐊᒃᑯᑦ ᑎᓕᔭᐅᓲᖑᖕᒪᑕ ᐅᓇ ᓄᓇᓕᒃ 

ᐆᒃᑑᑎᒋᓗᒍᑦ ᐃᒡᓗᓕᒃ.  

 

ᐃᒡᓗᓕᖕᒥᑦ ᓴᓇᔭᒃᓴᓂᒃ ᒪᑐᐃᖅᑐᖃᕐᓂᐊᕐᒪᑦ 

ᐃᒡᓗᖃᕆᐊᖃᕐᓂᐊᖅᖢᑎᒃ, ᐃᒡᓗᓕᕆᔨᕐᔪᐊᖅ 

ᐱᑯᖓ ᐃᒡᓗᓂᒃ 

ᐊᑐᐃᓐᓇᕈᖅᓯᔭᕆᐊᖃᖅᑐᓰᖅᑕᐅᔭᕌᖓᑉᑕ ᐅᕙᒍᑦ  

ᐅᑐᐃᓐᓇᕈᖅᑎᕆᔭᕆᐊᖃᓲᖑᒐᑉᑕ. 

ᐃᓱᒪᓕᐅᖃᑦᑕᖏᓐᓇᑉᑕ ᐃᒡᓗᓕᖕᒧᑦ ᐃᒡᓗᕐᔪᐊᓂᒃ 

ᐃᓕᐅᖅᑲᐃᕙᒌᕋᔭᕋᑉᑕ ᓴᓇᔭᒃᓴᖅᑕᖃᓕᖦᖤᓛᕐᒪᑦ 

ᑕᐃᑯᖓ. ᑕᐃᒪᓐᓇ ᐋᖅᑭᐅᒪᖃᑦᑕᙱᒻᒪᑦ 

ᐅᖃᐅᔾᔭᐅᔭᕌᖓᑉᑕ ᐅᖄᓂᒃᑐᖓ. ᐃᓘᕐᔪᐊᓂᒃ 

ᐃᓕᒋᐊᓲᖑᒐᑉᑕ ᐃᓐᓄᒃᑐᒃᓴᐅᔪᓂᑦ ᒐᕙᒪᒃᑯᓐᓄᑦ 

ᐱᓕᕆᔨᑖᖅᐸᑕ ᑖᑉᑯᐊ ᐃᓂᒋᔭᐅᔪᑦ.  

 

ᑕᐃᒪᓐᓇᐃᑎᓪᓗᒍ ᐅᖃᕈᓐᓇᖅᐳᖓ ᑕᒪᓐᓇ 

ᕿᒥᕐᕈᓐᓂᕋᓚᐅᕋᑉᑯ ᐃᑉᐸᒃᓴᖅ 

ᐊᐱᕆᔭᐅᓚᐅᕐᒥᑎᓪᓗᖓ ᑕᒪᑐᒪ ᒥᒃᓵᓄᑦ. ᑕᒪᑉᑯᐊ  

ᓄᓇᓖᑦ ᒐᕙᒪᒃᑯᓐᓄᑦ ᐱᓕᕆᔪᒃᓴᓂᒃ ᐃᒡᓗᒃᓴᐃᑦ 

ᐊᑐᐃᓐᓇᐅᓯᒪᔪᑦ ᐃᓐᓄᒃᐸᓪᓕᐊᖏᑦᑐᑦ ᐅᑭᐅᓄᑦ 

ᐊᒥᓱᓄᑦ. ᐃᓐᓄᓂᖏᑦᑑᔭᓕᖅᐸᑕᓗ 

ᕿᒥᕐᕈᔪᓐᓇᖅᑕᕗᑦ ᑕᒪᒃᑯᐊ ᒪᓕᒐᕆᔭᕗᑦ 

ᐋᖅᑭᒋᐊᕆᐊᖃᕐᓂᖅᐸᑕ. 

ᑕᒪᓐᓇ ᐄ, ᒪᓕᒐᓕᐅᖅᑎᐅᒐᑉᑕ ᒪᓕᒐᖏᑦ 

ᐋᖅᑭᒋᐊᕈᓐᓇᖅᖢᑎᒍᑦ ᐊᓯᔾᔨᕆᐊᕈᓐᓇᖅᑕᕗᑦ 

ᑎᒥᐅᓂᖅᐳᑦ ᑕᒪᓐᓇ ᒪᓕᒐᓕᐅᖅᑎᐅᓂᖅᐳᑦ 

ᐊᑐᖅᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 

ᓇᐅᒃᑯᑐᐃᓐᓇ ᑕᒪᓐᓇ ᐋᖅᑭᒍᓐᓇᖅᑐᒃᓴᐅᖕᒪᑦ 

ᖃᐅᔨᒪᒐᑦᑕ ᐊᒻᒪᓗ ᐱᒋᐊᕐᓗᒍ ᑭᓯᐊᓂ 

ᐅᖃᐅᓯᕆᑐᐃᓐᓇᕈᓐᓃᕐᓗᒍ. ᒐᕙᒪᐅᔪᑦ ᑖᒃᑯᐊ 

ᐃᒪᓐᓇ ᐅᖃᖃᑦᑕᖅᑎᓪᓗᒋᑦ ᒫᓐᓇ ᐊᔪᕐᓇᑲᓚᐅᕐᒪᑦ, 

ᐅᕝᕙᓘᓐᓃᑦ ᐅᑭᐅᓄᑦ 99−ᓄᑦ 

ᐊᓯᔾᔨᔾᔮᖅᑐᒃᓴᐅᙱᑐᕐᖑᓇ ᑕᒪᒃᑯᐊ 

ᑐᓴᖃᑦᑕᖅᑎᓪᓗᑎᒍ, ᐊᐅᕐᔪᐊᖅ, 

ᐱᕙᓪᓕᐊᔾᔮᙱᓐᓂᖏᓐᓂᒃ ᑐᓴᖃᑦᑕᖅᐳᒍᑦ. 

ᑕᐃᒪᓖᓛᒃ ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕᐅᑉ 

ᐅᖃᐅᑎᔪᓐᓇᖅᐹᖓᖃᐃ ᑕᒪᒃᑯᐊ ᐃᒡᓗᓕᒫᑦ 

ᓄᓇᓕᖕᓃᑦᑐᐃᑦ ᒐᕙᒪᒃᑯᓐᓄᑦ  

ᑐᕌᖓᒐᓗᐊᖅᐸᑕ ᐃᓄᖕᓄᑦ ᑐᕌᖓᒐᓗᐊᖅᐸᑕ 

ᑖᒃᑯᓇᖓᑦ ᐃᒡᓗᓕᕆᔨᒃᑯᓐᓂᑦ ᓄᓇᓕᖕᓃᑦᑐᒥᒃ 

ᑎᒍᔭᐅᔪᓐᓇᖅᐹᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 

      

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᔩ ᖁᔭᓐᓇᒦᒡᓗ ᒥᔅᑕ ᖁᐊᓴ ᐊᐱᕆᒐᕕᑦ. 

ᑐᓴᓚᐅᖅᒪᙱᒃᑲᓗᐊᖅᑐᖓᓕ ᓇᖕᒥᓂᖅ 99−ᓄᑦ 

ᐅᑭᐅᓄᑦ ᐱᓕᕆᐊᕆᓂᐊᕋᑉᑎᒍ. ᑖᒻᓇ 

ᑐᓴᓚᐅᖅᓯᒪᓇᒍ ᐅᖃᓚᐅᖅᓯᒪᓇᒐᓗ 

ᐃᑦᑑᓗᐊᕐᓂᐊᖅᑰᕋᒪ ᑕᐃᑯᖓ ᑐᕌᕋᓱᒃᑲᓗᐊᕈᒪ. 

 

ᐅᖃᖅᑎᑦᓯᔩ, ᐅᖃᕈᓐᓇᖅᐳᖓ ᐃᒡᓗᓕᕆᔨᒃᑯᓐᓄᑦ, 

ᐃᒡᓗᓕᕆᔨᕐᔪᐊᒃᑯᓐᓄᑦ ᑖᓐᓇ 

ᐃᓱᒪᓕᐊᕆᔭᐅᔪᑑᔪᓐᓇᙱᒻᒪᑦ. ᐃᒡᓗᑦ ᑖᒃᑯᐊ 

ᐊᑐᐃᓐᓇᐅᔪᑦ ᐃᒡᓗᓕᕆᔨᒃᑯᓐᓄᑦ 

ᐱᓕᕆᐊᖑᙱᑦᑐᑦ. ᓲᕐᓗ ᒐᕙᒪᒃᑯᓐᓄᑦ 

ᐃᓐᓄᒃᑐᒃᑕᐅᔪᑦ ᐃᒡᓗᐃᑦ. ᑕᐃᒃᑯᐊ ᖃᓄᖅ 

ᓴᒃᑯᑕᐅᓇᔭᕐᒪᖔᑕ ᐃᒡᓗᓕᕆᔨᒃᑯᓐᓄᑦ 

ᐃᒡᓗᓕᕆᔨᒃᑯᑦ ᐃᒻᒥᓂᒃ ᐃᓱᒪᓕᐅᕈᓐᓇᙱᒻᒪᑕ 

ᑖᑉᓱᒥᖓ. ᑎᒥᑕᖃᕐᒪᑦ ᑖᒃᑯᓂᖓ ᐃᒡᓗᒃᓴᖅ 

ᐅᖃᖅᑲᐅᒐᒪ ᐃᒡᓗᓂᒃ 

ᐊᑐᐃᓐᓇᖅᑕᖃᖃᑦᑕᕆᐊᖃᓕᕐᓂᖏᓐᓂᒃ 

ᐃᓄᒃᑕᐅᔪᒃᓴᒧᑦ ᐃᓂᒧᑦ. ᑖᒻᓇ ᑎᒥ ᑭᓯᐊᓂ 

ᐃᓱᒪᓕᐅᓚᐅᕐᒥᓗᓂ ᐃᒻᒪᖄ 

ᐃᓐᓄᒃᑕᐅᔮᕈᓐᓃᖅᑐᕕᓂᐅᓐᓂᖅᐸᑦ ᑕᐃᑰᓇᕐᓗᓂ 

ᑭᓯᐊᓂᐅᓇᔭᕐᒪᑦ ᐃᒡᓗᓕᕆᔨᕐᔪᐊᒃᑯᑦ ᓇᒻᒥᓂ 

ᑎᒥᐅᓗᑎᒃ ᑖᑉᓱᒥᖓ ᐃᓱᒪᓕᐅᕐᓂᖅ ᐊᔪᖅᑐᑦ 

ᒐᕙᒪᒃᑯᑦ ᑎᒍᒥᐊᖅᑕᖏᓐᓂᑦ ᐃᒡᓗᖁᑎᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔨ.   

    

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ ᖁᔭᓐᓇᒦᒃ ᒥᓂᔅᑕ 

ᑕᒪᑐᒥᖓ ᑐᑭᓯᒃᑲᓐᓂᐊᕐᔪᖅᑰᕋᑦᑕ. ᑭᓯᐊᓂ 

ᒥᓂᔅᑕᐅᒐᕕᑦ ᑕᐃᒫᒃ ᐃᓱᒪᓕᐅᕈᓐᓇᖅᑐᒃᓴᐅᕗᑎᑦ 

ᖃᓄᖅ ᑖᒃᑯᐊ ᐊᓯᔾᔨᕆᐊᖃᕐᓂᖏᓐᓂᒃ 

ᐅᖃᖃᑎᒋᓗᒋᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᓐᓃᓐᓂᕋᖅᑕᐅᔪᐃᑦ.  

 

ᑕᐃᒪᐃᓛᒃ ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᒪᑦᑎᐊᕋᑦᑕ, 

ᖃᐅᔨᒪᑦᑎᐊᕋᑦᑕ ᑕᒪᑦᑕ ᑕᒪᒃᑯᐊ ᒐᕙᒪᒃᑯᑦ 

ᐃᓂᖏᑦ ᐃᓛᓐᓂᑦ ᐅᑭᐅᓄᑦ ᐊᒥᓱᐊᓗᖕᓄᑦ 

99−ᖑᖏᑦᑑᒐᓗᐊᑦ ᑭᓯᐊᓂ ᐊᒥᓱᐊᓗᖕᓄᑦ 

ᐃᓛᓐᓂᑦ ᐅᑕᖅᑭᓕᖃᑦᑕᕐᒪᑕ  

ᑖᒃᑯᐊ ᑖᔅᓱᒪ ᐃᓂᐅᔫᒐᓗᐊᖅ 

ᐃᓐᓄᒃᑕᐅᔪᓐᓇᐃᓪᓕᓪᓗᓂ. ᑕᒡᕙ ᑖᓐᓇ ᐃᒡᓗᕐᔪᐊᖅ 

ᐅᑕᖅᑭᔅᓲᔭᓕᖅᐳᖅ ᐅᑭᐅᓄᑦ ᑲᑦᓯᓄᒃᑭᐊᖅ. ᐊᒡᓛᑦ 

ᖃᐅᔨᒪᒐᒪ ᑕᒡᕙ ᐃᒡᓗᕐᔪᐊᖅ ᑖᓐᓇ ᐅᑕᖅᑭᔪᖅ 

ᐆᒥᖓᒎᖅ ᐃᓂᒥᒃ ᐊᒡᓛᑦ ᐃᒡᓗᕐᔪᐊᖅ. ᑖᓐᓇ 

ᐱᐅᔪᓐᓃᖅᐸᓪᓕᐊᖑᔭᓕᖅᑐᖅ 

ᐅᑕᖅᑭᓱᖓᖅᑎᓪᓗᒍ. ᐅᐊᓗᐊᖅ! ᑕᒪᔾᔭ 

ᐅᖃᓪᓚᖃᑦᑕᖅᑎᓪᓗᑕ ᐃᒡᓗᑭᒃᓴᖅᐳᒍᑦ ᓱᓕ 

ᐃᓄᒃᑎᒍᑦ.  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇᐃᓕᖓᑎᓪᓗᒍ ᑖᓐᓇ ᐱᔾᔪᑎᒋᓗᐊᖅᑐᒍ 

ᐊᐱᖅᑯᑎᒋᓗᐊᖅᐸᕋ. ᖃᓄᖅ ᑕᒪᓐᓇ ᐊᑐᐊᒐᖅ 

ᐊᓯᔾᔨᖅᑕᐅᔪᓐᓇᖅᐸ? ᐊᓯᔾᔨᕐᓗᒍ ᑭᓯᐊᓂ ᑕᒪᓐᓇ 

ᐃᒡᓗᑭᒃᓴᕐᓂᕐᒧᑦ ᐃᑲᔫᑎᖃᕈᓐᓇᕐᒪᑦ ᐃᓛᓐᓂᑦ 

ᐅᑭᐅᓂᒃ ᐊᒥᓱᓂᒃ. ᐅᖃᖅᑲᐅᑎᓪᓗᖓ 

ᐅᖃᒃᑲᓐᓂᑐᐃᓐᓇᖅᑰᖅᐳᖓ ᐃᓂᒋᔭᐅᔪᖅ ᑖᓐᓇ 

ᐊᑯᓂ ᓄᓇᓕᖕᓂ ᓄᓇᓕᖕᓃᑦᑐᖅ 

ᐱᔭᐅᔪᓐᓇᐃᓪᓕᖃᑦᑕᕐᒪᑦ 

ᓄᑕᐅᔪᓐᓃᖅᐸᓪᓕᐊᓕᖅᖢᓂ ᐃᒡᓗᕐᔪᐊᖅ ᑖᓐᓇ.  

ᑖᓐᓇᐃᓛᒃ ᐃᓱᒪᒋᔭᐅᒃᑲᓐᓂᖁᕙᕋ 

ᖃᓄᐃᓕᐅᕐᓗᓂᑭᐊᖅ ᑖᓐᓇ ᐊᑐᐊᒐᖅ 

ᐊᓯᔾᔨᕆᐊᖃᕐᒪᑦ. ᐊᓯᔾᔨᕈᓐᓇᖅᐹ, 

ᐊᓯᔾᔨᕈᓐᓇᖅᐱᐅᒃ, ᖃᓄᖅᑑᕈᓐᓇᖅᐲᑦ 

ᒥᓂᔅᑕᐅᒐᕕᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ:ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. 

ᖁᔭᓐᓇᒦᒡᓗ ᑖᑉᓱᒥᖓ ᐅᖃᐅᓯᖃᕋᕕᑦ. 

ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᖢᑎᒃ ᑕᐃᔅᓱᒪᓂ 

ᓂᕈᐊᖅᑕᐅᓵᖅᖢᑕ ᐊᕐᕌᓂ, ᐊᔭᐃ, 

ᐃᑉᐸᒃᓵᓂᒃᓯᐊᑯᓗᒃ ᐅᑭᐅᒧᑦ ᑎᑭᓐᓂᐊᓕᖅᑐᒍᑦ. 

ᐅᖃᓚᐅᖅᓯᒪᒐᒪ ᑕᒡᕙᓂ ᑲᑎᒪᕝᕕᐅᑉ ᐃᓗᐊᓂ 

ᐃᖅᑲᐅᒪᖅᑰᔨᑉᓗᖓ ᐅᖃᓚᐅᕋᒪ ᑕᒪᒃᑯᐊ ᒐᕙᒪᒃᑯᑦ 

ᐃᒡᓗᖁᑎᖏᑦ ᐃᓄᖃᙱᐅᔭᑐᐃᓐᓇᖅᑐᑦ 

ᐱᓕᕆᐊᕆᔭᐅᔭᕆᐊᖃᕐᓂᖏᓐᓂᒃ. ᐅᖃᓚᐅᖅᓯᒪᒐᒪ 

ᑕᒪᓐᓇ ᐅᖃᐅᓯᕆᓚᐅᖅᑕᕋ ᐳᐃᒍᓐᖏᑕᕋ. 

ᐱᓕᕆᐊᕆᔭᕋ ᓱᓕ.  

  

ᑕᒪᒃᑯᐊ ᐅᕙᖓᑐᐃᓐᓇᖅ ᐃᓄᑐᐃᓐᓇᐅᓗᖓ 

ᐅᕙᓂ ᒥᓂᔅᑕᐅᓂᕋ ᐊᑐᕐᓗᒍ ᐱᒋᐊᕋᓗᐊᕈᒪ 

ᑕᒪᓐᓇ ᑕᐃᒪᓐᓇ ᐱᑐᐃᓐᓇᕐᓂᖅ ᐊᔪᕐᓇᓲᖑᒻᒪᑦ. 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔨᖏᑦ ᐊᖕᒪ 

ᑖᒃᑯᐊ ᒐᕙᒪᒃᑯᓐᓂ ᑕᒪᑐᒪ ᒥᒃᓵᓄᑦ ᑎᒥᐅᔪᑦ 

ᐃᖅᑲᓇᐃᔭᖅᓵᖅᑐᓕᕆᔩᑦ ᐃᓐᓄᒋᐊᖃᖅᑐᓂᒡᓗ 

ᐃᒡᓗᓂᒃ ᐊᑐᖏᑦᑐᓂᑦ ᑎᒥᒋᔭᕗᑦ ᑕᒪᓐᓇ 

ᑖᒃᑯᓂᖓ ᕿᒥᕐᕈᔪᖅ ᓴᒃᑯᑉᓯᓚᐅᖅᓯᒪᒐᑉᑕ ᑕᐃᑯᖓ 

ᓲᕐᓗ ᐸᖕᓂᖅᑑᒧᑦ ᐊᕐᕌᓂ, ᐊᕐᕌᓂᐅᖅᑰᖅᑐᖅ. 

ᑕᒪᒃᑯᐊ ᕿᒥᕐᕈᔭᕗᑦ. ᐅᖃᕈᓐᓇᖅᐳᖓᓗ ᑕᕝᕙᓂ 

ᐃᓗᐊᓂ ᒐᕙᒪᒃᑯᑦ ᐃᖏᕐᕋᓂᖓᓂᒃ ᑕᒪᓐᓇ 

ᕿᒥᕐᕈᔭᕗᑦ ᐊᒻᒪ ᐊᔪᕐᓇᖏᑉᐸᑦ ᑕᐃᒃᑯᐊ 

ᓴᒃᑯᑕᐅᔪᓐᓇᖅᑐᑦ ᐃᒡᓗᓕᕆᔨᒃᑯᓐᓄᑦ 

ᓴᒃᑯᑕᐅᔪᓐᓇᖅᓯᓇᔭᕐᓂᖏᓐᓂᒃ ᑕᐃᒪᓐᓇᖃᐃ 

ᐅᖃᕈᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ  

ᐊᐱᖅᓱᕈᕐᓇᕐᓂᖅ ᐱᕕᖃᕈᓐᓃᕐᒪᑦ. 

ᐃᓚᒋᐊᕇᖅᑲᐅᒐᔅᓯᐅᒡᓗ 

ᐃᓚᒋᐊᒃᑲᓐᓂᕈᓐᓇᐃᓕᒃᓗᓯᐅᒃ. ᑕᐃᒪᐃᒻᒪᑦ 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᖅᑐᒍᑦ.  

 

7. ᑎᑎᖅᑲᑎᒍᑦ ᐊᐱᖅᑯᑎᑦ. 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. ᑭᐅᔾᔪᑎᑦ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. 14. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ. 15. 

ᐱᖁᔨᕗᖔᕐᓂᐊᕐᓂᕐᒧᑦ ᑲᐅᔨᒃᑲᐃᔾᔪᑎᑦ ᓯᕗᓪᓕᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᐱᐅᔭᒃᓴᑦ. 16. 

ᐱᖁᔨᕗᖔᕈᑎᑦ. 17. ᓯᕗᓪᓕᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓂᒡᓗ. ᐱᖁᔭᒃᓴᐃᑦ ᓈᓴᐅᑎᖏᑦ 

2, 9, 10, ᐊᒻᒪᓗ 11.  

 

ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ ᐋᖁᐊᖅ. 

ᑲᑎᒪᑐᐃᓐᓇᕐᓂᕐᒧᑦ ᑲᔪᓯᓚᐅᙱᓐᓂᑦᑎᓐᓂ 20 

ᒥᓂᑦᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᖅᑎ 

 

>>ᓄᖅᑲᖓᑲᐃᓐᓇᖅᑐᑦ 15:52ᒥ ᑲᑎᒪᑐᐃᓐᓇᓂᕐᒧᑦ 

ᑲᔪᓯᓪᓗᑎᑦ 16:15ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᖁᔭᓐᓇᒦᒃ, ᐅᑎᕋᔅᓯ. 

ᑲᑎᒪᑐᐃᓐᓇᕐᓂᖅ ᑕᒪᓐᓇ ᐱᒋᐊᕐᓂᐊᓕᕐᒪᑦ,  

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ. 

ᒪᓕᒐᒃᓴᖅ 2, 9, 10, ᐊᒻᒪᓗ 11. ᑲᑎᒪᔨᕋᓛᑦ 

ᖃᓄᐃᓕᐅᕈᒪᓕᖅᐸᑦ? ᒥᔅᑕ ᒪᐃᓐ? 

 

ᒪᐃᓐ (ᑐᓵᔨᑎᒍᑦ): ᕿᒥᕐᕈᓇᒍᒪᓂᐊᖅᑕᕗᑦ 

ᐱᖁᔭᒃᓴᖅ 9 ᐊᒻᒪᓗ ᐊᑭᑐᔪᖅᑐᕈᑎᒃᓴᐃᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕝᕕᐊᓂ ᑲᒪᒋᔭᖃᕐᓗᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᒃᐱᑖ 

ᓯᕗᓪᓕᖅᐹᒥᒃ ᑲᒪᒋᔭᐅᖁᓪᓗᒍ ᒪᓕᒐᒃᓴᖅ 9?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ − ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᒃᓴᖅ 

ᑖᒃᑯᐊ ᒪᑐᐃᖅᓯᔾᔪᑏᑦ ᐱᔭᕇᓚᐅᕋᑦᑎᒃᑯᑦ. ᒥᓂᔅᑕ 

ᑯᓱᒐᖅ ᐊᐱᕆᔪᒪᔭᕋ ᑕᒪᐅᙵᖃᑎᖃᕈᒪᖕᒪᖔᑦ? 

ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᐅᙵᖅᑎᑦᑎᔪᒪᔪᖓ 

ᐱᕕᖃᖅᑎᑕᐅᙳᐊᑕᖅᓯᓐᓇᕋᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᖅᑎᓪᓗᓯ ᒥᓂᔅᑕᐅᑉ 

ᐹᓃᖃᑎᒋᓂᐊᖅᑕᖏᓐᓂᒃ ᐃᓯᖅᑎᑦᑎᔪᒪᕕᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ 

ᐃᓯᖅᑎᑲᐃᓐᓇᒃᑭᑦ.  

 

ᓂᐱᓕᐅᖅᑕᐅᒐᔅᓯ ᒥᓂᔅᑕ ᑯᓱᒐᖅ ᐅᑯᐊ ᑭᒃᑰᒻᒪᖔᑦ  

ᓇᓗᓇᐃᑲᐃᓐᓇᒃᑭᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᐃᐅᕆᓐ 

ᑕᕗᕈ, ᒥᓂᔅᑕᑉᐅ ᑐᖏᓕᐊᑕ ᐃᑲᔪᖅᑎᐊ ᐊᒻᒪᓗ 

ᑲᐃᔪ ᑐᖏᓕᕆᔭᐅᔪᖅ ᓄᓇᓕᖕᓂ 

ᒐᕙᒪᓕᕆᔨᒃᑯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯ.  

 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᐊᐱᖅᑯᑎᒃᓴᖃᖅᑐᖃᖅᐸ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᓪᓕᐅᑎᖃᕈᒪᑐᓐᓇᖅᑐᖓ 

15−ᒥᓂᑦᔅᖑᖅᑲᐅᔪᖃᐃ ᑎᑎᖅᑲᓂᒃ 

ᖃᐃᑦᑎᔭᐅᖅᑲᐅᒐᒪ ᑎᑎᕋᓚᐅᖅᑕᑦ 

ᐃᒃᓯᕙᐅᑕᕆᔭᐅᓪᓗᖓ ᑖᒃᑯᓄᖓ ᑲᑎᒪᔨᕋᓛᓄᑦ 

ᐊᑕᐅᓯᐅᙱᑦᑐᓂᒃ ᑐᑭᓯᒃᑲᓐᓂᕈᒪᔭᓐᓂᒃ 

ᓇᓗᓇᐃᖅᓯᕕᒋᓚᐅᖅᓯᒪᒐᒃᑭᑦ. ᐅᑯᐊ ᑎᑎᖅᑲᑦ 

ᐊᑐᐃᓐᓇᕈᖅᑕᐅᓵᑦᑎᐊᕐᒪᑕ ᐃᒻᒪᖄ 

ᑕᑯᔪᓐᓇᖅᓯᔮᙱᑦᑕᕗᑦ ᒫᓐᓇᐅᔪᖅ ᑕᑭᔪᑯᔅᓲᖕᒪᑦ 

ᐅᑯᐊ ᑐᖅᑯᕐᕕᓐᓃᖅᑲᐅᖕᒪᑕ ᖃᐅᔨᒪᓂᐊᖅᐳᓯ 

ᑲᑎᒪᔨᕋᓛᖑᖃᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

ᑭᓱᑐᐃᓐᓇᕐᓄᑦ ᑐᕌᖓᔪᑦ ᐊᐱᖅᑯᑏᑦ ᐱᑕᖃᙱᒻᒪᑦ. 

ᒪᒃᐱᖅᑐᒐᖏᒃᑎᒍᖑᓄᑯᐊ ᕿᒥᕐᕈᓇᖕᓂᐊᕋᑦᑎᒃᑯᑦ 

ᓇᓕᖅᑯᑕᖅᑕᐅᓯᒪᔪᖅ J−3 −ᒥ ᐱᒋᐊᕐᓗᑕ. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᓄᓇᓖᑦ 

ᒐᕙᒪᖏᓐᓄᑦ ᐱᔨᑦᑎᕈᑏᑦ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑐᙵᓱᖁᓪᓗᒍ ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖅᑎᖏᓪᓗ. 

 

ᐅᑯᓇᓂ ᑎᑎᖅᑲᓂᒃ ᑭᖑᓪᓕᖅᐹᖅ ᒪᒃᐱᖅᑐᒐᖅ 

ᑖᒃᑯᐊ ᐱᓵᓚᐅᕋᑦᑎᒃᑯᑦ ᑖᒃᑯᐊᒎᖅ ᐱᓕᕆᕖᑦ 

ᐊᑯᓚᐃᑦᑐᒃᑯᑦ ᐅᖃᓪᓚᖃᑎᖃᖃᑦᑕᖅᑐᑦ ᓄᓇᓕᖕᓂ 

ᐱᖁᑎᕐᔪᐊᑦ ᐱᔾᔪᑎᓪᓗᒋᑦ ᐊᒻᒪᓗ 

ᓯᕗᓪᓕᐅᔾᔭᐅᓯᒪᔪᑦ. 

ᖃᖓ ᐱᓕᕆᕝᕕᓯ ᑎᑭᕋᕐᔪᐊᕐᒧᐊᓚᐅᖅᓯᒪᕕᓯ 

ᐊᒻᒪᓘᓐᓃᑦ ᐊᕐᕕᐊᓄᑦ?  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᖏᑦ  

ᐱᓯᒪᙱᑦᑕᕋᓗᐊᒃᑲ ᑭᓯᐊᓂ ᐊᐅᔭᖅ ᓄᓇᓕᓕᒫᑦ 

ᓈᓚᐅᖅᑕᕗᑦ ᑎᑭᕋᕐᔪᐊᖅ ᐊᒻᒪᓗ ᐊᕐᕕᐊᑦ 

ᐃᓚᒋᔭᐅᖁᓪᓗᒋᑦ ᐅᖃᐅᓯᖃᕆᐊᖅᑐᖅᖢᑕ 

ᑭᓱᑐᐃᓐᓇᕐᓂᒃ ᐊᒻᒪᓗ ᐱᖁᑎᕐᔪᐊᑦ 

ᓂᓪᓕᐅᑎᒋᔭᐅᖃᓯᐅᔾᔭᐅᓪᓗᑎᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᑯᐊ 

ᑎᑎᖅᑲᑦ ᖃᐃᑕᐅᖅᑲᐅᔪᑦ ᓂᓪᓕᐅᑎᖃᙱᒻᒪᑦ 

ᐊᓕᒎᔭᐃᑦ ᐊᐅᔭᐃᑦ ᒥᒃᓵᓄᑦ. ᐅᑯᐊ 

ᐃᓗᓕᖃᖅᑲᐅᙱᑦᑐᓪᓛᓘᖕᒪᑕ ᑐᓴᕈᒥᓇᖅᑐᓪᓗ 

ᑕᕝᕙᓃᖦᖢᑎᒃ. ᖃᓄᐃᒻᒪᓄᑯᐊ ᓇᐃᑦᑐᓪᓚᑯᓘᕙᑦ 

ᐊᒻᒪᓗ ᐊᓯᖏᓐᓂᒃ ᓄᑖᓂᒃ ᐱᑕᖃᙱᒻᒪᖔᑦ 

ᑐᓴᒐᒃᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᒐᒃᓴᓂᒃ 

ᑐᓂᓯᓇᓱᖃᑦᑕᐃᓐᓇᕐᓂᐊᖅᑐᒍᑦ 

ᐊᑐᐃᓐᓇᕈᖅᐸᓪᓕᐊᓂᖏᑦ ᒪᓕᒡᓗᒋᑦ. 

ᐊᐱᖅᑯᑎᒃᓴᖃᕈᔅᓯ ᑕᒪᔅᓱᒪᐅᑉ ᒥᒃᓵᓄᑦ 

ᑭᐅᓇᓱᕈᓘᔭᖃᑦᑕᕐᓂᐊᖅᐳᒍᑦ 

ᐃᓱᒫᓘᑎᖃᕐᓂᕈᕕᓪᓗᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᓇᔭᖅᑕᕋ ᖃᓄᐃᒻᒪᓄᑯᐊ ᓄᓇᓕᖕᓂ 

ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ ᐃᓱᒪᖃᖅᐸᑦ ᑖᓐᓇ 

ᑕᖅᑲᒃᑯᓄᖓ ᐱᒋᔭᐅᓂᕋᕐᒃᖢᒍ?  

 

ᐅᑯᓇᓂ ᓈᓴᐅᑎᓂᒃ ᐅᖃᖅᓯᒪᔪᖅᑕᖃᕐᒪᑦ 

ᐃᒻᒥᓂᒎᖅ ᐊᑭᓕᕐᓂᐊᕐᒪᑕ ᕿᓚᒥᕈᓗᒃ. ᓲᕐᓗ 

ᑮᓇᐅᔭᓕᖅᑕᐅᒐᒥ ᑕᖅᑲᒃᑯᓇᖓᑦ ᒐᕙᒪᒃᑯᓐᓄᑦ 

ᐊᑕᙱᑦᑐᓄᖅᑲᐃ ᑮᓇᐅᔭᓕᖅᑕᐅᓂᐊᕐᒪᖅᑲᐃ? 

ᖃᓄᕐᖑᓇ ᒐᕙᒪᒃᑯᓐᓄᑦ ᐅᓇ ᐱᔭᐅᓯᒪᕙ 

ᐅᕝᕙᓘᓐᓃᑦ ᑕᖅᑳᓐᖔᖅᑐᓂᒃ 

ᒐᕙᒪᒃᑯᓐᓃᙶᖅᑐᓂᒃ ᑮᓇᐅᔭᓂᒃ 

ᐃᓕᓯᕕᐅᓂᐊᖅᐸᑦ?  

 

ᐱᓗᐊᖅᑐᒥ ᑕᐃᒃᑯᐊ ᐃᓄᐃᑦ ᑎᒥᖁᑎᖏᑦ ᓲᕐᓗ 

ᑮᓇᐅᔭᓕᐅᕋᓱᐊᖅᑎᖏᑦ ᑕᒪᒃᑯᐊᕈᔪᐃᑦ. 

ᓇᖕᒥᓂᕆᔭᐅᔪᓄᑯᐊ ᐊᐅᓚᑕᐅᒃᐸᑕ 

ᐱᐅᓂᖅᓴᐅᓇᔭᖅᑐᑦ ᓴᓇᔭᐅᓗᑎᒡᓗ ᐃᒻᒪᖄᓗ 

ᑮᓇᐅᔭᓕᐅᕈᑎᒋᔭᐅᓗᓂ. 

 

ᐅᓇᓕ ᐅᖃᐅᓯᕆᔭᕋ ᐱᔾᔪᑎᒋᓪᓗᒍ 

ᓇᖕᒥᓂᕆᔭᐅᔪᓄᑦ ᐊᐅᓚᑕᐅᓂᐊᖅᐹ ᐅᕝᕙᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐊᔪᕐᓇᙱᑦᑕᕌᖓᑦ ᓇᖕᒥᓂᕆᔭᐅᔪᑦ 

ᑲᒻᐸᓃᑦ ᑕᒪᒃᑯᓂᖓ ᐱᖁᑎᕐᔪᐊᓂᒃ ᓴᓇᖁᕙᒃᑕᕗᑦ 

ᐃᓛᓐᓂᒃᑯᓪᓗ ᐊᖏᔪᕐᔪᐊᓂᒃ ᓴᓇᓂᐊᖅᐸᑕ ᐊᒻᒪᓗ 

ᓇᖕᒥᓂᕆᔭᐅᔪᓄᑦ ᐱᔭᐅᔪᓐᓇᔾᔮᖏᑉᐸᑕ 

ᐱᒋᐊᓕᓵᖅᑲᐅᑎᓪᓗᒍ. ᑕᐃᒪᐃᒃᑲᓗᐊᖅᑎᓪᓗᒍ 

ᑕᖅᑲᒃᑯᓇᖓᑦ ᐊᐅᓚᑕᐅᔪᒪᖕᒪᖔᑦ 

ᓴᓇᔭᐅᔪᓐᓇᕐᒪᖔᓪᓗ ᑐᑭᓯᓇᓱᖅᑳᓲᖑᔪᒍᑦ.  

 

ᑐᖏᓕᕋ ᐱᖁᑎᕐᔪᐊᓕᕆᓂᕐᒧᑦ ᒥᔅᑕ ᑎᕗᕈᓪ 

ᑖᔅᓱᒧᖓ ᑭᐅᖁᔭᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑎᕗᕈᓪ.  

ᑎᕗᕈᓪ (ᑐᓵᔨᑎᒍᑦ): ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᕿᒥᕐᕈᓇᓚᐅᖅᑕᕗᑦ 

ᐊᔾᔨᒌᖏᑦᑐᑦ ᐊᖅᑯᑎᒋᔭᐅᔪᓐᓇᖅᑐᑦ ᑕᒪᒃᑯᐊ 

ᓄᓇᕗᒻᒥᐅᑦ ᐱᑐᒃᓯᒪᐅᑕᐅᓂᐊᖅᑐᑦ ᐊᒻᒪᓗ 

ᕿᒥᕐᕈᓇᓚᐅᖅᖢᑎᒃᑯᑦ ᑖᓐᓇ ᓇᖕᒥᓂᕆᔭᐅᔪᑦ 

ᑎᒥᖁᑎᓄᑦ ᓴᓇᔭᐅᔪᓐᓇᕐᒪᖔᑦ ᒐᕙᒪᒃᑯᓐᓄᑦ 

ᓇᖕᒥᓂᕆᓕᕐᓗᓂᐅᒃ. ᑖᓐᓇ ᕿᒥᕐᕈᓇᒃᑲᑦᑎᒃᑯᑦ 

ᐊᑭᑐᔪᖅᑐᕈᑎᒃᓴᑦ ᓲᕐᓗ ᐱᖁᑎᕐᔪᐊᓂᒃ 

ᓴᓇᓂᐊᕈᑦᑕ ᓇᖕᒥᓂᕆᔭᐅᔪᓄᑦ ᓴᓇᓚᐅᕐᓗᑎᒃ. 

 

ᐃᑲᔫᑎᖃᕋᔭᕐᓂᖓᓂᒃ ᑕᑯᓯᒪᔪᒍᑦ ᒐᕙᒪᒃᑯᓐᓄᑦ 

ᓇᖕᒥᓂᖅᑖᕆᔭᐅᓗᓂ ᑖᓐᓇ ᐅᐊᔭ ᓅᒻᒥᒃ 

ᓄᓇᕘᒧᐊᖓᒐᔭᖅᑐᖅ ᑕᐅᓄᖓᓗ ᖃᓪᓗᓈᑦ 

ᓄᓇᖓᓐᓄᑦ.  

 

ᖃᐅᔨᒪᓚᐅᕐᒥᔪᒍᑦ ᑲᓇᑕᐅᑉ ᒐᕙᒪᒃᑯᖏᑦ 

ᑮᓇᐅᔭᖃᖅᑎᑦᑎᔪᐃᓐᓇᐅᕐᒪᑕ ᐊᑭᑐᔪᖅᑐᕈᑎᒃᓴᓄᑦ 

ᐊᑐᖅᑐᒃᓴᓂᒃ, ᑕᒪᓐᓇ ᐃᑲᔫᑕᐅᓚᐅᖅᑐᖅ. 

 

ᐊᓯᐊ ᐃᓱᒪᒃᓴᖅᓯᐅᕈᑎᖏᓚᐅᕐᒥᔭᕗᑦ 

ᓇᖕᒥᓂᖃᖅᑎᐅᓂᐊᕈᑦᑕ ᑖᔅᓱᒥᖓ ᐊᒻᒪᓗ ᑲᓇᑕᐅᑉ  

ᒐᕙᒪᒃᑯᖏᓐᓂᑦ ᑮᓇᐅᔭᓂᒃ ᐱᔪᓐᓇᕈᑦᑕ 2019 

ᐱᒋᐊᓕᓵᖅᑲᐅᑎᓪᓗᒍ. ᓇᖕᒥᓂᖁᑎᒋᔭᐅᔪᑦ 

ᑎᒥᖁᑎᖏᓐᓂᒃ ᐃᑲᔪᖅᑎᖃᕈᓐᓇᕈᑦᑕ 

ᓯᕗᓂᒃᓴᑦᑎᓐᓂ ᐃᓱᒪᒋᔭᐅᖃᓯᐅᔾᔭᐅᒐᔭᖅᑐᖅ.  

 

ᑕᒪᓐᓇ ᑲᔪᓯᒋᐊᕐᓂᐊᖅᑐᖅ ᐊᕐᕌᒎᒃ ᒪᕐᕉᒃ  

ᐱᔭᕇᖅᑕᐅᓇᓱᓐᓂᖓᓂ, ᑭᓯᐊᓂ 

ᓇᖕᒥᓂᖃᖅᑎᒋᔭᐅᓂᐊᕈᑦᑕ ᑖᔅᓱᒥᖓ ᐃᒻᒪᖄ 

ᑲᑐᔾᔨᖃᑎᒌᖕᓂᒃᑯᑦ ᐊᖏᕈᑎᑎᒍᓪᓘᓐᓃᑦ 

ᐃᖅᑲᓇᐃᔭᖃᑎᕈᓐᓇᖅᑐᒍᑦ ᓇᖕᒥᓂᕆᔭᐅᔪᓂᑦ 

ᐊᕐᕌᒍᓂ ᐊᒡᒋᓕᖅᑐᓂ. ᐅᖃᖃᑎᖃᑦᑎᓴᔪᒍᑦ 

ᐊᔾᔨᒌᓐᖏᑦᑐᓂᑦ ᑎᒥᙳᖅᑎᑕᐅᓯᒪᔪᓂᒃ 6-12−ᓂᒃ 

ᑎᑭᓪᓗᒍ ᑕᖅᑭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐅᒪᓂᐊᖅᐳᓯ ᐃᓄᒃᑎᑑᓕᕆᔨᖃᐅᕋᑦᑕ 

ᑐᓵᔨᖃᐅᕋᑦᑕ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᑭᐅᒐᕕᒃ 

ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᕙᓗᖕᒪᓄᓇ ᑭᓇᒧᑦ 

ᓇᖕᒥᓂᕆᔭᐅᓂᐊᕐᒪᖔᑦ. ᑲᑎᒪᔨᕋᓛᑦ 

ᑲᑎᒪᓂᖏᓐᓂ ᐃᓱᒫᓘᑎᖃᓚᐅᖅᑐᖓ ᑖᒃᑯᐊ 

ᐱᓕᕆᕝᕖᑦ ᑖᔅᓱᒥᖓ ᐱᓕᕆᐊᖃᑲᐅᑎᒋᓇᓱᖕᒪᑕ 

ᑐᐊᕕᖅᖢᑎᒃ. ᐄ, ᐊᑑᑎᖃᓪᓚᕆᓐᓂᐊᖅᑐᖅ 

ᒐᕙᒪᒃᑯᓐᓄᑦ ᑎᒍᒥᐊᖅᑕᐅᑉᐸᑦ, ᑭᓯᐊᓂ 

ᐅᓗᕆᐊᓇᖅᑐᖃᕈᓐᓇᖅᑐᖅ ᓇᖕᒥᓂᕆᔭᐅᔪᓄᑦ 

ᑎᒍᒥᐊᖅᑕᐅᑉᐸᑦ ᒐᕙᒪᒃᑯᓐᓄᓪᓘᓐᓃᑦ. 

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᓇᖕᒥᓂᖃᕈᑎᒃ ᐅᕝᕙᓘᓐᓃᑦ ᐊᖏᕈᑎᑎᒍᑦ 

ᐃᖅᑲᓇᐃᔭᖃᑎᕈᑎᒃ ᖃᓄᖅ 

ᐱᔭᒃᓴᖅᑖᖅᑎᑕᐅᓯᒪᕖᑦ ᖄᖏᕐᓂᑯᓕᐅᕐᓂᐊᕐᓗᑎᒃ 

ᓲᕐᓗ ᑐᓴᐅᒪᔾᔪᑎᓕᕆᓂᕐᒧᑦ ᑐᕌᖓᔪᒥᒃ 

ᐊᐅᓚᑦᑎᓇᓱᒃᑲᔅᓯ ᓇᖕᒥᓂᖃᕋᓱᒃᑲᔅᓯ 

ᐱᓕᕆᕝᕕᐅᓪᓗᓯ. ᒐᕙᒪᒃᑯᓄᑯᐊ 

ᖄᖏᕐᓂᑯᓕᐅᖅᑎᐅᓇᓱᖃᑦᑕᖏᑦᑐᑦ 

ᓇᖕᒥᓂᕆᔭᐅᒧᑦ ᑎᒥᙳᖅᑎᑕᐅᓯᒪᔪᑦ. 

ᑕᐃᒪᐃᑦᑐᓕᕆᔨᐅᕗᑦ ᐱᑕᖃᕐᒪᑕ.  

 

ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᓄᓇᕗᒻᒥ 

ᐅᓄᖅᑐᐊᓘᖕᒪᑕ ᐱᕕᖃᑐᐊᕌᖓᑕ ᑕᐃᒪᐃᑦᑐᓂᒃ 

ᐱᓕᕆᖃᑦᑕᖏᓚᐅᖅᑕ ᓇᖕᒥᓂᕆᔭᐅᔪᓄᑦ 

ᐊᐅᓚᑕᐅᖔᕐᓗᑎᒃ, ᓇᖕᒥᓂᕆᔭᐅᓗᑎᒡᓗ  

ᖄᖏᕐᓂᑯᓕᐅᕐᓗᑎᒡᓗ.  

 

ᑕᓐᓇ ᑕᕝᕗᖓᖃᐃ ᑭᐅᔾᔪᑎᖏᓐᓂᒃ ᑐᓴᕈᒥᓇᖅ, 

ᓇᖕᒥᓂᕆᔭᐅᓂᐊᖅᐸᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 

ᓇᖕᒥᓂᕆᔭᐅᓂᐊᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᖅᑖᕈᑎᒋᔪᓐᓇᕋᑎᒃᑯᑦ ᒫᓐᓇ. 

ᐊᒻᒪᓗ ᐱᑐᒃᑎᑕᐅᑎᔪᓐᓇᖅᑕᕗᑦ ᓄᓇᕗᑦ ᐊᒻᒪᓗ 

ᐃᖅᑲᓇᐃᔭᖃᑎᖃᕐᓗᑕ ᐊᓯᑦᑎᓐᓂᒃ ᒫᓐᓇ 

ᐱᕕᖃᖔᖅᑐᒍᑦ ᑮᓇᐅᔭᓂᒃ ᑎᒍᓯᔾᔪᑎᒋᔪᓐᓇᖅᑕᕗᑦ 

ᐊᕐᕌᒍᖅ ᐊᑕᐅᓯᐅᑉ ᐃᓗᐊᓂ ᐊᒻᒪᓗ 

ᐅᖃᓪᓚᖃᑎᒋᓗᒋᑦ ᐃᖅᑲᓇᐃᔭᖃᑎᒋᓗᒋᓪᓗ 

ᑕᐃᒃᑯᐊ ᓇᖕᒥᓂᕆᔭᐅᔪᑦ ᑎᒥᙳᖅᑎᑕᐅᓯᒪᔪᖅ 

ᖃᓄᑎᒋ ᓴᕐᕙᐃᔪᓐᓇᕐᒪᖔᑕ 

ᑭᓱᓕᕆᔪᓐᓇᕐᓂᐊᕐᒪᖔᑦ ᐱᓕᕆᔪᓐᓇᕐᓂᐊᕐᒪᖔᓪᓗ 

ᑐᑭᓯᓇᓱᒡᓗᑕ. ᑮᓇᐅᔭᑦ ᑕᐃᒃᑯᐊ ᑎᒍᓂᐊᕐᓗᑎᒃᑯᑦ 

ᑲᓇᑕᐅᑉ ᒐᕙᒪᒃᑯᙱᓐᓂ. ᒫᓐᓇ ᐱᕕᖃᑦᑎᐊᖅᑐᒍᑦ.  

 

ᒥᔅᑕ ᑎᕗᕈᓪ ᐃᓚᒋᐊᒃᑲᓐᓂᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑎᕗᕈᓪ. 

 

ᑎᕗᕈᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᐅᖕᒪᑦ. ᒪᑯᐊ 

ᑐᓴᐅᒪᔾᔪᑏᑦ, ᐃᓛᒃ ᐅᑯᐊ ᐊᑭᑐᔪᖅᑐᕈᑏᑦ 

ᐊᖏᖅᑕᐅᑉᐸᑕ ᒪᓕᒐᓕᐅᖅᑎᒃᑯᓐᓄᑦ ᑲᓇᑕᐅᑉ 

ᒐᕙᒪᒃᑯᖏᑦᑕᓗ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ 

ᑕᖅᑭᓂᑦ ᐊᒡᒋᖅᑐᓂ, ᑕᐃᓐᓇ ᐊᓂᒍᐊᓂᒃᐸᑦ 

ᐋᖅᑭᒃᓱᐃᓕᕐᓂᐊᖅᑐᒍᑦ ᕿᒥᕐᕈᓇᒍᓐᓇᕐᓂᐊᕋᑦᑕ 

ᑭᒃᑯᓐᓂᒃ ᓇᖕᒥᓂᕆᔭᐅᔪᓂᒃ 

ᐃᖅᑲᓇᐃᔭᖃᑎᖃᕈᓐᓇᕐᓂᐊᕐᒪᖔᑦᑕ. ᒪᑯᐊᓗ  

ᐱᔨᑦᑎᕈᑏᑦ ᒐᕙᒪᒃᑯᓐᓄᑦ ᒐᕙᒪᒃᑯᑦ 

ᖃᕆᓴᐅᔭᖁᑎᖏᑦᑕ ᓯᓚᑖᓃᑦᑐᓄᑦ. 

 

ᒫᓐᓇ ᐊᑐᓕᖅᑎᑉᐸᓪᓕᐊᙱᑦᑕᕗᑦ ᓱᓕ ᑕᐃᒃᑯᐊ 

ᐅᖃᐅᓯᕆᓯᒪᔭᕗᑦ ᐱᔾᔪᑎᓖᑦ ᓇᖕᒥᓂᖃᖅᑐᓄᑦ 

ᑮᓇᐅᔭᑦ ᓱᓕ ᐊᖏᖅᑕᐅᒃᐸᑕ ᑭᓯᐊᓂᐅᓇᔭᕐᒪᑦ 

ᐊᐅᓚᓂᐊᕈᑦᑎᒃᑯᑦ ᑕᐃᒪ ᑲᑐᔾᔨᖃᑎᒌᖕᓂᖅ ᑕᒪᓐᓇ 

ᐅᖃᐅᓯᕆᓕᕋᔭᖅᑕᕗᑦ.  

ᑭᓯᐊᓂ 2019-ᒥ ᑲᒪᒋᔭᐅᕙᓪᓕᐊᓕᕐᓂᐊᖅᑐᖅ 

ᑭᒃᑰᖕᒪᖔ ᑕᐃᒃᑯᐊ ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ 

ᐋᖅᑭᒃᓯᔨᔪᓐᓇᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖ ᖁᔭᓐᓇᒦᒡᓗ 

ᑭᐅᔾᔪᑎᖕᓄᑦ. ᑕᐃᒪ ᐃᓱᒪᒋᑦᑎᐊᕋᓗᐸᒃᖢᒍ 

ᐃᓱᒪᒃᑯᓪᓕ ᑖᓐᓇᓗ 

ᐱᓕᕆᐊᕆᔭᐅᕆᐊᖃᖅᑰᔨᒋᒐᒃᑯ ᓯᕗᓂᒻᒪᕆᒎᖅ 

ᑕᐃᒪᓐᓇ ᐊᖏᔫᑎᓪᓗᒍ ᑕᒪᓐᓇ ᐱᔭᒃᓴᖅ ᑖᒃᑯᐊ 

ᑭᐅᔾᔪᑕᐅᔪᑦ ᑖᓐᓇ ᐱᓕᕆᒋᐊᓚᐅᙱᓐᓂᔅᓯᓐᓂᒃ 

ᖃᐅᔨᒪᕙᒌᕆᐊᖃᓚᐅᕋᓗᐊᕋᔅᓯᐅᒃ.  

 

ᑖᓐᓇ ᒪᓕᒐᓕᐅᖅᑎᖃᑎᒐ ᐃᖃᓗᖕᓃᙶᖅᑐᖅ 

ᐊᑭᕋᖅᑐᙱᑦᑕᕋ ᑖᓐᓇ ᐃᖅᑲᖓᒍᑦ ᐊᐅᔭᓕᐅᕐᓂᖅ 

ᐃᖃᓗᖕᓄᑦ ᐱᑕᖃᕆᐊᖃᕐᒪᑦ ᐃᑲᔫᑎᒃᓴᓂᒡᓗ 

ᓇᓗᓇᙱᒻᒪᑕ ᐊᖏᔪᒻᒪᕆᖕᓂᒃ ᐃᑲᔫᑎᖃᕐᒪᑦ 

ᒐᕙᒪ. ᑖᔅᓱᒧᖓᓕ ᑕᐃᒪ ᑖᓐᓇ ᐅᒃᐱᕆᙱᓐᓇᒃᑯᑦ 

ᑖᒃᑯᐊ ᒐᕙᒪᒃᑯᑦ ᓴᓇᔭᕆᐊᖃᖅᑐᕆᒐᒃᑯᓕ 

ᓇᖕᒥᓂᖃᖅᑐᓂᓪᓕ ᓴᓇᔭᐅᔭᕆᐊᖃᖅᑐᓂᒃ 

ᐱᐅᓂᖅᓴᒻᒪᕆᐅᓪᓗᓂ ᐃᓄᐃᑦ ᑎᒥᖁᑎᖏᓐᓂ 

ᒐᕙᒪᒃᑯᓐᓂᓪᓕ ᐊᑐᖅᑐᐊᖔᓕᕐᓗᑎᒃ ᑕᒪᑐᒥᖓ. 

ᑕᑯᔪᓐᓇᙱᓐᓇᒃᑯ ᑕᒪᓐᓇ ᑖᓐᓇ 

ᖃᓄᖅᑑᖅᓯᒪᓂᐅᓪᓗᓂ ᑕᐃᒪ ᓇᖕᒥᓂᖅ 

ᓴᓇᓂᐊᕈᑦᑕ ᐊᖏᔪᒻᒪᕆᖕᒥᒃ ᐱᖁᑎᕐᔪᐊᒥᒃ ᑕᐃᒪᓕ 

ᑭᖑᓂᖓᒍᑦ ᑕᐃᒪ ᐋᖅᑭᒃᓯᓕᑕᐃᓐᓇᕐᓗᑕ ᑖᒃᑯᐊ 

ᐊᑐᔾᔮᙱᑕᕗᑦ ᖃᓄᐃᓕᐅᕐᓂᐊᕐᒪᖔᑦᑎᓐᓂᒃ.  

 

ᑕᐃᒪᓕ ᐊᔪᕐᓇᕐᓂᖅᐹᖑᖃᑕᐅᖕᒪᑦ 

ᒪᓕᒐᓕᐅᖅᑎᐅᓪᓗᓂ ᒐᕙᒪᒃᑯᑎᑐᑦ 

ᐃᓱᒪᑦᑕᐃᓕᒪᓇᓱᒡᓗᓂ ᐃᖅᑲᐅᒪᓇᓱᒡᓗᒍᓗ ᑖᒃᑯᐊ 

ᐱᕕᖃᕐᓂᕆᔭᖏᑦ ᓇᖕᒥᓂᖅ ᑮᓇᐅᔭᓕᐅᖅᑐᐃᑦ 

ᑖᒃᑯᐊᑦᑕᐅ ᓇᖕᒥᓂᖅ ᑮᓇᐅᔭᓕᐅᕋᓱᒃᑐᐃᑦ 

ᓂᐱᖃᕆᐊᖃᕐᒥᖕᒪᑕ ᒐᕙᒪᒃᑯᑦ ᐃᓗᐊᓂ. 

 

ᓈᒻᒪᒋᙱᓐᓇᒃᑭᑦ ᑖᒃᑯᐊ ᖃᐅᔨᒪᔾᔪᑎᒃᓴᐃᑦ 

ᑐᓂᔭᐅᓯᒪᔪᑦ ᐅᕙᑦᑎᓐᓄᑦ ᐃᓚᑰᓗᐊᕐᒪᑦ ᑕᒪᓗ 

ᐱᒋᐊᖅᑎᑦᑎᖁᔭᐅᓯᒪᓪᓗᑕ ᐃᒪᓐᓇ 

ᐃᓗᓕᑯᓘᔭᖏᓐᓂ ᖃᐅᔨᒪᙱᑦᑐᖓ ᒫᓐᓇᐅᑎᓪᓗᒍ 

5−ᒥᓂᑦᔅ ᓄᖅᑲᖓᑲᐃᓐᓇᕈᒪᕗᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒫᓐᓇᐅᔪᕐᓕᒃ ᐊᑎᖁᑎᒃᑲ ᒪᓕᑐᐃᓐᓇᕐᓂᐊᕋᒃᑭᑦ, 

ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓂᓕᒑᑦᑎᐊᓕᕋᓗᐊᖅᑎᓪᓗᖓ ᑭᓯᐊᓂ 

ᑕᐃᒪᐃᓪᓛᒃ ᑕᒪᑐᒥᖓ ᐅᐊᔭᓅᖅᑐᑦ 

ᐃᑭᐊᖅᑭᔾᔪᑕᐅᓂᕋᖅᑕᐅᔪᒥᒃ 

ᑲᔪᓯᒃᑲᓐᓂᐊᕐᔪᑐᐃᓐᓇᕐᓗᖓ 

ᐊᓂᒋᐊᖃᕐᓂᐊᖅᑐᒃᓴᐅᒐᒪ.  

 

ᐃᓛᒃ, ᑐᓴᕐᓇᕐᒪᑦ ᑖᓐᓇ ᑖᓐᓇᓖᓛᒃ ᔫ ᕚᓐᑦ- 

ᖑᓂᕋᖅᑕᐅᖅᑰᖅᑐᖅ ᔫ ᕚᓐᑦ. 

ᐅᖃᑦᑎᐊᕋᓗᐊᖅᐸᕋᓗᒃᑭᐊᖅ. E-A-U-F-O-N ᑖᓐᓇ 

ᐅᐊᔭᓅᖅᑐᑦ ᐃᑭᐊᖅᑭᔾᔪᑎᐅᖕᒪᑦ ᑕᐅᕙᖓᑦ 

ᑕᒡᕗᖓ ᐃᖃᓗᖕᓂ ᑭᒻᒥᕈᕐᒧᑦ ᑕᐅᕗᖓ ᑲᓛᖦᖡᑦ 

ᓄᓇᓈᓐᓄᑦ ᓅᒃᒧᑦ ᑕᐃᒪᓐᓇ ᓇᓗᓇᐃᔭᖅᓯᒪᖕᒪᑦ 

ᐃᓛᒃ ᓇᓗᓇᙱᑦᑐᖅ 

ᐸᕐᓇᑕᐅᕙᓪᓕᐊᑐᐃᓐᓇᖅᑑᒐᓗᐊᖅ. (ᑐᓵᔨᑎᒍᑦ) 

ᖃᔅᓯ ᐅᓕᖅᑲᖓᕙᑦ ᑖᓐᓇ ᔫᑳᓐ−ᒧᑦ 

ᐱᒋᐊᖅᑎᑕᐅᓯᒪᔪᑦ ᑲᑎᓐᓂᖏᑦ ᑖᓐᓇ 

(ᑐᓵᔨᑎᒎᙱᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. ᑯᓱᒐᖅ ᒪᒥᐊᓇᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐃᓗᐊᓄᑦ ᑖᓐᓇ ᑎᑎᕋᐅᔭᖅᑕᐅᓗᓂ 

ᐸᕐᓇᒃᑕᐅᓗᓂ ᑎᑎᕋᐅᔭᖅᑕᐅᓗᓂ ᓴᓇᔭᐅᓗᓂᓗ. 

ᖁᔭᓐᓇᒦᒃ, ᐃᒃᓯᕙᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓵᐸᓗᒃᑲᓗᐊᖅᑎᓪᓗᒍ ᓲᖃᐃᒻᒪᑦ ᐃᓛᒃ 

ᖃᐅᔨᒪᒐᐸᓘᔭᕆᐊᖃᖅᑰᕋᑦᑕ ᐅᕙᒍᑦ 

ᒪᓕᒐᓕᐅᖅᑎᐅᔪᒍᑦ ᐊᒻᒪᓗ ᑖᒃᑯᐊ ᓄᓇᕗᑦᒥᐅᑕᐃᑦ 

ᐱᔾᔪᑎᒋᓪᓗᒋᑦ. ᑕᐃᒪᓕ ᑕᐃᓐᓇ 

ᑲᔪᓯᓪᓚᕆᖕᓂᐊᖅᐸᑦ ᖃᔅᓯᐅᓇᔭᖅᑰᖅᐸᑦ ᓄᓇᓖᑦ 

ᑖᔅᓱᒥᖓ ᐃᓚᒋᔭᐅᔪᓐᓇᕐᓂᐊᖅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᕙᓂ ᕿᒥᕐᕈᔭᕗᑦ 

ᓯᑕᒪᐅᓇᔭᕐᒪᑕ ᐱᒋᐊᕈᑎᒋᓗᒋᑦ ᑭᓯᐊᓂ 

ᑕᐅᑐᖅᑰᒐᖃᖅᑐᒍᑦ ᑕᕝᕙᖓᑦ ᑕᕝᕗᖓ 

ᐃᓱᓕᑐᓐᓇᔾᔮᙱᓐᓂᖓᓂᒃ ᐅᑭᐅᓂᒃ ᖃᐃᔪᓂᒃ 

ᕿᒥᕐᕈᐊᒐᖃᖅᑐᒎᒐᓗᐊᖅ ᑕᐅᑐᖅᑰᒐᖃᖅᑐᒍᑦ 

ᑕᐅᕗᖓ ᐊᓯᖏᑦᑕᐅᖅ ᓄᓇᓖᑦ ᐃᓚᐅᒐᔭᕐᓂᖏᑦ 

ᑕᒪᓐᓇ ᐱᕈᖅᐸᓪᓕᐊᑎᓪᓗᒍ ᑭᓯᐊᓂ ᒫᓐᓇ 

ᐱᒋᐊᓕᓵᕈᑎᒋᑎᓪᓗᒍ ᓯᑕᒪᐅᓇᔭᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᓄᓇᕗᑦ ᐊᖏᔪᕐᐊᔪᐊᕌᓘᖕᒪᑦ ᑕᒪᓐᓇ 

ᕿᑭᖅᑖᓗᑐᐊᖑᙱᒻᒪᑦ ᑕᐅᕗᖓ ᑭᕙᓪᓕᕐᒧᑦ 

ᕿᑎᕐᒥᐅᓄᓪᓗ ᐊᖏᔪᐊᓘᖕᒪᑦ ᓲᕐᓗ ᖁᕐᓗᖅᑑ 

ᐅᖓᓯᓛᖑᖕᒪᑦ ᐅᖓᓯᒃᑐᕐᔪᐊᖑᓪᓗᓂᓗ ᓲᕐᓗ 

ᑕᕝᕙᖓᑦ ᐱᒋᐊᕐᓂᐊᕈᓂ ᑕᐅᕗᖓ 

ᑎᑭᓐᓇᓱᖕᓂᐊᖅᑑᒐᓗᐊᖅ ᑕᐅᕗᖓᓕᒫᖅ 

ᓄᓇᕗᓕᒫᖅ ᓄᓇᕗᑦ ᓄᓇᖁᑎᓕᒫᖏᑦ 

ᐃᓱᒋᔭᐅᑦᑎᐊᕋᓗᐊᖅᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ ᐅᖃᕈᓐᓇᖅᐳᖓ ᑕᒪᕐᒥᒃ 

ᑎᑭᑕᐅᔪᓐᓇᖅᑐᑦ ᑕᒡᕘᓇ ᓴᕕᒐᐅᔭᑎᒍᑦ 

ᐅᐊᔭᓅᖅᑐᑦ ᐃᑭᐊᖅᑭᔾᔪᑎᒍᑦ ᑑᕋᒐᕆᔭᕗᑦ ᑭᓯᐊᓂ 

ᑕᐃᒪᓐᓇ ᑭᐅᔪᓐᓇᖅᐸᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ.ᖁᔭᓐᓇᒦᒃ ᒥᓂᔅᑖ 

ᑕᒪᑐᒥᖓ ᓇᓗᓇᐃᔭᒃᑲᓐᓂᕋᕕᑦ. 

ᑕᒪᒃᑯᐊᓕᑭᐊᖅ ᑎᑭᑕᐅᔪᓐᓇᙱᑦᑐᑦ ᖃᓄᕐᓕ 

ᑕᐃᒪ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᐃᒃᑯᐊ ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᑎᑭᑕᐅᔪᓐᓇᙱᑦᑐᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐱᓕᕆᐊᖑᓇᔭᖅᖢᑎᒃ.  

ᐅᓇ ᐃᒪᓐᓇ ᑐᑭᓯᓇᒃᑲᓐᓂᕈᓐᓇᖅᐸᑦ ᑖᒻᓇ 

ᓱᓪᓗᓕᐅᔪᖅ ᓴᕕᒐᐅᔭᓂᑦ ᐊᑉᑯᑎᖃᕐᓂᖅ, 

ᐊᒥᓲᓂᖅᓴᐃᑦ ᑕᒡᕗᖓ ᓴᕕᒐᐅᔭᒃᑯᑦ ᐃᖏᕐᕋᔪᑎᒍᑦ. 

ᖃᕆᑕᐅᔭᓕᕆᓂᖅᑕᖃᓕᖅᐸᑕ ᑕᐃᒃᑯᐊ ᑕᒡᕘᓇ  

ᖃᕆᑕᐅᔭᓕᕆᓂᒃᑯᑦ ᖃᖓᖅᑕᖅᑎᑕᐅᓯᒪᔪᒃᑰᖅᑐᓂᒃ 

ᐊᑐᖅᑐᑦ ᓱᒃᑲᓂᖅᓴᐅᓕᕋᔭᕐᒪᑕ. ᑕᒪᑉᑕᓗᒃᑖᖅ 

ᐊᑐᕋᓱᒍᓐᓇᕋᔭᕋᑦᑎᒍᑦ  

ᖃᖓᑦᑕᖅᑎᑕᐅᓯᒪᔪᑦ.  

 

ᐆᒃᑑᑎᒋᓗᒍ ᒫᓐᓇ ᑕᕝᕙ ᖃᖓᑦᑕᖅᑎᑕᐅᓯᒪᔪᑎᒍᑦ 

ᐃᖃᓗᐃᑦ 70 ᐳᓴᖓᓂᒃ ᐊᑐᕐᒪᑕ 

ᖃᖓᑦᑕᖅᑎᑕᐅᓯᒪᔪᑎᒍᑦ. 

(ᑐᓵᔨᑎᒍᑦ) ᒫᓐᓇ ᑕᒫᓂ 70 ᐳᓯᐊᕈᔪᐊᓂ 

ᐊᑐᖃᑦᑕᖅᑐᒍᑦ ᖃᖓᑦᑕᖅᑎᑕᐅᓯᒪᔪᓄᑦ 

ᓄᓇᓕᐸᐅᔭᖓᓂ ᐃᖃᓗᖕᓂ, ᓄᓇᕗᑦ 

ᒐᕙᒪᒃᑯᖏᑎᒍᑦ. ᓱᑲᓐᓂᖅᓴᓪᓚᕆᐊᓘᓕᕋᔭᖅᑐᑦ  

ᐃᖃᓗᖕᓄᑦ ᐊᑐᖅᑕᐅᔪᓐᓃᕐᒪᑦ ᑕᐃᓐᓇ 

ᖃᖓᑦᑕᖅᑎᑕᐅᓯᒪᔪᒃᑰᕐᓂᕆᔭᖓ.  

 

ᐅᔾᔨᕐᓇᖃᑦᑕᕐᒪᑦ ᓇᐅᒃ ᑲᖓᑦᑕᖅᑎᑕᐅᓯᒪᔪᒃᑯᑦ 

ᐊᑕᐅᑦᓯᒃᑯᑦ ᖃᕆᑕᐅᔭᓕᕆᓇᓱᓕᕌᖓᑉᑕ 

ᓱᒃᑲᐃᑦᑐᒻᒪᕆᑯᓘᓕᖃᑦᑕᕐᒪᑦ ᑕᒪᑉᑕ ᑕᕝᕙᖓ 

ᑭᖕᒪᓗᒐᓱᓗᐊᕐᓂᑦᑎᓐᓄᑦ. ᐃᖃᓗᐃᑦ ᐲᕋᔭᖅᐸᑦ 

ᓱᑲᓂᖅᓴᒻᒪᕆᐊᓘᓕᕋᔭᖅᑐᖅ 70 ᐳᓴᑲᓪᓚᒃ 

ᐊᑐᕈᓐᓃᕋᔭᕐᒪᑕ ᑖᑉᓱᒥᖓ. ᐊᒥᓲᓂᖅᓴᐃᑦ ᑖᓐᓇ 

ᐃᖏᕐᕋᓇᔭᖅᐸᑦ ᑕᐅᑐᖅᑰᕈᑉᑎᒍ ᐱᐊᓂᒃᓴᓂᖓᓄᑦ 

ᓱᒃᑲᓂᖅᓴᐅᓕᕋᔭᖅᑐᖅ ᓄᓇᕘᒻᒥᐅᓄᑦ ᑕᒪᐃᓐᓄᑦ.  

ᑕᐃᒃᑯᐊ ᓴᕕᒐᐅᔭᑎᒎᕐᓂᖅ ᐊᔪᖅᑐᑦ 

ᖃᖓᖅᑕᖅᑎᑕᐅᓯᒪᔪᒃᑰᕋᓗᐊᖅᑎᒡᓗᒋᓘᓐᓃᑦ. 

ᖁᔭᓐᓇᒦᒃ ᑐᑭᓯᓇᕐᓂᖅᐸᑦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᑕᒪᑐᒥᖓ ᑐᑭᓯᒃᑲᓐᓂᕋᑦᑕ 

ᓄᓇᕗᑦᒥᐅᑕᐃᑦ ᑐᑭᓯᒃᑲᓐᓂᖅᑰᕐᒪᑕ. ᐃᓛᒃ ᑕᒪᓐᓇ 

ᐅᖓᓯᐸᓗᒃᑐᓄᑦ ᑕᐅᕙᓂᒃᑲᓐᓂᐊᕐᔪᒃ 

ᑕᐅᑐᙳᐊᕋᑦᑕ ᒫᓐᓇᐅᙱᑦᑐᖅ ᓇᓗᓇᙱᑦᑐᖅ. 

 

ᑭᓯᐊᓂᓕ ᐊᐱᕆᒃᑲᓐᓂᕈᒪᓕᖅᐳᖓᐃᓚᒃ. ᖃᓄᖅ 

ᑕᐃᒪ ᓄᓇᓕᒃ ᑎᑭᑕᐅᔪᓐᓇᕋᔭᖏᓚᖅ? ᖃᓄᐃᒻᒪᑦ 

ᓱᓇᒥᒃ ᐱᔾᔪᑎᖃᕋᔭᖅᐸ? 

ᑕᐅᑐᙳᐊᒻᒪᕆᐊᓄᖅᑰᖏᓐᓇᒪ. ᑕᕆᐅᕐᒧᓪᓗ 

ᑕᒪᑦᑕᐸᓗᒃ ᖃᓂᔾᔪᑕᐅᖕᒪᑦ ᓄᓇᓕᒫᐸᓗᐃᑦ ᐃᒻᒪᖄ 

ᖃᒪᓂᑦᑐᐊᖅ ᑕᐃᒪᑐᐊᖑᐸᓗᖅᑰᔨᖕᒪᑦ ᑕᕆᐅᒧᑦ 

ᖃᓂᙱᑦᑐᖅ. ᓱᓇᒧᑦ ᑕᐃᒪ ᐱᔾᔪᑎᖃᕋᔭᖅᐸᑦ,  

ᑎᑭᑕᔪᓐᓇᙱᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐆᒃᑑᑎᒋᓗᒍ, ᓲᕐᓗ 

ᑭᙵᖅᑎᒎᕈᓂ ᑲᖓᑦᑕᖅᑎᑕᐅᓯᒪᔪᖅ ᓄᓇᕕᑦᑎᒍᑦ, 

ᓴᓂᑭᓗᐊᒃᑯᑦ, ᑭᙵᖅᑎᒍᑦ, ᑎᑭᓯᐅᓯᒪᓗᓂ ᓅᒃᒧᑦ 

ᑲᓛᖦᖡᑦ ᓄᓈᓄᑦ, ᐊᒪᓗᑦᑕᐅᖅ ᖃᓪᓗᓈᑦ 

ᓄᓇᖓᓐᓄᑦ ᖃᖓᑦᑕᖅᑎᑕᐅᓯᒪᔪᑎᒍᑦ 

ᐱᒍᓐᓇᕋᔭᖅᑐᖓ ᓴᓂᑭᓗᐊᒃᑯᑦ. ᑖᓐᓇ 

ᐋᖅᑭᒃᓱᕈᓐᓇᕋᔭᕈᑦᑎᒍ ᑲᑐᑎᓗᒍ. ᑮᓇᐅᔭᓂᒡᓗ 

ᐊᑐᐃᓐᓇᖃᖅᑎᑕᐅᑦᑎᐊᓕᕈᑦᑕ.  

 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ 

ᑎᑭᑕᒃᓴᐅᖏᔾᔪᑎᒋᒐᔭᖅᑕᖓ  

ᑎᑭᐊᓪᓚᒐᒃᓴᐅᔾᔪᑎᒋᓇᔭᖅᑕᑐᐊᖓ, ᐃᒃᓯᕙᐅᑖᖅ. 

ᑮᓇᐅᔭᓅᖓᔪᖅ. ᑮᓇᐅᔭᓂᒐᓱᖕᓂᖅ ᑕᒪᑐᒧᖓ 

ᑕᕝᕙ ᐊᒃᓱᕈᕐᓇᕈᑎᓗᐊᑐᐊᖑᒐᔭᖅᑐᖅ. ᑯᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᒫᓐᓇ 

5−ᒥᓂᔅ ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ. 

 

>>ᓄᖅᑲᖓᑕᐃᓐᓇᖅᑐᑦ 16:41ᒥ ᑲᔪᓯᒃᑲᓂᖅᑐᑎᑦ 

17:00ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᕐᒥᒐᒃᑯ. ᒥᔅᑕ 

ᒪᐃᓐ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 003 - 5(2): 

ᐲᖅᑕᐅᓂᖓ $5 ᒥᓕᐊᓐ 2019−2020−ᒥ 

ᐊᑭᑐᔪᖅᑐᕈᑎᓄᑦ ᒥᒃᓴᐅᓯᔭᕈᑕᐅᔪᓂᒃ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓂᒃ 

(ᒪᐃᓐ) 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᑖᓐᓇ $5 ᒥᓕᐊᓐ  

ᐲᖅᑕᐅᖁᓪᓗᒍ ᑮᓇᐅᔭᖃᖅᑎᑦᑎᓂᖅ ᑖᒃᑯᓄᖓ 

ᐅᐊᔭᓕᐅᕐᓂᕐᒥᒃ ᐃᖅᑲᖓᒍᑦ ᑕᕝᕙᓂ 2018−19 

ᐊᑭᑐᔪᖅᑐᕈᑎᖏᑦᑕ ᑮᓇᐅᔭᖅᑐᕈᑎᖏᓐᓂ 

ᓄᓇᓕᖕᓂ ᒐᕙᒪᐅᖃᑎᒌᒃᑐᓕᕆᓂᕐᒧᑦ 

ᐱᔨᑦᑎᕋᖅᑎᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᑖᓐᓇ ᑕᕝᕗᖓ ᑐᓂᔪᓐᓇᖅᐱᐅᒃ ᐱᖁᔨᕗᖔᕈᑏᑦ 

ᑭᐳᒧᑦ? ᖁᔭᓐᓇᒦᒃ. ᑖᓐᓇ 

ᐃᓄᒃᑎᑑᖓᓕᖅᓯᒪᙱᒻᒪᑦ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ ᑖᓐᓇ ᐱᖁᔨᕗᖔᕈᑦ 

ᐃᓄᒃᑎᑑᖓᓕᖅᑕᐅᓂᐊᕐᒪᑦ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ  17:03 ᑲᔪᓯᒃᑲᓂᖅᑐᑎᓪᓗ 

17:18ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑎᕋᔅᓯ 

ᑐᙵᓱᓚᐅᕐᒥᒋᑦᑎ ᑲᑎᒪᔨᔪᓄᑦ. ᐅᑎᓚᐅᕐᒥᑕ 

ᑲᑎᒪᑐᐃᓐᓇᕐᓂᕐᒧᑦ. ᐱᖁᔨᕗᖔᕈᑎ ᑖᓐᓇ 

ᑐᓂᐅᖅᑲᖅᑕᐅᓯᒪᓕᕐᒪᑦ ᓵᑦᑎᓐᓅᖅᑕᐅᓯᒪᓕᕐᒪᑦ. 

ᐱᖁᔨᕗᖔᕈᓪᓗ ᓈᒻᒪᒃᖢᓂ. ᐱᖁᔨᕗᖔᕈᒻᒧᑦ. ᒥᔅᑕ 

ᒪᐃᓐ.  

 

ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᕼᐃᒃᕼᐊᖃᓗᐊᙱᖦᖢᖓ ᑕᒪᓐᓇ 

ᐅᖃᐅᓯᕆᐊᓂᒃᓯᒪᒐᑦᑎᒍ. 

ᖃᓄᖅᑑᕋᓂᒃᕼᐃᒪᔫᔭᙱᒻᒪᑕ ᑖᒃᑯᐊ ᒐᕙᒪᒃᑯᑦ 

ᖃᓄᖅᑑᕌᓂᒃᕼᐃᒪᓚᐅᖅᐸᑕ 

ᖃᓄᐃᒋᒐᔭᙱᒃᑲᓗᐊᖅᖢᒍ ᑕᒪᑐᒪᐅᑉ ᒥᒃᓵᓄᑦ.  

 

ᑕᒪᓐᓇ ᐱᔭᐅᒋᐊᖃᓪᓚᕆᖕᒪᑦ ᖃᐅᔨᒪᒐᑉᑕ. 

ᖃᐅᔨᒪᔪᒍᑦ ᐱᕚᓪᓕᕈᑕᐅᓂᐊᖅᑐᖅ ᒐᕙᒪᒃᑯᓐᓄᑦ 

ᑭᕼᐃᐊᓂ ᖃᓄᖅᑑᕌᓂᒃᕼᐃᒪᙱᒻᒪᑕ 

ᐊᑭᓗᖕᓂᖅᐹᒃᑯᑦ ᐱᓕᕆᒐᓗᐊᕐᒪᖔᑕ.  

 

ᑕᒪᓐᓇ ᐱᔾᔪᑎᒋᓪᓗᒍ ᑕᒪᓐᓇ ᕼᐊᖅᑭᑎᑕᕋ. ᒪ’ᓇ, 

ᐃᒃᓯᕙᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐱᖁᔨᕗᖔᕈᒻᒧᑦ. ᒥᓂᔅᑕ ᑯᓱᒐᖅ.  

 



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ 

ᐱᕕᖃᖅᑎᑕᐅᔪᓐᓇᕋᒪ. ᐃᒃᓯᕙᐅᑖᖅ, ᑖᓐᓇ 

ᐱᖁᔨᕗᖔᕈᑎ ᑖᓐᓇ ᐱᒋᐊᓚᐅᙱᓐᓂᖓᓄᑦ 

ᒐᕙᒪᒃᑯᖅᑲᐃ.  

 

ᐃᒃᓯᕙᐅᑖᖅ, ᐱᖁᑎᕐᔪᐊᑎᒍᑦ ᐊᕐᕌᒍᑦ ᑕᓪᓕᒪᓄᑦ 

ᒐᕙᒪᒃᑯᑦ $1 ᒥᓕᐊᓂᒃ ᐱᖁᑎᕐᔪᐊᓂ 

ᐊᑐᖅᓯᒪᓕᕐᒪᑕ. ᐱᔾᔪᑎᒋᓪᓗᒍ ᐱᐅᓂᖅᓴᐅᖕᒪᑦ 

ᓄᓇᕗᒻᒧᑦ ᓇᖕᒥᓂᕆᔭᐅᒃᐸᑦ. ᐃᒥᕐᒧᑦ 

ᓴᓗᒻᒪᖅᓴᐃᕕᖃᖅᑐᒍᑦ ᓯᐊᕐᕆᔮᕐᕕᖃᐅᖅᑐᒍᑦ 

ᐃᓕᓐᓂᐊᕐᕕᖃᖅᑐᒍᑦ ᐋᓐᓂᐊᕕᖃᐅᖅᑐᒍᑦ 

ᐊᒡᓚᕝᕕᖃᐅᖅᑐᒍᑦ ᐃᒡᓗᖃᐅᖅᑐᒍᑦ. ᐱᖁᑎᕐᔪᐊᑦ 

ᑕᒪᒃᑯᐊ ᐅᓄᖅᑐᐊᓘᒻᒪᑕ. ᓱᖕᒪᑦ? 

ᐊᑭᑭᓐᓂᖅᓴᐅᖕᒪᑦ ᑕᐃᒪᓐᓇ ᓄᓇᕗᒻᒥ ᐱᓕᕆᒍᑦᑕ.  

 

ᐃᒃᓯᕙᐅᑖᖅ, ᐊᑭᓕᖅᓱᐃᖃᑦᑕᖅᓯᒪᓕᕋᑦᑕ 

ᐊᕐᕌᒍᒐᓴᖕᓂᒃ ᖃᕋᓴᐅᔭᐃᑦ ᓱᒃᑲᓕᕆᐊᕈᑖᓂ $9 

ᒥᓕᐊᓂᒃ, 200 ᒥᒐᐸᐃᑦᕈᓗᑐᐃᓐᓇᕐᓂᒃ 

ᓱᒃᑲᓂᓕᖕᒧᑦ, ᐊᑭᑐᔪᒻᒪᕆᐊᓘᖕᒪᑦ ᑖᓐᓇ. ᑕᐃᒪᓕ 

ᐱᕕᒃᓴᖃᖅᑎᑕᐅᓕᕋᑦᑕ ᐊᓕᒎᔭᓂᒃ 

ᐅᐊᔭᓕᖅᓱᐃᓂᕐᒥᒃ ᓄᑖᑦᑎᐊᖑᖕᒪᑦ ᐅᕙᑦᑎᓐᓄᑦ 

ᑲᓇᑕᒥ ᓄᓇᕐᔪᐊᕐᒥᓗ ᓄᑖᖑᖏᑦᑑᒐᓗᐊᖅ, 

ᐅᕙᑦᑎᓐᓄᑦ ᓄᑖᖑᓪᓗᓂ. 

ᑕᕝᕙ ᒫᓐᓇ ᐱᕕᒃᓴᖃᖅᑐᒍᑦ ᐊᓕᒎᔭᓂᒃ 

ᐅᐊᔭᓕᖅᓱᐃᓂᕐᒥᒃ, ᐱᕕᖃᑦᑎᐊᕐᓂᖅᐹᖑᔪᖅ ᒫᓐᓇ. 

 

ᑕᕝᕙ ᐱᕕᒃᓴᖅ ᖃᓄᐃᒻᒪᑦ ᒫᓐᓇ ᐃᒃᓯᕙᐅᑖᖅ?  

ᑕᐃᒪᓕ ᒫᓐᓇ ᐱᓕᕆᙱᒃᑯᑦᑎᒍ ᑕᒪᓐᓇ ᐊᕐᕌᒍ 

ᖃᓄᐃᓕᓂᐊᖅᐸᑦ ᒐᕙᒪᑐᖃᒃᑯᑦ 

ᐊᓯᔾᔨᑐᐃᓐᓇᕆᐊᖃᕐᒪᑕ ᒫᓐᓇ ᒐᕙᒪᒋᔭᕗᑦ, 

ᒐᕙᒪᑐᖃᒃᑯᑦ ᐅᖃᐅᓯᖃᓚᐅᖅᓯᒪᖕᒪᑕ ᐊᓕᒎᔭᓂᒃ 

ᐅᐊᔭᓕᖅᓯᓱᐃᓂᕐᒥᒃ ᖃᕋᓴᐅᔭᒃᑯᑦ 

ᓱᒃᑲᓕᒋᐊᕈᑎᐅᓂᐊᖅᑐᖅ. ᑖᒃᑯᐊ ᑕᕝᕙ 

ᓂᕈᐊᖅᑕᐅᔾᔪᑎᒋᓚᐅᖅᑕᖓ ᑕᕝᕙᓗ 

ᓯᕗᓪᓕᐅᔾᔭᐅᓯᒪᓪᓗᓂ.  

 

ᑕᕝᕙ ᓯᕗᓪᓕᐅᑎᓯᒪᔭᖓᑦ ᓂᕈᐊᕐᔪᐊᕐᓂᐊᓕᕐᒥᖕᒪᑕ 

ᒐᕙᒪᑐᖃᒃᑯᑦ ᒪᓕᒐᓕᐅᖅᑎᖏᓐᓂᒃ, ᑕᐃᒃᑯᐊ 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᑦ 

ᑮᓇᐅᔭᖅᑐᕈᑎᒃᓴᓄᑦ ᒪᑐᓯᒪᑦᑎᐊᓕᕐᓂᐊᕐᒪᑕ. 

ᓂᕈᐊᕐᓂᖅ ᖃᒡᓕᕙᓪᓕᐊᑎᓪᓗᒍ ᑕᕝᕙ ᒫᓐᓇ,  

ᐱᕕᒃᓴᖃᖅᑐᒍᑦ ᒫᓐᓇ ᑕᐃᒪᓕ ᒪᑐᓂᐊᓕᖅᑐᖅ 

ᑕᐃᓐᓇ ᐱᕕᒃᓴᕋᓗᐊᕗᑦ. 

 

ᐃᒃᓯᕙᐅᑖᖅ, ᐅᕙᒍᑦ ᐊᑐᕐᓂᖅᐹᖑᒐᑦᑕ 

ᖃᕋᓴᐅᔭᐅᓪᓗ ᐱᑐᒍᑎᖏᓐᓂᑦ, ᒐᕙᒪᒃᑰᓪᓗᑕ 

ᖃᕋᓴᐅᔭᒃᑯᑦ ᐱᑐᒍᑎᖏᓐᓂᒃ ᐅᖓᓯᒃᑐᒧᑦ 

ᐊᑐᕐᓂᖅᐹᖑᒐᑦᑕ. ᐃᒻᒪᖃ ᑖᒃᑯᐊ ᐱᖁᑎᕐᔪᐊᑦ 

ᐊᑐᕈᓐᓇᕋᑦᑎᒍᑦ ᓱᕐᕋᖕᓂᐊᙱᒻᒪᑦ, ᑮᓇᐅᔭᐃᑦ 

ᐊᑐᙱᑦᑕᕗᑦ ᑕᒪᒃᑯᐊ ᐊᓯᖏᓐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑕ ᓄᓇᕗᒻᒥᐅᓄᑦ.  

 

ᐅᖃᖅᑲᐅᒐᒪ ᐅᐊᑦᑎᐊᖅ ᐃᖃᓗᐃᑦ ᓇᖕᒥᓂᖅ 70 

ᐳᓴᖓᓂ ᖁᒻᒧᐊᒃᑎᑕᐅᓯᒪᔫᑉ ᖃᕋᓴᐅᔭᐅᑉ  

ᓱᑲᒋᐊᖁᑎᖓᓂ ᐊᑐᕐᒪᑕ. ᐃᖃᓗᐃᑦ 

ᐅᐊᔭᒨᓕᖅᐸᑕ ᐊᓕᒎᔭᓂᒃ ᑕᐃᓐᓇ 

ᖁᒻᒧᐊᑦᑎᑕᐅᓯᒪᔪᖅ ᑕᐃᓐᓇ ᒪᑐᐃᖅᓯᒐᔭᕐᒪᑦ 

ᐊᑐᖅᑕᐅᔪᓐᓃᕐᓗᓂ ᓄᓇᕗᒻᒥᐅᓄᑦ ᐊᑐᖅᑕᐅᓕᕈᓂ 

ᓱᒃᑲᓂᖅᓴᓂᒃ ᖃᕋᓴᐅᔭᒃᑯᑦ ᐱᑐᒍᑎᖃᓕᕐᓗᒍᑦ 

ᐃᖃᓗᐃᑦ ᑕᐃᒪᓐᓇ, ᖃᓄᐃᒻᒪᑦ ᐃᖃᓗᐃᑦᑐᐊᖅ, 

ᐃᒪᐃᓕᐅᖃᑦᑕᕐᒪᑕ. ᑕᐃᒪᓐᓇ 

ᑐᑭᖃᑦᑎᐊᕐᓂᖅᐹᖑᖕᒪᑦ ᐱᕕᖃᖅᖢᑕ. ᑖᒃᑯᐊ 

ᓱᒃᑲᓂᖅᓴᒥᒃ ᖃᕋᓴᐅᔭᒃᑯᑦ ᐱᑐᒍᑎᖃᕐᓂᐊᓕᖅᑐᑦ 

ᑲᖏᖅᖠᓂᕐᒥ ᓄᓇᓕᓕᒫᑦᑎᐊᓪᓗ. ᑕᕝᕙ ᒫᓐᓇ 

ᐱᕕᒃᓴᖃᖅᑐᒍᑦ ᑕᐃᒪᐃᑦᑐᓐᓇᖅᑎᑦᑎᓂᐊᕋᑦᑕ, 

ᐃᒃᓯᕙᐅᑖᖅ.  

 

ᑖᒃᑯᐊ ᐊᓕᒎᔭᐃᑦ ᐅᐊᔭᐃᑦ ᐃᓕᐅᖅᑲᖅᑕᐅᑉᐸᑕ 

ᑕᐃᒫᒃ ᐅᖃᖃᑎᖃᕈᓐᓇᖅᓯᓕᕋᔭᖅᑐᒍᑦ 

ᓇᖕᒥᓂᖃᖅᑐᒍᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᐊᒡᒍᖅᑐᖅᓯᒪᓂᕐᒥᒃ ᑕᐃᒃᑯᐊᑦᑕᐅᖅ ᑎᒥᐅᔪᑦ 

ᐊᓕᒎᔭᓂᒃ ᐅᐊᔭᓕᖅᓱᐃᓗᑎᒃ ᑕᐱᕇᒡᓗᑕ 

ᐱᓕᕆᓗᒋᑦ ᐅᕝᕙᓘᓐᓃᑦ ᑳᓐᑐᕌᒃᑦᓴᓂᒃ 

ᓴᖅᑭᑎᑦᑎᓗᑎᒃ. ᑕᐃᒪᓐᓇᑦᑕᐅᖅ 

ᐱᔨᑦᓯᕈᑎᖃᕆᐊᖃᕋᑦᑕ ᐅᖅᓱᐊᓗᖃᖅᑎᑦᑎᕙᒃᖢᑕ, 

ᒑᓴᓖᖃᖅᑎᑦᑎᕙᒃᖢᑕ ᑕᒪᒃᑯᓂᖓ ᑕᐱᕆᓪᓗᑎᒍ 

ᑳᓐᑐᕌᒥᒃ ᐱᓇᓱᒃᑎᑕᐅᓪᓗᑎᒃ ᑕᐃᒪᓐᓇᑦᑕᐅᖅ 

ᐱᔭᐅᔪᓐᓇᕐᒥᔪᖅ ᑕᒪᓐᓇ.  

 

ᓇᖕᒥᓂᖃᖅᑐᓄᑦ ᓴᓇᔭᐅᒍᑎᒃ ᒐᕙᒪᒃᑯᑦ ᐊᒻᒪᓗ 

ᐃᓄᐃᓪᓗ ᐊᑭᓖᒐᔭᖅᑐᑦ ᑕᒪᒃᑯᓂᖓ 

ᐱᖁᑎᕐᔪᐊᕐᓄᑦ ᓇᖕᒥᓂᖃᖅᑐᑦ ᑕᒪᒃᑯᐊ 

ᑮᓇᐅᔭᖃᕆᐊᖃᕐᒥᖕᒪᑕ. ᐊᑭᑭᑦᑑᙱᖦᖢᓂᓗ. 

ᑕᒪᓐᓇᓗ ᒐᕙᒪᐅᓪᓗᑕ ᐱᓕᕆᔭᕆᐊᖃᓕᖅᑕᕗᑦ  

ᒫᓐᓇ, ᒫᓐᓇ. ᒐᕙᒪᑐᖃᒃᑯᓪᓗ ᑕᐃᒃᑯᐊ 

ᒪᑐᓯᓂᐊᓕᕐᒪᑕ ᒪᑐᒧᖓ ᐱᕕᒃᓴᕋᓗᐊᑦᑎᓐᓂᒃ. 

 

ᐱᕕᒃᓴᓄᑦ ᑕᐃᒃᑯᐊ ᐱᑐᓪᓗᑎᒍ, ᐃᐱᕐᓗᑎᒍᑦ 

ᑭᒻᒥᕈᕐᒧᑦ, ᑭᙵᕐᓄᑦ, ᐃᖃᓗᖕᓄᑦ, 

ᐊᑯᑭᑦᑕᕐᒦᙶᖅᑐᑦ ᑕᐃᒃᑯᐊ ᑯᐸᐃᒥᐅᑦ 

ᑕᕐᕋᖓᓃᙶᖅᑐᑦ ᓴᓂᑭᓗᐊᕐᒨᙵᐅᓕᕐᓗᑎᒃ.  

ᑖᓐᓇ ᐱᒋᐊᕐᓂᖓ 1. ᑕᐃᒪᓐᓇ 

ᑲᔪᓯᑎᑦᑎᔪᒥᓇᐅᒐᓗᐊᖅ ᑕᐃᑲᙶᕐᓗᓂ ᑕᒪᓐᓇ 

ᐱᕙᓪᓕᐊᓂᖃᖅᑎᓪᓗᒍ ᑭᕙᓪᓕᕐᒧᑦ ᑭᙵᕐᓂᑦ, 

ᓴᓪᓕᓄᑦ ᐊᒻᒪᓗ ᑭᕙᓪᓕᕐᒥᐅᓄᑦ ᑎᑭᑕᐅᓗᑎᒃ, 

ᑕᐃᒪᓐᓇ ᐱᕕᒃᓴᖃᖅᑐᒍᑦ. ᐊᕐᕌᒍᓂᑦ ᐊᒡᒋᖅᑐᓂᑦ 

ᓴᓇᔪᓐᓇᕋᔭᖅᑐᒍᑦ ᑭᙵᕐᓃᓐᖔᕐᓗᓂ ᑭᒻᒥᕈᕐᒥᑦ, 

ᕿᑭᖅᑕᕐᔪᐊᕐᒨᙵᐅᓗᓂ ᐸᖕᓂᖅᑑᕐᒧᓪᓗ, 

ᑲᖏᖅᑐᒑᐱᖕᒧᓪᓗ ᐊᓯᖏᓐᓄᓪᓗ. ᑕᐃᒃᑯᐊ ᑕᕝᕙ, 

ᐱᕕᖃᖅᑐᒍᑦ ᒫᓐᓇ, ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ 

ᑖᓐᓇ ᐊᓕᐊᓇᐃᒍᓱᒃᑲᔭᙱᑦᑐᖓ ᒫᓐᓇ ᐱᕕᒃᓴᖅ 

ᔭᒐᒃᑭᑦᑎᒍ. 

 

ᐃᖅᑲᓇᐃᔭᕆᐊᖃᖅᑐᖓ, ᐄ. 

ᐃᓕᓐᓂᐊᖅᑎᑕᐅᕚᓪᓕᕆᐊᖃᖅᑭᑖ. ᐄ, 

ᐃᓕᓐᓂᐊᖅᑎᑕᐅᕚᓪᓕᕆᐊᖃᖅᑐᒍᑦ ᐱᓕᕆᔨᕗᑦ 

ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᖅᑐᑦ ᑕᒪᑐᒥᖓ 

ᐱᓕᕆᓇᓱᒃᓯᒪᔪᑦ ᐊᒻᒪᓗᑦᑕᐅᖅ ᒫᓐᓇ ᑕᕝᕙ 

ᐱᕕᒃᓴᖃᖅᐳᒍᑦ. ᐃᑲᔪᖅᑐᖅᑕᐅᖁᓇᖅ  

ᒪᓕᒐᓕᐅᖅᑎᐅᖃᑎᒃᑲᓄᑦ ᑖᓐᓇ 

ᓯᕗᒧᐊᒃᑎᑕᐅᖁᓪᓗᒍ.  

ᐊᓕᒎᔭᓂᒃ ᐅᐊᔭᓕᖅᓱᐃᔪᓐᓇᕐᓂᐊᕋᑦᑕ ᓄᓇᕗᒥ 

ᓱᒃᑲᓕᖅᐹᓪᓕᕐᓂᐊᕐᒪᑕ ᖃᕆᑕᐅᔭᒃᑯᑦ ᐱᑐᒍᑏᑦ. 

ᓄᓇᓖᑦ ᑕᐃᒃᑯᐊ ᐅᐊᔭᓕᖅᓱᖅᑕᐅᓯᒪᙱᑦᑑᒐᓗᐊᑦ 

ᓱᒃᑲᓕᖅᐹᓪᓕᕐᓂᐊᕐᒪᑕ ᐃᖃᓗᖕᒥᐅᑦ 70 ᐳᓴᓐᒥᒃ 

ᐊᑐᕈᓐᓃᙶᕐᓂᐊᕐᒪᑕ ᖁᒻᒧᐊᒃᑎᑕᐅᓯᒪᔪᒃᑯᑦ. 

 

ᐃᒃᓯᕙᐅᑖᖅ, ᖁᔭᓐᓇᒦᒃ ᐱᕕᖃᖅᑎᕋᑖᕋᕕᙵ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᒻᒧᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᐃᒃᓯᕙᐅᑖᖅ. (ᑐᓵᔨᑎᒍᑦ)ᓂᒡᓕᐅᑎᒃᓴᖃᕋᒪ 

ᐱᖁᔨᕗᖔᕈᒻᒧᑦ ᑖᔅᓱᒧᖓ. (ᑐᓵᔨᑎᒎᕈᓐᓃᖅᑐᖅ) 

ᐊᖏᑕᐅᔪᕕᓂᖅ ᒐᕙᒪᑐᖃᒃᑯᓐᓂᒃ ᓄᓇᕘᒧᓪᓗ 

ᑖᓐᓇ ᐃᓗᐊᓃᒻᒪᑦ ᐱᕚᓪᓕᖅᑎᒃᓯᓂᕐᒥᒃ  

ᖃᕆᑕᐅᔭᓕᕆᓂᒃᑯᑦ. ᑐᓚᑦᑕᕐᕖᑦ ᐊᖅᑯᑏᑦ,  

ᐃᓗᐊᓃᖃᑕᐅᒋᓪᓗᓂ ᑐᓚᑦᑕᕐᕕᓗ. 

ᑐᓚᑦᑕᕐᕕᑦᑖᕈᒪᔪᐃᑦ ᓄᓇᓖᑦ ᐊᒥᓲᖕᒪᑕ. 

 

ᑭᓯᐊᓂᑦᑕᐅᖅ, ᐃᒃᓯᕙᐅᑖ, ᐃᓛᒃ  

ᑕᒫᓂᓕᕋᓗᐊᖔᕋᒪ ᓱᓕ ᑕᒪᓐᓇ ᖃᕆᑕᐅᔭᖅ 

ᓱᑲᐃᑦᑐᒻᒪᕆᐊᓘᖃᑦᑕᕐᒪᑦ ᓱᑲᓛᖑᔫᔭᕋᓗᐊᖅᖢᓂ 

ᖃᕆᑕᐅᔭᓕᕆᓇᓱᒃᓱᓂ ᓂᙵᓐᓇᓪᓚᕆᖃᑦᑕᖅᑐᖅ.  

ᐃᒃᓯᕙᐅᑖᖅ, ᐃᒻᒪᖄ ᑖᑉᑯᐊ ᓄᓇᓖᑦ ᑐᓚᒃᑕᕐᕕᒃ 

 

ᐱᒻᒪᕆᐊᓗᒋᒐᑦᑎᒍᑦ ᐱᒻᒪᕆᐊᓘᖕᒪᓂᓛᒃ ᑕᒪᒃᑯᐊ 

ᐅᒦᔭᖃᑦᑕᖅᑐᑦ 

ᑐᓚᒃᑕᕐᕕᖃᑦᑎᐊᙱᓗᐊᕐᓂᑯᖏᓐᓄᑦ 

ᕿᓄᐊᕆᔭᖃᐃᓇᖅᖢᑎᒡᓗ ᑕᒪᑉᓱᒥᖓ, 

ᐅᒡᒍᕐᓇᐅᒐᓗᐊᖅ ᐃᓱᒪᒋᔭᐅᓐᓂᙱᒻᒪᑕ ᑖᒃᑯᐊ 

ᓄᓇᓖᑦ ᕿᓄᐊᕆᔭᖃᖅᑐᐃᑦ. 

 

ᑭᓯᐊᓂᑦᑕᐅᖅ ᐊᖏᔪᐊᓗᖕᒥᒃ ᐊᑭᓕᖅᑐᐃᖃᑦᑕᕋᑉᑕ 

ᓄᓇᓕᕋᓛᖅᑎᒍᑦ ᑕᒪᑉᓱᒥᖓ ᖃᕆᑕᐅᔭᓕᕆᓂᕐᒥᒃ 

ᐊᑭᓗᒃᓯᕚᓪᓕᕋᔭᖅᐸᒡᓕ ᑕᒪᓐᓇ ᖃᕆᑕᐅᔭᓕᕆᓂᖅ. 

ᒐᕙᒪᒃᑯᓐᓄᒡᓕ ᓂᕈᐊᖃᑕᐅᒐᔭᖅᑑᔮᖅᑐᖓ 

ᐅᑉᓗᒥᒧᑦ ᐃᒃᓯᕙᐅᑖᖅ, ᖁᔭᓐᓇᒦᒃ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᓕᒐᓕᐅᖅᑎᐅᓪᓗᖓ ᐃᖃᓗᖕᓄᑦ 

ᑭᒡᒐᖅᑐᐃᓪᓗᖓ, ᐄ ᓂᕈᐊᕋᔭᕐᒥᔪᖓ ᑖᓐᓇ 

ᐱᓕᕆᐊᒃᓴᖅ ᑲᔪᓯᖁᓪᓗᒍ 2019 2020−ᒥ 

ᐊᑭᑐᔪᖅᑐᕈᑎᒃᓴᐅᓂᐊᕐᓗᓂ ᑭᒡᒐᖅᑐᖅᑎᐅᒐᑦᑕ 

ᓄᓇᕗᒥ. ᓂᕈᐊᕋᔭᕐᒥᖓᔪᖓ ᑖᓐᓇ ᐱᓕᕆᐊᒃᓴᖅ 

ᐲᖅᑕᐊᖁᙱᓪᓗᒍ 2019−20−ᒧᑦ 

ᐊᑐᖅᑕᐅᖁᓪᓗᒍ.  

 

ᐊᖏᖃᑎᒋᔭᕋ ᒥᓂᔅᑕ ᖃᐅᔨᒪᙱᑦᑐᖓ 

ᐊᖏᖃᑎᒌᓐᓇᐅᔮᓗᒃᐸᙱᑕᕋᓗᐊᖓᕋ 

ᐊᖏᖃᑎᒋᔭᕋ ᑖᔅᓱᒧᖓ.  

ᐃᓱᒫᓘᑎᑕᖃᖃᑦᑕᒃᓯᒪᒻᒪᑦ ᓇᖕᒥᓂᖃᖅᑐᓄᑦ 

ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᑕᒪᓐᓇ 

ᐱᓕᕆᔭᐅᔭᕆᐊᖃᕐᒪᖔᑦ. 

 

ᐅᖃᐅᓯᕆᔭᐅᑎᒡᓗᒍ ᐊᓕᒎᔭᓂᒃ ᐅᐊᔭᓕᖅᓱᐃᓂᖅ 

ᓄᓇᕗᒥ ᐅᖃᐅᓯᕆᔭᐅᓯᒪᓕᕐᒪᑦ ᐊᕐᕌᒍᓄᑦ 

ᐅᓄᖅᑐᓄᑦ. ᐊᖕᒪᓗᑦᑕᐅᖅ ᑕᐃᒪᖓᑦ 

ᐅᖃᐅᓯᕆᔭᐅᑎᒡᓗᒍ ᑕᐃᒪᙵᑦ ᑲᒻᐸᓂᒥᒃ 

ᑎᑭᑦᑐᖃᓲᖑᓚᐅᕐᒪᑦ ᐅᓂᒃᑳᖅᖢᑎᒃ 

ᖃᓄᐃᓕᐅᕈᒪᓂᕐᒥᓐᓂᒃ  ᐅᐊᔭᓕᐅᕈᒪᒡᓗᑎᒃ 

ᐊᓕᒎᔭᓂᒃ. ᐊᑭᑐᓗᐊᓗᐊᕐᓂᕋᖅᑕᐅᒡᓗᑎᒡᓗ, 

ᐃᓄᑑᓗᑎᒃ ᐱᓕᕆᔭᕆᐊᒃᓴᖅ ᑖᓐᓇ ᐱᔾᔪᑎᒋᒡᓗᒍ 

ᓇᖕᒥᓂᖃᖅᑐᑦ ᑕᒪᒃᑯᐊ ᐱᔭᕇᖅᓯᔪᓐᓇᕋᔭᙱᑦᑐᑦ  

ᐊᑭᑐᔪᓂᒃ ᑕᐃᒪ ᓄᓇᕗᑦ ᒐᕙᒪᒃᑯᖏᑦ ᑕᒪᑐᒥᖓ 

ᐱᓕᕆᔪᒪᓕᕐᓂᖅᐸᑕ.  

 

ᒥᓂᔅᑕ ᐅᖃᖅᑲᐅᖕᒪᑕ ᓇᖕᒥᓂᖃᖅᑐᑦ 

ᑖᒃᑯᓂᖓᐱᓕᕆᐊᖃᒡᓗᑎᒃ ᐊᓕᒎᔭᓂᒃ 

ᐅᐊᔭᓕᖅᓱᐃᓂᖅᐸᑕ, ᐄ ᐊᑭᓖᒐᔭᖅᑐᑦ 

ᒐᕙᒪᒃᑯᓐᓂᒃ ᐊᑭᓕᖅᑕᐅᓗᑎᒃ ᑕᖅᑲᒃᑯᓇᖓᒡᓗ. 

ᑖᓐᓇ ᐱᔾᔪᑎᒋᒡᓗᒍ ᐅᒃᐱᕈᓱᒃᑐᖓ ᓄᓇᕗᑦ 

ᒐᕙᒪᒃᑯᖏᑦ ᐅᒃᐱᕆᔭᒃᑲ ᓴᓇᔭᕆᐊᖃᕋᓱᒋᒡᓗᒋᑦ 

ᓇᖕᒥᓂᖃᕐᓗᑎᒡᓗ ᐊᓕᒎᔭᓂᒃ ᐅᐊᔭᓂᒃ. ᑕᐃᒃᑯᐊ 

ᐊᑐᖅᑐᐊᖅᑕᐅᑎᑦᑎᔪᒪᒃᐸᑕ ᑕᒪᓐᓇᑦᑕᐅᖅ 

ᐃᓱᒪᒃᓴᖅᓯᐅᕈᑕᐅᔪᓐᓇᓂᐊᕐᒥᔪᖅ ᑭᖑᕐᖓᒍᑦ.  

 

ᐊᒻᒪ ᑭᖑᓪᓕᖅᐹᒥᒃ ᐅᕙᒍᑦ ᑲᓇᑕᒥᒃ 

ᑮᓇᐅᔭᖃᖅᑎᑦᑎᔪᑑᙱᑦᑐᒍᑦ ᐊᓕᒎᔭᓂᒃ 

ᐊᐅᔭᓕᕆᓯᓂᕐᒥᒃ ᔫᑳᓐᒥᐅᑦ ᒐᕙᒪᖏᑦ 

ᑕᐃᒪᐃᓕᐅᓚᕐᒥᔪᑦ. ᑕᐃᒃᑯᐊ ᐱᑐᒃᑎᑕᐅᓪᓗᑎᒃ 

ᓄᓇᓖᑦ ᑖᓴᓐ ᓯᑎᒥ ᐊᒻᒪ ᐃᓅᕕᒃ, ᑖᒃᑯᐊ 

ᐃᐱᖅᑕᐅᓚᕐᒪᑎᒃ. ᑕᐃᒃᑯᐊ ᑕᐃᒪᓐᓇ 

ᓯᕗᓪᓕᖅᐹᖑᙱᑦᑐᒍᑦ ᑮᓇᐅᔭᖃᖅᑎᑦᑎᓂᕐᒥᒃ 

ᑖᔅᓱᒥᖓ ᓂᕈᐊᕐᓂᐊᖅᑐᖓ ᐃᑲᔪᖅᑐᐃᓗᖓ ᑖᓐᓇ 

ᐱᓕᕆᐊᒃᓴᓃᖏᓐᓇᖁᓪᓗᒍ 2019-20-ᒧᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐱᖁᔨᕗᖔᕈᒻᒧᑦ. ᒥᔅ ᖃᒥᙳᐊᖅ, 

ᐅᖃᓪᓚᒍᒪᖅᑲᐅᕖᑦ? ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 

ᐊᓪᕌᓂᐅᓕᕆᐊᖅᑐᖅ ᑕᕝᕙᓂ ᓄᓇᓖᑦ 

ᒐᕙᒪᓕᕆᔨᒃᑯᖏᑦᑕ ᐱᔨᑦᓯᕋᖅᑎᖏᑦᑕ  

ᐊᐱᖅᑯᑕᐅᕼᐃᒪᖕᒪᑦ ᑕᕝᕙᓂ ᐃᒡᓘᑉ ᐃᓗᐊᓂ 

ᐊᒥᓱᐊᓗᓐᓂᒃ ᐱᔪᒪᓯᒪᔭᐅᓪᓗᓂ 

ᐅᖃᐅᓯᐅᖃᑦᑕᕐᒪᑦ.  

 

ᑖᒃᑯᐊ ᓯᕗᓂᒃᕼᐊᖅ ᓇᓗᓇᕋᓗᐊᖅᑎᓪᓗᒍ ᖃᓄᖅ 

ᐊᑐᑦᑎᐊᕈᑎᒃᕼᐋᖅ ᓇᓗᓇᐃᖅᑕᐅᔪᓐᓇᕐᒪᑦ ᐊᒻᒪᓗ 

ᐃᒃᐸᕼᐊᕐᓗ, ᐊᖃᒍᒧᑦ ᐊᑐᕐᓂᐊᖅᑐᖅ 

ᓇᓗᓇᐃᖅᑕᐅᔪᓐᓇᖅᑐᖅ ᕿᓂᑦᑕᐅᑦᓯᐊᕈᓂ. 

 

ᑖᒻᓇ ᐃᑲᔪᖅᑑᑎᒋᓂᐊᖅᑰᕐᒥᒐᑉᑯ ᒐᕙᒪᒋᔭᑉᑎᓐᓄᑦ 

ᑐᐱᖅᑑᑕᐅᔪᖅ, ᐅᓇ ᐱᔾᔪᑎᒋᓪᓗᒍ ᑖᒃᑯᐊ 

ᓄᓇᓕᕗᑦ ᑐᒃᕼᐃᖅᑐᖅᐸᒃᑐᑦ ᐊᓯᐊᓂᒃ ᒥᑭᔪᓂᒃ 

ᐅᒥᐊᕐᒧᑦ ᑐᓚᒃᑕᕐᕕᒃᓴᒧᓪᓘᓐᓃᑦ. ᑕᐃᒃᑯᐊ 

ᕼᐅᓐᓂᐅᔾᔭᐅᓂᐊᙱᑉᐸᑦ ᖃᓄᐃᒋᓂᐊᖏᒻᒥᒐᑉᑯ 

ᐃᑲᔪᖅᑑᑎᒋᑉᓗᒍ. ᑕᐃᒃᑯᓄᖓ ᐅᖃᓘᑎᕋᓛᓄᑦ 

ᕼᐅᑲᓂᖅᓴᓄᑦ ᐊᑐᒐᐅᔪᓐᓇᕋᔭᕐᓂᐊᕐᒪᑦ.  

 

ᓄᓇᕐᔪᐊᕐᒥᐅᓂᒃ ᓇᓪᓕᐅᒪᑎᔭᕆᐊᖃᕋᑉᑕ 

ᕼᐅᓇᑐᐃᓐᓇᕐᒧᑦ, ᕼᐆᖃᐃᒻᒪᑦ ᐱᕈᓕᓵᕋᑦᑕ ᓄᓇᕗᑦ 

ᓄᓇᕗᒻᒥᐅᑕᐅᓪᓗᑕ. ᑕᑭᔪᒥᒃ 

ᐅᖃᐅᕼᐃᒃᕼᐊᖃᓗᐊᙱᓐᓇᒪ 

ᐅᖃᐅᕼᐃᒃᕼᐊᖃᖅᑎᑕᐅᔪᓐᓇᕋᒪ. ᖁᔭᓐᓇᒦᒃ, 

ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᒻᒧᑦ ᒥᔅᑕ ᕿᔪᑦᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ 

ᐃᑲᔪᖅᑐᕐᓂᐊᕋᒃᑯᑦ ᐱᖁᔨᕗᖔᕈᑦ, ᐱᔾᔪᑎᒋᓪᓗᒍ 

ᑖᒃᑯᐊ ᑭᒡᒐᑐᖅᑖᒃᑲ ᓄᓇᓖᑦ ᑕᒪᕐᒥᒃ 

ᐃᓚᐅᔪᓐᓇᕋᔭᕋᓗᐊᕐᒪᖔᑕ ᖃᐅᔨᒪᙱᑦᑎᐊᖅᑐᖓ 

ᐅᓪᓗᒥ.  

 

ᐊᒻᒪᓗ ᖃᐅᔨᒪᔪᓯ ᒪᓕᒐᓕᐅᖅᑎᐅᖃᑎᒃᑲ  



ᐊᐃᑉᐱᖅ, ᐅᑐᐱᕆ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᓂᑦ ᐊᒥᓱᒻᒪᕆᓐᓂᒃ ᑖᓐᓇ ᑐᒃᓯᕌᕆᓯᒪᔭᕗᑦ 

ᕿᑭᖅᑕᕐᔪᐊᕐᒥ ᐃᑲᔪᖅᓱᖅᑕᐅᓚᐅᖅᓯᒪᙱᑦᑐᖅ. 

ᐃᑲᔪᖅᓱᖅᑕᐅᓯᒪᖃᑦᑕᖏᑦᑐᖅ ᑕᑯᓐᓇᖅᑐᒍᑦ 

ᓄᓇᕘᒧᑦ ᑮᓇᐅᔭᓕᐅᕈᑎᒃᓴᕐᔪᐊᕌᓗᒻᒥᒃ ᑕᕝᕙᓂ 

ᐱᑕᖃᕈᓐᓇᕋᔭᓚᐅᖅᑑᒐᓗᐊᖅ. ᑖᓐᓇ 

ᕿᑭᖅᑕᕐᔪᐊᕐᒥᒃ ᐃᓱᒪᒋᔭᐅᓯᒪᔪᖅ. ᑮᓇᐅᔭᓂᒃ 

ᐊᒥᓱᕐᔪᐊᕌᓗᓐᓂᒃ ᐊᓐᓇᐃᖃᑦᑕᖅᑐᒍᑦ ᓄᓇᕘᒧᑦ 

ᑐᕌᖓᒐᔭᖅᑑᒐᓗᓂᒃ. ᐃᖃᓗᒐᓱᐊᖅᑏᑦ ᐅᒥᐊᕐᔪᐊᑦ 

ᐊᔾᔨᒌᙱᑦᑐᑦ ᐊᒥᓱᕐᔪᐊᕌᓗᐃᑦ ᑖᕘᓇ ᓄᓇᑦᑎᓐᓄᑦ 

ᐊᖅᑯᓵᖃᑦᑕᖅᑐᑦ. ᑭᓯᐊᓂ 

ᓂᐅᕋᐃᕕᖃᙱᓐᓂᖓᓄᑦ ᓄᓇᕗᒻᒦᖔᖅᑐᓂᒃ 

ᐅᖅᓴᒃᓴᐃᕕᖃᙱᓐᓂᖓᓄᓪᓗ. ᓄᓇᕗᒻᒦᖔᖅᑐᓂᒃ 

ᑮᓇᐅᔭᓕᐅᕈᑎᔅᓴᓂᒃ ᐊᒥᓱᕐᔪᐊᓂᒃ 

ᐊᓐᓇᐃᓯᒪᓕᖅᑐᒍᑦ.  

 

ᐊᒻᒪ ᐅᓇ ᐃᓱᒫᓘᑎᒋᕙᕋ ᓄᓇᕗᑦ ᓄᓈᒃᑲᒃ 

ᑭᒡᒐᑐᖅᑖᒃᑲᒃ ᑕᒪᕐᒥᒃ, 

ᐱᖃᓗᔭᓕᕐᔪᐊᕌᓘᖏᓐᓇᕐᖓᑕ. ᐊᐅᔭᑕᒫᑦ 

ᐅᑭᐅᓕᒫᖅ ᖃᖓᓕᒫᒃᑯᑦ ᐱᖃᓗᔭᐃᑦ ᐊᒥᓱᕐᔪᐊᑦ 

ᑕᐅᕘᓈᖅᐸᑦᑐᑦ. ᐅᓅᓇ ᐃᑭᐊᓗᒃᑰᕋᓗᐊᕋᐃᒐᒥᒃ 

ᐃᒃᑲᕐᕆᓯᒪᔪᐊᔪᐊᓘᓪᓗᑎᒃ ᓄᓇ ᐃᖅᑲᖓᒍᑦ 

ᐊᑦᑐᐊᔪᐊᓘᓪᓗᑎᒃ ᑖᕘᓇ ᐊᒥᓱᕐᔪᐊᑦ 

ᐃᖏᕐᕋᕙᑦᑐᑦ. ᑕᒪᓐᓇ ᐃᓱᒫᓘᑎᒋᕙᕋᓕ 

ᐊᑐᕈᓐᓇᕋᔭᕋᓗᐊᕐᒪᖔᖅ ᑖᒃᑯᓄᖓ ᑭᒡᒐᑐᖅᑕᓐᓄᑦ, 

ᖃᐅᔨᓴᖅᑕᐅᓯᒪᑎᓐᓇᒍ.  

ᖃᐅᔨᓴᖅᑕᐅᓯᒪᑎᓐᓇᒍ ᑕᐃᒪᓐᓇ ᐱᑕᖃᕋᔭᖅᑲ 

ᓈᒻᒪᒃᑲᔭᕋᓗᐊᕐᒪᖔᖅ ᑖᒃᑯᓄᖓ ᐅᕙᖓ 

ᑭᒡᒐᑐᖅᑕᖏᓐᓄᑦ. 

 

ᑕᐃᒫᒃ ᐱᔾᔪᑎᒋᓪᓗᒍ ᐃᑲᔪᖅᑐᙳᓱᑉᐸᕋ 

ᐱᖁᔨᕗᖔᕈᑦ. ᖃᐅᔨᒪᙱᑦᑎᐊᕋᒪ ᐅᕙᒍᑦ 

ᑕᐃᒪᓐᓇ ᐱᖃᑕᐅᒐᔭᕋᓗᐊᕐᒪᖔᑕ ᑭᒡᒐᑐᖅᑖᒃᑲᒃ 

ᑖᒃᑯᐊᒃ ᓄᓇᓖᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᒻᒧᑦ, ᒥᔅᑕ. ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐄ, 

ᓈᒻᒪᒐᔭᖅᑐᖅ ᓄᓇᓖᑦ ᐃᓚᖏᓐᓄᑦ. ᑕᒪᒃᑯᐊ 

ᓄᓇᓕᕋᓛᖑᓂᖅᓴᐅᔪᑎᒍᑦ 

ᑕᐅᑐᒃᑕᐅᙱᓐᓂᖅᓴᐅᔪᑎᒍᑦ ᒐᕙᒪᒃᑯᓐᓂ. ᐊᑯᓂ 

ᕿᓄᕐᖓᓱᐊᕆᔭᖃᕋᓗᐊᖅᑎᓪᓗᒋᑦ  

ᓇᐅᒃ ᑐᓴᖏᐊᔅᓴᖅᑕᐅᔪᑦ, ᑎᕝᕕᐊᑕᖅᑕᐅᔪᑦ. ᑕᕝᕙ 

ᒐᕙᒪᒃᑯᑦ ᐱᔪᒪᔭᖃᓕᕋᒥᒃ ᐊᑭᑐᔫᑎᓂᒃ ᐅᓇ  

ᐆᒃᑐᑎᒋᓗᒍ ᓴᕕᒐᐅᔭᖃᕐᒥ ᐃᖅᑲᖃᕐᓂ ᐃᖅᑲᒥ. 
 

ᐄ, ᖁᕕᐊᓇᐅᒐᓗᐊᖅ ᑕᒪᒃᑯᐊ ᖃᕆᑕᐅᔭᑎᒍᑦ 

ᐱᕚᓪᓕᐅᑎᓐᓂᐊᖅᑐᑦ ᐃᖃᓗᖕᓄᑦ. ᑕᐃᒪ 

ᐃᓱᒪᓇᕐᒥᒻᒪᑦ ᑖᓐᓇ ᑮᓇᐅᔭᑲᓪᓚᔾᔪᐊᖅ ᐱᔪᒪᔭᓯ 

ᕿᓄᕐᖓᓲᑎᒋᔭᓯ ᐊᖏᖅᑕᐅᖁᔭᓯ 

ᒥᒃᓴᐅᓯᒪᑐᐃᓐᓇᕐᒪᑦ. ᓇᓚᐅᑦᑖᖅᑕᐅᓯᒪᑐᐃᓐᓇᕐᒪᑦ. 

ᑕᕝᕙ ᖄᖏᐅᑎᓇᔭᕈᓂ ᐃᒪᓐᓇᑎᒋ 

ᕿᓄᕐᖓᓱᓚᐅᖅᑎᓪᓗᓯ ᖄᒃᑲᓐᓂᐊᒍᑦ 

ᐱᒃᑲᓐᓂᕈᒪᓕᖅᑎᓪᓗᓯ ᐋᖅᑭᒋᐊᕆᐊᖃᓕᕐᒪᑦ ᐅᓇ 

ᓴᖑᒃᑲᓐᓂᕆᐊᖃᓕᕐᒥᒻᒪᑦ ᖄᒃᑲᓐᓂᐊᒍᑦ $5 

ᒥᓕᐊᓐᒥᒃ ᕿᓄᕐᖓᓱᒃᑲᓐᓂᓕᕆᕗᒍᑦ ᐅᓇ 

ᐃᓱᒪᒋᓚᐅᙱᑕᕗᑦ ᓴᖅᑭᓐᓂᕐᒪᑦ. 

ᓇᓗᓇᐃᔭᕋᑖᑦᑎᐊᖅᖢᓂᓗ ᑕᐃᓐᓇ ᐅᖅᑯᕐᒥᐅᓄᑦ 

ᒪᓕᒐᓕᐅᖅᑎ ᓯᑯᖃᖃᑦᑕᒥᒻᒪᑕᒎᖅ ᐱᖃᓗᔮᓗᐃᑦ. 

ᑕᐃᒪ ᓱᕋᒃᑳᖓᑦ ᐋᖅᑭᑕᐅᔾᔪᑎᒃᓴᖓᑦᑕᐅᖅ 

ᐊᑭᑐᖃᑦᑕᓂᐊᕐᒥᔪᔅᓴᐅᒥᖕᒪᑕ. 
 

ᐅᓇ ᕼᐋᒻᓚᒃᑯᑦᑕᐅᖅ ᐱᔪᒪᔭᖃᕋᓗᐊᕌᖓᑦ 

ᑕᕝᕙᙵᑦ ᓄᓇᓕᖕᓂᒃ ᒐᕙᒪᓂ ᐱᔨᑦᑎᕋᖅᑎᒃᑯᑦ 

ᐆᒃᑐᑎᒋᓗᒍ ᐃᒡᓗᖏᑦ 

ᓄᑖᙳᕆᐊᖃᐅᖅᑕᐅᒋᐊᕐᓗᑎᑦ. ᑖᓐᓇ ᓄᓇᑦᑎᓐᓂ 

ᐊᑲᐅᙱᕆᔾᔪᑎᓪᓚᒻᒪᕆᐊᓗᖕᒪᑦ. ᓄᖅᑲᕈᑕᐅᔭᑦᑐᖅ 

ᐊᐅᓚᑦᑎᔨᓂᒃ. ᐃᒡᓗᖓᒎᖅ 

ᐋᖅᑭᒋᐊᖅᑕᐅᔪᓐᓇᙱᒻᒪᑦ ᐊᖏᖅᑕᐅᔪᓐᓇᖏᒻᒪᑦ 

ᑕᕝᕙ ᐱᕚᓪᓕᐅᑎᒋᓂᐊᓚᐅᕋᓗᐊᖅᑕᕗᑦ ᑕᐅᕙ 

ᐊᐅᓪᓚᕆᓪᓗᓂ ᐃᑲᔪᑦᑎᐊᖅᑐᐊᓐᓅᓚᐅᖅᑐᖅ 

ᓄᓇᓕᖕᓂ. ᑖᓐᓇ ᓄᓇᑦᑎᓐᓂ 

ᐊᑲᐅᙱᔾᔪᑕᐅᓂᖅᐹᖑᖕᒪᑦ. 
 

ᑖᒃᑯᐊ ᕼᐋᒻᓚᒃᑯᑦ ᐊᐅᓚᑦᑎᔨᓂᑦ ᑮᓇᐅᔭᖏᓐᓂᒃ 

ᐊᐅᓚᑦᑎᔩᑦ ᕿᓄᕐᖓᓱᒃᓯᒪᖃᑦᑕᕋᓗᐊᕐᒪᑕ 

ᑮᓇᐅᔭᓂᒃ ᓄᑖᙳᕆᐊᕈᑎᒃᓴᓂᑦ ᐋᖅᑭᒋᐊᕈᑎᒃᓴᓂᒃ 

ᐃᒡᓗᖏᓐᓄᑦ. ᐊᕐᕌᒍᒃᑲᓐᓂᕐᒪᑦ, ᑕᐃᒪᓐᓇ 

ᐅᖃᐅᔾᔭᐅᓵᓕᓵᕐᒪᑕ ᐊᕐᕌᒍᒃᑲᓐᓂᕐᒧᑦ. ᐊᕐᕌᒍ 

ᕿᓄᕐᖓᓱᒃᑲᓐᓂᕐᓂᐊᓕᖅᐳᓯ. ᐅᑯᐊ 

ᐅᖃᐅᔾᔭᐅᔾᔮᙱᓐᓂᑯᒧᑦ ᐋᒃᑲ, ᐃᓱᒪᒋᔾᔮᖏᑕᕗᑦ. 

ᑖᓐᓇ ᑕᐃᒪᓐᓇᐃᓕᖓᑎᓪᓗᒋᑦ 

ᐅᖃᕋᓱᖃᑦᑕᕋᓗᐊᕆᕗᖓ ᑕᒪᒃᑯᐊ ᒥᑭᑦᑑᒐᓗᐊᑦ 

ᐱᕚᓪᓕᕈᑎᒃᓴᐅᔪᓐᓇᖃᑦᑕᖅᑐᐃᑦ ᓄᓇᓕᖕᓄᑦ. 

ᖃᖓ ᑐᓴᖅᑕᐅᓂᐊᖅᐸᑦ? ᖃᖓ 

ᐱᕚᓪᓕᖅᑎᑕᐅᔪᓐᓇᕐᓂᐊᖅᐸᑦ? 
 

ᑕᒪᓐᓇ ᐊᑭᑐᔪᑲᓪᓚᐅᑎᓪᓗᓂ ᑮᓇᐅᔭᕐᓂᒃ ᐊᑐᕐᓂᐊ 

ᐄ ᐊᕐᕌᒍᒐᓴᖕᓂᒃ ᐊᑐᖅᑕᐅᓂᐊᖅᑐᕉᖅ ᑖᓐᓇ. 

ᐅᕙᖓ ᐊᒃᖢᔪᓃᙶᖅᓯᒪᓂᖅᓴᐅᓪᓗᖓ  

ᓄᓇᓕᕋᓛᒥ ᓲᕐᓗ ᐃᒪᓐᓇ ᐃᒃᓯᓐᓇᑰᔪᒍᑦ. 

ᐃᑲᔪᖅᓱᖅᑕᐅᔪᓐᓇᖏᖦᖢᑕᓗ ᒐᕙᒪᒃᑯᓐᓂ ᖃᓄᖅ 

ᑖᓐᓇ ᐱᕚᓪᓕᕈᑎᒋᓂᐊᕋᔅᓯᐅᒃ? ᓇᐅᒃᑯᑦ 

ᐱᒋᐊᒃᑲᓐᓂᕐᓂᐊᕆᕕᓯ? ᖃᓄᖅ 

ᒪᑭᒋᐊᒃᑲᓐᓂᕐᓂᐊᖅᐱᓯ? ᒐᕙᒪᒃᑯᑦ 

ᐅᒃᐱᕈᓱᒐᓱᑦᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖓᑦ, 

ᐱᔨᑦᑎᕋᕐᓂᖅ, ᐃᑲᔪᖃᑎᒌᖕᓂᖅ. 

 

ᑕᒪᓐᓇ ᐅᖃᐅᓯᙳᐊᑐᐃᓐᓇᑦᑎᐊᕆᔭᐅᒋᓕᕋᒃᑯ 

ᒐᕙᒪᒃᑯᓐᓄᑦ ᑕᐃᒪᓐᓇ. 

ᕿᓄᕐᖓᓱᕈᓗᒃᑲᓗᐊᖅᑎᓪᓗᒋᑦ 

ᑕᑯᒋᐊᓚᐅᕆᑦᑎᐅᓪᓗ ᒪᑯᐊ 

ᐅᐸᒡᔫᒥᖃᑦᑕᓚᐅᖅᓯᐅᒡᓕ ᒪᑯᐊ ᓄᓇᓕᕋᓛᖑᔪᐃᑦ 

ᕿᓄᕐᖓᓲᑎᒋᔪᒪᔭᖏᑦ ᐱᕚᓪᓕᐅᑎᒋᔪᒪᔭᖏᑦ.  

 

ᑕᐃᒪᓐᓇᐃᓕᖓᑎᓪᓗᒍ ᑖᓐᓇ ᐱᖁᔨᕗᖔᕈᑎ 

ᓴᖅᑭᑕᐅᔪᖅ ᐃᑲᔪᖅᓱᕐᓂᐊᖅᑕᕋ. ᐃᒻᒪᖃ ᑖᓐᓇ 

ᐃᑲᔪᖅᓱᕈᒃᑯ ᐱᖁᔨᕗᖔᕈᑎ ᑕᒪᒃᑯᐊ 

ᐅᖃᐅᓯᕆᔭᒃᑲ ᑕᕝᕙᓂ ᐃᒡᓗᕐᔪᐊᒥ ᑕᐃᒪ 

ᐃᑲᔪᖅᓱᕈᒃᑯᖃᐃ. ᑐᑭ ᑐᓴᕈᓐᓇᖅᐹᓕᖅᑐᐃᑦ 

ᒐᕙᒪᒃᑯᑦ ᐅᑯᐊᑦᑕᐅᖅ ᓂᐱᓕᐅᒐᓗᐊᑦ. 

ᐃᓄᓖᑦᑕᐅᕐᒪᑯᐊ ᓄᓇᓕᕋᓛᑦ. 

ᓄᓇᓕᕐᔪᐊᑎᑐᑦᑎᐊᖅ ᐊᔾᔨᖓᓂᒃ 

ᐃᒃᐱᖕᓂᐊᑎᒋᔪᐃᑦ ᐃᓕᔅᓯᑎᑐᑦ. ᑕᐃᒪᓐᓇ 

ᓴᖅᑭᓐᓇᓱᒃᐸᒃᑲᓗᐊᖅᑎᓪᓗᒋᑦ ᕿᓄᙵᓲᑎᒋᔭᖏᑦ 

ᕼᐋᒻᓚᒃᑯᑦ ᐃᒃᓴᕐᕕᒃᓴᖅ, ᐃᒡᓗᖏᓐᓂᒃ 

ᓄᑖᙳᖅᑎᑦᑎᒋᐊᒃᓴᖅ. ᐊᑭᑭᓐᓂᖅᓴᒻᒪᕆᐊᓗᖕᒥᒃ 

ᕿᓄᙵᓱᖃᑦᑕᖅᑑᒐᓗᐊᑦ. 

 

ᑕᐃᒪᓐᓇᐃᓕᖓᑎᓪᓗᒍ ᑖᓐᓇ ᐱᖁᔨᕗᖔᕈᑎ 

ᐅᕙᖓ ᐄ, ᐃᑲᔪᖅᓱᕐᓂᐊᕋᒃᑯ ᑖᒃᑯᐊᓗ ᐅᕙᖓ 

ᓄᓇᓖᒃ ᒪᕐᕉᒃ ᑭᒡᒐᖅᑐᖅᑕᒃᑲ 

ᑐᓴᖅᑕᐅᑎᒋᐊᕐᓂᐊᖅᐸᒃᑲ 

ᑕᑯᔭᐅᑎᒋᐊᕐᓂᐊᓚᐅᕋᒃᑭᑦ ᑕᕝᕙ ᑕᕝᕙᓃᑉᐳᖓ. 

ᓯᕗᓪᓕᕐᒥ ᐅᖃᓚᐅᖅᓯᒪᖕᒥᔪᖓ ᐅᖅᑰᓂᕋᓕ 

ᑕᐅᑐᙱᓪᓗᓯᐅᒃ ᖃᓂᓐᓃᖔᖅᑐᖅ ᑖᕝᕙᙵᑦ 

ᑐᓴᕆᐊᓚᐅᖅᓯᐅᒃ. ᑕᐃᒪᓐᓇᐃᓕᖓᑎᓪᓗᖓ ᒫᓐᓇ  

ᐃᑲᔪᖅᓱᕐᓂᐊᖅᑕᕋ ᑖᓐᓇ ᐱᖁᔨᕗᖔᕈᑎ. 

ᑕᕝᕗᖓᑲᓚᐅᕐᓗ ᐃᓱᓕᓐᓂᐊᓕᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᒻᒧᑦ. ᐊᑎᖁᑎᖃᕈᓐᓃᕋᒪ. ᒥᔅᑕ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒫᓐᓇ 

ᓂᕈᐊᕐᓂᐊᓕᖅᑎᓪᓗᑕ ᓄᓇᓗᒃᑖᓄᑦ 

ᐊᒃᑐᐃᓂᖃᕐᓂᐊᕐᒪᑦ ᓄᐃᑕᔪᒃᑯᑦ 

ᓂᕈᐊᖁᔨᒐᓗᐊᖅᑐᖓᓕ. ᒪ’ᓇ, ᐃᒃᓯᕙᐅᑖᖅ. 

ᓂᐱᓕᐅᖅᑕᐅᓯᒪᓪᓗᓂ ᓂᕈᐊᖅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᐊᑎᖁᑎᖃᕈᓐᓃᕋᒪ. ᒥᔅᑕ ᒪᐃᓐ 

ᑭᐅᔾᔪᑎᒃᓴᖃᒃᑲᓂᖅᑮᑦ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ, ᐃᓛᒃ, ᐃᒃᕼᐃᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐱᐅᓪᓚᕆᑦᑐᒋᔭᕋᓕ 

ᐅᖃᐅᓯᕆᒐᑦᑎᒍᑦ ᑖᓐᓇ. 

ᐅᖃᖃᑎᒌᖃᑦᑕᓂᖅᓴᐅᔭᕆᐊᖃᖅᑐᒍᑦ ᓄᓇᕗᒻᒥ 

ᐊᐱᖅᓱᖃᑦᑕᕆᐊᖃᕋᑦᑕ ᑭᓱᒥ ᐊᖏᕋᓱᖕᒪᖔᑦᑕ. 

ᖃᐅᔨᒪᒋᐊᖃᕋᑦᑕ ᓈᒻᒪᒃᑐᓂᒃ ᑮᓇᐅᔭᓂᒃ 

ᐃᓕᐅᖅᑲᐃᒐᓗᐊᕐᒪᖔᑦᑕ.  

 

$9 ᒥᓕᐊᓂᒃ ᒥᓂᔅᑕ ᐅᖃᖅᑲᐅᒻᒪᑦ 

ᐊᕐᕌᒍᑕᒪᒫᖑᒐᔭᖅᑐᖅ. ᐊᐱᖅᓱᖃᑦᑕᖅᓯᒪᔪᖓ 

ᑖᔅᓱᒥᖓ ᐊᑯᓂᑲᓪᓚᕈᓘᓕᖅᑐᖅ 

ᐊᐱᖅᑯᑎᒋᖃᑦᑕᖅᓯᒪᔭᕋ.  

ᒫᓐᓇᒧᑦ ᖃᐃᑦᑎᔭᐅᓚᐅᖅᓯᒪᙱᑦᑐᖓ 

ᖃᐅᔨᓴᖅᑕᐅᓯᒪᔪᒥᓂᕐᓂᒃ ᖃᓄᖅ ᐊᑯᓂ ᑮᓇᐅᔭ 

ᐊᑐᕋᓱᐊᕋᔭᕐᒪᖔᖅ ᑮᓇᐅᔭᓪᓗ ᐃᓕᐅᖅᑲᖅᑕᐃᑦ 

ᐅᑎᕋᔭᕐᒪᖔᑕ ᑮᓇᐅᔭᓕᐅᕐᕕᐅᒐᔭᕐᒪᖔᑕᓗ  

ᓇᖕᒥᓂᖃᐅᑎᓕᓐᓂᒃ. ᑕᒪᒃᑯᐊᖃᐃ 

ᐱᓕᕆᐊᖑᓯᒪᔪᑦ? ᖃᐃᑕᐅᓚᐅᖅᓯᒪᙱᒻᒪᑕᓕ 

ᒪᓕᒐᓕᐅᖅᑎᑐᐃᓐᓇᐅᓪᓗᖓ 

ᑐᒃᓯᕌᕆᕙᒃᑲᓗᐊᖅᑐᒋᑦ ᑐᑭᓯᒃᑲᓐᓂᕈᑎᒃᓴᒃᑲᓐᓂᕐᓂᒃ 

ᑕᒪᔅᓱᒥᖓ ᒥᒃᓵᓄᑦ.  

 

ᐃᒪᐃᑦᑐᖃᐃ a) ᐱᑕᓕᐅᒐᓗᐊᕐᖏᒃᑯᐊ 

ᖃᐅᔨᒋᐊᖅᓯᒪᔪᐊᓘᓕᕇᖅᑐᒐᓗᐊᖏᒃᑯᐊᖃᐃ 

ᐅᕗᖓ ᑐᑭᓯᙱᑕᖓᓂᒃ 

ᐊᖏᕐᓂᐊᖅᑐᒋᔭᐅᕗᖓᖃᐃ ᐅᕝᕙᓘᓐᓃᑦ  

ᐱᓕᕆᐊᖑᓯᒪᙱᑦᑐᖑᓇᖃᐃ? ᓇᓕᐊ ᑭᐅᔾᔪᑎᖓ 

ᖃᐅᔨᒪᙱᑦᑎᐊᕋᒃᑯ, ᐃᒃᓯᕙᐅᑖᖅ.  

 

ᐅᓇ ᐱᖁᔨᕗᖔᕈᑎ ᐅᖃᐅᓯᖃᙱᑦᑐᖅ ᐃᖃᓗᐃᑦ 

ᐅᐊᔭᒃᑰᖓᒋᐊᖃᕐᒪᖔᑕ ᐊᓕᒎᔭᕐᒥ ᓴᙱᔪᖅᐹᓗᒻᒥᒃ 

ᐃᓱᒪᖃᕋᒪᓕ ᐃᖃᓗᐃᑦ 

ᑕᐃᒪᐃᑦᑐᖃᕆᐊᖃᖅᑐᒋᓪᓗᒍ. ᑭᓯᐊᓂ ᑕᐃᒫᑦᑕᐅᖅ 

ᓴᙱᔪᒥ ᐃᓱᒪᖃᕐᒥᒐᒪ ᐊᑭᑭᓐᓂᐹᒃᑯᑦ 

ᐊᐅᓚᑦᑎᐊᓂᖅᐹᒃᑯᑦ ᐋᖅᑭᑎᖅᑕᐅᒋᐊᖃᖅᑐᒋᒐᒃᑯ. 

ᐃᒃᐱᐊᓐᓂᐊᒐᒪᐃᓛᒃ 

ᐊᑦᑕᕐᓇᖅᑐᒥᑎᑦᑐᐊᓘᔭᒻᒪᕆᓕᕋᒪ. ᑕᐃᒫᒃ 

ᐃᑲᔪᖅᓰᖏᓐᓇᕐᓂᐊᕋᒪ ᕿᓂᕋᓱᐃᓐᓇᕐᓗᖓ 

ᐊᑭᑭᓐᓂᖅᓴᒥ ᐊᖅᑯᑎᒃᓴᒥ ᒐᕙᒪᒃᑯᑦ ᐃᓗᐊᓂ. 

ᐃᓕᑉᐸᓪᓕᐊᒐᒪ ᒪᓕᒐᓕᐅᖅᑎᐅᓕᕋᒪ 

ᐊᕐᕌᒍᓪᓗᐊᐸᓗ.  

 

ᒐᕙᒪᒃᑯᑦ ᐃᓗᐊᓂ ᐃᓱᒪᖃᖅᑐᕐᔫᔮᕐᖓᑕ, ᓄᓇᕗᑦ 

ᐊᐅᓚᒃᑲᑎᒍ. ᑕᐃᒫᓪᓗ ᓂᙵᕈᓘᔭᖅᑐᖃᖃᑦᑕᖅᑐᖅ 

ᓇᖕᒥᓂᖃᐅᑎᓕᖕᓂᒃ ᑕᐃᒫᒃ ᐃᓱᒪᓂᐋᓗᒃ 

ᐱᔾᔪᑎᒋᓪᓗᒍ. ᑕᐃᒃᑯᐊ ᓴᐱᓕᑲᓴᖃᑦᑕᖅᑐᐃᑦ 

ᓂᙵᖃᑦᑕᖅᑐᐃᑦ ᒐᕙᒪᒃᑯᓐᓂ 

ᐱᓕᕆᖃᑎᖃᕆᐊᖃᖅᐸᑦᑐᑦ. 

 

ᐃᓚᖓ ᑖᓐᓇ ᐱᖁᑎᕐᔪᐊᒐᓛᓗᐃᑦ 

ᐃᓚᐃᓐᓇᑯᓗᒋᒻᒪᒍ. ᓴᖅᑭᕈᓐᓇᑎᑦᑎᔪᖅ 

ᐃᒻᒪᖃᖃᐃ ᓇᒻᒥᓂᖃᐅᑎᓕᒻᒧᑦ 

ᓴᓇᔭᐅᒍᓐᓇᑐᐃᓐᓇᕆᐊᓕᒃ. ᓇᒻᒥᓂᖃᐅᑎᓕᒻᒧᑦ 

ᓴᓇᔭᐅᒍᓐᓇᑐᐃᓐᓇᕆᐊᓕᒃ ᓇᒻᒥᓂᖃᐅᑎᓕᒻᒧᑦ 

ᓴᓇᔭᐅᒍᓐᓇᓂᖅᑲᑦ ᐊᑭᓕᖅᓱᕋᔭᕐᒥᔪᒍᑦᑕᐅᖅ 

ᐊᐅᓚᒍᑎᑎᒍᑦ ᐋᖅᑭᐅᒪᒍᑎᑎᒍᑦ ᐃᖃᓗᐃᑦ 

ᐊᐅᓪᓚᕆᐊᖅᑐᕐᕕᖓ ᑕᐃᒫᒃ ᐊᑭᓕᖅᓱᐸᒃᑲᑦᑎᒍ.  

ᑭᓯᐊᓂᓕ ᑲᑎᖅᓱᑕᐅᑦᑎᐊᕆᐊᓖᑦ ᓈᓴᐅᑎᖏᑦ 

ᖃᑦᑎᕌᕋᔭᖅᑲᑦ ᑕᐃᒪ ᒐᕙᒪᒃᑯᓐᓄᑦ ᓴᓇᔭᐅᓐᓂᖅᑲᑦ  

ᓇᒻᒥᓂᖃᐅᑎᓄᑦ ᓴᓇᔭᐅᓐᓂᖅᑲᑦ ᖃᑎᕌᕋᔭᖅᑲ?  

 

ᐊᒻᒪᓗ ᐅᖃᖅᑲᐅᒻᒥᒐᒪ 

ᑕᑯᓐᓇᙳᐊᕈᓐᓇᙱᑦᑎᐊᕋᒪᓕ ᑭᓇᑐᐃᓐᓇᖅ 

ᐊᔅᓯᕕᒻᒧᑦ ᑮᓇᐅᔭᐃᕈᒪᔪᖃᕋᔭᕐᒪᖔᖅ 

ᓄᓇᓕᕋᓛᖑᓂᖅᓴᒥ. ᒐᕙᒪᒃᑯᓐᓄᑦ ᓴᓇᔭᐅᒋᐊᓕᒃ 

ᐊᓯᐊᓄᑦ ᓴᓇᔭᐅᔾᔮᙱᒻᒪᑕ. ᑖᓐᓇ ᐃᓚᒋᔭᐅᔪᖅ 

ᖃᑦᑏᓐᓇᑯᓗᓐᓄᑦ ᐱᓕᕆᓂᐅᔪᓄᑦ 

ᓇᒻᒥᓂᖃᐅᑎᓕᓐᓄᑦ ᓴᖅᑭᖅᑕᐅᒍᓐᓇᖅᑐᖅ. 

ᑮᓇᐅᔭᐃᔭᕐᕕᐅᒍᓐᓇᖅᑐ 

ᐱᕈᖅᓴᐃᕕᐅᒐᓱᓐᓂᐊᕐᓗᓂ. ᐊᑭᑐᔪᖅᑐᕈᑎᒃᓴᕗᑦ 

ᐊᓯᐊᓄᑦ ᐊᑐᖔᓛᕋᑦᑎᒍ.  

 

ᑭᓯᐊᓂᓕ ᑖᓐᓇ ᐱᓕᕆᕕᒃ ᐱᑎᑦᑎᓚᐅᙱᑐᖅ ᓱᓕ  

ᐅᕙᓐᓄᑦ ᐅᑉᐱᓇᖅᑐᒥᒃ ᑭᐅᔾᔪᑎᒥᒃ. ᐄ, 

ᖃᓄᓕᒫᕌᓗᒃ ᓇᓖᕌᕋᒃᓴᓕᒫᕋᓗᐃᑦ 

ᖃᐅᔨᓴᖅᓯᒪᔭᕗᑦ ᖃᐅᔨᒪᔪᒍᑦ ᐊᓯᑦᑎᓐᓄᑦ 

ᓴᓇᔭᐅᒍᒪᙱᓪᓚᕆᑦᑐᑯᓘᒻᒪᑦ ᐊᒻᒪᓗ 

ᐅᖃᐅᔾᔭᐅᕙᓪᓕᐊᔫᔮᕋᑦᑕ ᒫᓐᓇ ᑭᓯᐊᓂᒎᖅ ᑕᐃᒪ 

ᒫᓐᓇ ᐱᙱᑯᑦᑎᒍ ᐱᓚᐅᖅᓯᒪᔾᔮᖏᓐᓇᑦᑎᒍ. 

ᖃᓄᖅ ᐃᓱᒪᒋᒋᐊᖓ ᑖᓐᓇ ᓇᓗᒋᔭᕋ.  

 

ᑖᒃᑯᐊ ᑮᓇᐅᔭᐃᑦ ᖁᓕᓂᒃ ᐊᕐᕌᒍᓂ 

ᓴᖅᑭᐸᓪᓕᐊᒋᐊᓖᑦ ᐊᑭᑐᔪᖅᑐᕈᑎᒃᓴᐅᓂᐊᕐᓗᑎᑦ 

ᒐᕙᒪᑐᖃᒃᑯᓐᓃᖓᕐᓗᑎᑦ. ᐅᕙᖓ ᑐᑭᓯᓯᒪᔭᖓᒍᑦ 

ᑕᐃᒃᑯᐊ ᐊᖏᖃᑎᒌᒍᑏᑦ ᔭᒐᑦᑕᐅᑎᒋᓲᙱᑦᑐᑦ 

ᒐᕙᒪᐃᑦ ᐊᓯᔾᔨᕋᐃᒻᒪᑕ. ᑮᓇᐅᔭᑦ ᑕᕝᕙᓂᒃᑲᔭᖅᑐᖅ 

ᖁᓕᓄᑦ ᐊᕐᕌᒍᓄᑦ. ᑕᐃᒫᑐᐊᖅ ᐅᖃᙳᓱᓕᖅᑐᖓ.  

 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐅᓇ ᐃᓱᒪᖃᙱᑦᑐᖅ 

ᐃᖃᓗᐃᑦ ᐅᐊᔭᒧᑦ ᑲᓱᖅᑕᐅᒋᐊᖃᕐᒪᖔᖅ ᑭᓯᐊᓂ 

ᑕᐃᒪᐃᒋᐊᖃᖅᑐᒋᔭᕋᓗᐊᕋᐃᓛᒃ. ᑭᓯᐊᓂ ᐅᓇ 

ᐊᖅᑯᑎᒋᓗᒍ ᐱᐅᓂᖅᐹᖑᓱᒋᙱᓇᒃᑯ. 

ᑕᑯᔪᒪᔭᕋᓗᐊᕋᓕ $6 ᒥᓕᐊᓐ ᐃᓕᔭᐅᒌᖅᓯᒪᔪᖅ 

ᖃᖓᓂᒃ ᖃᐅᔨᓴᕈᑎᐅᓗᓂ? ᖃᐅᔨᔭᒥᓃᑦ 

ᖃᐃᑕᐅᖁᔭᕋᓗᐊᒃᑲ.  

 

ᐊᖏᖃᑎᒌᒍᑎᒥᖅᑲᐃ ᓴᖅᑮᓂᐊᙱᓐᓂᕋᕐᓗᑎ 

ᑕᖅᑲᐅᖓ ᐊᑎᓕᐅᕐᓗᑎ. ᖃᐅᔨᔭᒥᓃᑦ 

ᖃᐅᔨᓴᖅᑕᐅᓕᕐᓗᑎᑦ ᖃᑦᑎᕌᕋᔭᕐᒪᖔᖅ 

ᖃᐅᔨᔭᐅᓕᕐᓗᑎᑦ. ᑕᐃᒪᐃᙱᑉᐸᑕᓕ ᒐᕙᒪᒃᑯᑦ 

ᐅᑎᕈᓐᓇᕐᒥᔪᑦ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᒥ 

ᐊᕐᕌᒍᓗᓐᓃᑦ ᐊᑭᑐᔪᖅᑐᕈᑎᒃᓴᐅᓂᖅᑲᑕ 

ᐅᖃᐅᔾᔨᒍᓐᓇᕋᔭᖅᑐᑦ. ᖃᐅᔨᒪᓪᓛᓕᖅᑐᒍᑦ 

ᓇᒻᒥᓂᖃᐅᑎᓄᑦ ᓴᓇᔭᐅᒍᒪᔾᔮᙱᑦᑐᖅ. ᑕᐃᒪᓕ 

ᐊᐱᖅᑯᑎᒃᓴᒃᑲ ᐃᓚᖏᑦ ᑭᐅᔭᐅᒐᔭᖅᑯᑦ.  

 

ᑕᕝᕗᖓ ᓄᖅᑲᑲᐃᓐᓇᓕᕐᓚᖓ. ᖁᔭᒋᔭᒃᑲ ᑕᐃᒃᑯᐊ 

ᐃᓱᒪᒋᔭᒥᓂᒃ ᐅᖃᖃᑦᑕᕋᑖᖅᑐᑦ ᑕᐃᒫᒃ ᐅᖃᕐᓂ 

ᐅᕙᓂ ᐱᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᖏᖅᓯᖃᑦᑕᕐᓗᑎᑦ ᓂᕈᐊᕈᒪᓵᕐᒪᑕ. ᑕᐃᒃᑯᐊ 

ᐱᖁᔨᕗᖓᕐᒥᒃ ᐊᖏᖅᑐᑦ ᓇᖏᖅᓯᒋᔅᓯ ᐊᑎᓯᓗ 

ᑕᐃᔭᐅᒃᐸᑕ ᐃᖏᖃᑦᑕᕐᓂᐊᖅᐳᓯ. ᐊᖏᖅᑐᑦ 

ᐃᑲᔪᖅᓯᖅᑐᑦ ᓇᖏᖅᓯᓕᑦ. ᐊᑎᓯ ᑕᐃᔭᐅᒃᐸᑦ 

ᐃᖏᓐᓂᐊᖅᐳᓯ.  

 

ᒥᔅᑕ ᒪᐃᓐ 

 

ᒥᔅ ᑕᐅᑐᙱ 

 

ᒥᔅᑕ ᕿᔪᑦᑖᖅ 

 

ᒥᔅᑕ ᓇᑦᓯᖅ 

 

ᒥᔅᑕ ᖃᐃᕐᓂᖅ 

 

ᖁᔭᓐᓇᒦᒃ. ᑕᐃᒃᑯᐊ ᐊᑭᕋᖅᑐᖅᑐᑦ ᓇᖏᖅᓯᒋᔅᓯ 

ᐊᑎᓯᓗ ᑕᐃᔭᐅᒃᐸᑕ ᐃᖏᓐᓂᐊᖅᐳᓯ.  

 

ᒥᔅ ᐊᕐᓇᒃᑲᖅ 

 

ᒥᔅᑕ ᕋᒻᐴᑦ 

 

ᒥᔅᑕ ᓚᐃᑦᓯᑑᓐ 

 

ᒥᔅᑕ ᖃᒥᙳᐊᖅ 

 

ᒥᔅᑕ ᕿᙳᖅ 

 

ᒥᔅ ᓇᑲᓱᒃ 

 

ᒥᔅᑕ ᑯᓱᒐᖅ 

 

ᒥᔅ ᓯᐅᑎᐊᐱᒃ 

 

ᒥᔅ ᐃᖃᓪᓗᐊᖅ 

 

ᒥᔅᑕ ᓴᕕᑲᑖᖅ 

 

ᒥᔅᑕ ᔪᐊᓇᓯ 

 

ᒥᔅᑕ ᕼᐃᒃᔅ 

 

ᒥᔅᑕ ᐊᕿᐊᕈᖅ 

 

ᐊᖏᖅᑐᑦ 5; ᐊᑭᕋᖅᑐᖅᑐᑦ 13. ᐱᖁᔨᕗᖔᕈᑦ 

ᓵᓚᐅᕗᖅ. ᒪᒥᐊᓇᖅ.  

 

>>ᐃᓪᓚᖅᑐᑦ 

 

ᐱᖁᔨᕗᖔᕈᑦ ᓵᓚᐅᕗᖅ. 

 

>>ᐸᑦᑕᒃᑐᑦ 

 

ᒪᒥᐊᑉᐳᖓ. ᐅᓪᓗᑯᑖᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᓕᐅᕈᒪᓕᖅᑐᖓ 

ᐃᓱᓕᑦᑎᕙᓪᓕᐊᖁᓪᓗᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᓕᕐᒪᑦ ᓄᖅᑲᐸᓪᓕᐊᒍᒪᖁᓪᓗᒋᑦ 

ᐊᒻᒪᓗ ᑖᓐᓇ ᐊᐃᕙᐅᑕᐅᔪᓐᓇᙱᑦᑐᖅ. ᑕᐃᒃᑯᐊ 

ᐊᖏᖅᑐᑦ ᑖᔅᓱᒧᖓ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ.  

 

ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ ᐊᒻᒪᓗ 

ᓇᖏᖅᓯᓂᐊᓕᖅᐳᖓ ᐃᓱᓕᑦᑎᕙᓪᓕᐊᓂᐊᓕᕋᑦᑕ. 

 

ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᑲᔪᓯᓗᑕ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑕ 

ᐋᖅᑯᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᕋᓛᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 9-ᒥ ᐊᒻᒪᓗ 

ᓵᓚᒋᔭᐅᖅᑲᐅᓪᓗᓂ. 

>>ᐃᒡᓚᖅᑐᑦ 

 

ᓄᖅᑲᖅᐸᓪᓕᐊᔪᒪᓕᖅᖢᑎᒃ ᐅᖃᖅᑎ, ᐊᒻᒪᓗ, 

ᐊᑕᐅᓯᕐᒥᒃ ᐱᖁᔭᕗᖔᕈᒻᒥ ᑲᑎᒪᑐᐃᓐᓇᖅᑎᓪᓗᒋᑦ 

ᓵᓚᐅᔪᖃᖅᑲᐅᔪᖅ. ᐊᒻᒪᓗ, ᐅᖃᖅᑏ, ᐱᖁᔨᕗᖓ 

ᑖᒃᑯᐊ ᑲᑎᒪᑐᐃᓐᓇᕐᓂᒃᑯᑦ ᐅᓂᒃᑳᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ 

ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᒃᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᔪᓯᓗᑕ. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

9-ᒧᐊᖅᐸᑦ ᑲᑎᒪᔨᕋᓛᑦ ᐱᖁᔭᓕᕆᓂᕐᒧᑦ 

ᑲᑎᒪᓂᐊᖅᑐᑦ ᓇᓅᑉ ᑲᑎᒪᕕᐊᓂ.  

 

ᑲᑎᒪᔾᔪᑎᒃᓴᐃᑦ, ᐊᒃᑐᕝᕙ 31.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ  

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 9 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 

ᓄᖅᑲᖓᑲᐃᓐᓇᕐᓂᐊᖅᑐᖅ. ᑲᑎᒪᒋᐊᕐᓂᐊᕐᒥᔪᒍᑦ 

ᐱᖓᔪᐊᓐᓂᒃ, ᐊᒃᑑᕝᕙ 31 ᐅᓐᓄᓴᒃᑯᑦ 1:30-ᒥ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 17:54ᒥ



 

 

 


